
АЛОМАТЊОИ РОЊНАМО

Хонед

Зебо, покиза ва беѓалат нависед 

Иљро кунед

Љавоб  дињед

Дар хотир нигоњ доред

Бозї

Бежан ва Манижа

   Корњои гурўњї

 Луѓат Ќоида

БОБИ 1. ВАТАН. ВАЊДАТ ВА 
ИФТИХОРИ МИЛЛЇ

1. ДАРСИ СУЛЊ

– Ассалом, њамсолони азиз!
– Биёед, шинос мешавем. Мо, Бежану Манижа – дўстони  

шумо. Инак, соли нави тањсил оѓоз ёфт.
– Бале, – гуфт устод, – дарси аввали мо дарси сулњ. Биёед, 

ба хотир меорем, ки дар бораи сулњ чињоро медонем.
Манижа гуфт:
– Ман дар бораи сулњ шеърњо медонам.
Бежан гуфт: 
– Кабўтар рамзи сулњ аст.
Шумо дар бораи сулњ шеър медонед? Гўед.

        Шеърро ифоданок хонед ва маънидод кунед.

СУЛЊ
Хонаи умеди дунё, кишварам,
Кишвари пањновару бахтоварам,
З-ин саодат сар ба гардунњо барам,
Њофизи озодии бањру барам.

Месароям сулњро дар сози сулњ,
То шавад дунё пур аз овози сулњ.

Сулњ чун хуршеди тобон њар сањар
Мешавад аз кишвари ман љилвагар.
Љумла оламро дињад ў зебу фар,
Нур пошад бар сари навъи башар.

Месароям сулњро дар сози сулњ,
То шавад дунё пур аз овози сулњ.

Бањри олам сулњ даркор аст, сулњ,
Насли одамро нигањдор аст сулњ.
Чун шифои љони бемор аст сулњ,
Модаронро бахти бедор аст сулњ.

Месароям сулњро дар сози сулњ,
То шавад дунё пур аз овози сулњ.
                                 Боќї Рањимзода

       Машќи 1. Дар љойи нуќтањо њарфи зарурї гузошта нависед. 
Ба…ор, ро…гузар, машќ…о, мо...ї, шо..ї, љаво...ирот, 

го...вора, шо...ин, ба...р, на...р, ќа..р, ...урмат, тирамо... .

       Машќи 2. Калимањои зеринро аввал дуруст талаффуз кунед,     
баъд нависед.

Сулњ, субњ, моњ, кўњ, коњ, нуњ, роњ, роњрав, дањ, шоњ, под-
шоњ, маљрўњ.

     Машќи 3. Боз кадом калимањоро медонед, ки «њ» доранд?     
Нависед.

    Машќи 4. Иборањои муќобилмаъноро навишта, бо пайкон 
(тирча) ишора кунед.

парвози кабўтар	 љанги хонумонсўз
осмони соф		  хонаи вайрон
хандаи беѓаш	 нолаи чуѓз
дўстии одамон	 дуди сиёњ
манзили обод	 гиряи модарон
Иборањои сутуни якум маънои сулњро ифода мекунанд.
Иборањои сутуни дуюм-чї?

     Машќи 5. Дар мавзўи «Ман сулњро чї хел мефањмам?»
шифоњї  њикояи хурд тартиб дињед. Њангоми наќл кардан ба 
меъёрњои зерин ањамият дињед:

–	 пайдарпайии наќл;
–	 дар ќолаби љумлањои дуруст баён кардан;
–	 риояи ќоидањои забони тољикї.

    Машќи 6. Дар бораи ањамияти сулњу оштї шеър, панду 
зарбулмасалњоро нависед ва азёд кунед. 

 2. ТАЪТИЛИ ТОБИСТОНА 
ЧЇ ТАРЗ ГУЗАШТ?

 
– Таътили тобистона чї тавр гузашт, Бежан? – пурсид Ма-

нижа.
– Ман хуб истироњат кардам. Ба истироњатгоњи тобисто-

на рафтам ва дар он љо дўстони зиёд пайдо кардам. Дўстони 
ман аз њар гўшаву канори Тољикистон буданд. Мо рўзона ба 
варзиш ва бозињои гуногун машѓул мешудем. Бегоњї якљоя 
љамъ омада, шеъру суруд мехондем. Вале ман соли тањсили 
навро бесаброна интизор будам, – гуфт Бежан.

– Ту-чї? – пурсид Бежан аз Манижа.
– Ман њам мактабамонро пазмон шудам.

   Машќи 7. Дар бораи чї тарз гузарондани таътили тобистона 
шифоњї њикоя кунед.

Наќша:
Дар таътили тобистона ба куљо рафтед? 
Дар он љо ба чї кор машѓул шудед? 
Кадом лањзањои мактабхониро ёд кардед? 
Чї тавр ба мактаб тайёрї дидед?	

     Машќи 8. Ќоидањои хондани шеърро дар хотир гиред.
1. Як маротиба шеърро (матнро) бодиќќат мустаќилона хо-

нед. Тасаввур кунед, ки муаллиф чї гуна эњсос дорад.
2. Матнро бори дигар бо овози баланд хонед. Шеърро хаё-

лан ба ќисмњо људо кунед.

3. Дар њар ќисмати шеър оњанги махсус, калимаи асосї (за-
даи мантиќї)-ро људо кунед (ин калимањо фикри асосиро ифо-
да мекунанд).

4. Бо кадом оњанг њар як ќисми шеърро хонданї њастед? 
Њолати рўњии муаллифро муайян кунед. Барои ин мисраъ-
њои шеърро чанд маротиба бо овози баланд хонед ва оњанг-     
ро интихоб кунед. 

     Шеърро аз рўйи ќоидањои боло хонед.

МАКТАБИ МО

Ба тори кўњу бар домони сањро, 
Бар оѓўши дењу шањри дилоро*,
Ба сўйи чашмаву рўди мусаффо,
Ба њар љое, ки таътил бурд моро,
Ту будї њамрањи мо.

Даме дар подара* гулњо бичидем,
Ба фарќи кўњ* чун оњу расидем,
Ба рўйи сабзаи навхат* давидем,
Ба зери бурсу ирѓай* орамидем,
Туро њамроњ дидем.

Ту њарфи аввали гуфтор будї,
Барори* тозае дар кор будї,
Ба шодии дили мо ёр будї,
Ба ёрї доимо тайёр будї,
Аљаб ѓамхор будї.

Зи тори кўњу аз домони сањро,
Чу тифле, ки нагардад сер асло
Зи рўйи шоду мењри гарми момо
Ба наздат омадем, оѓўш бикшо,
Аё, эй модари мо, мактаби мо. 
                                        Убайд Раљаб

шањри дилоро – шањри зебо 
подара – поёни дара
фарќи кўњ – тор, болои кўњ
сабзаи навхат – сабзаи навруста
бурс – арча
ирѓай – як навъ дарахти буттагї
барор – пешрафт 

1. Шоир ин шеърро аз номи кї навиштааст?
2. Барои чї гумон мекунед, ки аз номи мактаббачагон 

навиштааст?
3. Мактаббачагон дар ваќти таътил ба куљоњо рафтаанд?
4. Бачањо барои чї ба он љо рафтаанд?
5. Дар он љойњо ба чї кор машѓул шудаанд?
6. Кадом лањзањои мактабхониро ёд кардаанд? 
7. Мактабро чї хел пазмон шудаанд? 
8. Мактабро ба кї монанд кардаанд?
9. Чаро шоир мактабро «модар» гуфтааст? Шумо дар бо-

раи мактаб чї мегўед?
10. Барои чї шоир «оѓўш бикшо» гуфтааст?
11. Оё мактаб њам ба оѓўш гирифта метавонад? Шарњ 

дињед.

     Машќи 9. Таътили тобистонаи худ ва симоњои матнро муќоиса 
карда, дар наќша (диаграммаи Венн) нишон дињед. 

          Машќи 10. Ќоидањои гўш карданро хонед ва риоя намоед:
•	 суханони гўяндаро бодиќќат гўш кунед;
•	 њангоми суњбат ба гўянда нигоњ кунед;
•	 фикрњое, ки ба гўш кардан халал мерасонанд, ба як сў 

гузоред;
•	 ба садоњои атроф ва гуфтугўйи дигарон ањамият на-

дињед;
•	  симои мувофиќ нишон дињед, ки гўш карда истодаед;

•	 ќоматро рост ва кушода нигоњ доред; 
•	 ањамияти риоя кардани ќоидањоро ба дигарон шарњ 

дињед;
•	 дигаронро барои бодиќќат гўш кардан даъват намоед;
•	 кўшиш кунед, ки мазмун ва маќсади гўяндаро фањмед.

 
3. ВАТАН САР МЕШАВАД АЗ ГОЊВОРА

     Шеърро ифоданок хонед. 

ВАТАН САР МЕШАВАД…

 Ватан сар мешавад аз гоњвора,
Зи шири поку аз пистони модар.
Ватан сар мешавад аз он тавора*,
Ки онро сохта дастони модар.
Ватан  бењбудию бењрўзии мост,
Ватан  хушномию фирўзии мост.

Ватан сар мешавад з-огарди* дењќон,
Зи «майдо»-њои хирманбодгарњо*.
Ватан сар мешавад аз бурдаи нон,
Ки мо хўрдем аз хони* падарњо.

Ватан  дилљамъию озодии мост,
Ватан  хушбахтию ободии мост.
 
Ватан сар мешавад з-он остоне,*
Ки бар дунёи равшан по нињодем.
Ватан сар мешавад з-он пардабоме,
Ки парвозї шудему пар кушодем.

Ватан  имрўзи мо, ояндаи мост,
Паноњи мурдаи мо, зиндаи мост. 
                                         Лоиќ Шералї



10

тавора – девор
з-огарди дењќон – аз љўякњои дењќон
«майдо»-њо – сурудњое, ки дар замони пеш њангоми кўфтани гандуму 

љав месуруданд
хирманбодгарњо – дењќононе, ки дар љойњои махсус (хирман) ганду-

му љавро мекўфтанд
хон – дастархон
з-он остон – аз он даромадгоњи хона

         Менависем
Ватан  имрўзи мо, ояндаи мост, 
Паноњи мурдаи мо, зиндаи мост. 

Мехонем
Ватан имрўзи мо/ ойандайи мост/ 
Паноњи мурдайи мо/ зиндайи мост// 

      Машќи 11. Ватан аз чї сар мешавад? Ин калимањоро аз матн 
муайян карда нависед.

Намуна: Ватан сар мешавад аз гоњвора, ….., …

      Машќи 12. Шоир мегўяд, ки Ватан аз гоњвора сар мешавад. 
Шумо чї мегўед? Ба љойи нуќтањо калимањои мувофиќро 
фикр карда нависед. 

«Ватан сар мешавад аз … « 

      Машќи 13. Ватан аз гоњвора сар мешавад. Боз чї аз чї сар 
мешавад?
Љадвалро хонед ва монанди намуна љумлањо тартиб дињед.

Намуна: Дарё сар мешавад аз чашма.
Дониш	сар мешавад аз ...	
Дарахт		
Сол		
Дарё		
Хона 		

     Машќи 14. Имлои дунафарї. Калимањоро бо шарики худ бо 
навбат хонед ва нависед. Дафтарњои худро иваз карда, 
ѓалатњоро ислоњ кунед.

Гоњвора, бењбудї, бењрўзї, хушномї, фирўзї, дењќон, 
хўрдем, дилљамъї, хушбахтї, ободї, парвозї, имрўз.

     Машќи 15. Калимањоро бо шарњашон мувофиќ гузошта дар 
дафтар нависед.

Хон	          даромадгоњи хона
Тавора	         дастархон
Остон	          љўяк
Огард	          девор

      Машќи 16. Кї љумлаи дарозтарин менависад? Фикр кунед, ки 
Ватан боз аз чї сар мешавад. Љумларо пурра кунед:

Ватан сар мешавад аз …., …., …, … .

4. ВАТАН

     Устод ба синф даромад. Манижа ва Бежанро дид, ки бо њам 
бањс мекарданд:

– Чї шуд, бачањо?
– Устод, Манижа мегўяд, ки кўчаи онњо барояш Ватан 

аст. Наход кўча њам Ватан бошад?
Бежан бо њайрат ба устод нигарист. Устод ба суханони 

онњо гўш кард ва ба саволњояшон чунин љавоб дод:
– Дуруст гуфтї, Манижаљон. Ватан аз хонањои мо, аз кў-

чањои мо иборат аст. Кўчаи ту як пораи Тољикистон аст.
Бачањо, боз чињо гўшаи Ватан шуда метавонанд? Нави-

сед.

     Шеърро ифоданок хонед.

Ватан дар синаам бо ин бузургї
Ба монанди диле маъво* гирифтаст,
Ки гўё чун раги хун аз дили ман
Ба сањро роњи нав дарё гирифтаст.

Сафи амвољ* њамчун сатри шеърам
Шавад иншо ба рўйи дафтари дил.
Ситода* рост гўё кўњсораш
Ба мисли посбоне бар дари дил.

Даруни синаи ман хуфта* гўё, 
Њама сарбозњои љонсупурда.
Агарчи хуфта онњо дар дили хок,
Валекин ёдашон дар дил намурда.

Даруни синаи ман бешазорест,
Даруни синаи ман кўњу сањрост.
Даруни синаи ман кўњсорест,
Даруни синаи ман ними дунёст.

Ватан дар синаам бо ин бузургї
Ба монанди диле маъво* гирифтаст,
Ки гўё чун раги хун аз дили ман
Ба сањро роњи нав дарё гирифтаст.
                                    Њабибулло Файзулло

маъво – љой, манзил, маскан
амвољ – мављњо
ситода – истода
хуфта – хобида

– Барои чї баъзе калимањои шеър сиёњтар чоп шудаанд? 
– пурсид устод.

– Ба фикри ман, ин калимањо як пораи Ватанро ифода 
мекунанд, – љавоб дод Манижа.

– Ба фикрам, дар ин шеър боз якчанд калимаи дигар њам 
як пораи Ватанро ифода мекунанд, – гуфт Бежан. 

Ин калимањоро аз матн ёфта, нависед.
Бо ин калимањо љумлањои нав тартиб дињед.
Намуна: кўњсор – Тољикистон кишвари кўњсор аст.

1. Шеъри «Ватан»-ро бори дигар хонед.
2. Шоир Ватанро ба чї монанд кардааст?
3. Шумо Ватанро ба чї монанд мекунед?
4. Нависед ва шарњ дињед.

      Машќи 17. Барои обод кардани Ватан шумо чї кор карда 
метавонед? Фикратонро бо якчанд љумла нависед.

Намуна: Ман кўшиш мекунам, ки кўчаи худро тозаву 
озода нигоњ дорам. Буттаву шохи дарахтонро нашиканам. 
Оби љўйро тоза нигоњ дорам.

      Машќи 18. Калимаву иборањои зеринро хонед. Калимањоеро, 
ки нишонањои ватандўстиро ифода мекунанд, људо карда 
нависед:

вафодорї, дурўѓ гуфтан, њурмат кардани падару модар, 
дашном додан, ёрї расондан ба одамон, тоза нигоњ дошта-
ни сарулибос, нигоњубини рустанињо, сагу гурба ва мусича-
ву кафтарро озор додан, барои парандагон лона сохтан, бо 
њамсояи худ дўст будан.

     Машќи 19. Ба фикри шумо, боз кадом калимаву иборањо 
нишонањои ватандўстиро ифода мекунанд. Нависед. 

     Машќи 20. Имлои дунафарї. Тарзи навиштани шеър. Интихо-
бан як банди шеърро ба њамнишасти худ хонед ва нависед. 
Дафтари њамдигарро санљед ва ѓалатњоро ислоњ кунед. 

 

                5. ТАСВИРИ ВАТАН АЗ НИГОЊИ НАВИСАНДА

 – Бачањо, шумо њимоятгарону муњофизони ояндаи моед. 
Оё шумо шахсонеро, ки дар сафи Артиши миллї адои хиз-
мат мекунанд, мешиносед? Онњо дар куљо хизмат мекунанд?

– Онњо, – гуфт Манижа, – дар минтаќањои гуногуни 
љумњуриамон хизмат мекунанд.

– Бале, – гуфт устод, – вале ман шоњиди солњое будам, ки 
фарзандони мо берун аз љумњуриамон хизмат мекарданд. Ин 
матн аз њаёти аскарбачањои он солњо њикоя мекунад.

     Матнро хонед ва гўед, ки чаро он «Бўйи Ватан» ном дорад.

БЎЙИ ВАТАН

Пиразан – Ќамарнисо аз наберааш – Мирзо хат гирифт. 
Шодии ў њадду канор надошт. Ин бесабаб набуд. Сањл кам, 
як моњ боз аз ў мактуб намеомад.

Чашми модаркалон њамеша ба дари кўчаву роњи хатка-
шон чор буд. Дар ин муддат, дурўѓ нашавад, хаткашон чор 
бор омад. Њар бор пиразан ба умеди номаи наберааш ба ис-
тиќболи хаткашон мешитофт. Вале аз ў хабаре набуд.

Хайрият, рўзи сию якум аз ў мактуб омад. Ў бо њаяљон 
мактубро кушод. «Шукр, нури дидаи ман саломат будааст. 
Ин – хати вай», – гуфт худ ба худ ва мактубро ба чашмонаш 
молид. Бўйи коѓазу сиёњї ба машоми ў гуворо расида, ай-
нак ба чашм гузошт ва ба хондан сар карда буд ки, духтари 
њамсоя – Робия, аз дари кўча даромада омад ва хатро аз ў 
гирифт, ки бихонад.

«Модарљони азизу мењрубон! Медонам, ки шумо хеле ха-
вотир шудед. Бисту панљ рўз ба шумо мактуб нанавиштаам. 
Моро ба Полша* бурда буданд. Дар он љо чанд рўз машќ 
мекардем. Машќњои њарбї.

Як рўз – баъди машќњо, дар ваќти дамгирї ба њар тараф 
нигоњ карда, ягон теппаи дигар ё иморати баланд мељустам, 
ки ба болои он барояму ба хоки худамон нигоњ кунам. Њељ 
набошад, ягон дењаю одамонашро бинам.

Нињоят чашмам ба як дарахти кољ* афтод, ки хеле баланд 
буд. Аз дил гузарондам, ки ба он бароям, тарафи худамон-
ро мебинам. Ба њамин ният ба танаи на он ќадар ѓафси кољ    
наздик шудаму даст ба танаи он бурдам. Пўстлохаш дурушт* 
буду поймонаки наѓз мешуд. Танаи бе шоху барг ќариб њафт 
метр меомад. Ягон ду метри дигар боло баромада будам ки, 
тарафи мо бараъло намоён шуд.

Ин як дењаи сабзу хуррам буду дар берунаш – кўли калон. 
Одамњо, кўчаю хонањо, чорвои чаридагашта – њама наѓз ме-
намуданд. Шамол бўйи дењаро ба димоѓам овард.»

                                                                                                Рањим Љалил

Полша – номи як давлат дар Аврупо 
дурушт – ноњамвор, даѓал
кољ – дарахти сўзанбарги њамешасабз

1. Дар матн сухан дар бораи кадом пиразан меравад?
2. Пиразан аз кї хат гирифт?
3. Чаро аз гирифтани хат шодии ў њадду канор надошт?
4. Оё пиразан хатро хонда метавонист? Чї тавр муайян 

кардед?
5. Наберааш дар мактуб чї навиштааст?

     Шеър ва њикояњои хондаро ба хотир оред. Фарќ ва умумияти 
онњоро муайян кунед. Натиљаи кори худро дар диаграммаи 
Венн тасвир кунед. 

Намуна: 
			   Шеър 				    Њикоя

     Машќи 21. Имлои дунафарї. Калимањои сањл, моњ, сиёњ, роњ, 
нигоњ, машќњоро бонавбат ба њамнишасти худ гўед ва нависед. 

       Машќи 22. Аз матни «Бўйи Ватан» номаи Мирзоро бори дигар 
хонед ва мазмунашро наќл кунед.

Шумо њам ба падар, модар ё бобою бибї нома нависед.
Мактубро ин тавр оѓоз кунед:
Салом, модарљони азизу мењрубон! .....

      Машќи 23. Аз падару модар ё хоњару бародар пурсед, ки 
њангоми аз Ватан дур будан чиро ёд мекарданд. Аз наќли онњо 
њикояи хурд нависед.
Намуна: Падарам моње як маротиба ба сафар мебароянд. Он 
кас мегўянд, ки ваќти дар сафар будан хона, кўча,.......ёд 
мекардам.

     Саволнома (Љавобњоро дар дафтар нависед)

1.	 Дар кадом ќатор симоњои асосии матн оварда шудаанд? 

   1. Шоир эљод мекунад.
   2. Аввали мисраъњо 
   бо њарфи калон.

  1. Нависанда эљод 
   мекунад.
  2. Аввали љумлањо бо 
  њарфи калон.

1. Мавзўъ
2. Муаллиф
3. Матн

А. Зайнабхола, Мирзо, Тоњир
Б. Тањмина, Зайнабхола, Мирзо
В. Ќамарнисо, Мирзо, Робия
Г. Робия, Мирзо, Зайнабхола

2. Кай мактуб омад? 
А. пас аз 3- рўз
Б. баъд аз 1- моњ
В. баъд аз 2- моњ
Г. баъд аз 30- рўз 

3. Мактубро кї хонд? 
А. Робия 
Б. њамсоя
В. Ќамарнисо
Г. хаткашон

4. Мирзо дар куљо буд?
А. дар хона
Б. дар мактаб
В. дар хизмати њарбї
Г. дар сањро

6. ШАЊРУ НОЊИЯЊОИ ВАТАН
 
    Машќи 24. Номи шањру ноњияњои Тољикистонро бо тартиби 

алифбо нависед.
Душанбе, Дўстї, Ховалинг, Айнї, Дарвоз, Шањристон, 

Мурѓоб, Норак, Балљувон, Конибодом, Лахш, Варзоб, Носи-
ри Хусрав, Шамсиддини Шоњин, Мастчоњ, Ванљ, Деваштич, 
Восеъ, Ёвон, Сангвор, Роштќалъа, Шањринав, Љалолиддини 
Балхї, Муъминобод, Кўњистони Мастчоњ, Рўшон, Тољико-
бод, Леваканд, Темурмалик, Зафаробод, Хоруѓ, Турсунзода, 
Абдурањмони Љомї, Фархор, Панљакент, Њисор, Хуросон, 

Кўлоб, Ашт, Рашт, Љайњун, Данѓара, Спитамен, Ишкошим, 
Рўдакї, Бохтар, Бобољон Ѓафуров, Файзобод, Шањритўс, 
Хуљанд, Шуѓнон, Истаравшан, Вањдат, Кўшониён, Ис-
тиќлол, Њамадонї, Роѓун, Љаббор Расулов, Вахш, Ќубоди-
ён,  Бўстон, Исфара, Панљ, Гулистон. 

Машќи 25. Љадвали зерро пур кунед.
Ному насаб	
Мамлакат	
Шањр (ноњия)	
Дења (кўча, мањалла)	
№-и хона

     Машќи 26. Агар аз шумо пурсанд, ки дар бораи мањаллаи худ 
ба мо њикоя кунед, чї мегўед? Дар бораи дења, кўча, 
ноњия ё шањри худ монанди намунањои зер њикоя кунед. 

ДЕЊАИ ГУЛИСТОН
Дењаи мо Гулистон ном дорад. Гулистон дар доманаи 

кўњ љойгир аст
Дењаи мо дар тарафи офтобрўя љойгир аст. Субњ офто-

би љонбахш аз паси кўњ баромада, аввал ба дењаи мо нурпо-
шї мекунад. Аз тарафи чапи дења чашмаю дарёњо ба сўйи 
љангалзор љорї мешаванд. Дар љангалзор дарахтони худрўй 
мерўянд. Дар љангалзор гулу гиёњњои шифобахш низ њастанд. 
Мо онњоро чида њамчун доруворї истифода мебарем.

Ман дењаамонро дўст медорам. Мо рўзи истироњат 
њамроњи ањли хонавода ба тамошои љангалзор меравем.

ХИЁБОНИ РЎДАКЇ
Ман дар хиёбони ба номи Абўабдуллоњи Рўдакї зиндагї 

мекунам. Хиёбони Рўдакї калонтарин ва зеботарин хиёбони 
шањри Душанбе мебошад.

Хиёбони Рўдакї дар маркази шањри Душанбе воќеъ аст. 
Муљассамаи асосгузори давлати тољикон Исмоили Сомонї, 

Боѓи фарњангии Устод Рўдакї дар хиёбони Рўдакї љойги-
ранд. Дар хиёбони ба номи Рўдакї боз биноњои серошёна, 
муљассамањо, донишгоњњо, театру гулгаштњо мављуданд. Дар 
роњњои он мошинњои гуногун њамеша дар равуоянд. Одамон 
доим дар гулгаштњои ин хиёбон сайругашт мекунанд. 

Мо бо аъзои хонавода њар шом ба тамошо мебароем. Та-
мошои хиёбони ба номи Рўдакї дар њар фасли сол хотирмон 
аст. Ман фахр мекунам, ки дар хиёбони ба номи Рўдакї зин-
дагї мекунам. Шуморо њам ба тамошои он даъват менамоям.

     Машќи 27. Наќли шифоњии худро нависед. Њар як ќисмро бо 
сархат оѓоз кунед.
Дафтари худро бо дафтари шарикатон иваз кунед. На-
виштањои якдигарро хонед. Агар ѓалатњо бошанд, маънидод 
ва ислоњ кунед.

      Машќи 28. Масъалањоро хонед. Бо њамсинфон машварат на-
муда роњ нишон дињед.

1. Дар роњ њамроњи рафиќатон гурусна мондед. Бояд 
хўрок хўред. Аммо намедонед, ки ошхона дар куљост. Касе 
њам наменамояд, ки аз ў пурсед.   Дар канори роњ танњо ало-
матњоро мебинед. Ба расмњо нигаред. Ба куљо меравед? Ба-
рои чї?

2. Шумо њамроњи дўстон ба саёњат 
рафтед. Дар дуроњае яке аз дўстони шумо 
бемор шуд. Дар гирду атроф касе наме-
намояд, ки аз ў пурсед. Аммо дар канори 
роњ ду аломат овезон аст. Шумо чї кор 
мекунед? Ба куљо меравед? Барои чї?

3. Аз сўйи мактаб меомадед ки, ду нафар мењмон дар куљо 
будани мактабро пурсиданд. Роњро чї хел нишон медињед? 
Баён кунед.

    Машќи 29. Боз кадом аломатњоро медонед? Расми онњоро          
тасвир кунед ва нависед, ки ин аломат чиро ифода мекунад.

7. САЙРУ САЁЊАТ БА ШАЊРУ НОЊИЯЊОИ ДИГАР

      Машќи 30. Дар ин љумлањо калимањои ишорашуда чї маъно 
доранд?
Пули Мењтарќосимро дар болои дарёи Зарафшон сохта буданд. 

       Он шаб осуда хобидем.

     Машќи 31. Тарзи навишт ва талаффузи калимањоро машќ кунед.

Менависем                      Мехонем
соатњои                           соатњойи
аробаи                            аробайи
дарвозаи                        дарвозайи

       Машќи 32. Матнро хонед ва мазмунашро ба њамнишасти худ 
наќл кунед.

Сайри Бухоро њамеша дар хаёли ман буд. Инак, падарам 
ману бародарам, хоњар ва модарамро ба Бухоро фиристо-
данї шуд. Он бегоњ ман аз хурсандї дер гоњ хобида натаво-
нистам. Сањари барваќт ношто карда, ба ароба савор шуда, 
ба сўйи Бухоро њаракат кардем.

Мегуфтанд, ки байни Ѓиждувону Бухоро панљ фарсанг 
роњ аст. Ин панљ фарсангро, ки њар фарсангаш шаш кило-
метр аст, мо ќариб дар як рўз тай кардем. Дар нимаи рўз ба 
сари пули Мењтарќосим расидем. Ин пули хиштине буд, ки 
дар болои дарёи Зарафшон сохта буданд. Дар гирду пеши 
пул дарахте, сабзае набуд, дашт буд. Вале аз пул ки гузаштед, 
дар соњили тарафи Бухоро чойхонањо, ошхонањо, саройњо ва 
як растачаи болопўшидае буд.

Мо чойхонаи канори дарёро манзил кардем. Пас аз соате 
дам гирифта, боз ба роњ баромадем. Дар соатњои 4-5-и бе-
гоњ аробаи мо аз дарвозаи Самарќанди Бухоро (Бухоро ду-
воздањ дарвоза дорад, ки номи яке аз онњо Самарќанд аст.) 
ба шањр дохил шуд. Ба њавлии дар гузари Дегрезї будаи ху-

дамон расидем. Њавлибудагон – наздикони мо хурсандона 
моро пешвоз гирифтанд. Он шаб осуда хобидем… 

                                                                                    Љалол Икромї
пул – кўпрук, наќдина 
осуда – бофароѓат, хотирљамъона

      
1.	 Дар ин матн сухан дар бораи чї меравад?
2.	 Чанд нафар ба сафар баромаданд?
3.	 Бо чї ба сафар баромаданд?
4.	 Дар Бухоро чињоро диданд? 

    Машќи 33. «Байни Ѓиждувону Бухоро панљ фарсанг роњ аст.» 
– мегўяд муаллиф. Агар як фарсанг шаш километр бошад, 
панљ фарсанг ба чанд километр баробар мешавад?

      
       Машќи 34. 

«Ин панљ фарсангро, ки њар фарсангаш шаш километр 
аст, мо ќариб дар як рўз тай кардем,» – мегўяд муаллиф. 
Агар ин масофаро замони пеш дар як рўз бо ароба тай ме-
карда бошанд, њоло-чї? 

        Машќи 35. Дар даврањои пеш барои аз як љо ба љойи дигар раф-
тан бештар аз ароба истифода мебурданд. Њоло-чї? Номњои 
наќлиётро навишта, бо онњо љумла тартиб дињед 

       Машќи 36. Аз рўйи намуна ба исмњои хос сетої мисол оред.
Кишварњо: Тољикистон, …
Шањрњо: Вањдат, ...
Ноњияњо: Рашт, ...
Кўчаву хиёбонњо: Саъдии Шерозї, ...
Кўлњо: Сарез, ...
Дарёњо: Хингоб, …
Кўњњо: Помир, …

     Машќи 37. Номи умумии калимањоро ёбед.
1. лола, садбарг, хайрї, бунафша – ... 
2. Садбарг, Бунафша, Хайрї, Лола – …

Ба љойи нуќтањо номњои мувофиќ ёфта нависед.
1. Номњои духтарона – …………….
2. Номи гулњо – ……………..

     Машќи 38. Номи умумии калимањоро ёбед.
1. Соњибљамол, Мењрбону, Нозанин – …
2. Рахш, Полвон, Мошон – …
3. Суѓд, Хатлон, Бадахшон – …
4. Бохтар, Турсунзода, Леваканд – …
5. Бахтиёр, Шањбоз, Љамшед – …

     Машќи 39. Ба љойи нуќтањо номњои мувофиќ фикр карда 
нависед.

1. Номњои духтарона – …………….
2. Лаќаби њайвонот – ……………..
3. Номи вилоятњои Тољикистон – ……………
4. Шањрњо – ………………………...
5. Номњои писарона – ……………..

    Машќи 40. Ба суратњо бодиќќат назар кунед. Дар онњо ёдго-
рињои машњури дунё – рамзи кишварњои гуногун акс ёфта-
 анд. Аз поёни расмњо номи онњо омехта (пароканда) оварда 
шудааст. Онњоро мувофиќи тартиби суратњо нависед. 

Девори бузурги Чин, Муљассамаи Исмоили Сомонї дар 
Тољикистон, бинои Тољмањал дар Њиндустон, бинои Кремл 
дар Русия.

   Машќи 41. Дарси имрўзаро бо хонавода муњокима намоед. Аз 
падару модар дар бораи сафари онњо ба кишварњо (шањру 
ноњияњои дигар) пурсон шавед. Аз рўйи наќшаи зер њикояи 
хурд нависед.

1. Кињо сафар карданд?
2. Ба куљо сафар кардаанд? 
3. Бо чї сафар кардаанд?
4. Дар он љо чињоро диданд?

      Љумларо хонед: «Пули Мењтарќосимро дар болои дарёи 
Зарафшон сохта буданд.» Калимаи «пул» чї маъно дорад?

А. танга
Б. кўпрук
В. дирам
Г. сомонї

 
8. ВАЊДАТИ МО

– Бачањо, Тољикистон Ватани мост ва ободию шукуфоии 
он ба вањдати мо вобаста аст, – гуфт устод.

Бежан, ки бодиќќат  суханони устодро гўш мекард, пурсид:
– Лутфан бигўед, ки вањдат чист?
– Шумо метавонед, шеъри Сайидалї Маъмурро хонда, 

ба саволатон љавоб ёбед, – гуфт бо табассум устод.

СУРУДИ ВАЊДАТ
Тољикему якдилу љонем,
Партави* як субњи тобонем.
Шуълаи як моњи шомафрўз*,
Нури як хуршеди тобонем.

Вањдати мо – иќтидори* мо,
Вањдати мо – ифтихори мо. 

Њамватан њастему хурсандем,
Њамтанему решапайвандем*.
Бо тамоми мардуми дунё
Њамдаму ѓамхору дилбандем*.

Вањдати мо – иќтидори мо,
Вањдати мо – ифтихори мо. 

Тољикистон, хоки аљдодї*,
Марзи бахту кишвари шодї,
Аз парешонї ту эмин бош
Дар ќабои* сабзи озодї.

Вањдати мо – иќтидори мо,
Вањдати мо – ифтихори мо. 
                                   Сайидалї Маъмур

партав – нур
вањдат – ягонагї, муттањидї
хоки аљдодї – замини бобоён, гузаштагони мо
моњи шомафрўз – моње, ки шабро равшан мекунад
иќтидор – ќувват; тавоної
дилбанд – мањбуб, азиз, мењрубон
ќабо – як навъ либоси рўйпўши дарози пешкушода; љома, љелак

     
1. Чаро шеър «Суруди вањдат» ном гирифтааст?
2. Чаро вањдат иќтидор ва ифтихори мо аст?
3. Кадом калимаю иборањо дар шеър маънои «вањдат»-

ро ифода мекунанд.
4. Дар банди дуюми шеър кадом калима муќобилмаънои 

«вањдат» аст?

1. Нависед ва фарќи калимаю ибораро гўед.
Моњ – моњи шомафрўз, хуршед – хуршеди тобон, вањдат 

– вањдати мо, мардум – мардуми дунё, хок - хоки аљдодї. 
2. Иборањои «вањдати мо», «моњи шомафрўз», «хоки аљ-

додї»-ро шарњ дињед.

      Машќи 42. Пандњоро хонед, нависед ва маънидод кунед.

                        Ду дил як шавад, бишканад кўњро,
                        Парокандагї орад андуњро.
                                                           Низомии Ганљавї

                        Парокандагї аз нифоќ хезад,
                        Пирўзї аз иттифоќ хезад.
                                                               Низомии Ганљавї
                         Њамдилї аз њамзабонї бењтар аст.

     Машќи 43. Дар иборањои «хоки аљдодї», «кишвари шодї» ва 
«ќабои сабзи озодї» ба тарзи талаффуз ва навишти 
«и» ва «ї» диќќат дињед ва фарќи онњоро гўед.

     Машќи 44. Тарзи талаффуз ва навишти «и» ва «ї»-ро машќ 
кунед.  Фарќи онњоро гўед.

кўњи баланд	                      пудинаи кўњї
тасвири табиат	           санъати тасвирї
дасти рост	                      соати дастї

    Машќи 45. Монанди намуна боз чанд ибораи дигар тартиб 
дињед.

Намуна: фикри дуруст – кори фикрї 

9. ВАЊДАТ

   Субњи рўзи дигар устод ба синф даромада, Бежану Ма-
нижаро саргарми кор дид. Дар дасти Бежан бодбарак буд. 

– Инро кї сохт?
– Ин – мањсули дастони Бежан, – гуфт Манижа.
– Манижа њам ба ман ёрї расонд, – гуфт Бежан.
Устод бачањоро «Офарин!» – гуфта, хондани матни «Ан-

гушт ва мушт»-ро таклиф кард.

     Њикояро дар наќши симоњои он хонед.

10. АНГУШТ ВА МУШТ
(мухтасар)

… Бачањо ба зудї љойи хуберо ёфта, ба њезумѓундорию 
ќолинпањнкунї шурўъ намуданд ва оташдончае сохта, ба 
таги чойљўш оташ монданд.

– Акнун ба мо дар бораи киштиатон њикоя кунед, Ша-
рифако, – хоњиш карданд бачањо, ваќте ки њама дар гирди ў 
љамъ омаданд.

– Хуб, хуб, – хандида розї шуд Шарифако, – лекин аввал 
гўед, ки ин завраќро кї сохт.

– Худамон! – бо як овоз љавоб доданд бачањо.
– Ростї?
– Ња, ња, – тасдиќ намуд Анвар, – ин туњфаи мо ба шумо!
– Офарин, офарин! – ба китфи ў тап-тап зада тањсин на-

муд Шарифако.
Ин корро ту сар кардагистї-а?
– Не, Шарифако, – љавоб дод Анвар, – ин корро Инъом 

сар кард.
Аммо вай аввал…
– Чї «аввал»? – ба чизе сарфањм нарафта пурсид Шариф- 

ако.
– Ман, ако, аввал худам сохтанї шудам… – гўён Инъом 

воќеаро сар то по њикоя кард.
Баъд аз гапи ў њама хомўш монданд. Шарифако ѓарќи 

фикру хаёл буд.
 – Канї гўед-чї, – бо симои љиддї ногоњ ба бачањо рўй 

овард вай, – ин чист? – ва мушташро нишон дод.
– Мушт! – љавоб доданд онњо пас аз ќадре њайронї.
– Дуруст. Ин-чї? – Шарифако як ангушташро нишон 

дод.
– Ангушт!
– Дуруст. Кадомаш зўр? – бо диќќат як-як аз назар гуза-

ронда пурсид Шарифако.
– Мушт, албатта! – фарёд карданд њама.
– Дуруст гуфтед, – сар љунбонда тасдиќ кард Шарифако.
– Њар коре, ки ба як ангушт душворї мекунад, барои дањ 

ангушт мушкил нест! Ана мисоли равшан: Инъом як моњи 
дароз зўр зада завраќро сохта натавонист, вале, њангоме ки 
њамаатон ба он часпидед, дар се рўз пурра ба анљом расони-
дед! Ин ба шумо дарси наѓз шавад. Њељ ваќт ангушти танњо 
нашавед, балки мисли мушт бошед. Дуруст мегўям?

– Дуруст, Шарифако! – бо як овоз насињати ўро маъќул                          
донистанд бачањо.

– Ана акнун, – бо табассум гуфт Шарифако, – ман ба 
шумо дар бораи киштии зериобиамон* њикоя мекунам…– ва 
ў дар бораи киштии худ њикоя кард. 

                                                                                      Пўлод Толис

киштии зериобї – киштие, ки дар ќаъри бањр шино мекунад
          

1. Симоњои матн кињоянд?
2. Дар матн сухан дар бораи сохтани чї меравад?
3. Сохтани завраќро кї сар кард?
4. Кињо ба ў ёрї расонданд?
5. Дар кадом ќисми матн сухан дар бораи «Мушт ва ан-

гушт» меравад?
6. Барои чї Шарифако мушт ва ангуштро мисол овард? 
7. Барои чї Шарифако ба бачањо офарин гуфт? 
8. Бачањо аз Шарифако чиро хоњиш карданд? 
9. Барои чї матн «Ангушт ва мушт» ном дорад?
10. Фикри асосии матн дар кадом љумлањо оварда шуда-

аст? Онро хонед.
11. Хонандагони синфи шумо тифоќанд? Дар бораи мут-

тањид будани њамсинфони худ шифоњї њикоя кунед.

    Машќи 46. Зарбулмасал ва пандњоро хонед ва маънидод кунед.
Ќувваи мушт дар панљ ангушт.
                        ***
Аз як даст садо намебарояд.
                         ***

Машварат идроку њушёрї дињад,
Аќлњоро аќлњо ёрї дињад. 
                                Љалолиддини Балхї
Дар њама кор машварат бояд,
Кори бемашварат наку н-ояд.
                                «Анвори Суњайлї»



29

     Машќи 47. Дар ибораи «киштии зериобї» ба тарзи талаффуз 
ва навишти «и» ва «ї» диќќат дињед ва фарќи онњоро гўед.

     Машќи 48. Тарзи талаффуз ва навишти «и» ва «ї»-ро машќ 
кунед. Фарќи онњоро гўед.

тирамоњи заррин	 гандуми тирамоњї
љони ширин	             дўсти љонї
модари мењрубон	 забони модарї
офтоби дурахшон	 рўзњои офтобї

     Машќи 49. Монанди намуна боз чанд ибораи дигар тартиб
 дињед.

Намуна: оби зеризаминї

     Машќи 50. Дар бораи тифоќии хоњарону бародарон шифоњї
      њикоя тартиб дињед.

    Саволнома (Љавобњоро дар дафтар нависед.)
1. Ба љойњои холї калимањои мувофиќ гузошта нависед.
а) Њар коре, ки ба __ ангушт мушкил аст, барои ____ ан-

гушт мушкил нест. 
б) Њељ ваќт _____ танњо нашавед, балки мисли ________ 

бошед. 

2. Дар кадом иборањои зайл «и» ва «ї» дуруст навишта 
шудаанд? 

А. Дўсти њаќиќї
Б. Дўсти њаќиќи
В. Дўстї њаќиќи
Г. Дўстї њаќиќї
 
3. Калимањои сутуни якуму дуюмро мувофиќ карда, ибора 

созед (Бо тирча ё пайкон ишора кунед).

тирамоњи
дўсти
давраи
кишти
офтоби

 тирамоњї
оламоро
зарнисор
љонї
бачагї

	         	        
4. Дар кадом ќатор симоњои асосии матн оварда шудаанд? 
А. Шарифако ва Анвар
Б. Инъом ва Анвар 
В. Шарифако ва Инъом
Г. Шарифако ва бачањо

5. Кї завраќро сохт?
А. Анвар
Б. Анвару Инъом
В. Њамаи бачањо
Г. Шарифако ва бачањо

6. Фикри асосии матн дар кадом љумла омадааст? 
А. «Ин ба шумо дарси наѓз шавад,» – гуфт Шарифако.
Б. Њељ ваќт ангушти танњо нашавед, балки мисли мушт 

бошед. 
В. Њамаи бачањо дар се рўз завраќро сохтанд.
Г. Кори як ангушт барои дањ ангушт мушкил нест. 

11. НИЗОЪ БАДБАХТЇ МЕОРАДУ 
ДЎСТЇ МУЪЉИЗА МЕОФАРАД

    Матнро дар наќши симоњои он хонед.
ЉЎЙЧА ВА ОФТОБ

Боре офтоб њангоми аз болои замин гузаштан бозистоду 
назараш ба боѓи зебои хурраме афтод, ки аз пањлуяш љўйчаи 
на чандон калони оби софу сард љорї буд. Ў ба зер нигариста 
њаловат бурд. Офтоб ба ваљд омада нидо кард:

– Ањсан ба ман, ки чунин боѓи аљиберо парваридаам!
– Ту ба ин чї муносибат дорї? – бо ѓазаб шилдиррос зад 

Љўйча, ки худситоии Офтобро шунида буд.
– Чї тавр? – њайрон шуд Офтоб. – Агар ман заминро бо 

нурњоям гарм намекардам, ин боѓи аљиб сабзу хуррам намешуд.
– Ќоњ-ќоњ! – хандида дубора шилдиррос зад Љўйча. – Агар 

ман боѓро обёрї намекардам, њатто гиёње намерўйид.
Њар кадоми онњо бањскунон зарур будани худро исбот ме-

намуданд. Мунозираашон дер давом кард, то даме ки Љўйча аз 
Офтоб ранљида, оби худро дар тарќиши замин пинњон намуд.

– Акнун боѓатро бе ман сабзон! – гуфт ў пеш аз хайрухуш 
бо Офтоби худсито.

– Ана мебинї, месабзонам! – оташин шуд Офтоб.
Ў нурњои гарми худро ба сўйи боѓ равон мекард. Вале да-

рахтон рўз то рўз аз гармии зиёд пажмурдаю хушк мешуданд. 
Баргњояшон зард шуда, гулњояшон њатто ѓўра набаста мерех-
танд. Офтоб тарсид, ки мабодо тамоман боѓро насўзонад ва 
дар паси кўњњо пинњон шуд. Он гоњ аз зери замин Љўйча зада 
баромада љорї шуд.

– Ин бењтар аст! – шод шуд ў, ки бар Офтоб ѓолиб омада-
аст. – Акнун ин корро худам иљро мекунам!

Ў пайваста боѓро обёрї менамуд.
Вале боѓ, ки пас аз нурњои сўзони Офтоб акнун ба худ мео-

мад, мева овардан намехост. Ў маъюсу торик буд. Њатто баъзе 
дарахтон аз бех пўсиданд ва ќариб буд, ки ба болои якдигар 
афтанд.

Ин замон боѓбон омад.
Ў дид, ки боѓи дўстдоштааш дар њолати нобудшавист, ба 

њарос афтод.
Ваќте ки аз низои Офтобу Љўйча огањї ёфт, ба онњо му-

рољиат намуд:
– Дўстонам! Њар яки шумо ба таври худ тавоноед, ле-

кин танњо дар муттањидї мо пурќудратему муъљиза офарида 
метавонем, то ки ба одамон хурсандї бахшем. Агар ман ин 

нињолњоро намешинондам, Љўйча ба онњо об намедоду Офтоб 
гармї, боѓ сабзу хуррам намешуд. Дар танњої мо њатто гиёње-
ро парварида наметавонистем. Низоъ бадбахтї меораду дўстї 
муъљиза меофарад.

Офтобу Љўйча бо њам муросо карда ба кор шурўъ намуданд, 
яке об медоду дигаре гармї, боѓбон низ дарахтонро нигоњубин 
карда ба онњо ёрї мерасонд. Ба зудї дарахтон њосил доданд: 
себњои сурху зардолуњои ширину гуворо пур аз шарбат.

   
1. Дар матн сухан дар бораи чї меравад?
2. Офтобу Љўйча дар бораи чї бањс мекарданд? 
3. Боѓ ба чї њол афтод? 
4. Кї онњоро оштї кард? Чї тавр?
5. Оё рафтори Љўйча ва Офтоб дуруст аст? Чаро?
6. Агар ба љойи боѓбон мебудед, Офтобу Љўйчаро чї 

тавр оштї медорондед?
7. Фикри асосии матн дар кадом љумлањо оварда шуда-

аст? Онро хонед.
8. Дар байни њамсинфони шумо њам нофањмињо рўй ме-

дињанд? Онњоро чї гуна бартараф мекунед?

1. Дар бораи ањамияти оштї кардан шифоњї њикоя кунед.
2. Матни «Ангушт ва мушт»-ро бо матни «Офтоб ва Љўй-

ча» муќоиса кунед. Натиљањои муќоисаро дар диаграммаи 
Венн нишон дињед.

      Машќи 51. Ба љойи нуќтањо њарфи зарурї гузошта нависед.
    Низо…, ма…юс, му..љиза, шурў… . 

       Машќи 52. Калимањои зеринро аввал дуруст талаффуз кунед, 
баъд нависед.

Аъло, шеър, даъво, таъна, баъд, суръат, шамъ, шуъла, 
муъљиза, наъл, Саъдї, санъат, маъруф, баъзе, раъду барќ, 

 



33

аъзам, наъра, маърифат, мавзўъ, тулўъ, феъл, меъда, руљўъ, 
мавзеъ, манъ.

        
  Машќи 53. Боз кадом калимањоеро медонед, ки «ъ» доранд? 

Нависед.

    Машќи 54. Аз матн калимањое, ки «ў» доранд, ёфта, нависед.. 
Боз кадом калимањоеро медонед, ки «ў» доранд? Нависед.

       Машќи 55. Ба љойи нуќтањо њарфи «у» ё «ў» гузошта нависед. 
Б…нёд, р…з, фир…з, х…рмо, нил…фар, х…рок, 
х…ша, ќ…рбон, дур…д, каб…тар, љ…йбор, к…рсї,
д…рбин, м…й, буз…ргї, м…штарї, љ…й, к…за,
ш…навої, к…њсор, б…лѓорї.

     Машќи 56. Боз кадом калимањоеро медонед, ки «ў» доранд? 
Нависед.

    Машќи 57. Монанди дарси имрўза ду амал ё ашёро бо њам 
муќоиса кунед. Масалан, муќоиса кардани парандањои 
хонагї ва даштї. 

       Саволнома (Љавобњоро дар дафтар нависед.)
1. Ба љойњои холї калимањои мувофиќ гузошта нависед:
а) Агар ___ ин нињолњоро намешинондам, Љўйча ба онњо 

__ намедоду Офтоб ____, боѓ сабзу хуррам намешуд.
 
2. Дар кадом ќатор калимањо дуруст навишта шудаанд? 

А. Дурбин, бузургї, шунавої, хўрок
Б. Курси, марди, куза, у
В. Ў, шурбо, танњої, бузурги
Г. Дустї, њаќиќи, гурба, хўша

3. Дар кадом ќатор симоњои асосии матн оварда шудаанд?
А. Офтоб, Љўйбор
Б. Офтоб, Боѓбон 
В. Офтоб, Љўйча ва Боѓбон
Г. Боѓбон ва Боѓ

4. Кї Офтобу Љўйчаро оштї доронд? 
А. Офтоб
Б. Љўйча
В. Боѓбон
Г. Боѓ

5. Фикри  асосии матн дар кадом  љумла    омадааст?   
А. Боѓбон аз низои Офтобу Љўйча огањї ёфт.
Б. Офтобу Љўйча бо њам муросо карда ба кор шурўъ на-

муданд.
В. Ба зудї дарахтон њосил доданд. 
Г. Низоъ бадбахтї меораду дўстї муъљиза меофарад.

БОБИ 2. ТИРАМОЊИ ТОЉИКИСТОН

1. ВАСФИ ТИРАМОЊ АЗ НИГОЊИ ОЛИМОН

1. Дарсњои фанни табиатшиносиро ба хотир оварда, гўед, 
ки барои чї тирамоњ фаро мерасад. 

2. Он кай фаро мерасад?
3. Хусусиятњои тирамоњ кадомњоянд? 
4. Чаро баргњо дар тирамоњ зард мешаванд?
5. Боз кадом нишонањои тирамоњро медонед?

       Матнро хонед ва ба саволњо љавоб гўед.
ФАСЛИ ТИРАМОЊ КАЙ ОЃОЗ МЕЁБАД?

Рўзњо њанўз дароз ва њаво хеле 
гарм бошад њам, лекин номаълум, 
оњиста-оњиста фасли тирамоњ меояд.

Агар аз рўйи таќвим њисоб ку-
нем, тирамоњ якуми сентябр сар ме-
шавад. Аз рўйи њисоби астрономї* 
тирамоњ 22-юми сентябр, ваќте ки 
дар тамоми кураи замин рўзу шаб 
баробар асту дувоздањсоатиро таш-
кил медињад, оѓоз меёбад. 

Баъди ин рўзњо кўтоњ шудан мегиранду шабњо баръакс да-
роз мешаванд. Офтоб рўз аз рўз бешитоб сўйи зимистон њара-
кат мекунад. Агар таѓйироти худи табиатро ба назар гирем, 
тирамоњ баъзан дер, баъзан зуд фаро мерасад. 

Тирамоњ нишонањои бисёр дорад: парандагони гармидўст 
сўйи кишварњои гарм парида мераванд, дар рафтори љонварон 
таѓйирот пайдо мешавад. Лекин нишонаи аз њама маълуму зуд 
ба чашм бархўранда дигар шудани ранги баргњои дарахтон 
мебошад. Онњо зарду арѓувонї* ва бунафш* мешаванд.

Чаро дар тирамоњ баргњо зарду арѓувонї ва бунафш ме-
шаванд?

Дар таркиби баргњо доначањои зиёди хурд-хурде њастанд, 
ки ранг доранд: сабз, зард, сурх. Ин доначањо зуд-зуд вайрон 
шуда, боз аз нав барќарор мегарданд. Дар тобистон бо сабаби 
рўшної ва гармии бисёр доначањои сабз зуд ва осон барќарор 
мегарданд, бинобар ин баргњо тару тоза, сабз мешаванд. Ран-
ги барг таѓйир намеёбад, чунки донањои сабз онњоро нигоњ 
медоранд.

Рўзњо кўтоњ мешаванд. Рўшної торафт кам мегардад. До-
начањои сабз мисли тобистони зудгузар барбод раванд њам, 
тухми нави онњо суст инкишоф меёбад ва барг беранг мешавад.

Аммо дар њуљайраи барг моддаи рангдор – зард вуљуд 
дорад; фаќат дар тобистон афзоиши доначањои сабз онњоро 
пахш мекунад. Дар тирамоњ инкишофи доначањои сабз суст 
мешавад, доначањои зард ѓолиб   меоянд ва дурахшонтар ме-
гарданд. Баргњо зард мешаванд.

Баргњо на фаќат зард, балки акнун рангњои сурху бунафшро 
низ ба худ мегиранд. Дар баргњо боз як моддаи рангин падид 
омада, он рангро таѓйир медињад. Ин модда дар фасли тира-
моњ дар ќисми зиёди баргњо љой мегирад, зеро барои ба вуљуд 
омадани он њаво бояд сард шавад ва   њаёти рустанињо ќатъ 
гардад. Њамаи ин дар фасли тирамоњ ба амал меояд.

Ана барои чї баргњо ранги худро таѓйир медињанд.
Чаро ин тавр мешавад?

астрономї – ситорашиносї, нуљум
арѓувонї – сурх, сурхтоб
бунафш – ранги нофармон, ранги кабуди моил ба ранги гули бунафша

1. Фасли тирамоњ кай оѓоз меёбад?
2. Нишонањои тирамоњ кадомњоянд?
3. Дар фасли тирамоњ кай шабу рўз баробар мешавад?
4. Дар фасли бањор-чї?
5. Баъд аз баробаршавии шабу рўз кадомаш дарозу кадо-

маш кўтоњ шудан мегирад?

6. Барои чї дар тирамоњ ранги баргњо таѓйир меёбад? 
7. Љонварон тирамоњро чї тавр мегузаронанд? Ба зимис-         

тон чї хел омодагї мебинанд? 

Манижа аз Бежан пурсид, ки њангоми хондани матни 
«Тирамоњ кай оѓоз меёбад?» чиро мушоњида кардааст.

Бежан чунин љавоб дод:
– Хондани матни «Тирамоњ кай оѓоз меёбад?» нисбатан 

осон аст. Њангоми хониши ин матн овоз пасту баланд, тезу 
оњиста намешавад ва бомаром сурат мегирад. Дар он симоњо 
иштирок намекунанд ва ифодаи њолати рўњї низ истифода 
намешавад. 

Барои чї? – пурсид Манижа аз устод.
Устод љавоб дод:
– Матнњо бадеї ва маърифатї мешаванд. Матнњои ба-

деї: шеър, њикоя, афсона мебошанд. Дар ин гуна матнњо си-
моњо мављуданд ва дар он ягон воќеа ё саргузашт зикр меша-
вад. Њангоми наќл нависанда ё шоир аз калимаву иборањое, 
ки оњанги шодию хурсандї ё ѓаму андуњро ифода мекунанд, 
истифода мебарад.

Матнњои маърифатї дар бораи ягон ашё, њодисаи табиї 
ё кашфиёти олимон маълумот медињанд. Дар ин гуна матн-
њо калимаву иборањое, ки оњанги шодию хурсандї ё ѓаму ан-
дўњро ифода мекунанд, истифода намешаванд.

Шумо њам њангоми хондан инро њис кардед? 

   Матни њикоягї ва маърифатиро муќоиса намуда, фарќ ва 
умумияти онњоро муайян кунед.

Бачањо, олимон фарорасии фасли тирамоњро мушоњида 
карда, таѓйирёбии табиатро муайян кардаанд. Шумо њам 
ба гирду атроф нигаред. Чиро мебинед? Њамаи чизњое, ки 
моро ињота кардаанд, чї ном доранд? Магар чизе њаст, ки 
ном надошта бошад? Бале, чунин чиз вуљуд надорад. Њама 
мављудоти олам, хоњ зинда бошад, хоњ ѓайризинда, ном до-
рад. Номро исм њам мегўянд. Масалан: Номи шумо чист? Ё 

исми шумо чист? як маъно доранд. Исмњо ба саволњои Чї? 
Чињо? Кї? Кињо? љавоб мешаванд.

Чї? – китоб, гул, нон, шона, паланг, заррофа, абр, кўњ.
Чињо? – дарахтон, баргњо, њайвонот, хазандањо, мурѓон. 
Кї? – модар, падар, Бежан, Манижа, муаллим, одам.
Кињо? – одамон, варзишгарон, писарбачањо, хонандагон.

     Машќи 58. Калимањоро ба гурўњњо људо карда нависед (кор 
дар гурўњњо):

Номи одамон: …, …, …, …, ….
Номи њайвонот: …, …, …, …, ….
Номи касбу кор: …, …, …, …, ….
Номи парандањо: …, …, …, …, ….
Номи мевањо: …, …, …, …, ….
Номи сабзавот: …, …, …, …, ….
Номи хўрокњо: …, …, …, …, ….
Номи асбобњои хониш: …, …, …, …, ….
Номи ширинињо: …, …, …, …, ….
Номи гулњо: …, …, …, …, ….
Номи воситањои наќлиёт: …, …, …, …, ….
Номи асбобњои техникї: …, …, …, …, ….

Рўзнома, сихкабоб, бунафша, Ситора, хурмо, хайрї, 
торт, ош, муњандис, картошка, дафтар, компютер, сабзї, 
духтур, наргис, чангкашак, Љамшед, асп, шалѓам, гўсфанд, 
кулчаќанд, Шањбоз, товус, себ, шўрбо, Фирўз, ќалам, авто-
бус, мошин, тафдон, љадвал, соч, Шањноз, парасту, киштї, 
шоколад, омўзгор, хурўс, ќанд, њавопаймо, шафтолу, гов, 
шер, бодом, манту, яхдон, бобуна, фил, китоб, зардолу, ќу-
рутоб, дарзмол, ёсуман, карам, телевизор, ќатора, роњсоз, 
Мањваш, барномасоз, гунљишк, мармалод, турб. 

       Машќи 59. Дар бораи фасли тирамоњ њикояи хурд нависед.
Њикояро ин тавр оѓоз кунед: 
Боз ба диёри мо тирамоњи заррин ... 

                 2. ВАСФИ ТИРАМОЊ АЗ НИГОЊИ ШОИР 

     Машќи 60. Озмуни «Кї бештар?» Номи мевањо ва полезињоро  
дар ду ќатор нависед.

Намуна: 
Мевањо: афлесун, ..., ...
Полезињо: каду, ..., ....

Матнро ифоданок хонед.
ХОНИ ЭЊСОН 

Бо ханда рўйи худ тофт 
Хуршеди тирамоњон.
Тасвири дигаре ёфт
Мањбуб Тољикистон.
Рухсора шуст дар нур
Себу анори хушбў,
Рў тоза кард бодом
Бо пистањои худрў.
Ангур ранг овард
Дар навдаи хами ток.
Чун ќанд гашт ширин
Анљиру олую нок.
Дар љўяњои полез
Бо об нур њал шуд.
Харбуза шуд шакаррез,
Тарбуза чун асал шуд,
Хурмои наврасида
Бо шуълањо даромехт.
Фарзанди офтоб аст,
Нури љањон ба ў рехт.
Дар субњи тоза лимў
Њамранги барги тар буд.

Нуре дамид дар рў,
Хушрангу тозатар шуд.
Бо ханда рўйи худ тофт
Хуршеди тирамоњон,
Бикшод хони эњсон
Мањбуб Тољикистон.

             Убайд Раљаб

      Машќи 61. Бо иборањои «хуршеди тирамоњон», «анори ши-
риндона», «пистањои худрў», «харбузаи шакаррез» љумлањо 
тартиб дињед.

      Машќи 62. Аз матн номи меваю полезињо ва таъми онњоро  
ёфта нависед.

Намуна: олу – олуи ширин, анљир – анљири ширин, нок- 
ноки ширин, харбуза – харбузаи шакаррез, тарбуз – тарбузи 
чун асал	 	

      Машќи 63. Аз рўйи намуна ба љойи нуќтањо калимањои муво-
фиќ ёфта нависед.

Намуна:
Себу ноки хушбўй. Боз чињо хушбўй мешаванд? …….., 

……, …..
Пистањои худрўй. Боз чињо худрўй мешаванд? ….., …., 

….

    Машќи 64. 
1. Љуфти калимањои њамќофияро муайян кунед. 
Намуна: ток-нок, хушбўй-худрўй
2. Ба њар як љуфти калимањои њамќофия боз як-ду кали-

маи њамќофия ёфта, нависед.
Намуна: ток-нок-пок- хок

    Машќи 65. «Кї зуд ва бехато?» Њашт мисраи аввали шеърро 
зебо, тоза, беѓалат ва босуръат нависед. 

     Машќи 66. Дар бораи тирамоњи мањаллаи худ њикояи хурд 
нависед. 

     3. ВАСФИ ТИРАМОЊ АЗ НИГОЊИ ШОИР 

      Шеърро хонед ва ба талаффузи калимањои ишорашуда диќќат 
дињед.

БАРГЊОИ ТИЛЛОЇ
Баргњои сабз тиллої шуданд,
Сурхрў гўё ки аз бойї шуданд.
Лек аз сайри шамоли тирамоњ
Зери по афтода, њарљойї шуданд.
Дар фироќи* боѓ савдої шуданд.

Мевањоро чида чун дурдонањо*
Мардумон бурданд сўйи хонањо.
Баргњо монданд чун болу паре
Баъди кўчи булбулон аз лонањо,
Дур аз сарманзили љононањо.

Боз фардо чун расад фасли бањор,
Баргњои тоза андар шохсор
Боз њам гањвораљунбонї кунанд,
Дар сари гулњо ќатор андар ќатор,
То шавад њар як нињоле сербор.

Боѓњо чун Њотами Тойї шаванд,
Мевањои сабз тиллої шаванд
Дида инро баргњо боз аз ѓурур*
Худписанду маст аз бойї шаванд.
Боз њам рўзарду њарљойї шаванд.
                                         Аминљон Шукўњї

фироќ – људої, дурї
дурдонањо – чизњои ќиматбањо, гавњарњо
ѓурур – њавобаландї

      
1. Дар шеър манзараи кадом фасли сол тасвир шудааст?
2. Чаро шоир «баргњои сабз тиллої шуданд,» – гуфтааст?
3. Ранги тиллої чї гуна ранг аст?
4. Аз синфњои   дуюм   ва     сеюм   матнњои   дар   бораи     

«Њотами Той»      хондаатонро ба ёд оварда, гўед, ки ў бо ка-
дом ва чї хислат машњур гаштааст? Барои чї шоир боѓњоро 
ба Њотами Той монанд кардааст? 

     Машќи 67. Имлои дунафарї: Калимањои зеринро ба њамдигар 
хонед ва нависед. Дафтари њамдигарро санљед. Агар ѓалатњо 
бошанд, фањмонда ислоњ кунед.
Тиллої, бойї, њарљойї, савдої, Њотами Тойї 

    Машќи 68. Ба љойи нуќтањо њарфи зарурї гузошта нависед.
Танњо..., људо..., њаво..., доно..., тавоно..., тањљой..., 

рањнамой....

      Машќи 69. Калимањои сутуни якум ва дуюмро муќоиса кунед. 
Фарќи онњоро гўед.

Барг – баргњо
Мева – мевањо
Дурдона – дурдонањо
Хона – хонањо.
Булбул – булбулон
Лона – лонањо
Гул – гулњо
Боѓ – боѓњо

Исмњо танњо ва љамъ мешаванд. Агар калима якто будани ашё 
ва одамонро фањмонад, исми танњо аст. Мисол: хона, духтар.

Агар исм якчандто будани ашё ё одамонро фањмонад, исми 
љамъ аст. Мисол: хонањо, духтарон. 

Пасвандњои -њо, -он, -гон ба охири исми танњо њамроњ шуда, 
исми љамъ месозанд.

     Машќи 70. Исмњои зерро дар шумораи љамъ нависед.
Дарахт, себ, писар, шањр, гул, чашм, ќалам, модар, роњ, 

хоњар, бародар, навозанда, кўњ, хонанда, бобо.

     Машќи 71. Ба љойи нуќтањо пасвандњои -гон, -он, -њо гузош-  
та матнро нависед. 

Хониши паранда... ва фаррос зада паридани кабк... шу-
нида мешуд.

Алафи кўњ аз алафи дашт хеле баланд буда, пой...ямонро 
то ба зону аз шабнам тар мекард. Пушта...и сабзи дилфиреб 
дил...и моро ба сўйи худ мекашиданд. Њавои ин љо њам дигар 
хел, софу беѓубор буд ва кас бо њаловат нафас мегирифт. 

                                                                                                Пўлод Толис

      Бозї. Исмњои катакчањо бо њарфи Б сар мешаванд. Онњоро 
аз шеъри «Баргњои тиллої» ёфта ба дафтар нависед.

            4. ТАШАККУР БАР ТУ БОДО, УСТОДАМ! 

1. Дар бораи муаллим кадом шеърњоро медонед? 
2. Аз ёд гуфта метавонед?
3. Барои чї шоирону нависандагон дар бораи муаллим 

шеър мегўянд?
4. Кадоме аз шумо муаллим шудан мехоњад? Барои чї? 

ШОНИ МУАЛЛИМ
 Баланд аст аз фалак* шони муаллим,
Бувад љонбахши мо љони муаллим.
Набошад неъмате* дар њар ду олам
Њалол аз пораи нони муаллим.
Бидон инро, ки виљдони њама халќ
Бувад аз рўйи виљдони муаллим.
Агар фардои мењанро биљўйї,
Биёб аз файзи эњсони муаллим.
Агар армони* мењанро бихоњї,
Бидон аввал ту армони муаллим.
Каму беши замонро рост кардан
Тавон танњо ба мизони* муаллим.
Куљо ояндаи рўшан тавон дид,
Набошад нури чашмони муаллим.
Ягон њосил ба хоки мазраи таб
Магар рўйида бе дони муаллим?
Бидон парвозгоњи миллати мо
Бувад дар рўйи дастони муаллим. 
                                   Камол Насрулло

шон – шараф, эътибор, ќадр, мартаба
армон – орзу
фалак – осмон
неъмат – чизњои зарури зиндагї ва рўзгор, ризќу рўзї
мизон – тарозу, миќдор, андоза
мазраи таб – љойи кишт, замини зироат

      Машќи 72. Имлои «Худамро месанљам!»
Муаллим, неъмат, биёб, оянда, рўйида, марди роњгузар, 

аллаи модар, љавонмардї, шиносої, гули худрўй, либоси 
шоњї, бињї, доної, навои най, гандуми бањорї, нони ган-
думї, дўсти нонї, бањои панљ, барои некї, кадуи ширин, ки-
тоби нав.

   Машќи 73. Муаллими худро бо иди касбиашон шифоњї 
табрик намоед.

         Машќи 74. Табрикнома нависед.

   Машќи 75. Дар бораи дарси имрўза бо ањли хонавода суњбат 
кунед. Аз онњо хоњиш намоед, ки дар бораи айёми тањсил ва 
омўзгорони худ њикоя кунанд. Њамроњ сифатњои бењтарини 

 омўзгорро муайян кунед ва нависед. 

5. НАВИСАНДА ТИРАМОЊРО ЧЇ ГУНА 
ТАСВИР МЕКУНАД ?

     Матни «Сайри шоир»-ро хонед. Калимањои душвори матнро 
муайян кунед. 

САЙРИ ШОИР 
Шоир дар чорбоѓ сайр мекард. Насими сањаргоњї нарм-

нарм вазида, бўйи бињию себњои њанўз дар шохњои дарах-
тон боќимондаро бо бўйи хазону алафу хошоки шабнамзада 
омехта, ба њаво мефишонд. Бињии тиллоранг, себњои сурх-
гун ва нуќрафом ба гаронии худ шохњои дарахтонашонро 
хам карда буданд. Зардию сурхии тирамоњї саросари боѓу 
бўстонро пўшонда, ба онњо боз њусни дигаре бахшидааст. 
Шоир назди дарахти себи баланди пањноваре истода, ба 
шохњои пурбору анбўњи он менигарад. Он гуна себи нињо-
ят ширину хушбўй фаќат дар ин вилоят бор меовард, бино-
бар ин бо номи себи Ѓазнї машњур аст. Гўё њар донаи онро 

то нисф ранги ќирмизї молидаанду ба нисфи дигараш ранг 
камї кардааст. Њар пагоњ хизматгори Моњак аз ин себ ва ме-
вањои дигар як табаќча барои Фирдавсї ба њуљраи вай овар-
да мемонад. Хўшањои вазнини ангури зарду сиёњу обиранг аз 
байни баргњои нимхазонзада худнамойї мекарданд. Инак, 
ангур, соњибии Кобулистон, ки њамчунин ба ширинї дар 
Хуросон машњур аст. Инак токзори кишмиши сурх ва киш-
миши сабз – токзор дар ин фасл аз бор холист, њосилашро 
дар аввалњои тирамоњ канда, тамом мекунанд, мехўранд ва 
бештар мехушконанд. Ин навъи ангур њам махсуси Ѓазнї ва 
умуман Зобулистон аст. Аз саховати мизбон кишмишњо до-
имо зеби дастурхони шоиранд. Меваи таре, ки шоир онро 
хуш мекунад, олуест бо номи олуи Бухоро, – шояд зоташро 
аз Бухоро оварда бошанд, – онро хушконида, дар як ќисм 
хўрокњо мепазанд, хўрокро хуштамъ ва дилкаш мекунад, 
хушкашро савдогарон љувол-љувол ба Њиндустон бурда, ме-
фурўшанд ва мусофирони њиндї дар бозгашт ба ватанашон 
аз вай њатман як халта мебаранд. Аљаб њаловате дорад сайри 
боѓу бўстон дар чунин сањарии фарањафзои равонбахш. 

                                                                                                    С. Улуѓзода

       Машќи 76. Расми себро тасвир кунед. Дар матн дар бораи себ 
чињо гуфта шудааст? Аз матн он љумлањоро ёфта, ба зери расми 
себ нависед. 

    Машќи 77. Расми хўшаи ангурро тасвир кунед. Дар матн дар 
бораи ангур чињо гуфта шудааст? Аз матн он љумлањоро ёфта, 
ба зери расми хўшаи ангур нависед. 

     Машќи 78. Дар матн љумлањое, ки иборањои «себи баланд», 
«шохи пурбор», «хўшањои вазнини ангур», «меваи тар» до-
ранд, ёфта, хонед.

Бо онњо иборањои муќобилмаъно ёфта нависед. Интихо-
бан бо ду ибораи он љумла тартиб дода нависед. 

Намуна: дарахти себи баланд – дарахти себи паст

 Дар њавлии мо дарахти себи баланде њаст, ки меваи бисёр ме-
дињад.

Машќи 79. Дар бораи тирамоњ шифоњї њикоя кунед. 
Дар он нишонањои фасли тирамоњро истифода баред.

     Машќи 80. Манзараи фасли тирамоњи боѓро тасвир кунед ва 
мазмуни онро нависед. 

 6. НАВИСАНДА ТИРАМОЊРО ЧЇ ГУНА 
ТАСВИР МЕКУНАД?

Ягон воќеаи дар фасли тирамоњ рўйдодаро ба хотир оварда, њи-
коя кунед.

    Матнро хонед ва мазмунашро муфассал ва мухтасар наќл 
кунед.

ЯК РЎЗИ ТИРАМОЊ

Фасли тирамоњ буд. Ману њоњаракам – Наргис, бо маслиња-
ти якдигар хостем, барои нокхўрї ба њавлии бобоямон равем. 
Кўњу теппа, дашту сањро ранги дигар гирифта буданд. Ранги 
зарди њар гуна  рустанињо ва баргњои дарахтон ба назар мера-

сиданд. Офтоби тира аз паси абрњои  сиёњу хокистарранг гоњ 
худро намоён мекард, гоње пинњон мешуд. Бод беист мевазид. 
Баргњои дарахтон аз таъсири бод аз шохчаю навдањо канда 
шуда, алвонљзанон ба замин мерехтанд. Хунукї аллакай ни-
шонањои худро намудор карда буд: одамон кайњо либоси гарм 
ба тан карда буданд. Мардумони дењањои Обгузар, Офтобрўя, 
Чорбоѓ, Навгилем њосили мевањои дарахтонро љамъ мекар-
данд. Мо кори онњоро бо завќ тамошо мекардем ва саргарми 
тамошои ин манзараи зебои табиат шуда роњро гум кардем.

Мо њар ду суњбаткунон роњ мепаймудем. Рўз бегоњ мешуд. 
Њељ не ки дењаи бобоямон намоён шавад. Ба роњи калон раси-
дем. Гоњ-гоњ мошинњо аз пешамон гузашта мерафтанд. Пул ки 
надоштем, мошинњоро боз намедоштем.

Шаб шуд. Тарсу вањм дар диламон пайдо шудан гирифт. 
Мошинњо дигар рафтуо намекарданд.

Танњо аз дур ак-аки сагон ба гўш мерасид. Њам монда ва 
њам гурусна шуда будем. Дигар роњ рафта наметавонистем.

– Акаљон, – гуфт Наргис гирякунон аз гарданам дошта, – 
ман метарсам, мабодо гург омада, моро хўрад. Кошки Хай-
барро њамроњ меовардем.

– Наргис, натарс, – гуфтам ба ў, – ягон илољ меёбем.
Њарчанд дар дилам тарсу вањми зиёдтар љой гирифта бо-

шад њам, хоњаракамро тасалло медодам. Њардуямон аз тарс 
ба њаяљон омада будем. Чї кор карданамонро намедонистем. 
Њамдигарро ба оѓўш гирифта зор-зор мегиристем. Баногоњ са-
дои мошин ба гўшамон расид. Аз гиря бозистода, ба канори 
роњ гузаштем. Аз дур равшании чароѓњои мошин намоён шуд. 
Мо аз љой намељунбидем. Ронанда ба мо наздик шуда, суръ-
ати њаракати «Опел»-ро суст кард ва дар наздамон мошинро 
боздошт.

– Ња, бачањо, шумо дар ин беваќтии шаб аз куљо меоед? – 
њайрон-њайрон пурсид ронанда.

Мо чизе нагуфтем. Ман ронандаро шинохтам. Вай аз дењаи 
Саричашма буд.



49

Ронанда њолати ногувори моро дида дари мошинро ку-
шоду моро савор кард. Ў аз кадом дења будани моро пурсид. 
Мо якљоя:

– Аз дењаи Навобод, – гуфтем. Дар роњ асли воќеаро ба 
ронанда, ки Дилшод ном доштааст, баён кардем.

– Њой, бачањо, магар намедонед, ки одам бе иљозат, бе 
пурсиш ба ягон љо намеравад, бењуда ба ягон кор даст наме-
занад, – насињаткунон гуфт ронанда.

– Шумо бехабаред, вале падару модаратон, мумкин, бо 
сўзу гудоз ва бо тарсу њарос ба љустуљўйи шумо баромада 
бошанд.

Ману Наргис боз њам дар хиљолат мондем.
Ба дењаи худ расидем. Дар равшании чароѓњои мошин 

дидем, ки њамсояњо ва наздикон парешонњолу боизтироб 
ба њар тараф нигоњ карда истодаанд. Фањмидем, ки онњо ба           
кофтукови мо баромадаанд.

Аз мошин фуромадем. Њама ба сўйи мо давиданд. Мода-
рам моро дидан замон ба оѓўш гирифту аз њаяљону хурсандї 
дигар чизе гуфта натавонист. Ашки шодї беист аз чашмо-
наш ба рухсорааш мешорид. Мо чизе намегуфтем.

Падарам расида омад. «Собирљон, Наргисљон!» гуфта 
моро оѓўш кард.

– Нодонакњои ман, куљо будед? – гўён дар чашмони пада-
рам њам ашк њалќа зад.

– Падарљон, модарљон, – гуфтам, – моро бубахшед. 
Аз чї буд, ки гиря гулугирам кард. Дидам, ки падару мо-

дарам хушњол шуданд. Мо њам аз гиря бозмондем. Њамсоя- 
њо падару модарамро табрик гуфта, ба хонањояшон раф-
танд. Мо сўйи хона равон шудем. Дар роњ сабаби роњгум 
заданамонро гуфтем.

                                                                                       М. Набиев 

 1. Дар матн сухан дар бораи кї меравад?
2. Воќеа аз номи кї баён мешавад?

3. Онњо ба куљо рафтанд?
4. Дар роњ чиро тамошо карданд?
5. Барои чї онњо рањгум заданд?
6. Чаро Наргис гиря кард?
7. Собирљон ва Наргис аз кадом дења буданд?
8. Ба бачањо кї ёрї расонд?
9. Вай чї тарз ёрї расонд?
10. Онњоро чї гуна пешвоз гирифтанд?
11. Оё Собирљону Наргис кори дуруст карданд? Барои чї?
12. Мазмуни асосии матн аз чї иборат аст?
13. Оё бо шумо ё њамсинфон чунин воќеа рух додааст? 

Њикоят  карда метавонед?

     Машќи 81. 
1. Собирљону Наргис ба кадом мошин савор шуданд?
2. Ин љумларо аз матн ёбед ва нависед.
3. Боз номи кадом тамѓаи мошинњоро медонед? Нависед.

Номи тамѓаи мошинњо исми хос буда, аввали онњо бо њарфи 
калон ва дар дохили нохунак навишта мешавад.

Масалан: «Мерседес», «Мазда», «Тойота»….
 
      Машќи 82. Озмуни «Љумлаи дарозтарин!» Номи тамѓаи мо-

шинњоро нависед.
Намуна: Ман мехоњам, ки мошинњои «Опел», «Мерсе-

дес», «БМВ», «Ауди», «Лада», .... дошта бошам.

     Машќи 83. Ба калимањои Обгузар, Офтобрўй, Чорбоѓ, Навги-
лем љумла тартиб дода нависед ва фањмонед, ки чаро бо њарфи 
калон навишта мешаванд. 

      Машќи 84. Калимањоро мувофиќи љадвал нависед.
Бед, хайрї, Гулдара, анор, тўс, наргис, Лола, Чаноро, 

савсан, нок, чанор, сияњгўш, Фарњод, савсан, Саричашма, 
нок, насрин, анљир, Хуррамобод, лола, Садбарг, ёсуман, 
арча, Лола, Чортут.

Дарахт Одам Дења Гул 
арча Фарњод Саричашма савсан

      Машќи 85. Расми мошини дўстдоштаатонро тасвир кунед ва 
дар бораи он як њикояи хурд нависед.

     Бозї. Ба матни «Як рўзи тирамоњ» нигариста,  кроссвордро 
дар дафтар аз боло ба поён пур кунед.

1. Номи духтарона 
2. Лаќаби саг
3. Номи дења
4. Номи писарона
5. Номи дења
6. Тамѓаи мошин
7. Номи ронанда

    Саволнома (Љавобњоро дар дафтар нависед.)

1. Ба љойњои холї калимањои мувофиќ гузошта нависед.
а) Собирљону Наргис барои нокхўрї ба њавлии ______ 

рафтанд.
б) Ронанда ба мо наздик шуда, суръати њаракати 

__________-ро суст кард.

2. Дар кадом ќатор номи тамѓаи мошинњо дуруст навишта 
шудаанд? 

А. «Мерседес», «Форд», «Волво»
Б. Мерседес, Форд, Волво

В. «Мерседес», «форд», Волво
Г. «мерседес», «форд», «волво» 

3. Дар кадом ќатор симоњои асосии матн оварда шудаанд?
А. Наргис
Б. Ронанда
В. Падару модар
Г. Наргис ва Собирљон.

4. Наргис ва Собирљон аз кадом дења буданд?
А. Саричашма
Б. Навобод
В. Навгилем
Г. Офтобрўя

5. Чаро бачањо мошинро боз намедоштанд? 
А. Шаб шуда буд.
Б. Пул надоштанд.
В. Метарсиданд
Г. Роњро гум карданд.

6. Собирљону Наргис ба кадом мошин савор шуданд?
А. «Мерседес»
Б. «Волга»
В. «Мазда»
Г. «Опел»

7. Фикри асосии матни «Як рўзи тирамоњ» дар кадом ќа-
тор дуруст оварда шудааст? 

А. Дар рўзи тирамоњ ба сафар набароед.
Б. Бепул ба сафар набароед.
В. Бе иљозати падару модар ба сафар набароед.
Г. Ба мошини бегона савор нашавед.

7. МУНОСИБАТИ МО БА ТАБИАТ

     Матнро як бор бодиќќат хонед.
   Ќисмњои матнро бо тартиби муайян гузоред.

ТАБИАТ НАМЕБАХШАД! 
Соли дигар селаи турнањо аз омадани бањор мужда на-

мерасонданд. Булбулон чањ-чањ намезаданд, парастуњо дар 
шифти хонањо лона  намесохтанд, кабўтарон дар фазо парвоз 
намекарданд. Одамон њам аз омадани бањор шод набуданд. 
Чанд рўз боз дар шањр овоза пањн шудааст. Баъдан ин овоза 
ба њаќиќат мубаддал гашт. Шоњи кишвар ба вањм афтода фар-
мон медињад, ки шањрро аз ин офат муњофизат намоянд. Мар-
дум дар атрофи шањр хандаќњо канданд, њезуми хушк гирд 
оварданд, девор бардоштанд.

Роњибон дуо мехонданд, занон тољи хурўсонро хун мекар-
данд, сарватмандон ва њатто мўйсафедон садаќањо медоданд, 
то ки он офат аќаллан ба пойтахти кишвар наояд.

Аммо он омад. Омаду мардум фањмиданд, ки ибораи «чун 
мўру малах» чї маъно доштааст. Села-селаи малахњо аз њар 
гўшаву канори кишвар сар бардошта, киштзорон, барги да-
рахтон, алафзорњо – хулоса, њар гиёње, ки аз замин мерўид, 
хўрда несту нобуд мекарданд. Дар кишвар воњима пањн шуд.

Боре подшоњи кишваре ањли дарборро ба назди худ хонда, 
гуфт, ки агар мо парандагони ѓаллахўрро нест кунем, халќ аз 
бенавої мерањад, анборњои шоњї пур карда мешавад, тиљо-
рати хориљї метафсад, хулоса, кишвар дорову муќтадир ме-
гардад. Бо фармони шоњ мардум даст ба вайронкорї заданд. 
Онњо корро аз хароб кардани лонаи парандањо оѓоз карданд. 
Села-селаи парандањоро нобуд сохта, ба халтањо меандозанд, 
ба ивази њар халта аз шоњ як танга тилло мегиранд. Дар зарфи 
шаш моњ дар кишвар дигар паранда намонд.Табиат ин берањ-
мии одамонро набахшид.

Подшоњи кишвар ба давлатњои њамсоя номањо навишт, 
туњфањо пешкаш намуд, хоњиш кард, ки ба кишвари ў паранда 

биёранд. Подшоње, ки чанд моњ ќабл ба ивази як халта гунљишк 
як танга медод, тайёр буд, барои танњо як гунљишки зинда як 
тангаи тилло дињад. Ба кишвар бо роњи бањру хушкї ќафас-ќа-
фас парандањо меоварданд. Киштињову корвонњо ба љойи 
моли воридот гунљишк мекашонданд. Аммо гунљишкон барои 
несту нобуд кардани ин миќдор њашарот ќудрат надоштанд. 
Дар тамоми кишвар касалињои сирояткунанда ављ гирифтанд. 
Одамони кишварро хатари нест шудан тањдид мекард. Аммо 
баръакси одамон табиат он ќадар њам берањм, ќасдгир набуд. 
Вай гўё намехост, ки одамон мањв шаванд. Аз осмон жолаву 
борон борид. Се шабу се рўз борид. Њаво аз бўй, замин аз ин 
махлуќоти нопок тоза шуд. Одамон зинда монданд.

                                     (Мазмун аз асари Бањманёр «Соли мўру малах»)

1. Чаро подшоњ парандагонро несту нобуд кард?
2. Оё аз нест кардани парандагон подшоњ фоида дид? 

Исбот кунед.
3. Агар шумо вазир мебудед, барои бартараф кардани чу-

нин вазъият ба подшоњ чї маслињат медодед?
4. Дар мањаллаи худ кадом њашароти зараррасонро му-

шоњида кардаед?
5. Бо чунин зараррасонњо шумо чї тарз мубориза мебаред?

      Супориш барои гурўњи 1.
1. Ќисмњои матнро љобаљо гузошта, хонед ва мазму-

нашро наќл кунед.
2. Ба саволњои пас аз матн љавоб гўед. 
3. Њашароти зараррасони мањаллаи худро аввал дар шу-

мораи танњо, баъд дар шумораи љамъ нависед.

      Супориш барои гурўњи 2.
1. Ќисмњои матнро љобаљо гузошта  хонед ва мазмунашро 

наќл кунед.
2. Исмњои танњо ва љамъро ба ёд оред. Аз матн исмњои 

љамъро нависед. 

а. Исмњое, ки пасванди -њо доранд – …
б. Исмњое, ки пасванди -он доранд – …

       Супориш барои гурўњи 3.
1. Ќисмњои матнро љобаљо гузошта, хонед ва мазму-

нашро наќл кунед.
2. Аз рўйи намуна мисолњо оред.
Намуна: Зеби табиат парандагон, дарахтон, рустанињо 

мебошанд.
Зеби боѓ – мевањо, ……, ……, ……….., ……….., …………. 
Зеби шањр – ………, ……, ……, ……….., ……….., ………….
Зеби одам – ………, ……, ……, ……….., ……….., ………….
Зеби хона – ………, ……, ……, ……….., ……….., ………….
Зеби дарсхона – ………, ……, ……, ……….., ……….., 

………….

       Супориш барои гурўњи 4.
1. Ќисмњои матнро љобаљо гузошта, хонед ва мазмунашро 

наќл кунед.
2. Табиатро бе парандагон тасаввур кунед. Табиат бе па-

рандагон зеб дорад? Боз бе чињо зеб надорад? Аз рўйи наму-
на чанд мисол оред.

Намуна:
Табиат бе гулњо, бањрњо, ………, … зеб надорад.

8. ЉАШНИ МЕЊРГОН

      Хонед ва дар бораи љашни Мењргон маълумот дињед.
Аз рўйи солшумории ниёгони мо 22-юми сентябр оѓози 

моњи Мењр аст. Рўзи шонздањум – рўзи Мењрмоњро эрониё-
ни ќадим муборак шумурда ид мекарданд ва ин рўзро Мењр-
гон меномиданд.

Мењрубонї кун ба љашни Мењргону рўзи мењр,
Мењрубонї бењ аз рўзи мењру љашни Мењргон.
                                               Масъуди Саъди Салмон

Ин моњро аз он сабаб Мењрмоњ мегўянд, ки мардумон ба 
якдигар дар ин моњ бештар мењрубонї мекунанд. Аз њосили 
ѓаллаву мевањо ба њамдигар њадя медињанд.

Дар замони мо љашни Мењргонро њамчун љашни њосил 
ќайд мекунанд. Дар рўзњои љашни Мењргон зироати ѓалла-
дона пухта мерасад.  Сабзавоту мевањо њосили фаровон ме-
дињанд. Рўйи дастархонро њама гуна дастранљи дењќонону 
боѓдорон зебу зинат мебахшанд.

Мењргонро, аз рўйи ривоятњо, аз рўзи ѓалаба ё пирўзии 
Фаридун бар Зањњок љашн мегиранд.

    
1. Барои чї ин љашнро Мењргон мегуфтаанд?
2. Барои чї ин моњро Мењр мегуфтаанд?
3. Дар чандуми моњи Мењр онро љашн мегиранд?
4. Ба солшумории мо Мењрмоњ кай оѓоз мешавад?
5. Агар моњи Мењр 22-юми сентябр оѓоз шавад, 16-уми 

Мењр ба чї баробар аст?
6. Ин љашн кай пайдо шудааст?

      Машќи 86. Дар мањаллаи шумо Мењргонро чї тарз љашн ме-
гиранд? Њикоя кунед. 

    Машќи 87. Имлои «Худамро месанљам!»
Мењрубонї кун ба љашни Мењргону рўзи мењр,
Мењрубонї бењ аз рўзи мењру љашни Мењргон.

      Машќи 88. Монанди намуна ду љумла тартиб дода нависед:
Ман ба модарам, падарам, хоњаронам, бародаронам ва 

њамсинфонам мењрубонї мекунам.
Хоњарам, бародарам, модарам, падарам, бобоям ва би-

биям ба ман мењрубонї мекунанд. 
   Машќи 89. Бахшида ба љашни Мењргон њамсинфон, дўстон, 

падару модар ва хоњару бародари худро аввал ба тарзи ши-
фоњї, баъд хаттї табрик кунед. Аввал сохтор ва мазмуни

 табрикномаро бо њамдигар муњокима намоед.
Намуна:
Њамсинфони азиз!
Шуморо бо фарорасии љашни Мењргон табрик мегўям. Ња-

меша бо њам мењрубон бошед.
Бо таманниёти нек, Бењрўз

      Машќи 90. Дар бораи замон ва макони баргузории љашнгирии   
Мењргон эълон нависед. 

Намуна:
Диќќат! Диќќат!)
Рўзи 07.10.2018 соати 13:00 дар cањни мактаб бахшида ба 

љашни Мењргон намоиши калон баргузор мегардад.
Шитобед ба тамошо!

      Машќи 91. Аз рўйи мазмуни расми " Љашни Мењргон" њикояи         
хурд нависед. 

БОБИ 3. ДЎСТЇ

1. ДЎСТОНИ ЉОНЇ, НОНЇ ВА ЗАБОНЇ

    Машќи 92. Матнро хонед ва муайян кунед, ки сухан дар бо-
раи кадом дўст меравад?

Собир ном бача ќалами худро дар мактаб банохост ши-
каст. Ќалами дигар надошт. Ба Ањмадљони шарикдарсаш 
гуфт: «Агар ќалами зиёдатї дошта бошї, ба ман амонат би-
дењ, ки хат нависам».

Ањмадљон хурсанд шуда ќаламдони худро во карда, панљ 
дона ќалам бароварда, гуфт: «Аз инњо кадомаш ки даркор 
бошад, бигир. Коѓаз њам, чї ќадар даркор бошад, медињам. 
Ману ту шарик њастем. Њар чиз ки ман дошта бошам, мисли 
чизи худ гирифта, сарф намо».

                                                                                 Садриддин  Айнї
 
       Машќи 93. Матнро хонед ва муайян кунед, ки сухан дар бораи

 кадом дўст меравад?
Гавазне дар наздикии сабзазоре бемор буд. Дўстону ази-

зон њама ба дидани вай омаданд, то аз вай њолпурсї кунанд. 
Ваќте дўстон ба дидани вай меомаданд, аз алафи сабзазор 
барои хўрдани худ истифода мекарданд ва тамоми сабзањо-
ро хўрданд. Дар охири кор гавазни бечора љон дод, на аз 
беморї, балки аз гуруснагї.

Зарари дўстони бад нисбат ба фоидаашон бештар аст.

     Машќи 94. Таркибњоро хонед ва аз рўйи намуна ба се гурўњ 
људо карда нависед. 

Намуна:
Дўстони љонї – сирри дилашро мегўяд, ... 
Дўстони забонї – хушомад мегўяд, ...
Дўстони нонї – фоида мељўяд, ....
Хушомад мегўяд, фоида мељўяд, дар наздат як чї ме-

гўяду дар аќиб  дигар чї, сирри дилашро мегўяд, сиррашро 
пинњон мекунад, то иљро шудани кораш хубї мекунад, чизе-
ро дареѓ намедорад, њамеша дўст буданро таъкид мекунад, 
ѓалатњоро нишон медињад, бањона мекобад, суханњои туро 
ба дигарон хабар медињад, ваъдањои хушку холї медињад, 
агар пул надошта бошї, ба дигарон дўст мешавад. 

       Машќи 95. Имлои дунафарї. Панди зеринро бонавбат ба њам-
нишасти худ гўед ва нависед. Дафтарњои худро иваз карда, 
ѓалатњои љойдоштаро ислоњ кунед.

Њељ шодї нест андар ин љањон
Бартар аз дидори рўйи дўстон.
Њељ талхї нест, дар дил талхтар
Аз фироќи дўстони пурњунар. 
                                   Абўабдуллоњи Рўдакї

       Машќи 96. Дар бораи дўстї њикояи хурд нависед. 
 

2. ДЎСТОН ОИНАИ ЯКДИГАРАНД

    Маќоли «Дўстон оинаи якдигаранд»-ро чї тавр мефањмед?          
Фикратонро баён кунед.
Матнро хонед ва гўед, ки чаро Умед нагузошт, ки Асад шоко-
ладро чашида бинад.

ШОКОЛАДИ ТАЛХ 
Ба ќарибї дар рў ба рўйи њавлии Асад як маѓозаи хушна-

муди кори калон ќомат афрохт. Асад орзуи тамошои ин маѓоза 
дошт. Ваќте ки дарсњо тамом шуданд, назди њамсинфаш – Умед 
омаду изњори матлаб кард:

– Биё, љўра, як тамошо карда, баъд ба хона равем. Мегўянд, 
ки љаннати рўйи замин. Њазору як чизи тамошобоб дорад.

Умед одати маѓозаравї надошт, дудила шуда, гардан тофт.

– Дар киса танга набошад, бењуда дар маѓоза сарсарї 
гаштан чї њољат? Наѓзаш, ки барваќт ба хона равем. Ба модар 
ёрї дињем, баъд каме бозї кунем. Чї гуфтї?

Асад хафа шуд.
– Э моне, боз ман туро рафиќ гуфта гаштаам. Дар умрам 

якто илтимос кардаму њамон њам иљро нашуд. Меравї ё не?
Умед ранљиши љўраашро дида розї шуд.
– Хайр, ихтиёрат….
Маѓоза, дар њаќиќат, зебо, сермањсулот, тамошобоб буд. 

Љўрањо паси рафњои худхизматрасонї гашта, аз ќанду ќанда-
лот, наботу шоколадњои гуногун чашм канда наметавонистанд.

– Чї ќадар бомаза бошад-а? – ба шоколад даст бурда гуфт 
Асад.

Чашида бинем-чї?
– Ин љо бозор не-ку, маѓоза, – гуфт Умед. – Биё, тамошо 

бас, ваќти рафтан шуд.
«Хеле мањмаддоно шудаї-а, Умед? Чї як дона чашида би-

нем, моли маѓоза кам мешавад? Ё ки хазинадор моро поида 
шиштааст?» – инро гуфта, Асад њаросон се-чор дона шоколад- 
ро паси њам ба дањон андохта, саросема фурў бурд. – Гир, ту 
њам хўр. Дидї, касе нигоњ намекунад.

– Ту моли давлатро дуздидї, ту – дузд! – ногоњ ѓайри                                  
чашмдошти Асад оташин шуд Умед.

Њанўз дањони Асад аз шоколади дуздї ширин буду ў гуноњи 
худро пурра њис намекард.

Асад пешопеш, Умед аз ќафо сўйи баромадгоњ, ки дар он 
љо Зайнабхола менишаст, равон шуданд. Хола мењрубонона ба 
бачањо нигариста, суол дод:

– Ягон чиз нагирифтед? Пул набудагист-дия?
– Њамту як тамошо кардем, – њозирљавобї кард Асад ва 

оњанги баромадан намуд. Умед дигар тоќат карда натавонист 
ва аз домани Асад ќафо кашида, ба хола:

– Дурўѓ мегўяд, вай дурўѓчї, фиребгар! Чор дона шоколад-    
ро бе пул хўрд! – Умед инро гуфта, аз кисааш 20 дирам баро-

варда, ба назди Зайнабхола гузошт. Асад ба обу араќ ѓўтида, 
назди Зайнабхола сар поён андохт. Умед бори гаронеро аз 
дўш партофтагї барин бо сари баланд аз маѓоза баромад.

… Онњо рўзи дигар пеш аз дарс бо њам рў ба рў шуданд. 
Асад 20 дирами љўраашро баргардонда, гуфт:

– Маро бубахш, љўра. Њаќ ба љониби ту. Чунин шоколади 
талхро дар умрам начашида будам.

                                                                                                И. Файзуллоев

                                         матлаб – маќсад
    

1. Оё рафтори Асад дуруст буд?
2. Ин воќеа дар куљо рух дод?
3. Онњо барои чї ба Маркази савдо рафтанд?
4. Ба Маркази савдо рафтанро кї таклиф кард?
5. Чаро Умед ба таклифи Асад розї шуд?
6. Агар шумо мебудед, розї мешудед? Чаро?
7. Оё рафтори Асад дуруст буд? Барои чї?
8. Гуфтан мумкин аст, ки Умед дўсташро фурўхт? Барои 

чї?
9. Ба фикри шумо, агар Умед сирри Асадро фош наме-

кард, вай аз кардааш пушаймон мешуд ё не?
10. Агар ба љойи Умед мебудед, чї гуна рафтор мекар-

дед?
11. Ба фикри шумо, муаллиф аз навиштани ин њикоя ба 

мо чиро таъкид мекунад? 

      Машќи 97. Номи симоњои матнро нависед.
Симои якум: …………..
Симои дуюм: …………..
Симои сеюм:……………

    Машќи 98. Ба љойи нуќтањо калимањои ифодакунандаи хис-
лат ва хулќу атворро нависед. 

Калимањои номбаркардаи шумо ба кадом саволњо љавоб 
мешаванд? 

Намуна: 
Асад – зудранљ, …….
Умед – ёрирасон, ….
Зайнабхола – мењрубон, ….

     Машќи 99. Масъалањоро хонед. Дар гурўњ маслињат карда 
роњи њалро нишон дињед.

1. Љўра ё дугонаатон таклиф намуд, ки бо ў ба маѓоза 
равед. Шумо розї нестед. Чї бояд кард, ки ў хафа нашавад?

2. Дўстатон ќаламу дафтар гирифта, ба хонаи шумо ома-
да, хоњиш кард, ки ба ў дар навиштани њикоя ёрї расонед. 
Аммо модаратон каме пештар таъкид карда буд, ки аз хонаи 
хола хоњарчаатонро биёред. Ба дўсти худ чї мегўед? 

3. Фарањноз духтари зудранљ аст. Ў аз шумо хоњиш кард, 
ки аз дафтари шумо вазифаро рўйбардор кунад. Шумо чї 
мегўед?

4. Шумо њамроњи дўстатон аз мактаб бармегаштед. Дар 
роњ рафиќи шумо бачањои хурдсолро озор дод. Шумо чї кор 
мекунед? 

      Саволнома (Љавобњоро дар дафтар нависед.)

1. Дар кадом ќатор симоњои асосии матн оварда шудаанд?
А. Зайнабхола ва Умед
Б. Асад ва Умед 
В. Асад ва Зайнабхола
Г. Асад, Умед ва Зайнабхола
 
2. Кї ба маѓоза рафтанро таклиф кард? 
А. Умед
Б. Љўраи Умед
В. Асад
Г. Зайнабхола

3. Њодисаи асосї дар куљо рўй дода буд? 
 А. Дар њавлии Асад
Б. Дар њавлии Умед 
В. Дар мактаб
Г. Дар Маркази савдо
 
4. Чаро Умед таклифи дўсташро рад накард? 
А. Нахост, ки Асад хафа шавад.
Б. Ў њам орзуи рафтан дошт. 
В. Китобхонї ба дилаш зад.
Г. Аз кори хона гурехт.

5. Чаро матн «Шоколади талх» ном дорад? 
 А. Мазаи шоколад талх аст.
 Б. Чизи дуздї њамеша талх аст. 
В. Шоколад куњна шуда буд.
Г. Асад аз Умед ранљида буд.
 
6.  «Асад ба обу араќ ѓўтид» чї маъно дорад? 
А. Асад аз дўсташ ранљид.
Б. Асад ќањр кард.
В. Асад араќ кард.
Г. Асад шарм дошт.

7. Фикри асосии матнро муайян кунед
А. Бори каљ ба манзил намерасад.
Б. Сухани рост бигў, гарчи талх бошад.
В. Ба рафиќон бовар кунед.
Г. Бе пул ба маѓоза наравед.

 3. ДЎСТРО ДАР САФАР БОЯД ШИНОХТ!

       Машќи 100. Порчаи матнро хонед ва ба рафтори дўстон бањо 
дињед.

(ИН САРГУЗАШТ АЗ НОМИ ЊОШИМ НОМ ПИСАРАК 
ЊИКОЯ КАРДА ШУДААСТ)

Аз ин чанд сол пеш, дар яке аз рўзњои аввали моњи апрел 
ман ва љўраам – Юсуф маслињат кардем, ки ба кўњи Муѓул ба 
лолачинї равем...

Хониши парандагон ва фаррос зада паридани кабкон шу-
нида мешуд. Алафи кўњ аз алафи дашт хеле баланд буда, пой-
њоямонро то ба зону аз шабнам тар мекард. Пуштањои сабзи 
дилфиреб, ки паси њам дар пеши назари мо падидор мешуданд, 
дилњои моро ба сўйи худ мекашиданд. Њавои ин љо њам дигар 
хел, софу беѓубор буд ва кас бо њаловат нафас мегирифт….

Аммо хурсандии мо дер накашид. Ягон сад ќадами дигар 
роњ гашта будем, ки ногоњ аз кадом гўр як саги калони бад-
воњимае пайдо шуда монд. Саг дандонњояшро гиз карда ѓур-
росзанон ба сари роњ баромад ва бо овози хирриаш ак-акку-
нон ба сўйи мо давид….

Бо гўшаи чашм оњиста бо Юсуф нигоњ кардам. Ранги рўйи 
ў сап-сафед канда, дар болои лабаш донањои калон-калони 
араќ пайдо шуда буданд. Вай чашмони сиёњи  бузургшудаи 
худро аз саг канда наметавонист.

– Санг меѓурронем, – гуфтам ман пичиррос зада. 
– Мабодо ин номаъќулиро накун, ки хом мехўрад, – низ 

пичиррос зада гуфт Юсуф. – Хап истодан гир. Рост ба чашмаш 
нигоњ кун, метарсад. 

– Наметарсад…
– Ањмаќ, ба гапи одам гўш кун! – гуфт боз Юсуф.
Намедонам, гапи Юсуф љон доштааст магар, ки саг аз мо 

ягон панљ ќадам дуртар омада, таќи дар љояш истод…. Саг њат-
то бе хашму ѓазаб, гўё моро назараш нагирифта аккос мезад.

Дилам андаке ба љояш омад. 
Оњиста аз кисаам бурдаи нонро бароварда, ба саг дароз 

кардам. 
– Мањ. Йўлбарс, мањ!
Аммо саг ногоњ ѓуррос зада, ба пойњои пешаш заминро 

панљол кард ва баланд-баланд аккос задан гирифт. Њар дам  
гўё њамла карданї мешавад. Њис кардам, ки аз тарс зонуњояш 
ба ларза даромадаанд. 

– Наљунб, гуфтам ман, наљунб! – фашшос зада гуфт Юсуф.
Саг беш аз пеш хашмгин мешуд… 
Намедонам, ин њолат чї ќадар давом кард: эњтимол аз 

панљ даќиќа зиёд набошад, лекин ба назари ман як соли дуру 
дароз барин намуд. 

Саг дум љунбонда ором шуд.
(Порча аз њикояи «Лолачинї»-и Пўлод Толис)

 1. Симоњои матн кињоянд?
2. Онњо ба куљо рафтанд?
3. Барои чї рафтанд?
4. Онњо бо чї вохўрданд?
5. Ин воќеа кай рух дод?
6. Ин воќеа дар куљо рух дод? 
7. Оё онњо ба њамдигар ёрї расонданд? Чї тарз?
8. Чаро саг ором шуд?
9. Худро дар љойи онњо тасаввур кунед. Чї гуна рафтор 

мекардед? 
10. Агар онњо шуморо ба сафар даъват кунанд, бо онњо 

меравед? Чаро?
11. Фикри асосии матн аз чї иборат аст? 
12. Ба матн сарлавњаи мувофиќ интихоб кунед.

 
      Машќи 101. Матнро хонед ва ба рафтори дўстон бањо дињед.

Хуршед ва Љамшед дар байни кўњњо роњ мерафтанд. Но-
хост ба онњо як хирс дучор омад. Љамшед тарсид ва давида 
ба як дарахт баромад.

Хуршед гурехта натавонист ва худро ба мурда андохта 
хобид.

Хирс омада пой ва рўйи Хуршедро бўй карду рафтан ги-
рифт.

Љамшед аз дарахт поён фуромада хандиду гуфт:
– Хирс ба гўшат чї гуфт?
Хуршед чунин љавоб дод:
– Хирс гуфт, ки одаме,  ки  дар ваќти мусибат рафиќи 

худро партофта мегурезад, рафиќи бад аст. 
                                                                                          Лев  Толстой

1. Симоњои матн кињоянд?
2. Онњо ба куљо рафтанд?
3. Барои чї рафтанд?
4. Онњо бо чї вохўрданд?
5. Ин воќеа кай рух дод?
6. Ин воќеа дар куљо рух дод? 
7. Оё онњо ба њамдигар ёрї расонданд? Барои чї?
8. Чаро хирс ба одам зарар нарасонд?
9. Худро дар љойи онњо тасаввур кунед. Чї гуна рафтор 

мекардед? 
10. Агар онњо шуморо ба сафар даъват кунанд, бо онњо 

меравед? Чаро?
11. Фикри асосии матн аз чї иборат аст?
12. Ба матн сарлавњаи мувофиќ интихоб кунед.

 
      Машќи 102. Мазмуни матнњоро бо њам муќоиса карда, умуми-

ят ва фарќи онњоро дар диаграммаи Венн нишон дињед. 

       Машќи 103. Бозї: «Кї зудтар?» 10 сифати дўсти худро муайян 
карда, нависед. 



67

Ќобил, зебо, чаќќон, доно, ботамкин, маслињатгар, 
хушрўй, дилсўз, шармгин, њушёр, зирак, ботамиз, хуб, мењ-
мондўст, нотарс, љасур, ростќавл, рањмдил, баодоб, саховат-
манд.

      Машќи 104. Аз рўйи мазмуни матни «Рафиќи бад» наќли хат-
тї нависед. 

1. Ба сафар баромадани дўстон
2. Вохўрї бо хирс 
3. Суханони хирс ба гўши Хуршед

 
      Машќи 105. Дар бораи дарси имрўза бо ањли хонавода суњбат 

кунед. Бо онњо маслињат намуда, панљ сифати рафиќи хуб ва
бадро фикр карда нависед. 

Рафиќи хуб: ….
Рафиќи бад: ….

         4. ДЎСТ Ё БАРОДАР?

      Матнро хонед ва мазмунашро наќл кунед.
МИРАЛЇ ВА МИРВАЛЇ

Дар гузари Сари Љў Миралию Мирвалї ду љавонмар-
ди њамсинну сол буданд. Онњо њамсояњои дасти чапу рос-
ти Бањром буданд. Модари Бањром мегуфт, ки дар солњои 
тангдастї њар дуи онњо дар як гоњвора бо навбат хоб карда 
калон шудаанд. Нафањмидаю насанљида чанд бор модари 
Миралї ба Мирвалї ва модари Мирвалї ба Миралї шир 
додааст. Њарчанд ки дар як гоњвора калон шудаанд, њарчанд 
ки бародарони ширхораю њамсояњои хонадармиён њастанд, 
Бањром аз рўзе, ки худро мешиносад, то њол ёд надорад, ки 
онњо боре бо як забон гап зада бошанд. Ёд надорад, ки су-
хани неке дар њаќќи якдигар гуфта бошанд. Лекин хислати 
якдигарашро наѓз медонад. Хуб медонад, ки онњо ѓоибо-
на дар њама љову њама кор якдигарро нањ зада мегарданд*. 

Агар касе бо Миралию 
Мирвалї, ба њар кадомаш 
дар танњої њамсуњбат ша-
вад, чунин гумон мекунад, 
ки онњо одамони бефањму 
бефаросат нестанд. Касе 
корафтода шавад, баъд ме-
фањмад, ки гуфтору кирдо-
ри Миралї якест, вале за-
бони Мирвалї бо дилаш як 
нест. Бинобар он ситораи 
онњо ба як дигар рост наме-
ояд. Онњо агар тавонанд, сояи якдигарро аз девор метаро-
шанд. Миралї ба њар ду маъно њам одами рост аст – рост ме-
гардад ва рост мегўяд. Мирвалї ба њар ду маъно њам одами 
каљ аст – каљ мегардад ва каљ мегўяд. 

Табиати Миралию Мирвалї ба мисли табиати равѓану 
об аз њам фарќ дорад. Миралї ба касе ё чизе њасад наме-
барад, бо маќсади рўширинкунї дурўѓ намегўяд, ба фоидаи 
худаш шуда дар њаќќи дигарон туњмат намебофад. Мирвалї 
ба худаш њасад њам мебарад, дурўѓ њам мегўяд, туњмат њам 
мекунад. Миралї њољати дигаронро мебарорад, вале, њоља-
ти худаш ба каси дигар афтад, илтимос карда наметавонад, 
шармаш меояд. Бинобар ин вай њамеша дар ќафо меистад: 
дар ёфтани  асбобњои рўзгор, дар маъракањо, дар  суњбату 
гапгузаронї ва њатто дар савор шудан ба мошин.

Мирвалї њамон ваќт њољати мардумро мебарорад, ки аз 
он фоида, наќде ба худаш расад. Вай ба њаё коре надорад ва 
бинобар ин он доим дар сафи пеш меистад, њатто дар савор 
шудан ба мошин њам.

Њар дуяшон њам одамони ковоки бењуда. Аз инњо ягон 
фоида нест, фаќат зарар. Миралї њаќќи худашро рўёнда на-
метавонад, Мирвалї як фалокати њаќќи мардумхўр. 

                                                                                 Урун Кўњзод

нањ задан – паст задан, бад гуфтан
њољат баровардан – кори касеро буд кардан, анљом додан, иљро кардан

      

1. Дар матн сухан дар бораи кињо меравад?
2. Онњо дар куљо зиндагї мекарданд?
3. Гуфтору кирдори онњоро номбар кунед.
4. Ба гуфтору рафтори онњо бањо дињед.
5. Ба фикри шумо, нависанда бо навиштани ин њикоя ба 

мо чиро таъкид мекунад? 

      Машќи 106. Ибораю таркибњои зеринро бо ёрии омўзгор шарњ 
дињед:

Бародарони ширхора, якдигарро нањ задан, гуфтору кир-
дор якест, сояи якдигарро аз девор тарошидан, рост гаштану 
рост гуфтан, каљ гаштану каљ гуфтан, мисли табиати равѓа-
ну об аз њам фарќ доштан, одамони ковок. 

     Машќи 107. Номи симоњои матнро нависед.
Симои якум: …………..
Симои дуюм: ………….

    Машќи 108. Ба љойи нуќтањо калимаю таркибњои ифодаку-
нандаи гуфтору рафтори симоњои матнро нависед.

Намуна: 
Миралї – њасад намебарад, ……, …….
Мирвалї – ……, ……

      Машќи 109. Гуфтору рафтори Миралї ва Мирвалиро муќои-
са карда, дар диаграммаи Венн нишон дињед. 

     Машќи 110. Калимањоро хонед ва нависед. Кадом ќисми ка-
лимањо якхела аст? Ин калимањо чиро ифода мекунанд?

Њамхун, њамсол, њамватан, њамшањр, њамкор, њамранг, 
њамсинф, њамсуњбат, њамроз. 

Пешванди њам-  пеш аз исм омада, маънои онро дигар меку-
над. Мисол: синф - њамсинф, ном – њамном.

Пешванди њам- бо калима якљоя навишта мешавад.

      Машќи 111. Дар кадом љумлањо њам- пешванд аст? Онњоро 
нависед. 

1. Дар гузари Сари Љў Миралию Мирвалї ду љавонмар-
ди њамсинну сол буданд. 

2. Онњо њамсояњои дасти чапу рости Бањром буданд.
3. Мирвалї ба худаш њасад њам мебарад, дурўѓ њам ме-

гўяд, туњмат њам мекунад.
 
       Машќи 112. Озмуни «Кї бештар?» Њар чї бештар калимањо-

ро бо пешванди «њам-» фикр карда нависед. 

       Саволнома (Љавобњоро дар дафтар нависед.)
1. Ба љойњои холї калимањои мувофиќ гузошта нависед.
а) Миралию Мирвалї ду љавонмарди ___у сол буданд.
б) Миралию Мирвалї бародарони ширхораю ____и хо-

надармиён њастанд. 

2. Дар кадом ќатор калимањо дуруст навишта шудаанд? 
А. Њам сол, њам соя, њам синф, њам роњ
Б. Њамсол, њамсоя, њамсинф, њамроњ
В. Њам сол, њамсоя, њамсинф, њам роњ
Г. Њамсол, њам соя, њам синф, њамроњ 

3. Дар кадом ќатор симоњои асосии матн оварда шудаанд? 
А. Модари Бањром
Б. Миралї, Мирвалї ва Бањром 
В. Миралї ва Мирвалї
Г. Бањром ва њамсояњо

4. Миралию Мирвалї дар куљо зиндагї мекарданд?
А. Дар хонаи њамсоя
Б. Дар табиат 
В. Дар дењаи Сари Љў
Г. Дар гузари Сари Љў

5. Љумлаи «Табиати Миралию Мирвалї ба мисли табиати 
равѓану об аз њам фарќ дорад.» чї маъно дорад?

А. Онњо ба њамдигар асло соз намегиранд.
Б. Онњо бо њам дўсти љониянд. 
В. Онњо њамдигарро намефањманд.
Г. Онњо њамдигарро эњтиром намекунанд.

6. Дар љумлаи «Миралию Мирвалї дар њама љову њама 
кор якдигарро нањ зада мегарданд.» «нањ задан» чї маъно до-
рад?

А. сухани бад
Б. тањќир кардан
В. мењрубонї кардан
Г. бетараф будан

7. Хислати симоњои матнро мувофиќ гузоред.
			   А. гуфтору кирдораш якест
			   Б. забонаш ба дилаш як нест
1. Миралї	 В. ба касе ё чизе њасад намебарад
2. Мирвалї	 Г. ба худаш њам њасад мебарад
			   Ѓ. дурўѓ мегўяд ва туњмат мекунад
			   Д. дурўѓ намегўяд, туњмат намебофад

8. Ба матн боз кадом сарлавња мувофиќ аст? 
А. Одамони ковок 
Б. Азоби виљдон 
В. Њамсояњо 
Г. Ноуњдабаро 

5. АГАР ДЎСТАТ ТУРО НАФАЊМАД...

      Расмњоро муќоиса кунед. Дар бораи рўбоњ ва суѓур маълумот 
дињед.

       Матнро хонед ва гўед, ки чаро Рўбоњаку Суѓурљон њамдигар-
ро нафањмиданд. 

СУЃУРЉОН ВА РЎБОЊАК
Рўзе аз рўзњо Рўбоњак дар марѓзори доманакўњ* сайру-

гашт мекард. Аз куљое Суѓурљон омад. Рўбоњак вайро дида 
хурсанд шуду гуфт:

– Оњ, Суѓурљон, дар куљо будї? Чї кори хуб кардї, ки ба 
тарафњои мо тоб хўрдї!

Суѓурљон гуфт:
– Дар хона нишаста дилгир шудам. Гуфтам, ки берун ба-

рояму аз њавои тоза нафас кашам.
Рўбоњак гуфт:
– Суѓурљон-е! Ману ту њамсояи дарбадарем, лекин аз њоли 

якдигар хабар намегирем. Њељ хабар дорї, ки ман тамоман 
яккаву танњо зиндагї мекунам, мисли ѓарибон хору зору гун-
гу карам. Биё, њар ду дўст шавему њар замон вохўрда, аз њар 
хусус чаќ-чаќкунон ѓубори диламонро барорем.

Суѓурљон гуфт:
– Кори савоб мешавад, Рўбоњак. Ман њам, ба ќавли ода-

мон, зоѓ барин танњоям. Дар суроѓи ягон дўсти њаќиќї њас-                     
там. Худо туро ба ман аз куљо расонд?!

Рўбоњак гуфт: 
– Ин тавр бошад, фардо ба хонаи ман биё. Туро аз сидќи 

дил мењмондорї мекунам.
Суѓурљон розї нашуд. Вай гуфт:
– Не, ту аввал ба хонаи ман биё! Ман як шавлаи ќоќугини 

олиљаноб мепазам. Чї гуфтї?
Рўбоњак хурсанду розї шуд ва ќавл дод, ки фардо соати 

шашу сї даќиќаи субњ ба хонаи Суѓурљон меояд.
Рўзи дигар соати шашу сї даќиќаи субњ Рўбоњак ба хонаи 

Суѓурљон омад. Суѓурљон аз шодї курта-курта гўшт гирифт, 
њафт ќабат кўрпача партофта, Рўбоњакро шинонду хайра-
маќдам гуфт. Баъд дасту остин барзада, як шавлаи ќоќугини 
олиљаноб пухт. Шавлаи чунон бомаза пухт, ки Рўбоњак мис-
лашро дар умраш начашидааст.

– Ташаккур, љўраљон, – гуфт Рўбоњак ба Суѓурљон баъ-
ди як табаќча шавларо хўрда, табаќчаро лесида, лабу дањо-
нашро пок кардан.

– Аз чунин шиносої басо мамнунам. Ростї, ки ин дунё бе 
дўсту бародар як сањрои холиро мемондаасту ману ту беха-
барем….

Њамин тавр љўрањо суњбат оѓоз карданд. Аз њар хусус чаќ-
чаќ карданд. Дар омади сухан Рўбоњак ногањон пурсид:

– Суѓурљон, ту дар зимистон низ њамин хел таомњои бо-
лаззат мехўрї?

Суѓурљон гуфт:
– Не, Рўбоњак. Ман дар фасли зимистон њељ чиз на-

мехўрам….
– Чї хел њељ чиз намехўрї?
– Њамин хел њељ чиз намехўрам.
– Аз гушнагї намемурї?

– Аз гушнагї намемурам.
Рўбоњак пиндошт, ки Суѓурљон шўхї мекунад. Аз ин са-

баб бо шўхї дуюмбора пурсид:
– Як дона гандум њам намехўрї?
– Як дона гандум њам намехўрам, – љавоб дод Суѓурљон…
– Дурўѓ! – якбора оташин шуду хитоб кард Рўбоњак.
– Не, рост мегўям, – љавоб дод Суѓурљон. – Дар зимисто-

ни ќањратун… 
Аммо Рўбоњак риштаи сухани вайро бурида, фарёд зад:
– Дурўѓ мегўйї, ман аз чунин дўсти дурўѓгўй безорам! Аз                 

дўстиамон як соат нагузаштаасту оламро пури дурўѓ кардї! 
Ту ки дар суњбати нахустинамон ин ќадар дурўѓи калон 
гуфтї, дар суњбатњои дигар чињо гуфта, сари бечораи маро 
гаранг карданї бошї! 

Рўбоњак инро гуфту аз љой бархесту ба хонааш рафтанї 
шуд. 

– Хайр, ман рафтам! – гуфт вай. – Алвидоъ!
– Сабр кун, Рўбоњак, – гуфт Суѓурљон.
– Биист, биист, ки ман ба ту фањмонам… 
– Э-э-э хомўш бош! – фиѓон кашид Рўбоњак ва хонаи 

Суѓурљонро тарк кард.
Суѓурљон дилтанг шуд ва зор-зор гиря кард. Охир вай 

мисли хирсу юрмону хорпушт аз охири тирамоњ то аввали 
бањор хоб меравад, дурудароз хоб меравад, расо ним сол хоб 
меравад, хоби зимистона меравад. Чаро инро Рўбоњак шуни-
дану донистан намехост?

Барои чї Рўбоњак ин ќадар саросема шуд? Наход дўстї 
њамин хел бошад, ки сухани дўстатро то охир нашунида равї?

Аммо вай зуд ба худ омад ва гуфт:
– Аз дўсте, ки сухани туро то охир шунидан намехоњад, 

људо будан бењтар аст!
                                                                                              Азизи Азиз 

басо мамнунам – хеле миннатдорам
оташин – хашмгин, ќањролуд, ѓазабнок
аз сидќи дил – аз тањти дил
сабр – тоќат
дилтанг – хафа, ѓамгин

1. Барои чї Рўбоњаку Суѓурљон њамдигарро нафањмидаанд?
2. Барои чї гапи онњо гурехт? 
3. Онњо ба њамдигар чї шуда буданд? 
4. Воќеаи асосї кай ва дар куљо рух дод?
5. Онњо њамдигарро ба куљо даъват карданд?
6. Кадоме аз онњо аввал ба мењмонї даъват кард?
7. Соати чанд ба мењмонї даъват намуд?
8. Суѓурљон чї хел хўрок пухт?
9. Кадоме аз онњо рафтори нодуруст кард? Чаро?
10. Агар ба љойи Рўбоњак мебудед, чї кор мекардед?
11. Агар ба љойи Суѓурљон мебудед, чї мегуфтед?
12. Оё чунин шахсонро дар замони мо вохўрдан мумкин аст? 
13. Ба фикри шумо, айби Рўбоњак буд, ки ба суханони 

Суѓурљон бовар накард ё айби Суѓурљон, ки дуруст фањмонда 
натавонист? 

14. Нофањмии байни онњоро пешгирї кардан мумкин буд? 
Чї тарз? 

15. Оё метавонед онњоро оштї кунонед? Чї тавр?
16. Ба фикри шумо, нависанда бо навиштани ин њикоя ба 

мо чиро таъкид мекунад? 

1. Мазмуни афсонаро муфассал ва мухтасар наќл кунед.
2. Дар наќши Рўбоњак ва Суѓурљон бозї кунед. Ба оњанги 

гуфтори онњо риоя намоед.
3. Суѓурљон дилтанг шуд ва зор-зор гиря кард. Ин амали 

Суѓурљонро бо имову ишора нишон дињед.
4. Агар шумо мебудед, Суѓурљонро чї тарз тасаллї медо-

дед? Кадом панд ё зарбулмасалу маќолро мегуфтед? 
5. Наќшаи матнро тартиб дињед.

6. Расми Рўбоњак ва Суѓурљонро тасвир кунед.
7. Шумо кадом ќисми афсонаро таѓйир додан мехостед? 

Чї тарз? Њикоя кунед.

    Машќи 113. Ба љойи нуќтањо аз матн калимањои мувофиќ 
ёфта нависед.

Рўбоњак Суѓурљонро дида ... шуд. Суѓурљон гуфт: – Дар 
хона нишаста … шудам. Ман њам ба ќавли одамон … барин 
танњоям. Аз чунин шиносої басо …. Туро аз … дил мењмон-
дорї мекунам. Суѓурљон … шуд ва зор-зор гиря кард.

      Машќи 114. Рўбоњак Суѓурљонро дида хурсанд шуд. Боз дар 
кадом мавридњо хурсанд мешаванд? Нависед.

Намуна. Агар бањои панљ гирам, хеле хурсанд мешавам. 

     Машќи 115. «Аз чунин шиносої басо мамнунам.» – мегўяд 
Рўбоњак. Боз дар кадом мавридњо «басо мамнунам» мегўянд?       
Нависед.

      Намуна. Аз омадани мењмонон басо мамнунам.

       Машќи 116. «Туро аз сидќи дил мењмондорї мекунам.» – ме-
гўяд Рўбоњак. Боз кадом корњоро «аз сидќи дил» иљро меку-   
нанд? Нависед. 

       Намуна. Ман модарамро аз сидќи дил дўст медорам.

      Машќи 117. Суѓурљон гуфт: «Дар хона нишаста дилтанг шу-
дам». Боз дар кадом мавридњо «дилтанг шудам» мегўянд? 
Нависед. 
Намуна. Агар корам омад накунад, дилтанг мешавам.

      Машќи 118. 
Рўбоњак ќањр карда ба хонааш рафтанї шуд. «Сабр кун, 

Рўбоњак,» – гуфт Суѓурљон.

      Боз дар кадом мавридњо «сабр кун» мегўянд? Нависед. 
Намуна. Агар маро дар коре саросема карданї шаванд, «сабр 
кун» мегўям. 

 Машќи 119. Аз рўйи мазмуни афсона сањнача омода кунед. 
Наќшњоро бо шарикон таќсим кунед. Њар кас дар хона суха-
нони наќши  худро аз ёд кунад. 

     Машќи 120. Сањначаи омодакардаатонро намоиш дињед

     Машќи 121. Аз рўйи мазмуни афсона китобча тартиб дињед.

       Саволнома (Љавобњоро дар дафтар нависед.)

1. Дар кадом ќатор симоњои асосии матн оварда шудаанд?
А. Рўбоњ ва суѓур
Б. Суѓурљон ва рўбоњ 
В. Рўбоњак ва Суѓурљон
Г. Рўбоњак ва суѓур

2. Воќеаи асосї дар куљо рўй дода буд? 
А. Дар доманаи кўњ
Б. Дар хонаи Рўбоњак 
В. Дар марѓзор
Г. Дар хонаи Суѓурљон

3. Чаро дўстии Рўбоњаку Суѓурљон ба охир расид? 
А. Суѓурљон дурўѓ гуфт.
Б. Рўбоњак фањмидан нахост. 
В. Рўбоњак њилагар аст.
Г. Суѓурљон фањмонда натавонист.

4. Дар љумлаи «Суѓурљон дилтанг шуд ва зор-зор гиря 
кард.» калимаи «дилтанг» чї маъно дорад? 

А. хотирпарешон
Б. бадќањр 
В. хурсанд
 Г. ѓамгин

5. Пайдарњамии дурусти мазмуни матнро муайян кунед 
(дар сутуни якум раќамњои мувофиќ гузоред).

Суѓурљон Рўбоњакро ба мењмонї даъват кард.

Онњо бо њам шавла хўрданд.
Суѓурљон дилтанг шуд ва зор-зор гиря кард.

Рўбоњак ва Суѓурљон дўст шуданд.
Рўбоњак ба суханони Суѓурљон бовар накард.

6. Калимањои сутуни якумро ба шарњашон мувофиќ гузо-
ред (ба раќамњо њарфи мувофиќ гузоред).

1. Дўст А. хашмгин, ќањролуд, ѓазабнок
2. Хурсанд Б. шарик, рафиќ, ошно
3. Оташин В. шод, мамнун

		
7. Фикри асосии матн дар кадом љумла ифода ёфтааст? 
А. Ростї, ки ин дунё бе дўсту бародар як сањрои холиро 

мемондааст ….
Б. Аз дўсте, ки сухани туро то охир шунидан намехоњад, 

људо будан бењтар аст! 
В. Аз дўстиамон як соат нагузаштаасту оламро пури 

дурўѓ кардї!
Г. Биё, њар ду дўст шавему њар замон вохўрда, ѓубори ди-

ламонро барорем.

                             БОБИ 4. ЗАБОНИ МОДАРЇ 
ВА ОДОБИ СУХАНГЎЙЇ 

1. ЗАБОНГУМКАРДА 

       Машќи 122. Љумлањоро нависед, хонед ва шарњ дињед. 
Сарвиноз ќаламашро гум кард.
Вафо дар бозор падарашро гум кард. 
Ба шањри бегона рафтї, гирду атрофро бодиќќат тамо-

шо кун, то рањгум назанї.
Саида илољи корро наёфта роњгум зад.

       Машќи 123. Саволњоро хонед ва шифоњї љавоб дињед.
Одамон чињоро гум мекунанд?
Оё шумо њам чизеро гум кардаед? Чиро?
Дар гум кардан киро гунањкор мењисобед?
Оё забонро њам гум карда мешавад? Киро забонгумкар-

да мегўянд?

      Машќи 124. Матнро хонед ва гўед, ки киро забонгумкарда 
мегўянд?

ЗАБОНГУМКАРДА
...Аз тамоми ину он гумкардагон
Зиштрўтар* нест дар рўйи љањон.
З-он ки гум карда забони модарї
Њарф гўяд бо ту бо чандин забон.
Бок* не, гар доварї* гум кардааст,
Ё умеди сарварї гум кардааст.
Зањр бодо шири модар бар касе,
К-ў забони модарї гум кардааст.
                                      Лоиќ Шералї

аз-он ки – аз он ки
зиштрўтар – баднамо, бадафт 
њарф – сухан
бок не – њељ гап не
доварї– одилона њукм кардан, њукмбардорї
к-ў – ки ў

 
     Машќи 125. Матнро хонед ва мазмунашро наќл кунед. Гўед, 

ки киро забонгумкарда мегўянд?

ЗАБОНГУМКАРДА
Расул Ѓамзатов – адиби машњури доѓистонї, боре ба Фа-

ронса* сафар карда, дар шањри Париж* бо як рассом – њам-
шањрии ѓариби худ вомехўрад. Он рассом дар айёми љаво-
ниаш ватани худро тарк намуда, дар хориља* тањсил карда, 
рассоми машњур гаштааст. Он љо оила бунёд карда монда-
аст. Њарчанд ѓаму ѓуссаи дурї аз ватанро хўрад њам, ба ва-
тан баргаштан намехостааст. 

Расул Ѓамзатов аз Париж баргашта, хешу табори он 
рассомро љустуљў мекунад. Модараш зинда будааст. Хешу 
табор њикояи он мардро дар бораи фарзанди ѓариби дур аз 
ватан афтода бо дили пурњасрат* гўш мекунанд. Маълум ме-
гардад, ки онњо кайњо аз гуноњаш гузаштаанд ва хабари зин-
да будани ўро шунида шодї њам карданд. Баногоњ модараш 
мепурсад:

– Ба кадом забон гап задед?
– Ман ба русї, писаратон ба фаронсавї, – мегўяд Расул.
Модар рўяшро бо рўймоли сиёњ мепўшонад, чунон ки 

њангоми шунидани марги писар мепўшонанд ва пас аз хомў-
шии дуру дароз мегўяд:

– Ту ѓалат кардї. Вай писари ман нест. Писари ман кай-
њо мурдааст. Писари ман забони модари худро набояд фа-
ромўш мекард. 

                                                                       (Мазмун аз Расул Ѓамзатов)

Фаронса – номи мамлакат дар Аврупо
Париж – пойтахти Фаронса
хориља – берун аз кишвар
пурњасрат – пур аз ѓаму дард

      Машќи 126. Имлои дунафарї. Ибора ва таркибњои зеринро 
бонавбат бо шарикатон гўед ва нависед. Сипас дафтарњои            
худро иваз карда, ба кори њамдигар бањо дињед.

Шањри Париж, њамшањрии ѓариби худ, дар айёми ља-
вонї, ѓаму ѓуссаи дурї аз ватан, хешу табори он рассом, бо 
дили пурњасрат, рўймоли сиёњ, хомўшии дуру дароз. 

     Машќи 127. Модар мегўяд, ки забони модарии худро набояд 
фаромўш мекард. Одам боз чиро набояд фаромўш кунад? 
Нависед.

       Намуна: Одам набояд некии дигаронро фаромўш кунад.

      Саволнома (Љавобњоро дар дафтар нависед.)

1. Љумлањоро пурра карда нависед (ба љойњои холї ибораи 
мувофиќ гузоред).

а) Зањр бодо шири модар бар касе,
 К-ў ________________ гум кардааст.
б) Писари ман ___________ худро набояд фаромўш ме-

кард.

2. «Бо дили пурњасрат» чї маъно дорад? 
А. бо дили ноумед
Б. бо дили нохоњам
В. бо дили пур аз ѓаму дард
Г. бо дили пур аз шодї

3. Киро забонгумкарда мегўянд? 
А. Шахсе, ки китоб намехонад.
Б. Шахсе, ки забони модарии худро фаромўш кардааст.



82

В. Шахсе, ки забони модарии худро медонад.
Г. Шахсе, ки  бисёр забонњоро медонад.

       Машќи 128. Порчаи шеъри «Забонгумкарда»-ро аз ёд кунед. 

2. СУХАН ДОНИСТА ГЎЙ ....

       Машќи 129. Дар наќша номи узвњои бадан ва амалу њаракати 
онњоро љой дињед.

Чї? 	 Чї кор мекунад?

Чашм       мебинад.
Бинї

Забон

Дандон

Гўш

МАН ЗЕБОЯМ
    Ба оина нигоњ мекунаму дилам сиёњ 

мешавад:  чашмони майда-майдаи фурўраф-
та, мўйњои малларанг, бинии хурди безеб ва 
лабони ѓафсамро мебинаму дилам тањ мека-
шад. 

– Худоё, ин ќадар маро бенур офаридї! 
Ман чї гуноњ кардам?!

Хоњарам – Дилафрўз, бошад, баръак-
си ман аст: вай абрувони њилолу чашмони 
шањло дорад. Рухсорааш бељирму мусаф-
фост. Ба бинии зебою мижгони дароз-даро-
заш бо њасад менигарам, вале зуд аз тамошояш дилгир ме-
шавам, бо бањонае аз мўйи сиёњи нафисаш дошта мекашам. 
Вай хонаро ба сараш мебардорад. 

– Њой Насиба, – маро коњиш мекунад модарам, – чаро 
хоњаратро озор медињї?!

– Нохост дастам расид. Ин азизакат аз пеши худ фарёд 
мезанад.

– Барои он ки аз пеши худ фарёд назанад, дасти рости 
туро бастан даркор! – мегўяд модарам.

– Чаро дасти маро? Бењтар нест, ки дањони ў баста шавад? 
Модарам маро љанг мекунад. Мудом тарафи Дилафрўзро 

мегирад. Сабабашро медонам. Аз гапњои модар хафа меша-
ваму алам аз Дилафрўз мегирам. Сахт телааш медињам, ки 
дар пеши дар афтад. Худ аз тарси он ки модарам љазо на-
дињад, сўйи кўча мегурезам.

Дар кўча касе аз дугонањоям ба чашм намерасад. Амаки 
Њаким дар боѓчааш машѓули кор аст. Назди ў меравам. 

– Салом, амаки Њаким!
– Салом, Насибабону! Биё, биё, духтарљон! Наѓз њастї? 

Чаро хафа менамойї?
Ман дар љавоби ў чизе гуфта наметавонам ва хомўшона 

ба лаби кат мешинам.
– Чаро ту гап намезанї, љони амак? Ту, охир, ин хел хап-

пак набудї-ку? Чї шуд ба ту?
– Амакљон, чаро хафа набошам? Бинед, ман чї хел безе-

бам!
Ман аз алам сар хам мекунам ва ба гиря кардан тайёр ме-

шавам.
– Ба ман нигар, – мегўяд амаки Њаким ва дуру дароз ба 

чашму рўям зењн мемонаду мепурсад:
– Кї гуфт, ки ту безебї?
– Худам медонам.
– Худат аз куљо медонї?
– Ба оина нигоњ мекунам….
– Ба оина нигоњ мекунї? – сухани маро 

саволомез такрор мекунад амаки Њаким ва 
илова мекунад: – Ё ба оина дуруст нигоњ кар-
да наметавонї, ё оинаатон наѓз набудааст! 
Мўйњои љингилаю заррини туро ягон дуго-
наат надорад. Чашмони рўшанакат ситораро 

мемонад. Рўят ба мисли себаки хубонист. Бинии ту ба монан-
ди чинї. Дандонњоят њамчу садаф метобанд. Бањ! Бањ! Бањ! 
Чанд сол аз миён мегузараду паридухтари њаќиќї мешавї. 
Боз шарм накарда «Ман безебам!» мегўйї. Ту безеб не, ту па-
риї, љони амак! Биё, ба хонаи мо равем, рўятро дар оина бу-
бин.

Амаки Њалим ба њолам намонда ба хонааш меорад. Ман 
худро дар оинаи ў мебинам. Мебинам, ки гапаш дуруст 
аст: мўйњоям њалќа-њалќаи мављ доранд, абрувонам камон-
шакл, аз чашмонам шуъла мерезад. Рухсораи њамчу анору 
дандонњои биринљиамро тамошо мекунаму аз хурсандї ба 
куртаам намеѓунљам….

                                                                                                   «Истиќбол»

1. Насиба ба оина нигоњ карда чиро мебинад?
2. Насиба зебоиро дар чї мебинад?
3. Барои чї Насиба ба пеши амакаш рафт?
4. Амак чї љавоб дод?
5. Ба фикри шумо, барои чї амак ин тарз љавоб дод?
6. Сабаби ба якборагї зебо шудани Насиба дар чист?
7. Ба ў кї ёд дод?
8. Амаки Њаким чї хел ёрї дод?
9. Насиба мегўяд, ки «Агар хушрў набошї, падару мо-

дарат њам туро дўст намедоранд». Дар ин бора чї андеша 
доред? 

10. Фикри асосии матн аз чї иборат аст?

1. Дар љумлаи «Ту безеб не, ту париї, љони амак!» кали-
маи «париї»-ро беѓалат талаффуз кунед.

2. Ба расмњо бонавбат нигаред.
Мазмуни расми якум дар кадом љумла ифода ёфтааст? 

Мазмуни расми дуюм-чї? Ин љумлањоро нависед.
3. Дар наќши амак ва Насиба бозї кунед.

      Машќи 129. Масъалањоро хонед ва роњи њалро нишон дињед. 

Оњанги гуфтор ва имову ишораи мувофиќро интихоб намоед. 
1. Шумо, Шањло ва Ирода дар синфи чорум мехонед. 

Рўзе пас аз дарс Шањло ва Ирода њамроњ ба хона рафтанд. 
Субњи дигар Ирода ба саломи шумо алейк нагирифт ва гап 
њам назад. Ба фикри шумо, чаро Ирода чунин рафтор кард? 
Шумо чї кор мекунед? 

 2. Зебуннисо гирякунон ба синф даромад. Шумо аз ў 
сабаби гиря карданашро пурсидед. Вай гуфт, ки дар сањни 
мактаб Лолаи њамсинфашон барои як ќалам шуда ту безебї 
– гуфта таъна кардааст. Шумо чї кор мекунед?

3. Рўзе шумо вориди дарсхона шудед ки, њамсинфон бо 
њам њазлу шўхї карда механдид. Шумо чї кор мекунед? Ба 
фикри шумо, кадом њазлу шўхї хуб асту кадомаш бад?

4. Фарњод њангоми ба назди тахтаи дарсхона баромадан 
нохост афтид. Њама хандиданд. Фарњод шарм дошта суп-
сурх шуд. Шумо чї кор мекунед?

     Машќи 130. Ду банди аввали матнро хонед. Аз матн ба љойи 
нуќтањо сифатњои мувофиќ ёфта нависед.

Чашмони (чї хел?) ....... Мўйњои (чї хел?) ...... Бинии (чї 
хел?) ....... Абрувони (чї хел?) ....... Мижгони (чї хел?) ....... 
Рухсораи (чї хел?) .......

      Машќи 131. Банди пеш аз охирини матнро хонед. Аз матн ба 
љойи нуќтањо сифатњои мувофиќ ёфта нависед.

Чашмони (чї хел?) ....... Мўйњои (чї хел?) ...... Абрувони 
(чї хел?) ...... Дандони (чї хел?) ..... Рухсораи (чї хел?) ......, ....

 
      Машќи 132. Расми духтарак ва писаракро бодиќќат тамошо 

кунед. Онњоро хаттї тасвир кунед. Њангоми тасвир аз кали-
мањои машќи боло истифода баред.

     Машќи 133. Мувофиќи хоњиш монанди намунањои боло си-
мои худ, модар, падар ё дўсти худро хаттї тасвир намоед. 

       Саволнома (Љавобњоро дар дафтар нависед.)

1. Љумлањоро пурра карда нависед (ба љойњои холї кали-
мањои мувофиќ гузоред).

Мўйњоям ________, абрувонам _________, аз чашмонам 
________ мерезад. 

2. Калимањои сутуни якумро бо сутуни дуюм мувофиќ гу-
зошта ибора созед (бо пайкон ишора кунед)

1. Чашмони	 А. дароз-дароз
2. Мўйњои 	 Б. камоншакл
3. Абрувони 	 В. шањло, майда
4. Мижгони	 Г. сафед, гандумгун
5. Рухсораи	 Ѓ.сиёњ, малларанг

3. Панди «Сухан санљида гўй, то дўстро душман нагар-
донї, зи њарфи бетааммул ошно бегона мегардад» дар кадом 
маврид гуфта мешавад? 

А. Агар шахсе худашро таъриф кунад.
Б. Агар шахсе беандеша сухан гўяд.
В. Агар шахсе бисёр сухан гўяд. 
Г. Агар шахсе хабаркашї кунад.

3. СУХАНИ ХУШ МОРРО АЗ ХОНААШ 
БЕРУН МЕБАРОРАД

 
      Матнро хонед ва мазмунашро наќл кунед.

Замоне як писари даѓалу љанљолї зиндагї мекард. Ў ња-
меша ба дигарон суханони бад мегуфт. Рўзе падараш ба ў як 
халта мех дод ва гуфт, ки њар дафъае, ки ба ягон кас сухани 
бад гуфтанї мешавад, мехеро ба девори тахтагини њавлї за-
над. Дар рўзи аввал ў ба девор сию њафт мех зад. Баъди чанд 
рўз ў мушоњида кард, ки ў метавонад, худашро нигоњ дорад. 
Миќдори  мехњое,  ки ў њар рўз ба  девор  мезад, оњиста-
оњиста кам шудан гирифт. Ў њис кард, ки худро аз гуфтани 
сухани бад нигоњ доштан аз задании мех бењтар аст.

Њамин тавр, рўзе расид, ки писарак ба девор мех назад. 
Ў инро ба падараш гуфт. Падараш ўро таъриф карда, чунин 
маслињат дод:

– Акнун њар рўзе, ки ба касе сухани бад намегўйї, як 
мехро аз девор бикан. Чанд ваќт гузашт. Писар ба назди па-
дар омада, гуфт, ки дар девор дигар мех намондааст.

Падар дасти писар гирифта назди девор рафт. Ў гуфт:
– Офарин, писарам, ту рафтори хуб кардї! Акнун бигўй, 

ки дар девор чї мебинї? Писар гуфт:
– Сўрохињо, пайи мехњоро мебинам.
– Ана дидї, писарам, девор њељ ваќт мисли пештара на-

мешавад. Бидон, ки ваќте ту њам ба дигарон сухани бад ме-
гўйї, дар дили одамон захм мегузорад. Њатто агар баъди 
суханњои бад бахшиш пурсї њам, захми сухани ту боќї ме-
монад. Кўшиш намо, ки минбаъд аз гуфтањои худ пушаймон 
нашавї.

1. Дар матн сухан дар бораи кї меравад?
2. Барои чї муаллиф писарро даѓалу љанљолї мегўяд?
3. Барои чї падар ба писар як халта мех дод?
4. Барои чї писар рўзи аввал сию њафт мех зад?
5. Барои чї писарак ба девор кам мех зад?
6. Барои чї писарак рўзе ба девор мех назад?
7. Барои чї писарак ба кандани мехњо сар кард?
8. Барои чї дигар дар девор мех намонд?
9. Барои чї пайи мехњо монд?
10. Барои чї захми сухан боќї мемонад? 
11. Барои чї падар љазо надод ё насињат накарду ба де-

вор мех заданро фармуд? 
12. Ба фикри шумо, нависанда бо навиштани ин њикоя ба 

мо чиро талќин мекунад? 

       Машќи 134. Калима ва ифодањоро аз рўйи љадвали зер гурўњ-
бандї кунед: 

ассалом, салом, бубахшед, ташаккур, миннатдорам, рањ-
мат, субњ ба хайр, дар амони Худо бошед, илтиљо мекунам, 
рўз ба хайр, шом ба хайр, дуруд ба шумо, Худо њофиз, хайр, 
бахшиш мепурсам, миннатдорам, саломат бошед, маъзарат 
мехоњам, лутфан бигўед, илтимос мекунам, хоњишмандам, 
сипосгузорам. 

Одоби салому 
хайрухуш

Одоби пурсидан 
ва хоњиш кардан

Одоби узр 
пурсидан

Одоби 
миннатдорї

Салом, Лутфан бигўед, 
ки

Бубахшед ... Ташаккур 

											         
       Машќи 135. Ба саволњо шифоњї љавоб дињед.

1. Дар кадом мавридњо салом медињанд?
2. Дар кадом мавридњо узр мепурсанд?
3. Дар куљо миннатдорї баён мекунанд?

      Машќи 136. Масъалањоро хонед ва дар гурўњњо маслињат кар-
да, роњи њалро нишон дињед.

1. Гулрў духтари ќобил аст. Вай китобњои бисёр дорад. 
Як хислати аљоиб дорад. Њаргиз китобњояшро ба дигарон 
барои хондан намедињад. Шумо ўро розї карда метавонед, 
ки китобашро ба шумо барои хондан дињад? Шумо чї тарз 
ўро розї мекунед?

2. Ёсуман як њафта пеш аз дўсти худ ранљида бо ў ќањрї 
шуда буд. Акнун вай иштибоњи худро фањмида пушаймон 
шудааст. Ў мехоњад, ки бо дўсти худ оштї кунад. Дар наќши 
Ёсуман бозї карда бо дўсти худ оштї кунед. Суханро аз чї 
оѓоз мекунед? Баъд чї мегўед?

3. Шумо дар шањр роњгум задед. Телефони њамроњ надо-
ред ва номи кўчаро њам намедонед. Аммо дар кўча одамони 
зиёд равуо доранд. Ба шумо лозим меояд, ки самти даркори-
ро ёбед. Ё ба падару модари худ занг зада, љойи худро гўед. 
Шумо чї кор мекунед? Муоширатро чї тарз оѓоз менамоед?

4. Шањром бачаи зирак, аммо танбалу гапногир аст. Ў 
дар мањфилњои синфї иштирок кардан намехоњад. Шумо чї 
тарз ўро розї мекунед, ки дар мањфилњои синфї иштирок 
намояд? Ўро чї тарз розї мекунонед? 

      Машќи 137. Навиштани нома. 
а) Ба дўсти худ дар бораи матни имрўз хонда нома на-

висед. Дар номаи худ аз калимаю иборањои ифодакунандаи 
одоби муошират истифода баред. 

б) Номаи худро хонед. 
в) Номаи њамдигарро арзёбї кунед. 

     Машќи 138. Дарси имрўзаро бо ањли хонавода муњокима ку-
нед. Аз онњо хоњиш кунед, ки фикри худро дар ин бора гўянд. 
Њикояи онњоро дар хотир гиред ва дарси оянда ба њамсинфон 

          гўед. 

4. ЧАРОЃ БАРОИ КЎРДИЛОН 

       Матнро аз рўйи наќшњо хонед.

ЊИКОЯТИ НОБИНО
Нобиное дар шаби торик дар китф кўза ва дар даст чароѓ 

дар кўча мерафт. Яке аз роњгузарон ўро нигоњ дошту гуфт:
– Эй нодон, охир шабу рўз фарќ надорад ва барои чашми 

ту рўшноиву торикї баробар аст, ин чароѓро фоида чист? 
Нобино бихандид ва гуфт:
– Ин чароѓро ман на аз барои худ гирифтаам, балки барои 

кўрдилоне монанди ту гирифтаам, ки ба ман барнахўранд ва 
кўзаи маро нашикананд.

                                                                                     Абдурањмони Љомї

 1. Шахси нобино дар куљо мерафт?
2. Ў дар китф ва дасташ чї дошт? 
3. Роњгузар аз ў чї пурсид?
4. Роњгузар бо кадом оњанг савол дод? Бо оњанги таънаю 

маломат ё мењрубонї?
5. Шахси нобино чї љавоб дод?
6. Ба фикри шумо, чаро шахси нобино чунин љавоб дод?
7. Оё роњгузар кори хуб кард? Чаро?
8. Агар ба љойи шахси нобино мебудед, чї љавоб медодед?
9. Агар ба љойи роњгузар мебудед, чї тарз мепурсидед, ки 

ќањри он мард наояд?
10. Манижа мегўяд, ки, агар ман ба љойи рањгузар мебу-

дам, ин тавр мегуфтам:
–	Бубахшед, агар зид набошед, ман ба шумо ёрї расонам?
11. Агар ба љойи он мард мебудед, ба Манижа чї љавоб 

медодед?
12. Фикри асосии матн аз чї иборат аст?

  Машќи 139. Таркибњои зеринро ба ду гурўњ људо карда                    
нависед:

1. Рањмдилї- ....., ....
2. Берањмї- ......, .....
Ба шахси муњтољ ёрї расондан, ќалами њамсинфро ши-

кастан, ба парандањо лона сохтан, думи сагчаро кашидан, 
шахсони нотавонро таъна задан, масхара кардан, аз зўрии 
худ истифода карда дигаронро ѓам додан, дасти мўйсафедро 
гирифта аз роњ гузарондан,  ба  гулу  нињолњо  об  додан, 
шохањои дарахтро шикастан, лонаи парандањоро вайрон 
кардан. 

      Машќи 140. Масъалањоро хонед ва роњи њалро нишон дињед.
1. Шумо ба мактаб дер карда истодаед. Соати якум аз 

фанни математика кори хаттї доред. Дар роњ пиразани но-
тавоне аз шумо хоњиш мекунад, ки ўро аз роњ гузаронед. 
Агар ўро гузаронед, аз кори хаттї дер мемонед. Шумо чї 
кор мекунед?

2. Шумо ба маѓоза барои харидани яхмос меравед. Аммо 
дар роњ шахси бечорае аз шумо илтиљо мекунад, ки ба ў 1 
сомонї садаќа дињед. Агар ба ў 1 сомонї дињед, пулатон ба 
яхмос намерасад. Шумо чї кор мекунед? 

3. Дар роњ ба сўйи мактаб дар назди чароѓаки роњнамо як 
мўйсафед ва як духтараки хурд истодаанд. Њар ду аз шумо 
хоњиш мекунанд, ки барои гузаштан ба онњо ёрї расонед. 
Аввал ба кї ёрї мерасонед? 

    Машќи 141. Љумлањоро хонед ва нависед. Аввал ба исмњо, 
баъд ба феълњо савол гузоред.

Намуна: Парандањо (Чињо? ) парвоз мекунанд (Чї кор ме-
       кунанд?).

Офтоб (Чї?) пинњон шуд (Чї кор кард?).
Хазандањо мехазанд.
Моњиён шино мекунанд.
Гулњо мерўянд.
Сабзањо месабзанд. 

Борон меборад.
Офтоб паси кўњњо пинњон шуд.

Мо њар рўз амал ва њаракатњои гуногунро иљро мекунем: мехезем, 
мешинем, хўрок мехўрем, роњ меравем, китоб мехонем, њикоя менависем, 
хоб меравем.

Њамаи ин калимањоро феъл мегўянд. Феълњо ба саволњои Чї кор 
кард? Чї кор карда истодааст? Чї кор мекунад? Чї мешавад? љавоб ме-
гўянд. 

Нобиное дар кўча (Чї кор мекард?) мерафт. Нобино (Чї кор кард?) 
бихандид ва гуфт.

      Машќи 142. Феълњоро ба ду гурўњ људо карда нависед.
1. Феълњое, ки њаракатро ифода мекунанд: медавид, ....
2. Феълњое, ки ягон амалро мефањмонанд: сохтанд, ...
Медавид, сохтанд, мехазад, шукуфтанд, рафта истода-

аст, дидам, омад, нишаста буд, мехонад, намеравем, хоњам 
рафт, менавишт, гуфта истодаї, хандид, љањид, равон шуд, 
пурсид, гузашт, парвоз кард.

    Машќи 143. Ба љойи нуќтањо феълњои мувофиќ гузошта, 
латифаро нависед.

Духтаре оинаро аз сари роњ ... Ў оинаро бар... ва худро 
дар он ... Духтар зуд оинаро ба замин ...у гуфт: «Бубахшед, 
намедонистам, ки оина аз они шумо ..... 

       Саволнома (Љавобњоро дар дафтар нависед.)

1. Ба љойњои холї феълњои мувофиќ гузошта нависед.
а) Сабза __________ 
б) Сабзањо ________

2. Ба шарти сутуни якум аз сутуни дуюм мисол оред.
1. Феълњое, ки амалро ифода 

мекунанд.
А. шино мекунад
Б. китоб мехонад

2. Феълњое, ки њаракатро 
ифода мекунанд.

В. рафта истодааст
Г. гуфтугў дорад

3. Дар кадом ќатор симоњои асосии матн оварда шудаанд? 
А. Марди нобино
Б. Марди роњгузар 
В. Марди нобино ва роњгузар
Г. Кўрдил

4. Воќеаи асосї дар куљо рўй дода буд? 
А. Дар кўча
Б. Дар роњ
В. Дар хонаи марди нобино
Г. Дар хонаи марди роњгузар

5. Калимаи «кўрдилон» чї маъно дорад?
А. љоњилон, нодонњо
Б. шахсоне, ки дилашон кўр аст 
В. нобиноњо
Г. бахилњо

6. Чаро шахси нобино роњгузарро кўрдил гуфт? 
А. Тарсид, ки кўзаашро нашиканад.
Б. Бо роњгузар хусумат дошт.
В. Марди нобино асабї буд.
Г. Аз сухани марди роњгузар ранљид.

7. Пайдарњамии дурусти мазмуни матнро муайян кунед 
(дар сутуни якум раќамњои мувофиќ гузоред).

Яке роњгузаре ўро нигоњ дошт.

Нобино бихандид ва гуфт:
– Ин чароѓро ман барои кўрдилоне монанди ту гирифтаам.
Нобиное дар шаби торик дар китф кўза ва дар даст чароѓ дар 
кўча мерафт.
Роњгузаре гуфт:
– Эй нодон, охир шабу рўз барои ту фарќ надорад ин чароѓро 
фоида чист? 

8. Фикри асосии матн дар кадом љумла ифода ёфтааст?
А. Аввал андеша – баъд гуфтор. 
Б. Њаргиз сухани бад нагўед. 
В. Ба шахсони муњтољ ёрї расонед. 
Г. Аз роњгузарон чизе напурсед.

5. АЪЗОИ БЕЊТАРИН ВА БАДТАРИН

1. Вазифаи забон аз чї иборат аст?
2. Забонро ба чї гуна суханњо гуфтан бояд одат кунонем? 
3. Аз чї гуна суханњо бояд парњез намоем? 

       Матнро аз рўйи наќшњо хонед ва ба саволњои зери матн љавоб 
гўед.

Луќмони њаким дар љавонї хидматгори хољае буд. Хоља 
дар гуфтори вай осори илм ва њикмат* мушоњида мекард ва 
рўзе хост ўро имтињон кунад. 

Гуфт:
– Гўсфанде бикуш ва бењтарин аъзои онро назди ман ор.
Луќмон гўсфандро бикушт ва дилу забонаш пеши ў 

овард.
Як рўзи дигар гуфт:
– Гўсфанде бикуш ва бадтарин аъзояшро назди ман би-

ёвар. 
Луќмон бикушт ва боз дилу забон пеши хоља овард.
Гуфт:
– Ин кори ту чї маънї дорад?
Гуфт:
– Њељ чиз бењтар аз дилу забон нест, агар пок бошад ва 

њељ чиз бадтар аз он нест, агар нопок бошад.

Дар гуфтори ў осори илм ва њикмат мушоњида мекард. – Дар 
гуфтори ў нишонаи донишмандиро мушоњида мекард.

1. Луќмони њаким дар љавонї чї кор мекард?
2. Хоља маротибаи якум ба вай чї фармон дод?
3. Маротибаи дуюм-чї?
4. Чаро њоља аз Луќмони њаким овардани бењтарин ва 

бадтарин аъзоро талаб кард.
5. Чаро Луќмони њаким мањз дилу забонро овард? Њико-

яи  «Миралї ва Мирвалї»-ро ба ёд оред.
6. Чаро Луќмони њаким дилу забонро бењтарин ва бадта-

рин аъзо гуфтааст?
7. Фикри асосии матн аз чї иборат аст?

      Машќи 144. Зарбулмасалњоро шарњ дињед.
1. Одамиро аз дилу забон мешиносанд. 
 Хомўшї низ љавоб аст. 
 Касе, ки бисёр ќасам мехўрад, бисёр дурўѓ мегўяд. 

2. Сирри худро дили худ бењтар нигоњ медорад. 
Гунги доно бењ аз аблањи сергап. 
Сухани њаќ монанди дору аст, ки аксаран талх, аммо ши-

фобахш.

3. Агар медонї, бигўй, агар намедонї, гўш кун.
Агар бисёр хўрї, таъмро гум мекунї, агар бисёр њарф 

занї суханњои оќилонаро гум мекунї.
Сергап аз муомила бо гунг хаста шуд.

 
      Машќи 145. Феълњое, ки пок ва нопок будани забонро нишон 

медињанд, ба ду гурўњ људо карда нависед. Интихобан бо онњо 
љумла тартиб дињед.

Панду насињат мегўяд, дурўѓ мебофад, таъриф мекунад, 
ѓайбат мекунад, дашном медињад, ањсанту офарин мехонад, 
мењрубонї мекунад, ѓамгин мекунад, туњмат мебофад, сито-
иш менамояд, њаќ мегўяд, фиреб медињад.

1. Амалњои пок: панду насињат мегўяд, ....., ....., .....
2. Амалњои нопок: дурўѓ мебофад, ...., ....., .....

     Машќи 146. Имлои дунафарї. Пандњоро бонавбат ба њамди-
гар хонед ва нависед. Дафтарњои худро иваз намуда, ѓалатњо-
ро ислоњ намоед. 

1. Ваъда кардї, вафо кун.
2. Бетамизињои мардум аз сухан пайдо шавад.
3. Забони ширин морро аз хонааш берун мебарорад.
4. Захми табар мераваду захми забон не.

     Машќи 147. Аз рўйи њикояи «Аъзои бењтарин ва бадтарин» 
наќли хаттї нависед. 

    Машќи 148. Ифоданок хондани њикояи «Аъзои бењтарин ва 
бадтарин»-ро машќ кунед. Меъёрњои хониши ифоданокро 
риоя намоед. 

       Саволнома (Љавобњоро дар дафтар нависед.)

1. Дар кадом ќатор калимањо дуруст навишта шудаанд? 

А. гўсфанд, маънї, аъзо, бадтар 
Б. гусфанд, маъни, азо, бадтар
В. гўспанд, маънї, ъазо, баттар
Г. гўсфанд, манї, аъзо, батар

2. Воќеаи асосї дар куљо рўй дод? 
А. Дар ќассобхона
Б. Дар хонаи Луќмони њаким
В. Дар хонаи хоља
Г. Дар сари дастархон
3. Барои чї хоља Луќмонро ба куштани гўсфанд фиристод? 
А. Мехост, ки Луќмони њакимро гунањкор кунад.
Б. Мехост Луќмони њакимро имтињон кунад. 
В. Мехост, ки њунари хўрокпазии ўро санљад.
Г. Мехост, ки ќассобии Луќмони њакимро санљад.

4. Љумлаи « Хоља дар гуфтори вай осори илм ва њикмат 
мушоњида мекард» чї маъно дорад? 

А. Хоља доною зирак будани ўро мушоњида мекард.
Б. Хоља донишманд будани ўро мушоњида мекард.
В. Хоља дар гуфтори ў нишонаи донишмандиро мушоњи-

да мекард.
Г. Хоља донишманд набудани ўро мушоњида мекард.

5. Фикри асосии матн дар кадом љумла ифода ёфтааст?
А. Агар медонї, бигўй, агар намедонї, гўш кун. 
Б. Одамиро аз дилу забонаш мешиносанд. 
В. Хољагонро бо донишмандии худ ба њайрат оред. 
Г. Сирри худро дили худ бењтар нигоњ медорад. 

 
6. ДЎСТИ ОДАМ ЊАМ – ЗАБОН….

       Машќи 149. Љумлањоро хонед ва нависед. Маънои калимањои 
ишорашударо гўед.

1. Модари Наргис њарирбоф аст. Вай матои нозук мебофад.
2. Сурайё, ки духтари ягонаи хонавода буд, бисёр табъи 

латиф дошт.
3. Падарам охири моњро мунтазир буд, то дастхарљ гириф-

та, ба бозор равад. 
4. Мо рўзи мавлуди модарам ба вай гул туњфа мекунем.
5. Раъно либосњои зебодўхташударо дебо мегуфт. 
6. Њазрати Юсуф чунон зебо буд, ки дар љањон назир надошт. 

     Машќи 150. Ба калимањои сутуни якум аз сутуни дуюм шарњи 
мувофиќ интихоб кунед. (Бо пайкон ишора кунед.)

Њарирбоф	       либоси аз матои зебо дўхташуда
Табъи латиф	       бофандаи матои нафис, шоњибоф
Дастхарљ    	       нозук, эрка
Мавлуд	       мисл, монанд
Дебо		        зодрўз
Назир		        музд, маош, музди каме барои харољот

ДЎСТИ ОДАМ ЊАМ – ЗАБОН, 
ДУШМАНИ ОДАМ ЊАМ – ЗАБОН

Одам њар чї бинад, аз забони худ мебинад – оќибати 
кори њамон њарирбофи машњур барин. Он њарирбоф матое 
мебофт, ки дар њафт иќлим назир* надошт. Агар он матоъро 
назди шоњ мебурд, аз сараш тангаву тилло мерехт. Вале аз 
бурдан метарсид. Аз забони худ хавф дошт. Забон њамеша 
хости худро мегўяд, дар њолате ки хости дигаронро бояд 
гўяд. Бояд тавре сухан гуфт, ки ба табъи латифи* њазрати 
шоњ мувофиќ бошад. Бинобар он ба умеди дастхарље* ёфтан 
дебое* барои шоњ мебофт ва мунтазам – шинад њам, хезад 
њам, бо илтиљо мегуфт: «Эй забон, сарамро нигањ дор!» Рўзе, 
ки дебо тайёр шуд ва ќабули њазрати шоњ мебурд, дар роњ 
њам мегуфт: «Эй забон, сарамро нигањ дор!». Дебо ба шоњ 
маъќул шуд, шод гашт ва аз бофанда пурсид: «Бо ин хушї ба 
чї кор ояд?» Забони марди њарирбоф љавоб дод: «Рўзи мав-
луди аълоњазрат* ин дебо муњайё набуд, њоло бифармоед, 
дар хазина нигоњ доранд, ба сари тобуташон меандозанд.»

                                                                                          Урун Кўњзод

1. Дар матн сухан дар бораи кї меравад?
2. Вай чї кор мекард?
3. Матоъњои бофтаи ў чї гуна буданд?
4. Ў аз чї метарсид? 
5. Деборо ба назди кї бурд?
6. Дар роњ аз забони худ чї илтиљо мекард?
7. Оё дебо ба подшоњ маъќул шуд?
8. Подшоњ чї пурсид?
9. Забони марди њарирбоф чї љавоб дод?
10. Оё кори дуруст кард? Барои чї?
11. Ба фикри шумо, чї мегуфт?
12. Ба фикри шумо, баъди ин љавоб марди њарирбоф дар 

амон мемонад? Чаро?
13. Фикри асосии матн аз чї иборат аст?

   Машќи 151. Пандро хонед ва супоришњои зери онро иљро          
кунед.

                       Сухан бисёр дону андаке гўй,
                       Якеро сад магўй, садро яке гўй.

1. Ба љойи раќамњо номашонро нависед.
Сухан бисёр дону андаке гўй,
1еро 100 магўй, 100ро 1е гўй.

2. Калимањои муќобилмаънои «андак» ва «як»-ро ёфта 
нависед.

андак – 
як – 

3. Панд нисбати кї гуфта шудааст? 
А) шахси сергап;
Б) шахси дурўѓгўй
В) шахси беандеша 
Г) шахси камгап

4. Пандро маънидод кунед.

      Машќи 152. Масъалањоро бо њамсинфон хонед ва муњокима 
кунед. Роњи њалро нишон дињед.

1. Фаррух бачаи мењнатдўст бошад њам, як одати бад до-
рад. Ў росту дурўѓ аз њар бобат сухан карда, корњои худро 
таъриф мекунад. Вале суханњои дигаронро ќадр накарда ба 
онњо имконияти гап задан намедињад. Шумо ўро маслињат 
дода метавонед, ки рафторашро ислоњ кунад. Ўро чї мас-
лињат медињед? Суханро аз чї оѓоз мекунед? Баъд чї мегўед?

 2. Шумо дар мањфили шеърхонї иштирок мекунед. Дар 
он љо хонандагони дигар низ зиёданд. Бачањое низ њастанд, 

ки бењуда ваќти зиёдро мегиранд  ва  ба  дигарон  имкон  
намедињанд. Шумо њам хоњиши шеър хондан доред. Чї кор 
мекунед, ки боиси малолии дигарон нагардед? Суханро аз 
чї оѓоз мекунед? 

3. Хуршед писари шўх аст. Вай њамеша дар назди њамсо-
лон ва калонсолон шўхї мекунад Хоњ маъќул бошад, њоњ не. 
Соли гузашта бачаи њамсоя ўро барои шўхињои нољояш њат-
то лату кўб њам карда буд. Шумо ба ў чї маслињат медињед? 

4. Сарвиноз сардори синфи 4 «а» аст. Ў ба хонандагон 
маљлиси синфї гузаронд. Дар маљлис бояд масъалаи натиљаи 
љамъбасти моњи сентябрро муаррифї мекард. Аммо Сарви-
ноз худашро таъриф карда, «ман ин хелу ман он хел кардам» 
гуфтан гирифт. Дар бораи дигарон чизе нагуфт. Агар шумо 
он љо мебудед, чї мегуфтед? 

     Машќи 153. Матнро хонед ва аз рўйи мазмуни он мувофиќи 
наќша наќли хаттї нависед.

ЌИССАИ ГУНЉИШКЕ, 
КИ БА УЌОБ БАРОБАР ШУДАН МЕХОСТ
Рамаи гўсфандон аз кўњ поён мефуромад. Банохост аз ос-

мон уќобе парида омаду барраеро бардошта бурд. Гунљиш-
каке ин воќеаро дида менишаст. Ў ба худ гуфт: «Чаро ман 
њам уќоб барин накунам. Барра-чї, гўсфанди калонро бар-
дошта мебарам.

Гунљишк парида баландтар баромад, ќанотњояшро ѓун-
ча карда,  худро ба поён андохт. Кор бо њамин анљомид, ки 
гунљишк ба шохи гўсфанд зад ва љобаљо љон дод. 

 Наќша:
1. Мушоњидаи уќоб
2. Шикори гунљишк
3. Хулоса

7. ТАЪРИФ Ё ДУРЎЃ?
 
      Матнро хонед ва гўед, ки симоњои матн худро таъриф меку-

нанд ё дурўѓ мегўянд.
Боре мо дар рўзи таваллуди падару модарамон ба шикор                 

рафтем. Мо шаш нафар будем: Алї, Валї, Лайлї, Сайлї, па-
дар ва бобоямон.

Аз кўњу дашт, аз боѓу роѓ гузаштем. Се кўлро дидем: 
ду кўли хушку як кўли тамоман беоб. Дидем, ки дар њамон 
кўли беоб се мурѓобї шино доранд: дутоаш мурдаву якто-
аш бељон. Падарам дар даст калтаки кўтоњи дарозу ѓафсу 
борик дошт. Онро бардошта нишон гирифт ва парронд. 
Вайро мурѓобї њам гуфта намешуд. Барзагови тапа-тайёр! 
Алї хост бардорад, натавонист. Валї бардошт, натавонист. 
Лайливу Сайлї ва падарам низ зўрашон нарасид. Ман онро 
бардоштаму ба роњ баромадем. 

Рафтем, рафтем, ба манзил расидем. Се дењаро дидем: ду-
тояш тамоман наменамояд, дар савумї тамоман хона нест. 
Ба њамон дењаи бехона омадем. Омадему як хона пайдо кар-
дем. Он љо се пиразан менишастанд: дутоаш мурдаву савумї 
нафас намегирад.

Њамон зане, ки нафас намекашид, се дег ёфт: дутоаш – 
сўрох, савумї таг надошт. Ба њамон деги бетаг обу биринљ 
ва мурѓобиро андохтем ва бе оташ пухтем. Одамон мехўр-
данду мехўрданд, вале хўрок на ба чашм менамуду на ба 
дањон медаромад.

дурўѓ – сухани нодуруст ва ноњаќ
таъриф – сухане, ки оњанги маѓрурї, худситої дорад, васф, аз буда-

аш зиёд нишон додан

       Машќи 154. Матнњоро хонед. Таъриф ё дурўѓ будани сухано-
ни симоњои онро муайян кунед. Фикри худро исбот намоед.

1. Хурдї (гунљишкак) малахро хўрду парвоз карда ба 
пеши модараш рафт ва бо маѓрурї лаќќидан гирифт.

– Гурбаро чунон тарсондам, ки ќариб дилкаф шуда буд. 
Эњтимол, аз тарс мурда бошад. Њамин ки маро дид, дар як 
мижа задан аз назарам ѓоиб шуд.

2. Зоѓе кирмеро ба нўли худ гирифта, барои хўрдани он 
ба шохи дарахт нишаст. Кирм дид, ки кор бад аст, нобуд 
шуда истодааст. Навъе карда ба зоѓ:

– Ман падару бобои туро медонам, онњо парандагони 
бисёр наѓз буданд, – гуфт.

3. Рўзе пас аз борон офтоб аз таги абрњо баромад. Ти-
рукамони њафтранг пайдо шуд. Њама тирукамонро тамошо 
мекарданд. Тирукамон аз зебоии худ маѓрур шуд.

 – Ман аз офтоб њам зеботарам, – мегуфт вай.

 4. Рўбоњи гурусна ба боѓ даромад. Ангур пухта буд. Ќади 
рўбоњ ба он намерасид. Рўбоњ бо њасрат гуфт:

 – Ангур хом будааст, онро намехўрам, бемор мешавам.

   Машќи 155. Калимањои ишорашудаи матни «Таъриф ё дурўѓ?»-
ро нависед ва савол гузоред. Ба фикри шумо, воќеае, ки дар ин
матн оварда шудааст, кай рух додааст? Дар замони гузашта ё 
њозира?

Феъл се замон дорад: гузашта, њозира ва оянда. 
Феъли замони гузашта амал ва њаракати анљомёфтаро мефањмонад.
Сарвиноз рўзномаро (Чї кор кард?) хонд.
Феъли замони њозира амал ва њаракатеро мефањмонад, ки иљро 

шуда истодааст.
Сарвиноз рўзнома (Чї кор мекунад) мехонад.
Сарвиноз рўзномаро (Чї кор мекунад?) хонда истодааст.
Феъли замони оянда амал ва њаракати то њол оѓознаёфтаро мефањ-

монад. 
Сарвиноз рўзномаро пагоњ (Чї кор мекунад?) мехонад.
Сарвиноз рўзномаро (Чї кор хоњад кард?) хоњад хонд.

       Машќи 156. Љумлањоро ба се гурўњ људо карда нависед.

Боре мо ба шикор рафтем. Мо ба шикор рафта истода-
ем. Њафтаи оянда мо ба шикор меравем. Се кўлро дидем. Се 
кўлро мебинем. Се кўлро хоњем дид. Ман китоби «Тазкираи 
адабиёти бачагона»-ро аллакай хондам. Ман китоби «Таз-
кираи адабиёти бачагона»-ро хонда истодаам. Ман китоби 
«Тазкираи адабиёти бачагона»-ро баъдтар мехонам.

Замони гузашта: ....
Замони њозира: .... 
Замони оянда: ..... 

     Машќи 157. Љумлањоро хонед. Феълњои замони гузаштаро ба 
замони њозира ва оянда баргардонед.

Намуна: Сарвиноз рўзномаро хонд. Сарвиноз рўзномаро 
мехонад. Сарвиноз рўзномаро хоњад хонд. 

Сарвиноз рўзномаро хонд. Фаришта ба корњои хона ёрї 
дод. Дењќонон аз замин њосили хуб рўёнданд. Дирўз дар мак-
таб озмун баргузор шуд. Тарма фуромад. Ман аз пайрањаи 
борики печдарпеч гузаштам. Сиёвуш субњона хўрд. Билол 
радио гўш кард. 

       Машќи 158. Хонед ва шарњ дињед. Замони феълњоро муайян 
кунед.

БАЧАИ РОСТЌАВЛУ РОСТКОР

Бачаи ростќавлу росткор асло дурўѓ намегўяд. Ба њељ 
кас зарар намерасонад. Чизи касро бе иљозат намегирад. Аз 
мактаб ва аз њар љой чизе, ки ёбад, ба соњибаш мерасонад. 

                                                                                     Садриддин Айнї                         

       8. КАДОМ СУХАНЊОРО БОЯД ФАРОМЎШ НАКУНЕМ? 

      Машќи 159. Љумлањоро хонед ва нависед. Љумлањои сутуни 
якум ва дуюмро муќоиса кунед. Фарќи онњоро гўед.

Мењмононро интизор будам. Ман мењмононро интизор будам.

Фарњод бачаи хешашро интизор 
буд.

Вай бачаи хешашро интизор буд. 

Раъно, бояд маро интизор мешудї. Ту маро интизор будї?

Ман, Барно ва Нозанин дар кўча 
њамсинфамонро интизор мешавем. 

Мо дар кўча њамсинфамонро 
интизор мешавем.

Ќодиру Шањло пагоњ моро инти-
зор шавед.	

Шумо пагоњ моро интизор шавед.

Мижгона, Хушнуд ва Нилуфар па-
гоњ моро интизор мешаванд. 	

Онњо пагоњ моро интизор 
мешаванд.

Калимањои ман, ту, шумо, вай, ў, мо, шумо, онњо љо-
нишинњоянд. Љонишинњо дар гуфтор ва навишт барои 
так- рор нашудани исмњо истифода мешаванд, то ки њусни 
баён коњиш наёбад. Масалан, агар мо дар бораи Нилуфар 
«Нилуфар духтари доност» гўш, дар љумлаи дуюм ба љойи 
Нилуфар љонишинњои «вай» ё «ў»-ро истифода мекунем. 
Вай њамеша дарсњояшро тайёр мекунад.

Љонишинњо ва феълњо се шахс ва ду шумора доранд.
Шахс Шумораи танњо Шумораи љамъ

Шахси якум	 Ман мехонам Мо мехонем.

Шахси дуюм Ту мехонї Шумо мехонед.

Шахси сеюм Вай (ў) мехонад. Онњо мехонанд.

     Машќи 160. Хонед ва ба љойи нуќтањо љонишинњои мувофиќ                        
гузошта нависед. 

1. Ман-....ро бисёр истифода бурдан нишонаи худписан-
дї аст. 2. .... ягона калимаест, ки як њарф дорад. 3. ... дар коре 
якљо, иттифоќ буданро нишон медињад. 4. Шахсони њамсин-
ну сол ва калонсолон нисбат ба хурдсолон ... гуфта мурољи-
ат мекунанд. 5. Аз рўйи одоб њангоми  мурољиат  кардан  бо  

падару  модар,  хоњару  бародари  калон,  калон-
солон, мењмон ва одамони ношинос њатман .... мегўем. 6. 
Агар дар бораи касоне, ки бо мо нестанд, гап занем, љони-
шини …ро истифода мебарем. 

  Машќи 161. Ба љойи нуќтањо феълњои мувофиќ гузошта 
нависед. 

1. Ман имрўз ба китобхона .... 2. Мо имрўз ба китобхона ....
3. Ту имрўз ба китобхона .... 4. Шумо имрўз ба китобхона ....
5. Вай имрўз ба китобхона .... 6. Онњо имрўз ба китобхона .... 

     Машќи 162. Ба љойи нуќтањо љонишинњои мувофиќро гузошта 
нависед. 

1. ... дар ваќти таътил ба театр меравам. 2. ... дар ваќти 
таътил ба театр меравї. 3. ... дар ваќти таътил ба театр мера-
вад. 4. ... дар ваќти таътил ба театр меравем. 5. ... дар ваќти 
таътил ба театр меравед. 6. ... дар ваќти таътил ба театр ме-
раванд.. 

       Машќи 163. Љумлањои сутуни якум ва дуюмро хонед. Онњо аз 
њам чї фарќ доранд? 

Дар наздикии дењаи мо Сари 
Пули Эшон ном бозорчае буд, ки аз 
хонаи мо ду километр дурї дошт.

Дар наздикии дењаи онњо Сари 
Пули Эшон ном бозорчае буд, ки 
аз хонаи онњо ду километр дурї 
дошт.

Рўзе маро падар ба он љо                      
фиристод, ки намак харида орам.

Рўзе вайро падар ба он љо                       
фиристод, ки намак харида орад.

Дар бозгаштам аз бозор аз ши-
носњои падарам касе ба ман вохўр-
да, чанд гап таъйин кард, ки ба ў 
гўям.

Дар бозгашташ аз бозор аз ши-
носњои падараш касе ба вай вохўр-
да, чанд гап таъйин кард, ки ба ў 
гўяд.

Ман то ба хона омадан на танњо 
суханони ўро, њатто худи ўро њам 
аз ёд баровардаам.

Вай то ба хона омадан на танњо 
суханони ўро, њатто худи ўро њам 
аз ёд баровардааст.

      Матнро хонед ва мазмуни онро аз номи шахси сеюми танњо 
наќл кунед. 

ТАНБЕЊИ ПАДАР
Дар наздикии дењаи мо Сари Пули Эшон ном бозорчае 

буд, ки аз хонаи мо ду километр дурї дошт. Рўзе маро падар 
ба он љо фиристод, ки намак харида орам. Дар бозгаштам аз 
бозор аз  шиносњои падарам касе ба ман вохўрда чанд гап 
таъйин кард, ки ба ў гўям. Ман то ба хона омадан на танњо 
суханони ўро, њатто худи ўро њам аз ёд баровардаам.

Ваќте ки падарам аз шиносњо дар бозор кињоро дида-
намро пурсид, он одам ба ёдам омад ва ба ў хабар додам, ки 
фалониро дидам.

– Чї гуфт? – гуфта пурсид падарам.
Чун њамаи гапњои вай аз ёдам баромада буданд, дар љаво-

би ин пурсиш чанд дањан гап аз худ сохтаву бофта, гуфтам.
Магар он суханони ман бемантиќ ва дурўѓ буданашон 

зоњир будааст ки, падар боз пурсид:
– Шояд гапњои дигар гуфта бошад?
– Не, њамин тавр гуфт, – гўён дурўѓи худро таъкид кардам.
Баъд аз чанд рўзи дигар он одам ба хонаи мо омад. Па-

дарам баъд аз ба мењмонхона дароварда шинонидани ў маро 
љеѓ зада, ба пеши ў шинонд ва аз вай пурсид:

– Шумо ба воситаи ин ба ман чињо гуфта фиристода бу-
дед?

Ў гапњои таъйинкардаашро баён  кард, ки аз гапњои ман 
гуфтагї тамоман дигар буданд. Ман аз хиљолат дар зери 
обу араќ мондам. Падарам аз гўши ман сахт дошта тоб дода 
истода ба ман гуфт: 

– Баъд аз ин њар чизро ки бинї, бо диќќат зењн монда ни-
гоњ кун, њар гапро ки шунавї, бо диќќат гўш андоз ва, агар 
касе ба ту чизе гўяд ё коре фармояд, фањмида бошї њам, ду-
бора пурсида ба ёд гир. Ва эњтиёт кун, ки гап аз ёдат набаро-
яд. Аммо њељ гоњ дурўѓ нагўй, ки њам шарманда мешавї, њам 
бадном. Њоло ту ду гуноњ дорї – якум он, ки гапи таъйинкар-

даро аз ёдат баровардї, дуюм он, ки ба љойи он гапњо аз худ 
дурўѓ бофта гуфтї. Агар њамон ваќт ту «гапњои таъйинкар-
даашро фаромўш кардаам», мегуфтї, ман туро ба пеши ин 
кас шарманда намекардам. Рав, бозї кун!.

Ин танбењи падарам барои ман як таълими бисёр фои-
даманд шуд, ки дар њаётам таъсири калон кард ва маро бо 
диќќаткорї тарбия намуд, фаромўш накардани гапњо, њоди-
сањо, чизњо ва одамњоро ба ман ёд дод. … Ин натиљаи њамон 
танбењи падар аст, ки ман дар паси вай ба идмони (трениров-
каи) хотира ва њофиза машѓулї намудам.

                                 (порча аз «Ёддоштњо»-и Садриддин Айнї)

1. Мазмуни матнро мухтасар наќл кунед.
2. Мазмуни матнро интихобан баён кунед. 
а) Њамон лањзаеро, ки дар он дурўѓгўйии симои матн 

фош мешавад, наќл кунед.
б) Лањзаи танбењ додани падарро баён кунед.
в) Лањзаеро гўед, ки муаллиф дар бораи дарси ибрат шу-

дани танбењи падар сухан меронад.
3. Фикри асосии матн аз чї иборат аст?

      Машќи 164. Порчаи матнро хонед. Тасаввур кунед, ки ба љойи 
«ака» шуморо мефиристанд. Ин суханњоро чї тарз дар хотир 
мегиред? Оё аз рўйи ин порчаи матн наќша тартиб дода мета-
вонед? 

Падарам аз кисааш як танга бароварда, ба акаам дода, 
гуфт:

– Аз љўйи осиё ки гузаштї, пули рўд сар мешавад, њав-
лии калон рў ба рўйи пули рўд аст, ин њавлии Усто Бароти 
њалвогар аст. Дар даруни њавлї як хонаи калон њаст, ки вай 
њалвогархона аст, ба њамон хона даромада, ба њар касе, ки 
дар он љо бошад, салом дода, маро ном гирифта њамин як 
тангаро дењ ва «Маро фиристоданд, ки як ќабза њалво ба-
рам,» – гўй. Як ќабза њалворо дар коѓаз печонда медињад, 
гирифта меорї.



108

       Машќи 165. Порчаи матнро хонед ва гўед, ки сухан дар бораи 
чї меравад. Оё шумо њам «тўтивор» аз ёд мекунед? Чаро? Чї 
тарз аз ёд мекунед?

Дарсњое, ки аз абљад (њисоби махсуси арабие, ки њар њарф 
раќамеро ифода мекунад) гирифта будам, аз ёд хонда додам.

– Ња… ту – тўтї! – гуфт падарам. – Ту њар чизро мегўйї,  
чї гуфтанатро намедонї.

Он ваќт дар дилам гузашт, ки бояд тўтї як чизи бисёр 
баде бошад. Лекин сонитарњо фањмидам, ки тўтї як мурѓи 
зебои зирак будааст. Њар чизро ба вай талќин кунанд, ёд ме-
гирифтааст ва такрор карда мегуфтааст. Аммо, азбаски вай 
одам нест, маъниашро намедонистааст. Бинобар ин касоне-
ро, ки маънии чизеро надониста онро ёд кардаанд, ба тўтї 
монанд мекардаанд.

      Машќи 166. Панди зерро хонед ва гўед, ки сухан дар бораи чї 
меравад. Нависед, ки чиро аз хотир намебароред ва чиро фа-
ромўш мекунед? 

Як мард аз донишманде пурсид:
– Чиро дар хотир нигоњ доштан даркор ва чиро бояд фа-

ромўш кард?
Донишманд гуфт:
– Агар одамон ба ту некї карда бошанд, инро аз хотир на-

барор ва, агар худи ту ба касе некї карда бошї, фаромўш кун.
Чиро набояд фаромўш накунем? Нависед. 
Намуна: Аниса рўзе дасти хоњари маро гирифта аз роњи 

пур аз мошин гузарондааст. .....
Чиро бояд фаромўш кунем? Нависед. 
Намуна: Рўзе ман хоњари Анисаро аз роњи пур аз мошин 

гузаронда будам. .....
      Машќи 167. Аз рўйи мазмуни матн наќли хаттї нависед.

Наќша:
1. Ба бозор рафтани Садриддин 
2. Вохўрї бо шиноси падар

3. Фаромўш кардани суханњои шиноси падар
4. Фош шудани гапњои дурўѓ
5. Дарси ибрат шудани танбењи падар

9. КАДОМ СУХАНЊОРО БОЯД ФАРОМЎШ КУНЕМ? 

1. Дар дарси гузашта мо дар бораи он суњбат карда бу-
дем, ки кадом суханњоро набояд фаромўш кунем. Имрўз дар 
бораи он суњбат мекунем, ки кадом суханњоро мо бояд фа-
ромўш кунем. 

2. Чї гуна шахсро суханчин мегўянд? 
3. Оё хабаркашї кори хуб аст? Барои чї? 
4. Маќоли зерин чї маъно дорад? «Сухани хуш морро аз 

хонааш берун меораду сухани бад шамшерро аз ѓилоф».

       Машќи 168. Љумлањоро хонед ва нависед. Дар њар љуфти љум-
лањо калимањои ишорашударо шарњ дињед. 

1. Сарвиноз ба Омина хусумат дошт. Мегўянд, ки ў ња-
меша ба Омина душманї мекунад. 2. Шокир дар мактаб бо 
суханчинї машњур шуда буд. Ўро хабаркаш мегуфтанд. 3. 
Њасан њамеша хашмгину асабонї буд. Вайро Њасани таљанг 
мегуфтанд. 

     Матнро хонед ва мазмуни онро аз номи шахси сеюми танњо 
наќл кунед. 

СУХАНЧИН НАШАВЕД 
Суханчин кист, медонед? Суханчин одамест, ки айби касеро ба 

дигаре гуфта, дар байни онњо низоъ*, яъне хафагї, хусумат*, љангу 
љанљол мехезонад. Бузургон дар њаќќи суханчинон, яъне хабаркашон 
гуфтаанд: «Суханчин шарики шайтон асту душмани инсон!»

Суханчинњо кўтоњандеш ва берў мешаванд, аз касе сухане шу-
наванд, њамоно ба дигарон бурда мерасонанд. Ба худашон дахл на-
дошта бошад њам, ба суњбати одамон гўш медоранд, ки чињо гуфта 
истодаанд. Њатто кунљковї карда аз шумо гап мегиранду ба каси 

дигар рафта, мегўянд. Бо ин хислати бадашон боиси дилхунукињо, 
нохушињо мешаванд.

Воќеаи Хоркаши суханчинро шунидаед? Вай чунин аст:
Рўзе њамсояњо Алию Валї саргарми суњбат буданд. Хоркаш дур-

тар аз онњо тўббозї мекард. «А, онњо чињо мегуфта бошанд?» – гўён 
тўбро бањона карда ба онњо наздик шуд. Онњо дар бораи Њасан ном 
шахсе сухан меронданд. Хоркаш њамаи гапњояшонро магнитафон 
барин чида гирифт. Се рўз нагузашта, дар мањалла маѓали калон сар 
шуд. Аз афташ, номи њамсояи дигар њам Њасан будааст. Писари Ња-
сан – Њалим њамроњи Хоркаш мехондааст: Хоркаш худи њамон рўз ба 
Њалим гуфтааст:

– Медонї, Њалим, ана вай њамсояњоятон – Алию Валї, дар бораи 
падарат гапњои ганда гуфтанд. "Беандеша" гуфтанд, "бевиљдон" гуф-
танд. Аз кор њай мекунем, дар мањалла ради маърака мекунем, –гуф-
танд.

– Ба ту кї гуфт? – пурсидааст Њалим.
– Ман бо гўши худам шунидам, – љавоб додааст Хоркаш.
Њалим њам нарезондаю начаконда ин хабарро ба падар расонда-

аст. Падараш дар ѓазаб шуда ба хонаи њамсояњо шитобидааст. Моља-
ро то ба занозанї расидааст. Хамсояњои дигар, раиси мањалла, њатто 
нозири тартибот омада, онњоро ба муросо оварда натавонистаанд. 
Аз камоли ѓазаб Њасан яке аз онњоро як мушт задааст. Оќибат чї 
шудааст? Њасанро њамчун авбош* суд карда, понздањ рўз аз озодї 
мањрум намудаанд.

Ин аз як тараф. Аз тарафи дигар Њалим бо писарони Алию Валї 
њам занозанї кардааст. Ўро њам дар љамъомади мактаб муњокима 
кардаанд.

Рўзњо, њафтањо гузаштанд. Алию Валї фикр карданд, ки чаро                         
њамсояаашон Њасан бењуда маѓал бардошт, номашро ба авбошї   ба-
ровард.

– Ње-е, медонї, барои чї ин тавр кард? Њамон рўз мо коргари ху-
дамон  –Њасани таљангро сарзаниш карда будем.

– Вай аз мањаллаи дигар-ку?
– Гап дар њамин-дия. Гумон кардааст, ки мо ўро муњокима кар-

дем.

– Аз куљо донистааст?
– Њангоми суњбатамон Хоркаш дар атрофамон бозї мекард. 

Шояд ў нафањмида моро ба љанг андохта бошад.
– Дуруст мегўйї. Ѓайр аз ў дигар касе гапњои моро нашунида буд!
Ана дидед, азизонам, суханчинию хабаркашї ба чї хел оќибатњои 

ногувор бурда мерасонад.
Хоркаш кўтоњандешї кард. Фикр накард, ки оќибаташ бад меша-

вад.
Одами боаќл ба гапи дигарон гўш намекунад, чунки ин аз рўйи 

одоб не. Ба фикри ман, Хоркаш бо ин рафтори нодурусти худ ба се 
хато роњ дод: аввалан, ба гап гўш кард, дуюм, хабаркашї намуд, 
сеюм, дар байни онњо ва бачањояшон низоъ андохт.

Калонсолон байни худ суњбат карда истода бошанд, бачањо бояд        
худро оњиста ба канор гиранд. Илољи рафтан набошад, ба гапашон 
гўш накунанд. Мабодо суњбати онњоро шунида монанд, бояд ба касе 
нагўянд. Мумкин, гапи онњо љиддї бошаду фаќат ба худашон дахл 
дошта бошад. Мумкин, њазл карда истода бошанд. Нафањмида ин  
гапњоро ба каси дигар гуфта монед, монанди Хоркаш сабаби моља-
рои ноњаќ шуданатон мумкин.

Ња, азизонам, суханчинї хислати нињоят бад аст. Фаќат бачањои 
беаќл ва кўтоњандеш ин тарз рафтор мекунанд. 

                                                                                                Њољї Содиќ

1. Киро суханчин мегўянд?
2. Њамсояњо дар бораи кї суњбат мекарданд?
3. Хоркаш ба чї кор машѓул буд?
4. Хоркаш хабарњои шунидаашро ба кї гуфт?
5. Њаким хабарро ба кї бурда расонд?
6. Њалим чї кор кард?
7. Оќибати хабаркашї ба чї овард?
8. Њамсояњо дар бораи кадом Њасан гап мезадаанд?
9. Хоркаш ин хабарро ба кї расонд?
10. Њамсояњо чї тарз фањмиданд, ки Хоркаш суханчин 

будааст?

11. Хоркаш чї хато кард?
12. Оё гўш кардани сухани калонсолон аз рўйи одоб аст? 

Барои чї?
13. Шумо ба љойи Хоркаш мебудед, чї тарз рафтор ме-

кардед? Барои чї? 
14. Агар ба љойи њамсояњо мебудед, чї кор мекардед? 

Чаро?
15. Агар Хоркаш њамсинфи шумо мебуд, ба ў чї маслињат 

медодед?
16. Оё чунин одамон дар синфи шумо низ њастанд? Ба 

онњо низ маслињат дода метавонед?
17. Фикри асосии матн аз чї иборат аст?

 1. Мазмуни матнро аз рўйи наќшаи зер наќл кунед. 
2. Суханчин кист?
3. Хислатњои суханчинњо
4. Суњбати њамсояњо
5. Хабаркашии Хоркаш
6. Њалим суханњои Хоркашро ба падар мерасонад
7. Мољарои калон
8. Фош шудани хабаркашии Хоркаш
9. Хатои Хоркаш
10.  Хулоса

     Машќи 169. Пандро хонед ва маънидод кунед.

Суханчинро мадењ дар назди худ љой,
      Ки дар як дам кунад сад фитна барпой. «Ахлоќи Мўњсинї»

      Машќи 170. Имлои дунафарї. Сархати аввали матнро нави-
сед, хонандаи А мехонад, хонандаи Б менависад ва баръакс. 
Њангоми хондан бояд ба оњанги аломатњои китобат риоя на-

  моед. Сипас дафтарњои худро иваз намуда, ѓалатњоро 
ислоњ кунед.

      Машќи 171. Барои такрор наёфтани исмњо дар љумлаи мин-
баъда ба љойи нуќтањо љонишинњои мувофиќ гузошта нависед. 

1. Хоркаш беандеша гап зад. ... оќибати корро фикр на-
кард. 2. Ману Фарзона аз ин њикоя хулоса баровардем. ..... 
њаргиз суханчин намешавем. 3. Њамсояњо бо њам љанљол кар-
данд. ... хабарро носанљида ба ин кор даст заданд. 

     Машќи 172. Ба љойи нуќтањо љонишинњои мувофиќро гузошта 
       нависед. 

1. ... фасли тирамоњро дўст медорам. 2. ... фасли тира-
моњро дўст медорї?. 3. ... фасли тирамоњро дўст медорад. 
4. ... фасли тирамоњро дўст медорем. 5. ... фасли тирамоњро 
дўст медоред? 6. ... фасли тирамоњро дўст медоранд. 

      Машќи 173. Ба љойи нуќтањо феълњои мувофиќ гузошта 
      нависед. 

1. Ман фасли тирамоњро дўст .... 2. Мо фасли тирамоњро 
дўст .... 3. Ту фасли тирамоњро дўст .... 4. Шумо фасли тира-
моњро дўст .... 5. Вай фасли тирамоњро дўст .... 6. Онњо фасли 
тирамоњро дўст .... 

Дар хотир нигоњ доред!
Феъли шахси дуюми танњо њамеша бо ї навишта мешавад:
гуфтї, рафтї, хондї, омадї, навиштї, нишастї, давидї, расидї, баён 

кардї, наќл кардї, интизор шудї.

    Машќи 174. Озмуни «Кї бештар?» Феълњои шахси дуюми 
танњоро фикр карда нависед. 

      Машќи 175. Навиштани наќли њаттї
Аз рўйи мазмуни матн наќли хаттї нависед. Шахсу шу-

мораи љонишин ва феълњоро бамаврид истифода баред. 

 БОБИ 5. МО ЊАМ ЌАЊРАМОН МЕШАВЕМ! 

1. ЧЇ ХЕЛ МАШЊУР ШАВЕМ?

       Шеърро хомўшона хонда, ба хониши ифоданок тайёрї бинед.
  Меъёрњои хониши ифоданокро ба ёд оред. 

НОМ
Як љавон мехост, шуњрат ёбад андар байни халќ,
Номи худро зинда гардонад ба олам љовидон.
Фикр карду оќибат як чорае пайдо намуд,
Канд номашро ба рўйи сангу з-он шуд шодмон.
Гуфтамаш: «Он сангро селоб агар аз љо барад,
Созад онро дар ягон љое зи чашми кас нињон*,
Ё кафад он санг аз гармову аз сармои сахт,
Номи ту гум мешавад, бешубња, бо санг аз миён.
Гар ту хоњї зинда бошї солњои бешумор,
Умр бинї љовидонї то љањон дорад баќо*,
Аз тањи дил хидмати халќу диёри хеш кун,
Сабт кун* номат ба ќалби* мардумони бовафо!

                                                                               Лоиќ Шералї

баќо – љовидон, устувор
нињон – пинњон
сабт кун – бинавис, дарљ кун
ќалб – дил

       Шарњ дињед: 
Аз тањи дил хидмати халќу диёри хеш кун,
Сабт кун номат ба ќалби мардумони бовафо!

1. Барои чї љавон номи худро дар санг навишт?
2. Аз ин амали худ хурсанд шуд ё ѓамгин?
3. Шоир ба ў чї гуфт?
4. Чї тавр номи ў аз санг гум мешавад?

5. Шоир ба ў чї маслињат дод?
6. Агар шумо мебудед, чї маслињат медодед?
7. Оё шумо шоњиди чунин воќеа гаштаед?
8. Ба фикри шумо, бо навиштани ном дар санг, девор, 

мизу курсї ё љойњои дигар инсон машњур шуда метавонад?

– Дар байни одамон чї тарз машњур шудан мумкин аст?–  
пурсид Бежан аз њамсинфаш Сиёвуш

– Ба фикрам, бо касбу њунари худ, – љавоб дод ў.
– Боз барои кори нек ва амалњои хайр, – гуфт Манижа.
– Дуруст, бачањои азиз. Инсон бо кору амали нек дар бай-

ни мардум соњиби обрўву эътибор шуда метавонад. Инчу-
нин дар љамъият шахсоне њастанд, ки бо лаёќат ва истеъдо-
ди нотакрор шуњрат меёбанд, – гуфт устод ба шогирдонаш. 

      Барои машњуру обрўманд шудан шумо чї кор мекунед?

 
     Машќи 176.          Калимањоро      хонед.   Онњоро     аз рўйи    намуна  

гурўњбандї кунед ва нависед. 
Сурх, нек, хурд, талх, сафед, ширин, сабз, хушрўй, васеъ, 

танг, љасур, кабуд, хурд, кабуд, тунд, норинљї, зирак, турш. 
Намуна: 
Калимањои ифодакунандаи ранг: сурх, ...., ...., ...., ..., .....
Калимањои ифодакунандаи њаљм: васеъ, ...., ...., ....,.
Калимањои ифодакунандаи маза: талх, ...., ...., ..., .....
Калимањои ифодакунандаи хислати одамон: зирак, ....

Калимањое, ки ранг, бўй, маза аломат, хислатро ифода карда, ба са-
волњои Чї хел? Чї гуна? љавоб мешаванд, сифат номида мешаванд. Ка-
лимањои сурх, васеъ, ширин, нек ва ѓайра сифатанд. 

Намуна: коѓази (Чї хел?) сафед, дарвозаи (Чї гуна?) оњанин, писари 
(Чї гуна?) зирак ва ѓайра.

       Машќи 177. Калимањоро хонед ва дар ду ќатор нависед.
1. Сифатњое, ки ба одамон дахл доранд: мењнатдўст, … 
2. Сифатњое, ки ба ашё дахл доранд: рангоранг, … 
Рангоранг, мењнатдўст, сабз, сурх, ќадбаланд, доно, ѓам-

хор, суратдор, шавќовар, мењрубон. 

       Машќи 178. Сифатњои исмњои зеринро ёбед ва нависед. 
Њаво, курсї, духтар, ќалам, курта, писар, рўбоњ.
Намуна:
Курсї – курсии зард, мулоим, паст, баланд.
Духтар – духтари озода, зирак, зебо, хушрўй.

     Машќи 179. «Кї бештар?» Ба исмњои зерин якчанд сифат
фикр карда нависед.

Хона, гул, бибї, либос, модар.
Намуна:
Себ – себи сурх, зард, сабз, бомаза, ширин, турш, калон, 

хурд, сероб, хўрданбоб, ... 

2. САДРИДДИН АЙНЇ

       Машќи 180. Матнро хонед ва дар бораи Садриддин Айнї маъ-  
лумот дињед.

Садриддин Айнї дар Бухоро та-
валлуд шудааст. Давраи бачагии нави-
санда дар байни одамони ањли мењнат 
гузаштааст. Садриддини кунљкоб ба 
адабиёт завќи баланд дошт. Њанўз дар 
овони бачагиаш аз   падару модар ва 
одамони дења наќлу ривоятњои аљои-
бу ѓароиб, суруду таронањои дилчасп, 
латифа ва зарбулмасалњои пурњик-
мати халќї мешунид. Аз шунидани 
он наќлу ривоятњо дилгир намешуд. 

Баръакс, Садриддин аз он чизе, ки мешунид, лаззат мебурд, 
оњиста-оњиста ба адабиёт, шеъру шоирї дил баст.

                                                                              Љонон Бобокалонова 

     Матнро хонед ва мазмунашро аз номи шахси сеюм наќл кунед.	
 

КИТОБИ АВВАЛИН С. АЙНЇ НОМ ДОШТ?

... Дар мадраса Абдулњаким китобфурўшї мекард. Ў 
як баѓал  китобњои дарсиро бардошта, ба бозор бурда, ме-
фурўхт.

Ў китобњоро ягон-ягон ба даст гирифта, бо таъбироти 
савдогарона* таъриф мекард. Харида гирифтани онро ба би-
нандагон таклиф менамуд.

Ман њам он китобњоро аз назар мегузаронидам. Дар он 
миён ногоњ аз даруни як китоб як китобчаи шеър баромад. 
Аз навиштањои пушти ин китобча дар Њиндустон чоп шуда-
наш ва «Мањмуд ва Аёз» ном доштанаш маълум мешуд.

Ман:
– Ин китобчаро чанд пул харидед? – гуфта пурсидам.
– Ин китобча як чизи бекор аст. Ман инро дар ќатори 

як китоби даркорї ночор шуда харидам. Ту дувоздањ танга 
дода, њамин китобро бихар. Ман ин китобчаро ба ту бепул 
ба тарзи партав* медињам.

Ман он китобро барои поси хотираи фурўшгор як вараќ 
зада баромада, ба ў гуфтам:

– Ин китоби «хуб аст», аммо њоло ба ман даркор нест. 
Модом ки «як чизи бекор будааст», њамин китобчаи чопаро* 
ба ман фурўшед.

– Ин китоб, – гўён њошияи Мулло Абдулѓафурро ба ман 
нишон дода давом кард, – «як чизи камёб аст», «касмахару 
касмаёб аст». Ваќте ки даркор шавад, аз љое намеёбї. Аммо 
ин китобча, – китобчаи шеърро нишон дода, – як чизи сафса-
та аст, ба харидан намеарзад.

– Ман барои харидани ин китоби калон пул надорам. 

Агар арзон карда дињед, њамин китобчаро мехарам, – гуфтам.
– Хуб, майлат, як танга дењ, гир, – гуфт,
– Хозир пул меорам, – гўён ман ба њуљра давидам, аз хур-

сандї бошитоб аз ду ќатор зинаи печопеч чї навъ давида ба-
ромада, ба њуљра расиданамро надониста мондам. Дар он љо 
аз панљ тангаи аз сањро овардагиам як тангаашро гирифта, 
аз зинањо боз тозон-тозон фуромада, ба пеши китобфурўш 
расида, пулро ба ў дода, китобчаро моли худ кардам.

Он рўз дар мадрасаи Мири Араб барои ман Наврўз буд 
– он рўз як рўзи наве буд, ки аз ѓайри чашмдошти ман ба 
ман бахти нав оварда буд. Китобчаро ба даст гирифта, да-
вон-давон, дубора ба њуљра баромада, шитобкорона вайро 
вараќ зада, сар то пояшро аз назар гузаронидам: дар он ваќт 
ба назари ман чунон муњим намуд, ки ба дунё меарзид, Агар 
фурўшгор барои ман он ќадар муњим будани он китобчаро 
мефањмид, китобчаро ба ман намедод. Ин китобчае буд, ки 
яке аз шоирони хушњавсалаи Њиндустон бо усули «байтба-
рак» тартиб додааст. Ањамияти ин китобча барои ман дар ин 
љо буд, ки, агар ман ѓазалњои вайро аз ёд карда гирам, касе 
маро дар байтбарак банд карда наметавонист.

таъбироти савдогарона – иборањое, ки бо он савдогарон маќсадро 
баён мекунанд

ба тарзи партав – бепул, ба тарзи илова ба чизи харидашуда њамроњ 
карда додан 

китобчаи чопа – китобчаи чопї, чопшуда

 1. Аввалин китоби С. Айнї чї ном доштааст?
2. Ин китобча дар бораи чї будааст?
3. Он мард китобро чанд пул нарх кард?
4. Садриддин чї тарз барои овардани пул рафт?
5. Оё Садриддин аз китоби харидааш хурсанд буд? 
6. Дар бораи хурсандии худ чї мегўяд?
7. Барои чї мегўяд, ки ин китобча ба як дунё баробар буд? 

Дар кадом ваќт ин тавр мегўянд?

8. Баъди харидани китобча барои чї давон–давон ба хона 
меравад?

9. Аввал бо китобча чї кор кард?
10. Ин китоб барои ў чї ањамият доштааст?
11. Оё пеш аз ин Садриддин байтбарак мекард?
12. Аз мазмуни кадом љумлањо инро муайян кардан мум-

кин аст?
13. Оё шумо њам боре китоб харидаед? (Ё барои шумо ки-

тоб харидаанд?)
14. Баъди ба даст гирифтани китоб нахуст чї кор мекунед?
15. Барои чї вараќгардонї мекунед?
16. Акнун яке аз сабабњои машњур шудани С. Айниро 

гуфта метавонед?
17. Шумо њам китоб мехонед? Кадом китобњоро?

1. Наќли интихобї
•	 Лањзаи савдо кардани китобро баён кунед.
•	 Лањзаи барои пул рафтани Садриддинро гўед.
•	 Лањзаи хурсандии Садриддинро баён кунед. 

       Машќи 181. Аломатњои китобро фикр карда нависед.
Намуна:
Китоб – китоби ранга, китоби суратдор, ..., ..... 

Машќи 182. Бо њамсинфон байтбарак ташкил кунед.

      Машќи 183. Дарсњои хониши берун аз синфро ба ёд оред ва дар  
бораи китоби аввалин ё китоби хотирмони худ як њикояи хурд 
нависед. Њангоми навиштани њикоя меъёрњои зеринро ба 

          эътибор гиред:
1. Номи матн (њикоя, афсона, китоб):
2. Муаллиф:
3. Жанр (афсона, њикоя, шеър):

4. Мазмуни мухтасар: 
5. Лањзањои гуворо ё ногувор (маъќул шуд/нашуд, барои 

чї?);
6. Хулоса.

      Машќи 184. Аз падару модар дар бораи китоби дўстдошта ё 
китоби хондаашон пурсед. Номи китоби дўстдошта ва дар бо-
раи чї будани онро бо се-чор љумла нависед.

Намуна:
Падари ман китоби «Ёддоштњо»-и Садриддин Айниро 

дўст медоранд. Он дар бораи саргузаштњои Айнї њикоят ме-
кунад. Падарам ин   китобро гаштаю баргашта мехонанд. 

3. КИТОБИ «ТОЉИКОН» ДАР БОРАИ ЧИСТ?
 
      Машќи 185. Матнро хонед ва дар бораи Бобољон Ѓафуров маъ- 

лумот дињед.
Одамон забон, миллат ва аљдоди  гузаштагони худро фа-

ромўш намекунанд. Онњоро бо некї ба 
ёд меоранд. Дар бораи гузаштагони худ 
китобњо менависанд. Бобољон Ѓафуров 
њам, барои он ки аљдоди худро фаромўш 
накунем, китоби «Тољикон»-ро на-
виштааст. Ин китоб моро аз таърихи 
халќи тољик ва дигар мардумони Осиёи 
Марказї огоњ мекунад. 

Асосгузори сулњу вањдати миллї, 
Пешвои миллат – Президенти Љумњу-
рии Тољикистон Эмомалї Рањмон дар 
бораи ин китоб чунин навиштааст: «Ман ин асари аљоибро 
њанўз солњои донишљўйї мутолиа карда, аз њунари давлат-
дории гузаштагонамон меболидам. Баъзан аз шикасти њу-
кумат, љоњталабї, љангу љидоли бародарон ба хотири тољу 
тахт ва шуњрату нафс, ки теша ба решаи давлат задааст, ба 

андеша меафтодам. Академик Бобољон Ѓафуров бо чопи 
шоњасари бузурги худ– «Тољикон» на танњо миллати тољик, 
балки тамоми форсизабонони олам, сокинони Осиёи Мар-
казиро бо як сарчашмаи нерубахшу пурбањо шодком сохт.»

    Машќи 186. Љумлањоро хонед ва нависед. Мазмуни љумлањои 
њар ќаторро муќоиса кунед. Њаммаънои калимањои ишорашу-
даи сутуни якумро аз сутуни дуюм муайян кунед. 

Намуна: 
Сипоњ – артиш, лашкар, 
Нафрат – бабдинї 

1. Искандар фањмид, ки мутеъ кар-
дани халќи Суѓд осон нест.	

1. Искандар фањмид, ки ѓулом кар-
дани халќи Суѓд осон нест.

2. Онњо як сипоњи калони маќду-
нињоро нест карданд.

2. Онњо як артиши  калони маќду-
нињоро нест карданд.

3. Нафрати ањолї нисбат ба исти-
логарон беш аз пеш зиёд мешуд.

3. Бадбинии ањолї нисбат ба забт-
кунандагон беш аз пеш зиёд мешуд.

4. Спитамен лашкари Искандарро 
торумор карда, Марокандро ишѓол 
мекунад.

4. Спитамен лашкари Искандарро 
несту нобуд карда, Самарќандро 
ишѓол мекунад.

     Матнро хонед ва гўед, ки чаро Искандар аз марги Спитамен 
афсўс мехўрад.

СПИТАМЕН
Таќрибан 2300 сол пеш аз ин лашкари юнону маќдунињо бо 

сардории Искандар ба ватани ќадими тољикон – Суѓд њуљум 
мекунад.

Халќи Суѓд ба истилогарон* таслим намешавад. Вай бо 
сарварии ватандўсти бузург – Спитамен барои озодии вата-
наш бармехезад. Халќи тољик ба истилогарон сахт муќобилат 
мекунад. Ин аввалин муќобилати сахте буд, ки лашкари Ис-
кандар дар давоми забткории истилогаронаш дучор гардид.

Искандар фањмид, ки мутеъ* кардани халќи озодихоњи 
Суѓд осон нест. Вай дар Мароканд* лашкаргоњи худро гузош- 
та, сўйи дарёи Сир њаракат кард. Аскарони Искандар дар роњи 
худ њамаи шањру дењањоро поймолу хароб мекарданд.

Нафрати* ањолї нисбат ба истилогарон беш аз пеш зиёд 
мешуд. Онњо як сипоњи* калони маќдунињоро нест карданд. 
Дар аќибгоњ шўришгарон бо сардории Спитамен аз пањлуи 
лашкари Искандар њуљум карда, ба аскарони ў зарбањои сахт 
мезаданд. Спитамен лашкаргоњи дар љойњои гуногун гузош- 
таи Искандарро торумор карда, Марокандро* ишѓол меку-
над. Маќдунињо маљбур мешаванд, ки дар ќалъа пинњон ша-
ванд. Искандар ба ёрии онњо сипоњи калон мефиристад.

Спитамен аз омадани душман хабардор шуда, аз шањр 
дур мешавад ва нишон медињад, ки гўё ќафо рафта истода-
аст. Лашкари душман аз ќафои ў меравад. Спитамен лашкари 
Искандарро ба љое мебарад, ки он љо ќувваи њарбии душман 
бомуваффаќият љанг карда наметавонад. Дар соњилњои дарёи 
Зарафшон Спитамен ба маќдунињо њуљум карда, якчанд ња-
зор аскари онњоро несту нобуд месозад ва аз нав Марокандро 
ишѓол мекунад.

Спитамен дар њама љо лашкаргоњи душманро торумор 
кардан мегирад.

Њамин тариќ, Искандар барои мутеъ кардани Суѓд таќри-
бан се сол љанг карда, талафоти зиёд медињад.

Гузаштагони ќадими тољик бо сардории марди ќањрамон 
Спитамен барои истиќлоли ватани худ њамин тарз мубориза 
мебурданд.

Искандари Макдунї ба љасурию далерї ва нотарсии Спи-
тамен њасад мебурд. Баъди аз тарафи њокимони хиёнатко-
ри Суѓд ба ќатл расидани Спитамен Искандар бисёр афсўс 
мехўрад, ки чунин шахсияти бузург ноодилона кушта шудааст. 

(Мазмун аз «Тољикон»-и Бобољон Ѓафуров)

Бар ивази ба Спитамен ихлоси беандоза доштани Искан-
дар фармон медињад, ки сари ўро аз тилло созанд. Ин сари 
тиллої то охирин лањза бо Искандар буд. Танњо пас аз мар-
гаш онро ба Рум бурданд, ки то имрўз дар яке аз осорхонањои 
шањри Руми Итолиё мањфуз аст. Ин бозёфти бузурги миллї 
буда, натиљаи љустуљўйи нависандаи тољик Ато Њамдам аст.

1. Њуљуми душманон ба ватани ќадимаи тољикон – Суѓд 
аз тарафи кї сар шуд?

2. Халќ бо сардории кї бар зидди душман бармехезад?
3. Барои чї нафрати ањолї нисбат ба истилогарон беш-

тар шуд? Аскарони Искандар чї кор мекарданд?
4. Спитамен кадом шањрро ишѓол кард?
5. Маќдунињо дар куљо пинњон шуданд? 
6. Спитамен чї гуна лашкари маќдунињоро фиреб ме-

дињад? Барои чї?
7. Љанг чанд сол давом кард?
8. Чаро Искандар аз марги Спитамен афсўс хўрд?
9. Шумо боз кадом ќањрамонњоро медонед? 

      Машќи 187. Иборањои зерини матнро нависед. Воситаи алоќаи 
байни исму сифатро муайян кунед. 

Ватани ќадимї, ватандўсти бузург, муќобилати сахт, 
халќи озодихоњ, сипоњи калон, зарбаи сахт, марди ќањрамон.

Исму сифат бо воситаи бандаки изофии  «-и» алоќаманд шуда ибора 
месозанд. Мисол:

Ватани ќадимї, ватандўсти бузург.
Агар дар ибора сифат бо «и» тамом шавад, онро бо њарфи «ї» (и-и 

заданок) менависанд. Мисол: Ватани ќадимї

     Машќи 188. Тарзи талаффуз ва навишти «и» ва «ї»-ро дар 
иборањо машќ кунед. Фарќи онњоро гўед.

         кори синфї		  дафтари корї
         сањрои васеъ		  олучаи сањрої
         љони ширин		  дўсти љонї
         шањри Душанбе           хонаи шањрї
         дўсти њаќиќї		  кўчаи Дўстї

      Машќи 189. Дар иборањои зер ба љойи нуќтањо «и» ё «ї» гу-
зошта нависед. 

Мард... њаќиќ..., суруд... озод..., мурѓ... дашт..., табар... 
тилло..., тухм... мурѓоб..., рўй... њавл.., санъат... мусиќ..., љо-
нишинњо... шахс.... 

      Машќи 190. Ба љойи нуќтањо «и» ё «ї» гузошта нависед. 
Анис... кунљ... танњо... китоб аст, 
Фурўѓ.. субњ... доно... китоб аст. 

                                                       Абдурањмон... Љом...
      Машќи 191. Монанди намунањои боло панљто ибора тартиб 
      дињед. 

      Машќи 192. Озмуни «Хушнависї». Ду љумлаи охири матни 
«Спитамен»-ро зебо, хоно ва беѓалат нависед. 

1. Дафтари худро бо њамсинфон иваз намоед.
2. Бисанљед.
3. Ѓалатњоро якљоя ислоњ намоед.

      Машќи 193. Дарси имрўзаро бо ањли хонавода муњокима ку-
нед. Дар бораи бобою бибии худ њикояи хурд тартиб дињед ва
хислатњои неки онњоро номбар кунед. 

Намуна: 
Ман бобои мењрубон дорам. Номи ў Хуршеди Рањимї аст. 

Вай як марди њалиму хоксор ва љањондида аст. Бобоям китоб- 
њои шавќоварро бисёр хондааст. Ба ман дар бораи китобњои 
хондааш њикоя мекунад. Ман бобоямро дўст медорам. 



125

4. МИРЗО ТУРСУНЗОДА

– Медонї, Манижа, Мирзо Тур-
сунзода кист? – пурсид Бежан.

– Албатта, Медонам! Мир-
зо Турсунзода шоири машњур ва 
Ќањрамони Тољикистон аст.

– Падарам гуфтанд, ки Мирзо 
Турсунзода ба кишварњои дунё са-
фар карда, дўстони зиёд пайдо кар-
дааст.

– Боре маро падарам ба осорхо-
наи шоир бурданд. Дар он љо роњ-
балад ба мо гуфт, ки дар ин хона 
дўстони зиёди шоир мењмон шудаанд. Шоир бо расми хуби 
тољикї онњоро ќабул мекардааст.

– Расми хуби тољикон чї гуна аст?
– Инро касе медонад, ки шеъри Мирзо Турсунзодаро хонад. 

      Шеърро ифоданок хонед ва маънидод кунед.
 

ДЎСТОНРО ГУМ МАКУН
То тавонї, дўстонро гум макун,
Дўстони мењрубонро гум макун.
Дар љањон бе дўст будан мушкил аст,
Мушкилосонкункасонро гум макун.
Дўстро аз дўст, љонам, фарќ кун,
Дўсти пайванди љонро гум макун.
Чашмаи илњоми мо халќ асту бас,	
Халќи машњури љањонро гум макун.
Зинати боѓ аз гули хандон бувад,
Мисли гул хандонлабонро гум макун.
Дўст ояд, гарм дар оѓўш гир,
Расми хуби тољиконро гум макун.

Халќи олам дўст бо мо гаштааст,
Вањдати халќи љањонро гум макун.
                                     Мирзо Турсунзода

хандонлабон – одами чењрахандон
мушкилосонкункасон – одамоне, ки дар лањзаи душвор ба ёрї мео-

янд

 Расми хуби тољикон чї будааст?
Шоир аз навиштани ин шеър ба мо чиро талќин мекунад?

Шеърро аз ёд кунед.
Шеърро сароед.

 
        Машќи 194. Имлои дунафарї. Чор мисраи шеърро бонавбат 

ба њамдигар хонед ва нависед. Дафтарњои худро иваз карда, 
бисанљед. Агар ѓалатњо бошад, фањмонда, ислоњ кунед. 

      Машќи 195. Иборањои сутуни якум ва дуюмро хонед ва нави-
сед. Онњо чиро ифода мекунанд?

одами чењрахандон	 дўстони мењрубон
духтари абрукамон марди накуном
раќќосаи хушхиром писари болаёќат

Одамон њусни зоњирї ва ботинї доранд. 
Њузни зоњирї: одами чењрахандон, ќади баланд, ќади паст, 

мўйи сиёњ, чашми кабуд, рўйи зебо.
Њусни ботиниро хислат низ мегўянд, ки мусбат, њам манфї ме-

шавад. Одам њам хислатњои мусбат, њам манфї дорад. Хислатњои 
мусбат: духтари зирак, писари љасур.

Хислатњои одамонро аз рўйи амал (гуфтору кирдор) муайян 
мекунанд. Масалан, агар одам дурўѓ гўяд, љанљол бардорад, тан-
балї кунад, мегўянд, ки вай одами бад аст.

Агар одам рост гўяд, ёрї расонад, мењнат кунад, мегўянд, ки 
вай одами хуб аст.



127

      Машќи 196. Иборањоеро, ки њусни зоњирї ва ботиниро ифода 
мекунанд, муайян намуда, дар ду ќатор нависед.

Духтари зебо, рафтори дуруст, бачаи доно, шахси мењнат-
дўст, мижгони сиёњ, ќомати рост, абруи  хамида, одоби ња-
мида, сухани нек, чењраи зебо, 

Намуна:
Њусни зоњирї: духтари зебо, ...
Њусни ботинї: рафтори дуруст, ...

      Машќи 197. Иборањоеро, ки хислатњои хуб ё бадро ифода ме-
кунанд, муайян намуда, дар ду ќатор нависед.

Шахси дурўѓгўй, одами ростгўй, модари мењрубон, писа-
ри љанљолї, падари рањмхўр, марди кордон, марди танбал, 
шахси хабаркаш, духтари китобдўст, одами бетамиз.

Намуна:
Хислатњои хуб: одами ростгўй, ...
Хислатњои бад: шахси дурўѓгўй , ...

 5. НУСРАТУЛЛО МАХСУМДАР ОВОНИ КЎДАКЇ ЧЇ МЕХОНД? 

       Машќи 198. Љумлањоро хонед ва нависед. Мазмуни љумлањои 
њар ќаторро муќоиса кунед. Њаммаънои калимањои ишорашу- 
даи сутуни якумро аз сутуни дуюм муайян кунед. 

Намуна:  Таваќќуф кунад – истад.
1. Ў хондани осори классикон-

ро дўст медошт.
1.Ў хондани китобњои усто-

дони барљастаи адабиёти форсу  
тољикро дўст медошт.

2. Падар бо даст ишора кард, 
ки таваќќуф кунад.	

2.Падар бо даст ишора кард, ки 
ист кунад.

3. Забономўзї барои сайќал* 
додани донишњо ба Нусратулло 
дарњои навро кушод.

3. Забономўзї барои суфта 
кардани донишњо ба Нусратулло 
дарњои навро кушод.

4. Хондани китобњо бо за-
бонњои дигар љањони маънавии 
Нусратуллоро боз њам фарохтар 
мекард.

4. Хондани китобњо бо за-
бонњои дигар љањони маънавии 
Нусратуллоро боз њам васеътар 
мекард.

      Матнро хонед ва дар бораи Нусратулло Махсум маълумот    
дињед.

НУСРАТУЛЛО МАХСУМ

Замоне дар дењаи кўчаке бо номи Чаш-
маи Ќозї дар хонаи дењќон – амаки Лут-
фулло тифле ба дунё омад, ки Нусратулло 
ном гирифт. Нусратулло аз хурдї дар кори 
сањро ба падар ёрирасон буд. Падар дар 
дил орзу дошт, ки ўро омўзонад. Нусра-
тулло акнун хонда метавонист ва хатти зе-
бое дошт. Устодаш ба ў забони арабї омў-
зонд. Ў хондани осори классиконро*дўст 
медошт. Њар шаб – баъди тайёр кардани дарсњо Нусратулло 
достонеро аз «Шоњнома» ќироат мекард.

Рўзе Нусратулло ин байтро хонд:

Њама сар ба сар тан ба куштан дињем, 
Аз он бењ, ки кишвар ба душман дињем.

Падар пиёлаи чойро ба дастархон гузошта, ашки чаш-
монашро пок кард. Овози ларзону мењрубононаи падар ба 
гўши писар расид:

– Дидї, чї хел ниёгони мо барои њар ќатра обу њар порча 
хоки Ватан љон фидо кардаанд. Онњо миллати худро дўст 
медоштанд. Ту њам бояд аз онњо ибрат гирї!

Падар аз хурдсолї дар дили Нусратулло шуълаи гарми 
мењри Ватанро афрўхт. Ваќте љавон байти зеринро хонд:

Тавоно бувад, њар ки доно бувад,
Ба дониш дили пир барно бувад.

Падар бо даст ишора кард, ки таваќќуф* кунад.
– Шитоб накун. Ба маънии шеъри шоир диќќат дењ. Ња-

дафи шоирро фањмидї? Шоир мегўяд, ки барои одам ду чиз 
заруртар аз њама чиз аст. Аввал аќл, баъд дониш. Ту бояд 
хонї, шахси тавонои миллат шавї,– мегуфт падар.

Аз њамон лањза дар дили Нусратуллои љавон њисси ва-
танпарастї, худшиносии миллї бедор шуд. Зиндагии вазни-
ни мардуми дењаро дида   соатњо ба андеша фурў мерафт.

Рўзе падар Нусратуллоро ба наздаш даъват кард:
– Баъди ду-се сол туро бояд хонадор кунам, вале ќудра-

там намерасад. Хуб мешуд, ки ба Фарѓона рафта, каме кор 
кунї. 

Нусратуллои љавон бо чанде аз њамдењагон ба Фарѓона 
рафта, мардикорї кард. Баъд ба Ќўќанд рафт. Дар он љо ба 
корхонае ба кор даромад, коргар шуд.

	 Дар Ќўќанд дўстони зиёде пайдо кард, забонњои 
русї ва ўзбекиро омўхт. Забономўзї барои сайќал* дода-
ни донишњо ба Нусратулло дарњои навро кушод. Хондани 
китобњо бо забонњои дигар љањони маънавии Нусратулло-
ро боз њам фарохтар* мекард. Ў акнун љањонро бо чашми 
дигар медид. Силоњи ў донишу хирад буд. Дар дилаш орзуи 
бењтар кардани зиндагии мардум рўз то рўз шуъла мезад. 
Дастљамъї бењтар аз танњо кор кардан аст. Худи ў њамеша 
такрор мекард: «Мушт бењтар аз ангушт аст». Нусратулло 
Махсум умри худро дар талоши ободї, зинда нигоњ дошта-
ни миллат сарф кард.

                                                                                       Маљаллаи «Сањар»

осори классикон – китобњои устодони барљастаи адабиёти форсу 
тољик

таваќќуф – бозистодан, дар љое нигоњ доштан
фарохтар – васеътар

 1.Падари Нусратулло чї ном дошт?
2. Падараш чї орзу дошт?
3. Оё падар дар хондани Нусратулло ёрї мерасонд? Чї 

тарз? 
4. Нусратулло кадом забонњоро медонист?

5. Донистани забонњои дигар ба ў барои чї лозим буд?
6. Нусратулло њамеша чї мегуфт? 
7. Падараш њамеша бо ў китоб мехонд. Оё падар ё мода-

ратон бо шумо китоб мехонанд?
8. Падараш ба вай фањмидани маънои чизи хондаро таъ-

кид мекард. Шумо њам ваќти хондан ба маънои калимањо 
диќќат медињед? Чї тарз?

9. Нусратулло забонњои гуногунро медонист. Шумо-чї?
10. Акнун яке аз сабабњои машњур шудани Нусратулло 

Махсумро гуфта метавонед? 
11. Шумо њам ба хондани китоб мењр доред?
12. Ба китобхонї мењр доштанро чї хел мефањмед?
13. Фикри асосии матн аз чї иборат аст?

       Аз матн љумлањоеро, ки иборањои «хати зебо», «шуълаи гарми
мењри Ватан», «шахси тавоно» доранд, нависед ва маънидод 
кунед.

  1. Мисраъњои «Тавоно бувад, њар ки доно бувад…»-ро 
падари Нусратулло Махсум чї гуна маънидод кардааст?

2. Шарњ дињед:
«Нусратулло Махсум акнун љањонро бо чашми дигар ме-

дид. Силоњи ў донишу хирад буд. Дар дилаш орзуи бењтар 
кардани зиндагии мардум рўз то рўз шуъла мезад.»

Ин љањонро нигар ба чашми хирад,
Не бад-он чашм, к-андар ў нигарї.
Њамчу дарёст в-аз накукорї
Киштие соз, то бад-он гузарї.
                      Абўабдуллоњи Рўдакї

3. Мазмуни чор љумлаи охири матнро бо њикояи «Ан-
гушт ва мушт» муќоиса кунед.

       Машќи 199. Монанди намуна аз рўйи амал хислатњои Нусра-
туллоро муайян кунед. 

Ба љойи нуќтањо дар љуфти љумлањои дуюму сеюм си-
фатњои мувофиќ гузошта нависед. 

Намуна: 
1. Нусратулло китоби бисёр мехонд. Вай шахси ки-

тобдўст буд.
2. Нусратулло чанд забонро омўхт. Вай шахси ............ 

аст.
3. Вай њамеша ѓами дигаронро мехўрд. Ў шахси ........... 

аст.

Одамон хислатњои хуб ва бад доранд. Мењнатдўстї, ростгўйї, ба-
одобї хислатњои неканд. Танбалї, дурўѓгўйї, беодобї хислатњои бад 
мебошанд.

Хислати одамонро аз рўйи амалашон муайян мекунанд.
Масалан, Нусратулло аз хурдї дар кори сањро ба падар ёрї мера-

сонд. (амал)
Вай шахси мењнатдўст аст. (хислат).

     Машќи 200. Монанди намунањои боло аз рўйи амал (чї кор 
мекунад?) хислатњои нек (чї хел?)-и чанд њамсинфи худро му-
айян кунед.

Кї? Чї кор мекунад? Чї хел хислат дорад?

Фарзона китоби бисёр мехонад. Вай китобдўст аст.
Фарњод ба њамсинфон ёрї ме-

расонад
Вай мењрубон аст.

						    
      Машќи 201. Монанди намунаи машќи боло аз рўйи амал хис-

латњои неки чанд њамсинфи худро муайян кунед.

       Машќи 202. Бозии «Кист он?» Шарти бозї: хонандагон бо-
навбат ба назди тахтаи дарсхона мебароянд ва амалњои неки                        
ягон шахсро номбар мекунанд Масалан, як нафар мегўяд, ки 

         (Ў падару модарашро эњтиром мекунад....) ва мепурсад: кист он?
Дигарон бояд хислати ин шахсро муайян кунанд ва гўянд   
(Вай шахси мењрубон аст). 

      Машќи 203. Ба исмњои сутуни якум аз сутуни дуюм сифатњои 
мувофиќ ёфта, нависед.

осмон нарм
одам сард

замин бузург
барг соф
зимистон гарон
бор арѓувонї

      Саволнома (Љавобњоро дар дафтар нависед.)
1. Ба љойњои холї калимањои мувофиќ гузошта нависед.

а) Ту бояд хонї, шахси тавонои миллат ______,– мегуфт 
падар.

б) Нусратулло хати _____ дошт.

2. Дар кадом ќатор симоњои асосии матн оварда шудаанд?
А. Нусратулло
Б. Нусратулло ва падараш
В. Нуратулло ва дўстонаш
Г. Нусратулло ва шоир

3. Нусратулло аз кадом дења буд? 
А. Саричашма
Б. Навобод
В. Чашмаи Ќозї 
Г. Чашмасор
4. Дар љумлаи «Падар бо даст ишора кард, ки таваќќуф 

кунад». Калимаи «таваќќуф» чї маъно дорад? 
А. оњиста хонад
Б. маънидод
В. ист
Г. тез хонад

5. Фикри асосии матни «Нусратулло Махсум» дар кадом 
ќатор дуруст оварда шудааст? 

А. Њамеша бо падар китоб хондан даркор аст.
Б. Барои сайќал додани дониш забон омўхтан даркор 

аст.
В. Њамеша ба гуфтаи падар кор кардан лозим аст. 
Г. Барои ќањрамон шудан зањмати бисёр кашидан лозим 

аст. 

 6. ШИРИНШОЊИ ШОЊТЕМУР

     Шумо дар бораи Шириншоњи Шоњтемур чї медонед? Баён 
кунед. 

  Матнро хонед. Дар бораи Шириншоњи Шоњтемур маълумот 
             дињед.

ШИРИНШОЊИ ЌАЊРАМОН
– Бобошоњ,– гуфт Шириншоњ ба барода-

раш, – ањволи хонадони мо бад мешаваду хуб 
не, ман барои ёфтани ризќу рўзї ба урдугоњи* 
русњо ба кор меравам.

– Майлаш, Шириншоњ, дигар илољ нест, – 
гуфт Бобошоњ.

Шириншоњ дар урдугоњи русњо чор сол 
кор кард. Ў њамон ваќт дувоздањ- сенздањсола 
буд. Афсарони рус диданд, ки ў бисёр бачаи 
њушёру зирак аст, маслињат карданд, ки Шириншоњро барои 
хондан ба ягон љо фиристанд.

Баъд ўро як афсари рус ба Тошканд бурд. Шириншоњ дар 
Тошканд рўзона мехонду шабона кор мекард. 

Ў ба камол расид. Бо дониши хубу кордонї ва зиракию 
њушёрї шуњратманд гашт. Шириншоњро барои кордонию 
зењни хубаш ба Њукумати Туркистон даъват карданд. Чанд 
сол он љо кор кард. Таљрибаи калон њосил намуд. Роњбари 
кордон шуд. Соли 1925 ўро ба пойтахти Тољикистони ази-

замон – шањри Душанбе равон карданд. Он солњо Душанбе 
обод набуд. Зиндагии халќи тољик вазнин мегузашт. Ширин-
шоњ аз рўзњои аввал дар вазифаи роњбар барои бењтар шуда-
ни ањволи халќи тољик, обёрї кардани заминњо, киштукори 
зироати пахта шабу рўз мењнат мекард.

Дар Душанбе ва дигар шањрњои кишварамон бо мас-
лињату дастгирии ў  мактабњои нав, донишкадаю омўзиш-
гоњњо  сохта шуданд. Шириншоњи Шоњтемур барои  њимо-
яи  миллати тољик ва сарњадњои Тољикистон азму талошњои 
зиёд кардааст. Ўро барои корњои шоёнаш сазовори унвони 
Ќањрамони Тољикистон донистанд. 

                                                                    Ќурбони Аламшо 

1.Чаро Шириншоњ ба урдугоњи русњо рафт?
2. Ў дар он љо чанд сол кор кард?
3. Барои чї Шириншоњро ба Тошканд бурданд?
4. Бо маслињати Шириншоњ кадом корњо иљро шуданд?
5. Оё ў бо ин хислаташ шуњратёр гашт? Чї тавр?

 1. Шириншоњ кадом забонро омўхт?
2. Вай дар куљо забони русиро омўхт?
3. Донистани забони русї ба ў барои чї лозим буд?
4. Ба фикри шумо, яке аз сабабњои машњур шудани Ши-

риншоњ дар чист?
5. Нусратулло Махсум ва Шириншоњ Шоњтемур чанд за-

бонро медонистанд? 
6. Шумо њам забонњои дигарро меомўзед? Кадом за-

бонњоро? 
7. Донистани ин забонњо барои чї даркоранд? 
8. Маќсади асосии нависанда аз чї иборат аст?

1. Матни «Шириншоњ»-ро хонед ва њаёти Шириншоњи 
Шоњтемурро бо њаёти Нусратулло Махсум муќоиса кунед. 
Чї монандї дар њаёти њар ду Ќањрамони Тољикистон меби-
нед? Баён кунед.

2. Хислат ва амалњои Нусратулло Махсум ва Ширин-
шоњ Шоњтемурро муќоиса карда, дар диаграмми Венн нишон 
дињед. Ањамияти муќоиса карданро дар њаёт муњокима намоед.

3. Дар бораи ањамияти забономўзї фикри худро баён 
кунед. Њангоми баён кардан ба меъёрњои нутќи шифоњї 
диќќат дињед. 

     Машќи 204. Монанди намуна аз рўйи амал хислатњои Ши-
риншоњро муайян кунед. Ба љойи нуќтањо дар љуфти љум-
лањои дуюму сеюм сифатњои мувофиќ гузошта нависед 

Намуна: 
1. Шириншоњ Шоњтемур бисёр корњоро иљро мекард. 

Вай шахси кордон буд.
2. Шириншоњ Шириншоњ чанд забонро омўхт. Вай шах-

си...............аст.
3. Шириншоњ Шоњтемур шабу рўз кор мекард. Ў шахси 

.................аст.

      Машќи 205. Бозии «Кист он?» Шарти бозї: хонандагон бо
      навбат ба назди тахтаи дарсхона мебароянд ва хислати неки 
       ягон шахсро номбар мекунанд. Масалан, як нафар мегўяд, ки 
      (Ў шахси зирак аст.) ва мепурсад: Кист он?
     Дигарон бояд амалњои ин шахсро муайян кунанд ва гўянд
      (Вай кадом корњоро иљро карда метавонад). 

       Машќи 206. Монанди намуна чанд љумла тартиб дињед.
Намуна: 

Кї? Чї гуна? Чї кор мекунад?
Фарзонаи чаќќон корњоро ба зудї ба 

анљом мерасонад.
Фарњоди мењрубон	 ѓами њамсинфонро 

мехўрад.

      Машќи 207. Монанди намунањои боло хислатњои неки њам-
синфонро аз рўйи амалашон муайян кунед.

Намуна: 
Кї?	 Чї гуна?	 Чї кор мекунад?

       Машќи 208. Имлои дунафарї. Хонед ва нависед. Навиштањои 
њамдигарро санљед ва ѓалатњои љойдоштаро фањмонда, ислоњ 
кунед. 

Рўз ба анљом мерасид. Баландтарин ќуллаи кўњи Арча 
њанўз аз партави офтоб заррин метофт. Саидбек муддате ба 
рангњои мухталифи он – аз зарди норинљтоб то кабуди но-
фармон нигоњ дўхт, пай бурд, ки офтоб домани худро аз он 
љо низ ноаён мекашад.

                                                                            Фазлиддин Муњаммадиев

       Машќи 209. Монанди намунањои боло се хислати дўсти худро 
шарњ дода нависед.

 
                                  7. МАЛИКА СОБИРОВА

Манижа аз Бежан пурсид:
– Мардумони кишварњои дигар дар бораи Тољикистон 

чї хел огањї пайдо мекунанд?
Бежан уфт: 
– Тољикистонро ба мардумони дигар варзишгарон, њу-

нармандон, олимон, шоирон ва молњои босифати корхо-
нањои мо шинос мекунанд. 

– Бале, – гуфт Манижа, – яке аз санъаткороне, ки Тољи-
кистонро ба хорїљїён шинос кардааст, Малика Собирова 
буд. Мехоњед, ки дар бораи вай маълумот дошта бошед? Би-
ёед, матнеро дар бораи ў мехонем.

       Матнро хонед ва дар бораи Малика Собирова маълумот дињед.

СИТОРАИ ДУРАХШОН

Мурод – додари Малика Собирова, ба ёд меорад: «Мали-
каи мо духтари хеле хоксор ва хушчаќчаќ буд. Ману падару 
модарамонро дўст медошт ва эњтиром мекард». Мурод авва-
лин тамошобини Малика буд. Њар гоњ ки онњо дар хона бе 
падару модар мемонданд, Малика дар назди додаракаш раќс 
мекард. Мурод бошад, бо дастакони хурдакаки худ чапак-
занї мекард. Дар он ваќт Малика 9-сола буду Мурод 2-сола.

Соли 1952 муаллимони омўзишгоњи раќси шањри Ленин-
град* ба Душанбе омаданд. Онњо мехостанд, ки духтарону 
писарони лаёќатмандро барои тањсил ба шањри Ленинград 
баранд. Намояндагон ба хонаи Малика омаданд. Он ваќт Ма-
лика дар синфи 4-ум мехонд. Онњо аз падару модари ў хоњиш 
намуданд, ки духтарашонро ба омўзишгоњи раќси Ленинград 
фиристанд.

«Чї хел ман духтари ягонаи худро ба ин ќадар љойи дур 
мефиристам?» – рад намуд модар. Баъд аз рафтани намоянда-
гон Малика аз модараш бисёр илтимос намуд, ки ба хондани 
ў розї шавад. Аз байн ду-се рўз   гузашт ва њамон намояндањо 
боз омаданд. 

«Малика ояндаи дурахшон* дорад», – гуфта аз модар 
хоњиш карданд, ки ба бурдани Малика розї шавад. Эњти-
мол*, аз зорињои худи Малика бошад ки, дили модар нарм 
шуд. Худи ў духтарашро ба Ленинград бурд.

Малика нуњ сол он љо тањсил намуд ва фаќат дар дил орзу 
мекард, ки дар сањна раќсад. Дар натиљаи машќњо Малика 
дар як муддати кўтоњ нисбат ба дигарон хеле пеш рафт. Дар 
чордањсолагї орзуяш амалї гашт. Ба вай супориш доданд, ки 
дар балети Чайковский «Шелкунчик»* наќши Машаро иљро 
кунад. Баъд аз баромади шогирдаш дар сањна устоди Малика 
барояш зоча (шелкунчик)-ро туњфа мекунад.

Њамин тавр, дар осмони санъат раќќосаи писандидаи халќ 
Малика Собирова чун ситораи рањнамо дурахшон шуд. Аз 

Амрико то Љопон, аз Эрон то Шветсия ўро ба сафарњои њу-
нарї таклиф мекарданд. Малика консертњои худро аз балети 
«Лайлї ва Маљнун» ва «Гул кун, Тољикистон» оѓоз мекард. Ў 
бенињоят дўст медошт, ки намоишномањои миллиро дар ди-
гар мамлакатњо нишон дињад. 

эњтимол – гумон, тахмин, шояд
Ленинград – њозира шањри Санкт-Петербурги Русия
Шелкунчик – номи асари мусиќї: љонварак, суворак
аќиќ – навъе аз сангњои ќиматбањо, ки дар кишвари Яман њо-

сил мешавад
1. Малика кай раќсиданро ёд гирифта буд?
2. Кињо ба хонаи Малика омаданд?
3. Онњо чї мехостанд?
4. Чаро модари Малика аввал ба сафари ў розї нашуд?
5. Малика Собирова чї гуна шахс буд?
6. Малика дар кадом балетњо раќсидааст? 
7. Консертњои Малика дар куљо баргузор шудаанд?
8. Фикри асосии матн аз чї иборат аст?

       Машќи 210. Аз рўйи мазмуни матн савол тартиб дода нависед. 
Дунафарї бо њамдигар саволу љавоб кунед. Бо оњанги пурсиш 
риоя кунед.

     Машќи 211. Иборањои матнро нависед. Воситаи алоќаи исму 
сифатро нишон дињед.

Намуна: духтари хоксор. сифат (хоксор) бо исм (духтар) 
ба воситаи бандаки изофии -и алоќаманд шудааст.

Духтари хоксор, омўзишгоњи раќсї, ояндаи дурахшон, 
дили нарм, раќќосаи писандида, намоишномањои миллї

      Машќи 212. Муколамаи хурд (се саволу се љавоб) тартиб дода                 
нависед. 

       Саволнома (Љавобњоро дар дафтар нависед.)

1. Ба љойњои холї калимањои мувофиќ гузошта нависед.
Маликаи мо духтари хеле _________ буд. 
2. Љумлаи «Аз зорињои Малика дили модар нарм шуд» чї 

маъно дорад? 
А. Аз зорињои Малика модараш ќањр кард.
Б. Аз зорињои Малика модар розї шуд.
В. Аз зорињои Малика модар розї нашуд.
Г. Аз зорињои Малика дили модар об шуд.

3. Шарњи калимањои сутуни якумро аз сутуни дуюм ёбед. 
(Ба раќамњо њарфњои дурустро мувофиќ гузоред.)

1. Балет чист? А. Намоише, ки дар он месароянд.
2. Опера чист? Б. Намоише, ки дар он ба воситаи 

забони раќс њиссиётро ифода меку-
нанд.

3. Раќќосаи балет чї 
ном дорад?

В. Ситора

4. Њунарманде, ки бисёр 
машњур мегардад, ба чї мо-
нанд мекунанд?

Г. Балерина

				     
4. Фикри асосии матни «Ситораи дурахшон» дар кадом 

ќатор дуруст оварда шудааст? 
А. Монанди Малика раќсиданро дўст доред.
Б. Агар дар њар коре кўшиш намоед, ба мурод мерасед.
В. Монанди Малика ба кишварњои дигар сафар кунед. 
Г. Њамеша хубу аъло хонед. 

8. ТАБИБ, ОЛИМ ВА ШОИРИ ТАВОНО 

       Машќи 213. Љумлањоро хонед ва нависед. Мазмуни љумлањои 
њар ќаторро муќоиса кунед. Њаммаънои калимањои ишорашу-
даи сутуни якумро аз сутуни дуюм муайян кунед. 

Намуна: 
фарзона – донишманд
риёзї – математика

1. Фарзанди фарзонаи халќи 
тољик Абўалї ибни Сино дар Бу-
хоро таваллуд шудааст.

1. Фарзанди донишманди халќи 
тољик Абўалї ибни Сино дар Бухо-
ро таваллуд шудааст.

2. Илми риёзиро назди марди 
сабзафурўш омўхтааст.

2. Илми математикаро назди 
марди сабзафурўш омўхтааст.

3. Сипас ба илми тиб раѓбат 
кардам.

3. Сипас ба илми тиб майлу 
хоњиш пайдо кардам.

4. Дар андак муддат дар илми 
тиб забардаст шудам.

4. Дар андак муддат дар илми 
тиб зўру тавоно шудам.

5. Парастории беморонро ба 
уњда гирифтам.

5. Нигоњубини беморонро ба 
уњда гирифтам.

6. Ибни Сино чун олими барка-
мол шинохта шуд.

6. Ибни Сино чун олими 
машњур шинохта шуд.

				  
      Матнро хонед ва дар бораи Абўалї ибни Сино маълумот 

дињед.

Фарзанди фарзонаи* халќи тољик Абўалї ибни Сино 
соли 980 дар дењаи Афшана, ки яке аз дењањои атрофи Бу-
хоро буд, таваллуд шудааст. Соли 986 оилаи Ибни Сино ба 
Бухоро кўчид ва дар ин љо ба тањсил оѓоз кард.

Вай дар назди устодони машњури замонаш тањсили илм 
карда, ба пояњои баланди он  расидааст.  Илми  риёзиро* 
назди марди сабзафурўш омўхтааст. Абўалї ибни Сино дар 
омўзиши дониш аз шогирдоне буд, ки устодонашро дар њай-
рат гузоштааст. Ў барои донишманди тавоно шудан бештар 
мустаќилона илм омўхтааст.

8. ТАБИБ, ОЛИМ ВА ШОИРИ ТАВОНО 

       Машќи 213. Љумлањоро хонед ва нависед. Мазмуни љумлањои 
њар ќаторро муќоиса кунед. Њаммаънои калимањои ишорашу-
даи сутуни якумро аз сутуни дуюм муайян кунед. 

Намуна: 
фарзона – донишманд
риёзї – математика

1. Фарзанди фарзонаи халќи 
тољик Абўалї ибни Сино дар Бу-
хоро таваллуд шудааст.

1. Фарзанди донишманди халќи 
тољик Абўалї ибни Сино дар Бухо-
ро таваллуд шудааст.

2. Илми риёзиро назди марди 
сабзафурўш омўхтааст.

2. Илми математикаро назди 
марди сабзафурўш омўхтааст.

3. Сипас ба илми тиб раѓбат 
кардам.

3. Сипас ба илми тиб майлу 
хоњиш пайдо кардам.

4. Дар андак муддат дар илми 
тиб забардаст шудам.

4. Дар андак муддат дар илми 
тиб зўру тавоно шудам.

5. Парастории беморонро ба 
уњда гирифтам.

5. Нигоњубини беморонро ба 
уњда гирифтам.

6. Ибни Сино чун олими барка-
мол шинохта шуд.

6. Ибни Сино чун олими 
машњур шинохта шуд.

				  
      Матнро хонед ва дар бораи Абўалї ибни Сино маълумот 

дињед.

Фарзанди фарзонаи* халќи тољик Абўалї ибни Сино 
соли 980 дар дењаи Афшана, ки яке аз дењањои атрофи Бу-
хоро буд, таваллуд шудааст. Соли 986 оилаи Ибни Сино ба 
Бухоро кўчид ва дар ин љо ба тањсил оѓоз кард.

Вай дар назди устодони машњури замонаш тањсили илм 
карда, ба пояњои баланди он  расидааст.  Илми  риёзиро* 
назди марди сабзафурўш омўхтааст. Абўалї ибни Сино дар 
омўзиши дониш аз шогирдоне буд, ки устодонашро дар њай-
рат гузоштааст. Ў барои донишманди тавоно шудан бештар 
мустаќилона илм омўхтааст.

Охирин илме, ки Сино омўхтааст, 
илми тиб буд. Дар ин бора ў чунин гуф-
тааст: «Сипас ба илми тиб раѓбат* кар-
дам. Илми тиб аз илмњои душвор нест. 
Дар андак муддат дар он ба дараљае 
забардаст* шудам. Хоњишмандони тиб 
илми тибро назди ман ба омўхтан оѓоз 
карданд ва парастории* беморонро ба 
уњда гирифтам».

Ибни Сино то 17-солагиаш тамоми 
илмњои замонаашро аз бар кард ва чун 
олими баркамол* шинохта шуд. Якчанд усулњои љарроњї, 
аз он љумла, табобати баромадани устухони пайванди китф, 
усулњои дўхтан ва бастани захмро ихтироъ кардааст. Ў авва-
лин бор чангаке барои майда ва берун кардани санги гурда 
сохтааст. Аввалин сўзандоруро аз нуќра Ибни Сино сохта-
аст, ки ба воситаи он  духтури  соњибтаљриба  ба  дохили  
захмњо доруро мегузаронд.

Ибни Сино на танњо табиб ва олим, балки шоири тавоно 
низ буд. Вай ба ду забон – тољикї ва арабї шеър менавишт.

                                                                                        Мамадшо Илолов
риёзї – математика
фарзона – оќил, донишманд, њаким
раѓбат – майлу хоњиш
забардаст – зўр, тавоно
парасторї – нигоњубин
баркамол – машњур

         1. Абўалї ибни Сино дар куљо таваллуд шудааст?
2. Ў илми риёзиро дар назди кї омўхтааст?
3. Абўалї ибни Сино бештар мустаќилона меомўхт ё дар 

назди устодон?
4. Охирин илме, ки Ибни Сино омўхтааст, кадом аст?
5. Барои майда ва берун кардани санги гурда чї сохта 

буд?

6. Аввалин сўзандоруро кї сохтааст?
7. Ибни Сино ба кадом забонњо шеър менавишт?
8. Оё шумо њам мустаќилона меомўзед?
9. Гуфта метавонед, ки охирин бор чиро мустаќилона 

омўхта будед?
10. Фикри асосии матн чист?

      Машќи 214. Имлои «Худамро месанљам!»
Абўалї ибни Сино, фарзанди фарзонаи халќи тољик, 

олими забардаст, шоири тавоно.

       Машќи 215. Озмуни «Кї бештар?» Номњои ба Абўалї њамќо-
 фияро фикр карда нависед.
Намуна: Нуралї, Файзалї, ...

 
      Машќи 216. Дар љумлаи «Абўалї ибни Сино аввалин бор сў-

зандоруро сохтааст» ба љойи «Абўалї ибни Сино» кадом љо-
нишинро истифода кардан мумкин аст? (Њарфи љавоби дуруст- 

         ро дар доира гиред.)

А. Мо
Б. Ў
В. Онњо
Г. Шумо

      Машќи 217. Матни «Мањфили Рўдакї»-ро мустаќилона хонед. 

9. АБЎАБДУЛЛОЊИ РЎДАКЇ

Машќи 218. Дар бораи Абўабдуллоњи Рўдакї чї медонед? Аз 
рўйи расм ба таври  шифоњї њикояи хурд тартиб дињед.

       Муљассамаи Абўабдуллоњи Рўдакї дар боѓи Устод Рўдакии 
       шањри Душанбе.

      Матнро хонед ва мазмунашро наќл кунед.

МАЊФИЛИ РЎДАКЇ
(мухтасар)

I
Рўдакї рўйи бистари махмалин, тоќии бадахшї дар сар, 

дар тан пироњани сафеди карбосї, ки гиребонаш шерозии наќ-
шин дошт, менишаст. Дар пешаш сандалї, рўйи он чойники 
мисин ва пиёлањои чинї. Аввали рўз буд. Парандагон дар боѓ 
беќарорї мекарданд. Рўйи суфа дарахти сада соя меандохт. 
Аз тарафи чап њавз буд, ки обаш мављ мезад. Канори суфа ва 
атрофи њавз гулзор буд. Дар шохи сада, даруни ќафасе ду тўтї 

гоњ-гоњ садо бароварда аз њузури хеш Рўдакиро огоњ мекар-
данд. Ин боѓро вазири аъзам Балъамї ба Рўдакї туњфа карда 
буд. Он ваќт чанд дарахти пир   дошту об кам меомад. Рўдакї 
љўйи нав канд. Об овард. Нињолњои босамар шинонд. Њавз 
канд, суфа бардошт. Хонаи истиќомат сохт. Ваќте ки њавои 
Бухоро гарм мешуд, ба боѓ меомад, то фасли хазонрез зинда-
гї мекард. Њавои шањр вазнин, њавои боѓ форам буд. Таъбаш 
ин љо кушода мешуд. Рўдакї ќалам ба даст гирифт, хост, ќа-
сидаи нотамомашро давом дињад. Ба гўшаш садои най расид. 
Ба садо мутаваљљењ шуд*. Оњанг хеле форам буд.

II
Пас аз лањзае шогирдаш – Маљд ва Башорат ба суфа на-

здик шуданд. Башорат њашт сол дошт. Ў давида ба назди 
Рўдакї омад.

– Бобо, устод Маљд ба ман най сохтаанд. Бинед, чї гуна 
зебост.

	 Рўдакї найро ба даст гирифт, аз назар гузаронд. Маљд 
гуфт:

– Башорат нури дидаи бобост. Найи зебо ва хубе будааст.
– Устод Маљд найро аз корвони њиндуњо хариданд.
– Рўдакї найро ба лаб монд ва каме навохт.
– Оњ, садояш њам хуб будааст. Канї, набераи љон, навоз!
Башорат найро аз дасти Рўдакї гирифта, ба лаб гузошта, 

ба сўйи Маљд нигарист. Маљд ба ў ишора кард, ки навозад. 
Чанд лањзае навохт. Маљд ба Башорат гуфт:

– Меравем, азизам, бобо кор доранд. Халал мерасонем.
Башорат ба бобояш нигарист:
– Бобо, ман калон шавам, мисли шумо шеър менависам.
– Илоњо, фариштаи бахт ёрат бод, – даст ба рўй кашид 

Рўдакї. Башорату Маљд њам даст ба рўй бурданд.
– Бобо, – гуфт Башорат, – ман дар хобам фариштањоро 

мебинам.
– Илоњо, фариштањо нигањбонат бошанд, – гуфт Рўдакї 

ва ба Маљд рўй овард:

– Найи мисини маро биёр!
Маљд аз паси овардани най рафт. Башорат ду дасташро ба 

гардани Рўдакї њалќа кард, аз рухсорањояш бўсид.
– Бобо, ман ваќте калон шавам, мисли шумо шеър мехо-

нам.
III

– Набераи љон, умеди ман аз ту њамин аст. Медонї, Башо-
рати љон, барои шоир шудан ту бояд китоби бисёр хонї, шеър 
аз ёд донї, одоби хуб дошта бошї, њамаи асбобњои мусиќиро 
навозї.

– Бибиям ба ман шеър ёд медињад, њамроњи устод Маљд уд 
менавозам.

– Кори хуб мекунед.
 Маљд баргашт. Рўдакї найро аз дасти ў гирифта, аз ѓи-

лофи чармї бароварда, бо дастмоле, ки канори сандалї ме-
истод, пок кард.

– Ана, набераи љон, ин найро Касро ном дарвеше ба ман 
туњфа карда буданд. Солњост, ки ўро надидаам. Ман ин найи 
табаррукро ба ту мебахшам. Парвардигорам тавоної ва хуш-
бахтиат ато кунад. Бигиру бинавоз, мисли ман ки пир шудї, 
ба набераат туњфа кун, – ба Маљд нигарист.

– Сарамон сафед шуд, вале кам шогирд тарбия кардем. Ин 
сарзамин ба тарбияи донишмандон ва њунармандон муњтољ 
аст. Инсониятро аќлаш ба сўйи бињишт мебарад, на ибо-
датњои кўр-кўрона.

Башорат найро аз дасти бобояш гирифта гуфт:
– Бобо, най навозам?
– Навоз,– гуфт Рўдакї.
Ангуштони кўчаки Башорат рўйи хонањои най љо гириф-

танд, ў чашмонашро нимпўш кард ва оњиста ба най даме сар 
дод. Най, гўё њамин бодро интизор буд, садо баровард. Ан-
гуштон ба њаракат даромаданд. Лунљњои Башорат дамиданд. 
Ба чењрааш сурхї дамид. Ў зуд њавои найро ба танзим даро-
вард. Садо форам баромад.

IV
Хидматгор назди суфа пайдо шуд. Ду дасти пеши бар 

истод. Башорат навохтанро бас кард.
– Устод, иљозат њаст, арз кунам?– гуфт хидматгор.
– Бале, бифармоед.
– Пирамарде омадааст, мехоњад шуморо бинад. Рўдакї аз 

љой хест. Рўйи коѓазњои парешон китобе гузошт, то онњоро 
шамол пароканда накунад. Аз суфа фуромад.

– Аљабо, ин боз дарвеш Касро набошад?
– Кї гуфтед, устод?– пурсид Маљд.
– Дарвеш Касро. Ин найи мисинро дар љавониям ба ман 

туњфа карда буданд ва гуфта буданд, ки њар ваќте найро на-
возї, ман њозир мешавам, – ба хидматгор ишора кард.

– Ўро ин љо биёр!
Хидматгор дарвеш Касроро овард ва худ таъзим карда, 

пас рафт. Мўйи сари дарвеш сап-сафед шуда, ба китфњояш 
мерасид. Дар даст асо дошт. Ў ба сўйи Рўдакї баѓал кушода 
гуфт:

– Дуруд ба шоњи шоирон, паём ба неруи хирад ва бўстони 
адаб – Рўдакии Самарќандї.

– Оњ, ман киро мебинам! Њамеша ба хобам медаромадед. 
Парвардигор шуморо ба њузури мо фиристод. Њозир ёди 
шумо мекардам. Чї хушбахтие, чї саодате!

Касро:
Замона панде озодвор дод маро,
Замона, чун нигарї, сар ба сар њама панд аст.
Ба рўзи неки касон, гуфт, то ту ѓам нахўрї,
Басо касо, ки ба рўзи ту орзуманд аст.
Замона гуфт маро: «Хашми хеш дор нигоњ,
Киро забон на банд аст, пой дар банд аст».
– Ин шеърро љуз Рўдакї – фарзанди сарзамини тољикон, 

каси   дигаре гуфта наметавонад.
                                                                                    Равшани Ёрмуњаммад

                        мутаваљљењ шуд – диќќат дод

1. Рўдакї дар куљо зиндагї мекард?
2. Барои чї Рўдакї аз шањр ба боѓ кўчид?
3. Найи Рўдакї аз чї сохта шуда буд.
4. Найро ба Рўдакї кї туњфа карда буд?
5. Рўдакї дар боѓ асосан ба чї машѓул буд?
6. Кї ба хабаргирии Рўдакї омад?
7. Рўдакї ўро чї хел пешвоз гирифт?

 Ќисми якумро такроран хонед. Дар кадом љумлањо су-
хан дар бораи мењнатдўстии Рўдакї меравад?

Ќисми дуюми матнро такроран хонед. Дар кадом љум-
лањо сухан дар бораи мењрубонии Рўдакї меравад?

Ќисми сеюми матнро такроран хонед. Дар кадом љум-
лањо сухан дар бораи хушмуомилагии Рўдакї меравад?

Ќисми чоруми матнро такроран хонед. Дар кадом љум-
лањо сухан дар бораи мењмондўстии Рўдакї меравад?

      Машќи 219. Аз банди аввали матн калимањои ишорашударо 
дар ду сутун нависед. Кадом њиссањо якхелаанд?

Пасвандњои –ї, -ин, -гї, –гин пасвандњои сифатсозанд. Дар охири 
исмњо омада, сифат месозанд: карбос+ ї = карбосї, мис+ин= мисин.

Пасвандњои –ї ва -гї њамеша бо «ї» навишта мешаванд: чинї, ва-
раќї, хонагї, мевагї.

      Машќи 220. Исмњои сутуни якумро бо сифатњои сутуни дуюм 
мувофиќ кунед ва иборањои њосилшударо нависед.

хона коѓазї
най чармин
мураббои оњанин
соат мевагї
дарвоза сангин
гул	 деворї
ѓилоф мисин



148

     Машќи 221. Дар иборањои зер ба љойи нуќтањо пасвандњои 
«-ї», «-гї», «-ин», «-гин» гузошта нависед. 

Либоси хона..., шахси... ѓам..., либоси пашм..., гўшвори 
тилло..., мурѓи хона..., љуроби пахта..., гандуми тирамоњ..., 
калхоти дашт..., табари оњан..., тафдони барќ..., хонаи 
хишт..., гўшвораи нуќра....

      Машќи 222. Ба љойи нуќтањо пасвандњои «-ї» ё «-ин» гузошта 
нависед. 

Хидматгор дар табаќи сафол… палав овард. Равшан дар 
косањои чин… шири гарм овард. Шунавандагон аз шеъри 
ранг…у сухани намак…и шоир њаловат бурданд.

                                                                                           Сотим Улуѓзода

      Машќи 223. Ба расмњои зер нигоњ карда, иборањо нависед.   
Масалан: кўза– кўзаи сафолин

    

      Машќи 224. «Кї бештар?» Номњои ба Абдуллоњ њамќофияро 
фикр карда нависед.

Намуна: 
Абдуллоњ, Сайфуллоњ, Наљибуллоњ ...

      Машќи 225. Бо пасвандњои сифатсози «-ї», «-ин», «-гин» 10 
      ибора  тартиб дињед.

       Саволнома  (Љавобњоро дар дафтар нависед.)

1. Ба љойњои холї пасвандњои мувофиќ гузошта нависед.
а) Дар назди Рўдакї чойники сафол__ ва пиёлаи чин__ 

буд. 
б) Рўдакї найро аз ѓилофи чарм__ баровард. 

2. Дар кадом ќатор иборањо дуруст навишта шудаанд? 
А. кори синфї, либоси пахтагин, дарвозаи оњанин, њай-

воноти хонагї 
Б. корї синфї, либосї пахтагин, дарвозаї оњанин, њай-

вонотї хонагї 
В. кори синфи, либоси пахтаги, дарвозаи оњанин, њайво-

ноти хонаги
Г. корї синфи, либоси пахтаин, дарвозаи оњанин, њайво-

нотї хонаги 
3. Дар кадом ќатор симоњои асосии матн дуруст оварда 

шудаанд? 
А. Абўабдуллоњи Рўдакї ва Маљд
Б. Абўабдуллоњи Рўдакї ва Балъамї
В. Абўабдуллоњи Рўдакї, Маљд ва Касро 
Г. Абўабдуллоњи Рўдакї, Башорат, ва Маљд

4. Воќеаи дар асар тасвиршуда дар куљо рух медињад? 
А. Дар Самарќанд
Б. Дар боѓ 
В. Дар Бухоро
Г. Дар хонаи Рўдакї

5. Дар кадом маврид (кай) ба гўши Рўдакї овози най 
расид? 

А. њангоме ки љўйи нав меканд
Б) њангоме ки ќалам ба даст гирифт
В) њангоме ки ба боѓ даромад
Г) њангоме ки навиштани ќасидаро ба охир расонд

6. Љумлаи «Аз њузури хеш Рўдакиро огоњ мекарданд»-ро 
чї тавр шарњ додан мумкин аст? 

А. Дар њамин љо буданашро ба Рўдакї хабар медоданд.
Б. Ба Рўдакї хеш буданашонро хабар медоданд.
В. он љо Рўдакї њам њузур дошт.
Г. Иштирок доштани Рўдакиро тасдиќ мекарданд.

7. Исмњои сутуни якумро бо сифатњои сутуни дуюм муво-
фиќ гузошта ибора созед. (Ба раќамњои сутуни якум аз суту-
ни дуюм њарфи мувофиќ гузоред.)

1. Найи		            А. чўбин
2. Хонаи		  Б. шармгин
3. Одами		  В. шањрї 
4. Духтари	            Г. мисин
5. Автобуси	            Ѓ. хашмгин

10. АБУЛЌОСИМИ ФИРДАВСЇ 

        Машќи 226. Аз рўйи мазмуни расми «Муљассамаи Абулќоси-
ми Фирдавсї» шифоњї њикоя тартиб дињед

       Машќи 227. Љумлањоро хонед ва нависед. Мазмуни љумлањои 
њар ќаторро муќоиса кунед. Њаммаънои калимањои ишорашу-
даи сутуни якумро аз сутуни дуюм муайян кунед. 

Намуна: 
кабир – бузург

1. Сухани олии шоири кабир њанўз 
њам дилангез ва њаяљонбахш аст. 

1. Сухани олии шоири бузург њанўз 
њам дилангез ва њаяљонбахш аст. 

2. Вай тољдорони бохираду    бехи-
радро нишон дод.

2. Вай подшоњони бохираду бехи-
радро нишон дод.

3. Достонсарои бењамто Фирдавсї 
диловарињои ќањрамононро меса-
рояд.

3. Достонсарои бемисл Фирдавсї 
диловарињои ќањрамононро меса-
рояд.

4. Дар «Шоњнома» агарчи сухан аз 
бостонзамон меравад, онро куњна 
гуфтан нашояд. 

4. Дар «Шоњнома» агарчи сухан аз 
замони ќадим меравад, онро куњна 
гуфтан нашояд. 

5. Њар чи аз ниёгони мо ба зуњур 
омадааст, њама пандомўз аст.

5. Њар чи аз ниёгони мо пайдо шу-
дааст, њама пандомўз аст.

	
     Матнро хонед ва дар бораи Абулќосими Фирдавсї маълумот

 дињед.
Шоири бузурги форсу тољик – Абулќоси-

ми Фирдавсї њазор сол пеш достонњо ва ри-
воятњои таърихии халќњои эронинажодро* 
ба назм даровард ва сї сол зањмат кашид. 
«Шоњнома»-и ў шоњасари адабиёти мост. Вай 
Аљамро* зинда гардонид. Вай тољдорони* 
бохираду бехирадро нишон дод, то ки шоњон 
бихонанду панд бигиранд. Ў дар рўйи замин 
кохи муаззаме* аз назм барафрохт. Дар замин тухми бебањое 
кошт, ки исмаш сухан аст. Ќањрамонони ин достонњо – Фари-
дун, Рустам, Коваи Оњангар, Ќорани Кова, Сиёвуш, Бањро-
ми Чўбина, Исфандиёр ва дигар пањлавонон барои озодї, 
истиќлол, шараф ва номуси халќи ватани худ мељанганд. 
Дар пайи кори њаќ љонбозї мекунанд. Достонсарои бењамто 
Фирдавсї диловарињои онон, разму набардњо, базмњо, орзую 
омол, ѓаму шодии ононро месарояд. Шоир инчунин як сил-
сила  образњои олиљаноб ва дилрабои занонро офаридааст. 

Гурдофариди далери размовар*, Тањмина, Синдухт, Ру-
доба, Манижа ба сурат зебо ва ба сират аз он њам зеботаранд. 

Дар «Шоњнома» агарчи сухан аз бостонзамон* меравад, 
онро њадиси куњан ё фасонаи куњан наметавон гуфт. Дар 
љањон чизњое њастанд, ки куњна шудан надоранд; андарз ва 
ибрате, ки аз пешиниён ба пасандагон мерасанд, њамеша на-
ванд. Њар чї аз ниёгони мо ба зуњур омадааст*, хоњ нек ва 
хоњ бад, хоњ савоб ва хоњ хато – њама пандомўз аст.

Донистани достонњои «Шоњнома», ки мероси гаронбањои 
маданияти халќи форсу тољиканд, барои писарон ва духта-
рон вољиб аст.

                                                                                    Сотим Улуѓзода               

халќњои эронинажод – халќњои тољик, форс ва тољикони Афѓо-
нистон

Аљам – сарзамини форсу тољикзабонон 
тољдорон – подшоњон
кохи муаззам – ќасри азим, бузург донисташуда
достонсарои бењамто – достоннависе, ки ба мислаш нест, вуљуд 

надорад
размовар – љанговар
бостонзамон – замони ќадим
ба зуњур омадааст – пайдо шудааст

       Машќи 228. Дар наќшањо чанд калима навишта шудааст. 
Њиссањои аввали калима маъноро чї хел таѓйир додаанд? 

Пешвандњои ба –, бо–, бе–, но– пешвандњои сифатсозанд. Онњо пеш 
аз исмњо омада, сифат месозанд: бо+хирад = бохирад, бе+хирад=бехи-
рад, бо+аќл=боаќл, бе+аќл=беаќл., но+шинос=ношинос. 

Пешвандњо бо калима якљоя навишта мешаванд: 
бохирад, бехирад, боаќл, беаќл.

      Машќи 229. Ба исмњои додашуда пешвандњои бо-, ба-, бе- ва 
но- њамроњ карда нависед. Калимањои њосилшударо муќои-
са кунед.

Маза, номус, маънї, ошно, шинос, лаёќат.

    Машќи 230. Љумлањоро хонед. Ба фикри шумо, ба љойи 
нуќтањо пешванди «бо-» мувофиќ аст ё «бе-»?  Мувофиќашро 
интихоб карда, нависед. 

Илми ...амал чун муми ...асал њељ лаззате надорад. 

Гуфтори ...кирдор чун дарахти ...баргу бор танњо барои 
сўхтан ба кор ояд. 

     Машќи 231. Љумлањоро хонед ва муќоиса кунед. Имлои 
пешвандњоро гуфта дињед.

Олими беамал – занбўри беасал. Бе мењнат роњат муяссар намеша-
вад.

Одами бекор – дарахти бебор. Бо моњ шинї моњ шавї, бо дег 
шинї – сиёњ.

   Машќи 232. Имлои дунафарї. Номи ќањрамононеро, ки дар 
матн оварда шудаанд, бонавбат ба њамдигар хонед ва нави-
сед. Дафтарњоро иваз кунед. Бисанљед. Ѓалатњои љойдоштаро 

          ислоњ кунед.
 

11. ЗЕБУННИСО 

     Машќи 233. Матнро хонед ва дар бораи Зебуннисо маълумот 
дињед.

Зебуннисо Рустамова аз хурдсолї ба 
варзиш шавќу раѓбати зиёд дошт. Дар 
њама кор чусту чолокиашро нишон ме-
дод. Зебуннисо ба камонварї мењри беан-
доза баст. Вай бисёр машќ мекард. Нињо-
ят ба орзуњояш расид. Зебуннисо дар соли 
1975 ду маротиба дар мусобиќањои љањон 
оид ба камонварї дар байни занон соњи-
би медали тилло ва унвони ќањрамони ин 
навъи варзиш шудааст. 

Зебуннисо Рустамова дар соли 1976 дар Бозињои љањо-
нии олимпї иштирок кард ва дар миёни занони камонвари 
љањон сазовори медали биринљї гардид. 8 рекорди љањонї 
дар варзиши камонварї ба Зебуннисо Рустамова аз Тољи- 

кистон тааллуќ дорад. Ў аввалин зани тољик аст, ки дар 
соњаи варзиш ба дараљаи ќањрамонї расидааст. Зебуннисо 
инсони хоксор, боѓайрат, ботамкин ва мењнатдўст аст. 

1. Чаро Зебуннисо Рустамова дар љањон машњур гашт?
2. Вай кадом мукофотњоро ба даст овард?
3. Дар кадом мусобиќањо Зебуннисо иштирок кардааст?
4. Ў чї гуна инсон аст?

      Матнро хонед ва мазмунашро аз номи шахси сеюми танњо 
наќл кунед. 

ХОТИРАИ ЌАЊРАМОНИ ЉАЊОН ДАР ВАРЗИШ

Ду лањзаи њаёт барои ман фаромўшнашуданї аст, ки аз он 
лањзањо мехостам, ба шумо – хонандагони азиз, њикоят кунам.

Соли 1975 дар дастаи бонувони камонвари Иттињоди 
Шўравї* иштирок мекардам. Дастаи мо аз чор нафар иборат 
буд. Дар арафаи оѓози мусобиќаи камонварї яке аз духтарони 
даста хоњиш кард, ки ба ў ёрї дињам. Ваќт хеле танг буд, вале 
ман зуд ба он духтар ёрї расондам. Хавфи маѓлуб шудан ба 
ман тањдид* мекард. Роњбари даста маро аз омадани навба-
там дар мусобиќа огоњ кард. Лекин ман фурсат ёфта, њам ба 
шарикам ёрї кардам, њам камонамро ба даст гирифтам. Дар 
мусобиќа Ќањрамони љањон гаштам. Шояд пурсед, ки агар ѓо-
либ намебаромадам, оё ѓамгин намешудам. Агар дар њамон 
њолат ѓолиб намегаштам, њељ гоњ рўњафтода намешудам. Ба-
рои ман дастгирї кардани рафиќу њамкасб дар лањзаи душвор 
муњимтар аз ѓалаба буд. 

Чандин сол пеш мусобиќаи љањон оид ба камонварї бар-
гузор гашт. Он солњо  Тољикистони  азизам  давлати  соњиб- 
истиќлол набуд. Ман дар он мусобиќа ѓалаба ба даст овардам. 
Президенти федератсияи љањонї оид ба камонварї дар дасташ 
харитаи љањон ба наздам омаду гуфт:

– Канї, ќањрамондухтар, ба ман ватанатро аз њамин хари-
та нишон дењ. Ман ба харита нигаристаму номи Тољикистон-

ро наёфтам. Табъам хира шуд, вале нохост чашмам ба кўњњои 
Помир афтод. Аз хурсандї аз љоям хестаму бо овози баланд 
гуфтам:

– Ана! Ана! Бубинед, кўњњои Тољикистони ман! Ин – Вата-
ни ман! Президенти федератсия гоњ ба ман менигаристу гоњ ба 
харита ва аз тањти дил механдид. Вай аз шодию хурсандии ман 
завќ мебурд. Субњи рўзи дигар дар рўзномањо хабару маќо-
лањо бо номи «Духтари тољик аз кўњњои Помир» чоп шуданд.

Боиси ифтихори бузург аст, ки имрўз дар харитаи љањон 
Тољикистон њамчун давлати мустаќил љой дорад.

Хонандагони азиз! Ватани худро дўст доред. Тољикистон-
ро чун гавњараки чашм эњтиёт кунед. 

                                                                                Зебуннисо Рустамова

1. Лањзаеро, ки дар он Зебуннисо ба њамдастааш ёрї ме-
расонад, наќл кунед. 

2. Лањзаеро, ки Зебуннисо аз харита Тољикистонро љус-
туљў мекунад, наќл кунед.

3. Ба ин монанд аз њаёт мисол оварда, дар бораи ањамия-
ти ба њамдигар ёрї расондан њикоя кунед.

4. Бо оњанги мувофиќ хондани љумлањоро аз рўйи оњанг 
ва маќсади гуфтор машќ кунед.

Дастаи мо аз чор нафар духтар иборат буд. Дар мусо-
биќа ќањрамони љањон гаштам.

Ту аз куљої? 
Ана! Ана! Бубинед, кўњњои Тољикистони ман! Ин – Вата-

ни ман!

      Машќи 234. Ба љойњои холї саволу љавоби мувофиќ нависед.
Намуна: 

____ ___ ____ _______ ________?
Мо дар Тољикистон зиндагї мекунем.

Шумо кадом рангро дўст медоред?
__ _____ ______ ________.

      Машќи 235. Тасаввур кунед, ки пагоњ Зебуннисо ба мактаби 
шумо ташриф меорад. Аз ў чиро фањмидан мехоњед? Саволњои 
худро нависед. Бо њамсинфон саволу љавоб кунед.

Намуна: Лутфан бигўед, ки шумо ба кадом навъи варзиш 
машѓул будед?

       Машќи 236. Муколамаи хурд (се саволу се љавоб) тартиб дода 
нависед.

Са      Саволнома (Љавобњоро дар дафтар нависед.)

1. Ба љойњои холї калимањои мувофиќ гузошта нависед.
а) Зебуннисо Рустамова Ќањрамони соњаи ______ аст. 
б) Он солњо _________и азиз давлати соњибистиќлол на-

буд. 

2. Зебуннисо Рустамова дар кадом риштаи варзиш Ќањра-
мон шудааст? 

А. Шиноварї
Б. Муштзанї
В. Гурзпартої
Г. Камонварї 

3. Зебуннисо Рустамова чиро муњимтар мешуморад? 
А. Маблаѓи калон ба даст овардан
Б. Ѓолиб омадан дар мусобиќањои љањонї
В. Дастгирї кардани рафиќ дар лањзаи душвор 
Г. Машњур  шудан.

4. Дар матни «Хотираи Ќањрамони љањон дар варзиш» ка-
дом хислат ба Зебуннисо Рустамова хос нест? 

А. ботамкинї ва мењнатдўстї
Б. ѓамхорї ва ватандўстї
В. шармгинї ва беѓайратї 
Г. хоксорї ва мењнатдўстї

5. Субњи рўзи дигар дар рўзномањо хабару маќолањо бо чї 
хел ном чоп шуданд? 

А. «Духтари тољик аз Тољикистон»
Б. «Духтари тољик – Ќањрамони варзиш» 
В. «Духтари тољик аз Помири Тољикистон»
Г. «Духтари тољик аз кўњњои Помир» 

6. Сифатњои зидмаъноро бо њам мувофиќ гузоред. (Ба 
раќамњо њарфњоро мувофиќ гузоред)

1. бевиќор А. бемаънї
2. ботамиз Б. боодоб
3. беодоб В. бовиќор
4. бомаънї Г. бетамиз

7. Фикри асосии матни «Хотираи Ќањрамони љањон дар 
варзиш» дар кадом ќаторњо дуруст оварда шудааст? 

А. Дар мусобиќањои варзишї њамеша ѓалаба кунед.
Б. Ба рафиќон дар њолати душвор мадад расонед.
В. Барои машњур гаштани Ватан кўшиш кунед. 
Г. Њар субњ ба варзиш машѓул шавед.

БОБИ 6. ЗИМИСТОН

1. НАВИСАНДА ЗИМИСТОНРО ЧЇ ГУНА 
ТАСВИР МЕКУНАД?

      Матнро хонед ва дар бораи нишонањои фасли зимистон маъ-
лумот дињед.

САЊРОИ ПУРБАРФ
Роњ хеле васеъ буд. Дар ин роњ тўдањои барф набуданд, 

лекин ба љойи онњо сар то сари роњро, гўё ки мумфарш карда 
бошанд, яхи сахти сиёњчаранг пўшонда буд.

Ду тарафи роњ майдонњои кишт, кўлњои обпарто, 
зањкашњо, љўйњо, љарињо ва хамию пастињо, баландињо бо 
барф пур шуда, њамвор гашта буданд. Бар њар тараф ки ни-
гоњ кунед, барфи дурахшони сафед чашматонро мебурд.

Дарахтони бед, гуљум* ва тут њам монанди зардолуњои 
бањорон шукуфта, шукуфазореро ба назаратон љилва мекар-
данд. Њайфо, ки аз тарси хароб шудани чашм ин «шукуфа- 
зор»-ро бо серї тамошо кардан мумкин набуд.

Дар сањро њељ љонзоде наменамуд, танњо зоѓњои ало 
гурўњ-гурўњ барфбозї карда мегаштанд. Чунон ки мурѓњои 
хонагї хокбозї кунанд, онњо ба сари синаашон ба барф хо-
бида, бо панљањояшон барфњоро ба зери болњояшон пош ме-
доданд ва, ба тариќе ки мурѓобињо сари худро ба об фурў 
медињанд, инњо њам сари худро ба барф меѓўтонанд. Хомў-
шии ин сањрои пурбарфро танњо ќар-ќари њамин зоѓњо ха-
лалдор мекард.

                                                                                     Садриддин Айнї
гуљум – дарахти сершоху барги соядињанда, ки сада як навъи он аст

       Машќи 237. Расми манзараи зимистонро тасвир кунед. Маз-
муни расмро бо ду-се љумла нависед. Аз калима ва иборањои 
матн истифода баред. 

      Машќи 238. Матнро бори дигар хонед. Гўед, ки дар он сухан 
дар бораи кадом душворињои фасли зимистон меравад?

      Машќи 239. Дар матн иборањоеро, ки нишонањои зимистонро 
ифода мекунанд, ёфта, нависед. Намуна: тўдањои барф – Њар 
љо-њар љо тўдањои барф буданд. 

     Машќи 240. Ба калимањои васеъ, сафед, пастї, хонагї кали-
мањои зидмаъно оред.

Интихобан бо ду калима аввал ибора, баъд љумла тартиб 
дода нависед. 

Намуна: 
Васеъ – танг, роњи васеъ – роњи танг. Њавлии мо дар ша-

фати роњи васеъ љойгир буд. Аз кўча мо бо роњи танг сўйи 
сањро мерафтем. 

     Машќи 241. Дар мавзўи «Дар фасли зимистон аз чї эњтиёт   
шудан лозим аст?» шифоњї (дањонакї) њикоя тартиб дињед. 

            Машќи 242. Дар бораи манзараи зимистони мањаллаи худ њи-
кояи хурд нависед.

2. ОЛИМ ЗИМИСТОНРО ЧЇ ГУНА ТАСВИР МЕКУНАД?

     Матнро хонед. Сабаби боридан ва сафед будани барфро шарњ 
дињед. 

ЧАРО БАРФ САФЕД АСТ? 

Барф чист? Дар фасли зимистон барфрезањои нозуки ду-
рахшон ба рўйи замину болои дарахтон ва боми хонањо ме-
резанду мерезанд. Барф аз заррачањои яхкардаи об ба вуљуд 
омадааст. Онњо низ мисли борон аз абр меборанд, аммо 
шакли барф ба борон монанд нест. Борон аз донањои хурду 
калони об, барф бошад аз яхпорањои тунуки ба њам часпида 

иборатанд. Агар шумо донаи барфро аз наздик мушоњида 
кунед, мебинед ки он шаклњои аљиби нињоят зебо дорад ва 
ба ситорачаи панљ ё шашгўша монанд аст (нигаред ба расм). 

Мехоњед, фањмед, ки барф чї гуна пайдо мешавад?
Ваќте ки њаво гарм аст, об аз рўйи замин бухор шуда, 

хеле баланд, ба љое ки њаво сард аст, мебарояд. Аз таъси-
ри сармои боло бухори об ба яхпорањои хурд–хурд табдил 
меёбанд. Яхпорањо ба њамдигар мечаспанд ва вазнин шуда, 
ба поён, ба рўйи замин меафтанд. Дар ин ваќт барф шакли 
муайяни зебо надорад. Њангоми ба замин афтидан њаво ка-
норњои яхпора (барф)-ро хўрда, гўё онро шона мекунад ва 
донаи барф то ба рўйи замин расиданаш шакли зебои сито-
рачаро мегирад. 

Чаро ранги барф сафед аст? 
Њар як донаи барф (њар як ситорачаи барфї) бетартиб 

болои њамдигар афтида, ковок, анбўњ шуда мехобанд. Нури 
офтоб ё равшании рўз дар дохили заррањои барф пароканда 
мешавад ва ба њар тараф пањн гашта, онро равшан (сафед) 
мекунад. Барои њамин мо барфро ба ранги сафед мебинем. 
Њамин тариќ, сафедии барф ба равшании атроф вобаста бу-
дааст. 

1. Дар фасли зимистон кадом беморї бештар мушоњида 
мешавад? 

2. Аз зуком худро чї тарз эњтиёт мекунед?
3. Дар роњњои пурбарф ва лаѓжонак чї тавр эњтиёт меку-

нед? 

       Машќи 243. Калимањоро хонед. Онњоро аз рўйи намуна гурўњ-
бандї кунед ва нависед. 

Сафед, нек, калон, тез, њилагар, ширин, маккор, зебо, 
оњанин, сиёњ, баодоб, васеъ, љасур, талх, каљпо, кабуд, хурд, 
ѓофил, сурх, њарис, пахтагин, тунд, гулобї, кўтоњ, ботамиз, 
турш, чўбин, 

Намуна: 
Сифатњои ифодакунандаи њаљм: калон, ...., ...., ...., ..., .....
Сифатњое, ки аз чї сохта шудани ашёро ифода мекунанд: 

чўбин., ...., ..... 
Сифатњои ифодакунандаи ранг: сафед, ...., ...., ....,.
Сифатњои ифодакунандаи маза: ширин, ...., ...., ..., .....
Сифатњои ифодакунандаи аломати њайвонот: маккор, ...., 

...., ...., .... 
Сифатњои ифодакунандаи хислати одамон: нек, ...., ...., .... 

     Машќи 244. Муайян кунед, ки сифатњои зер аломати чињоро 
ифода мекунанд.

Намуна: сафед – гули сафед, мўйи сафед, пахтаи сафед, 
барфи сафед, ...

калон – хонаи калон, кўчаи калон, ...., ...., ..., .....
ширин – ...., ...., ...., ..., .....
зебо – ...., ...., ...., ..., .....
васеъ – ...., ...., ...., ..., .....
чўбин – ...., ...., ...., ..., .....

     Саволнома (Љавобњоро дар дафтар нависед.)
1. Љумларо пурра кунед (калимањои партофташударо 

ёбед).

Об аз рўйи замин ______ шуда, ба боло мебарояд, аз таъ-
сири хунукї ба _______ тунук табдил меёбад, оњиста-оњиста 
_________ шуда, ба замин меафтад ва барфро ташкил ме-
дињад. 

2. Шакли барф ба чї монанд аст? 
А. Ба заррачањои хурди ях
Б. Ба ситорачањои шашгўша
В. Ба пахтаи титшуда
Г. Ба пари ќуи болишт

3. Барои чї барф сафед аст? 
А. Барои он ки барф равшаниро инъикос мекунад;
Б. Барои он ки барф дар табиат сафед аст;
В. Барои он ки барф пахтаи пањну парешон кардашуда 

аст;
Г. Сафедии барф акси равшании ситорањо аст. 

4. Матни «Чаро барф сафед аст?» ба кадом навъи матн 
дохил мешавад? 

А. Матни њикоягї
Б. Матни бадеї
В. Матни маърифатї
Г. Матни тасвирї

3. МАРОСИМИ «БАРФЇ»

– Манижа, ана зимистон њам фаро расид. Њамин ки бар-
фи аввал борид, биё ба ягон кас «Барфї» нависем, – таклиф 
кард Бежан.

– Барфиаш – чї? Ман бори аввал мешунавам, – њайрон 
шуд Манижа.

– Ин як навъ бозї аст, ки одамон бо њамдигар њазлу шўхї 
мекунанд.

      Матнро хонед ва дар бораи маросими «Барфї» маълумот 
дињед.

Маросими «Барфї» яке аз анъанањои бостонии мардуми 
тољик ба шумор меравад, ки ба муносибати боридани барфи 
нахустин дар оѓози фасли зимистон – баргузор мегардад.

Кишоварзон дар фасли тирамоњ  пас аз љамъоварии њо-
сил то фаро расидани фасли зимистон заминњои киштзорон-
ро шудгор менамуданд, то ки замин барф хўрда, дам гирад 
ва алафњои бегонаю њашаротњои зараровар нобуд шаванд. 
Бинобар ин кишоварзон боридани барфи аввалинро истиќ-
бол мегирифтанд ва паёми «Барфї» иншо* намуда, онро ба 
ёру дўстон, хешовандону наздикон  мефиристоданд.

Дар номаи «Барфї» номи шахсе, ки ба ў паём мерасад, 
бояд сањењ* бошад. Сарвари хонавода рўзи боридани барфи 
аввал номаро дар киса пинњон мекард ва бо бањонае ба хо-
наи ягон дўсташ мерафт. Дар номаи «Барфї» хоњишу талаб- 
њои шахси номабар бо шўхињои аљоибу ширингуфторињои 
дилнишин баён мешуданд:

Зарра-зарра барф меборад сафед,
Як зиёфат аз шумо дорем умед.
Сандалиро гарм созед аз алав,
Ширбиринљу мантуву оши палав.

Кулчањои кунљидину ќуббадор*,
Себу ангури дилафрўзу анор.
Њофизи хушхону танбўру дутор,
Наю ѓижак, љўрањои беѓубор.
Чормаѓзу тутмавизи соягї,
Бањри мо тайёр кун аз љўрагї.

Баъд шахси паёмбар соњиби хонаро аз овардани 
нома огоњ карда, мегурехт. Соњибони хона аз паси он 
шахс медавиданд. Агар ў ба дасти соњибхона нааф-
тад, талабњояшро иљро мекарданд. Агар он шахс дур 
гурехта натавонаду ба дасти соњибхона афтад, тала-
би кардаашро худаш иљро мекунад. Чунончи, дар ин 
шеъри халќї гуфта шудааст:

Барф меборад бо фармони Худо,
Барфи нав аз мову «Барфї» аз шумо.
Гар бигиред ин љавони рафтаро,
Дасту пояш баставу рўяш сиёњ.
Гар нагиред ин љавони рафтаро,
Мешавад базми калон бори шумо.

Маросими «Барфї»-ро мардуми тољик чун анъана ва бо-
зии дилхушкунанда то њол мегузаронанд.

                                                                                              Рўзї Ањмадов
иншо – эљод кардан, навиштан
сањењ – дуруст, аниќ
ќуббадор – гунбазмонанд

1. Маросими «Барфї» кай баргузор мегашт?
2. То фаро расидани зимистон кишоварзон чї кор мекар-

данд?
3. Боридани барфи аввалро онњо чї тавр пешвоз меги-

рифтанд?

4. Шумо њам «Барфї» навиштаед?

    Машќи 245. Хонед ва муайян кунед, ки дар ин «Барфї»-њо 
чиро умед мекунанд.

Зарра-зарра барф меборад сафед, 
Як зиёфат аз шумо дорем умед.
 ё 
Зарра-зарра барф меборад сафед,
Мењрубонї аз шумо дорем умед.

       Машќи 246. «Барфї» нависед. Ба љойи нуќтањо монанди на-
мунањои боло хоњиши худро нависед. 

Зарра-зарра барф меборад сафед
……. аз шумо дорем умед.

      Машќи 247. Бозии «Барфї». Шарти бозї чунин аст:
Як нафарро назди лавњаи дарсхона даъват намуда, чаш-

монашро бандед.
Аз байни хонандагон интихобан як нафар баромада, ба 

дасти ў «Барфї» медињад.
Чашми нафари аввалро кушоед ва аз ў хоњиш намоед, 

ки «Барфї»-и гирифтаашро хонад. Агар шахси «Барфї»-на-
висро ёбад, љояшро ба ў медињад. Агар наёбад, як хоњиши 
«Барфї»-нависро иљро мекунад. Масалан, раќс мекунад.

      Машќи 248. Аз матни «Маросими барфї» истифода карда 
калимањои муќобилмаъноро ёбед.

охирин –
фоидаовар –
дур –
хунук –

     Машќи 249. Сифатњои муќобилмаъноро нишон дињед.
Яке фарбењ, дигаре хароб, яке дароз, дигаре кўтоњ, яке 

хушрў, дигаре безеб, вале моњияти амалашон чун як себи ду-
кафон ба њамдигар шабењ аст.

                                                                                                   Урун Кўњзод

     Машќи 250. Монанди дарси имрўза барои хоњару бародар 
«Барфї» навиштанро машќ кунед. 

 
4. ЉАШНИ САДА 

 
      Матнро хонед ва дар бораи љашни Сада маълумот дињед.

Љашни Сада њар сол дар дањуми бањмани солшумори ни-
ёгони* мо, баробар ба 30-юми январ љашн гирифта меша-
вад. Аз рўйи таќвими халќї баъди поён ёфтани сардтарин 
рўзњои зимистон дар табиат таѓйироте ба вуљуд меояд ва, ба 
ќавли Абўрайњони Берунї*, «Офтоб аз хонааш берун меба-
рояд ва ба бањор майл менамояд». Дењќонон аз њамин айём 
ба корњои кишоварзї омодагї мебинанд ва ин њолат панљоњ 
рўзу панљоњ шаб пеш аз љашни Наврўз сурат мегирад. Аз ин 
рў ин љашнро «Сада» гуфтаанд, ки маънояш адади сад аст.

Дар ин бора шоир Манучењрии Домѓонї гуфтааст:
	

Инак, биёмадаст ба панљоњ рўз пеш,
Љашни Сада талоши Наврўзи навбањор.

Шоир Фаррухии Сиистонї низ ба ин ишора кардааст:

	               Сада омад, ки туро мужда дињад аз Наврўз,
Мужда бипазиру бидењ хилъату корам бигирад.

Дар љашни Сада дењќонон рўз то бегоњ оташ меафрўзанд. 
Њамагон дар гирди оташ љамъ шуда, раќсу сурудхонї меку-
нанд. Аз њамин рўз иборат дењќонон ба киштукори бањорї 
омодагї дида, боѓу дарахтонро ба тартиб меоваранд. Ба за-
минњо яхоб мемонанд, тухмии серњосил љустуљў менамоянд.

Љашни Сада дар замони мо ба њукми анъана даромада-
аст. Дар ин љашн мардум њар гуна озмунњо ташкил меку-
нанд. Дењќонону боѓдорон анъанањои гузаштагони худро 
идома медињанд. 

                                                           Маљаллаи «Масъалањои маориф»

1. Барои чї ин љашнро Сада мегуфтаанд?
2. Садаро кай љашн мегиранд?
3. Дар чандуми моњи Бањман онро љашн мегирифтанд?
4. Дар замони пеш Садаро чї тарз љашн мегирифтанд? 

Дар замони мо-чї?

      Машќи 251. Агар 30-юми январ ба 10-уми Бањман баробар 
бошад, якуми Бањман ба чандуми январ рост меояд? Њисоб 
кунед.

     Машќи 252. Дењќонон ба киштукори бањорї омодагї меби-
нанд. Шумо ба чї омодагї мебинед? Нависед. 

Намуна. Мо ба омадани мењмонон омодагї мебинем.

      Машќи 253. Ба ифтихори љашни Сада њамдигарро аввал ши-
фоњї, баъд хаттї табрик намоед.

    Машќи 254. Машќи навиштани эълон. Доир ба баргузории 
љашни Сада эълон нависед. 

       Машќи 255. Иборањои зеринро дар дафтар, дар катакњо муво-
фиќ гузоред ва монанди он кроссворд тартиб дињед: кўњи ба-
ланд, пуштањои сабз, манзараи гуворо, насими форам, оби соф.

И

И

И

И

И

БОБИ 7. РАСМУ ОИНЊОИ МО 

1. НИЯТИ НЕК

       Машќи 256. Љумлањоро хонед ва нависед. Мазмуни љумлањои 
њар ќаторро муќоиса кунед. Хулосаатонро гўед.

1. Вай бељуръатона гуфт. 1. Вай тарсида гуфт.
2. Офтоб аз паси ќуллањои сарба-
фалаккашида рух вонамуд.

2. Офтоб аз паси кўњњои хеле ба-
ланд рух вонамуд.

3. Ба шумо панљ даќиќа фурсат ме-
дињам.

3. Ба шумо панљ даќиќа ваќти му-
носиб медињам.

      Матнро хонед ва гўед, ки чаро Шариф љумла нанавишт? 
Ин њодиса дар дарси забони модарї рух дод. Муаллима 

ба њар кас як-ду калима доду фармуд:
– Бо њамин калимањо љумла тартиб дињед. Ба шумо панљ 

даќиќа фурсат* медињам …
Панљ даќиќа гузашт. Аз мизи якум дафтарашро гирифта, 

Саид бархест. Вай бељуръатона* гуфт:
– Калимаи ман «сарбафалаккашида» аст, – ва љумлаашро 

хонд:  
– Офтоб аз паси ќуллањои сарбафалаккашида рух вона-

муд.
– Бад нест, – розї шуд муаллима. – Ќабул!  
Навбати Маъмур. Маъмур дар пањлуи Саид менишаст. 

Калимаи вай «роњ» будааст.
– Кўњ њар ќадар баланд бошад, боз њам аз сари худ роњ 

дорад, – гуфт вай.
– Олиљаноб! – хитоб кард муаллима.
Навбати Шариф расид, аммо вай аз љой нимхез шуда буд 

ки, замин ларзид. Аввал шишаи тирезањо паст-паст садо ба-
ровард. Баъд замин сахт такон* хўрд ва шишае љарангосза-
нон фурў рехт. Аз саќф бошад, порањои тунуки гаљ ба сару 
дарсхони рўйи бачањо афтиданд…

– Ба берун! – дод зад  муаллима ва давида рафту дари 
дарсхонаро кушод. 

Ањли синф бод барин ба долон ва аз он љо дар як мижа за-
дан ба сањни мактаб баромаданд. Њама рангпарида, хавотир 
менамуданд. Чанд духтарак њатто гиристанд. Кадоме бењуш 
шуда буд. Муаллима ба рўяш об зада ба худ овардан мехост.

Чанд даќиќа гузашт. Замин дубора наларзид. Аммо касе-
ро љуръати ба дарун даромадан набуд. Тарсу њарос аз вуљу-
ди бачањову омўзгорон рафтан намехост…

Сарвари мактаб – Муродова, эълон кард, ки боз дањ-понз-
дањ даќиќа мунтазир мешавем. 

Нињоят барои давом додани машѓулиятњо иљозат шуд. 
Ваќте ки бачањо ба дарсхона даромада, ба љойњояшон 

нишастанд, муаллима озурдахотир, гўё худ ба худ гуфт:
– Аљаб кори нохуб шуд!
– Не, кори хуб шуд, – пичиррос зад Шариф ба гўши њам-

партааш – Набї. – Ман њанўз љумла наёфта будам. Агар за-
мин намеларзид, ду мегирифтам.

– Калимањоят кадом? – пурсид Набї.
– «Ният» ва «дил», – љавоб дод Шариф.
– Навис, – гуфт Набї, – «Буздил бадният мешавад!» 

                                                                                                   Азизи Азиз
фурсат – ваќти муносиб
бељуръатона – тарсида
кўњи сарбафалаккашида – кўњи хеле баланд
замин сахт такон хўрд – замин сахт ларзид 
ният – ќасд, азм, фикр, андеша, хаёл

 
1. Чаро Шариф љумла нанавиштааст?
2. Воќеа дар куљо рўй дод?
3. Ин њодиса дар дарси кадом фан рух дод? 
4. Муаллима ба хонандагон чї вазифа дод?
5. Саид чї хел љумла гуфт? Маъмур-чї?
6. Барои чї Шариф љумла нанавишт?

7. Њангоми заминларза хонандагон чї кор карданд?
8. Баъди ба дарсхона баргаштан муаллима чї гуфт?
9. Шариф чї љавоб дод? Чї тарз љавоб дод?
10. Маънои «ният» чї будааст? 
11. Агар шумо мебудед, чї кор мекардед?
12. Ба мазмуни матн кадом сарлавња мувофиќ аст?
13. Фикри асосии матн аз чї иборат аст?

1. Мазмуни њикояро муфассал ва мухтасар наќл кунед
2. Дар наќши Шариф ва Набї бозї кунед. Ба оњанги гуф-

тори онњо риоя намоед.
3. Кадоме бењуш шуд. Муаллима ба рўяш об зада ба худ 

овардан мехост. 
4. Агар хонандае дар назди шумо бењуш шавад, шумо чї 

кор мекунед?

  Машќи 257. Ќоидањои рафторро њангоми заминларза хонед 
ва дар хотир гиред.

Ќоидањои рафтор њангоми заминљунбї
•	 аввал љойи бехатарро ёбед ва бишинед;
•	 сар ва гарданро бо дастон пўшонед;
•	 ба ягон чизи устувор такя намоед;
•	 нафаси чуќур кашида ором шавед;
•	 то ба охир расидани заминљунбї  дар њамон љое, ки ќа-

рор доред, бимонед, агар дар дохили бино бошед, ба таги 
мизи устувор дароед,  худро аз тирезањо дуртар гиред, дар 
назди кунљњои дарунии деворњои асосї ва дарњо паноњгоњ 
љўед;

•	 агар дар берун бошед кўшиш намоед, ки ба љойи кушод 
бароед, худро аз биноњо, хатњои барќ ва дарахтон дур гиред;

•	 агар дар автомобил бошед, ба љойи кушод баромада, 
мошинро аз њаракат боздоред;

•	 агар дар кўчањои танги шањр бошед, худро ба љойи бе-
хавф аз биноњои бисёрошёна дуртар гиред.

Дар ваќти заминљунбї аз амалњои зерин даст кашед:
•	 ба тарафи майдончаи зинапояњо ва дарњои баромад на-

давед;
•	 ба сўйи айвон надавед;
•	 аз айвон ё тиреза ба поён напаред;
•	 лифтро истифода накунед.

Баъд аз заминларза чї бояд кард?
•	 аз ашёи шикаста ва аз боло афтанда худро эњтиёт кунед;
•	 дари љевонро эњтиёткорона кушоед;
•	 хонаатонро аз назар гузаронед, агар дар дохили хона 

будан хатарнок бошад, њамаро берун бароред;
•	 ба њамсояњое, ки ба ёрї ниёз доранд, ёрї расонед;
•	 аз ноќилњои барќии афтида ё ќубурњои кандашудаи газ 

эњтиёт шавед;
•	 барои аз назар гузаронидани хона аз чароѓаки дастї ё 

лампаи батареядор истифода баред;
•	 љунбишњои баъдинаро мунтазир бошед;
•	 хабарњои радио ва телевизионро гўш кунед
•	 агар оташро мушоњида кардед, худатон хомўш кунед ё 

ба 01 занг занед. 
     

Машќи 258. Имлои дунафарї. Љумлањои тартибдодаи Саид 
ва Маъмурро бонавбат ба њамдигар гўед ва нависед. Даф-
тарњои худро бо шарикатон иваз карда, санљед. Ѓалатњои 
љойдоштаро фањмонда, ислоњ кунед.

      Машќи 259. Имлои худамро месанљам!
Забони модарї, бељуръатона, сарбафалаккашида, Маъ-

мур, љарангосзанон, рангпарида, озурдахотир. 

      Машќи 260. Бо калимањои машќи 259 љумла тартиб дињед. 
Дафтарњои худро бо шарикатон иваз карда, санљед. Ѓалатњои 
љойдоштаро фањмонда, ислоњ кунед.

       Машќи 261. Хонед: 
– Калимањоят кадом? – пурсид Набї.
– «Ният» ва «дил», – љавоб дод Шариф.
– Навис, – гуфт Набї, – «Буздил бадният мешавад!»
Агар шумо мебудед, бо калимањои «ният» ва «дил» чї 

хел љумла тартиб медодед? Нависед. 

        Машќи 262. Ниятњои некро номбар карда нависед. 
Намуна: Бигзор њамеша сулњ бошад.

           2. ЭЊТИРОМИ ПАДАРУ МОДАР ВА КАЛОНСОЛОН

     Машќи 263. Матнро хонед ва гўед, ки барои чї мо бояд пада-
ру модарро эњтиром кунем.

Падару модарро иззат кардан, онњоро бузургу калон до-
нистан, аз гуфтаи онњо набаромадан, суханашонро рад на-
кардан, њамеша дар њама кор ризои онњоро љустан ба њар кас 
лозим аст. Падару модар дар тарбияти мо бисёр машаќќатњо 
кашиданд ва ба хуни љигар парвариш намуда калон карданд. 
Ба синни њафтсолагї ба мактаб фиристоданд. Алъон* мо 
дар мактаб мехонем, њељ ѓам надорем. Хўроку пўшоки моро 
онњо тайёр мекунанд. Акнун моёнро лозим аст, ки ќадри па-
дару модарро донем, онњоро бисёр иззат кунем, бе иљозати 
онњо коре накунем. Агар ба коре иљозат надињанд. «Љавоб 
дињед» гуфта зўр назанем, зеро ки кори наѓзу бадро... онњо 
медонанд. Ба њар коре, ки онњо љавоб надињанд, албатта за-
рарнок аст. 

                                                                                        Садриддин Айнї

                                       алъон – њоло

Њафт сабаби эњтиром кардани падару модарро аз матн муайян 
кунед.

       Машќи 264. Имлои дунафарї. Љумлаи якуми матнро нависед. 
Дафтаратонро бо шарикатон иваз кунед. Ѓалатњои љойдошта-
ро муайян намуда, ислоњ кунед.



173

     Машќи 265. Замира мегўяд, ки ифлос накардани либос њам 
эњтироми падару модар аст.

– Ба дарс бо тайёрии пухта омадан њам эњтироми падару 
модар аст – мегўяд Фарзона. 

Боз кадом корњо нишонаи эњтироми падару модар аст? 
Нависед.

Рањим мегўяд, ки дар кўча сухани даѓал нагуфтан њам 
эњтироми падару модар аст.

       Машќи 266. Љумлањоро хонед. Дуруст ё нодуруст будани раф-
торро муайян кунед. Дар дафтар танњо рафтори дурустро на-
висед.

Рафтор Дуруст Нодуруст

Ман њар субњ ба падару модарам салом ме-
дињам.		

Ман ба шахсони калонсол салом медињам. 

Ман ба падару модарам сухани рост ме-
гўям.	

Ман ба калонсолон сухани рост мегўям.	

Ман њангоми салом додан ба калонсолон даст 
дароз мекунам.

Ман њангоми салом бо калонсолон даст дароз 
намекунам, то онњо даст дароз накунанд.

Ман дар автобус ба шахсони калонсол љой ме-
дињам.		

Ман ба калонсолон ёрї намерасонам, зеро 
онњо њам фарзанд доранд.	

Агар калонсолон аз ман ёрї пурсанд, тайёр   
њастам, ки ба онњо ёрї расонам.	

Ман ба падару модар ва калонсолон «шумо» 
гуфта мурољиат мекунам.		

      Машќи 267. Дар бораи эњтироми падару модар шифоњї њикоя
 тартиб дињед. Меъёрњои нутќи шифоњиро ба эътибор гиред

       Машќи 268. Њамроњи ањли хонавода нишонањои эњтиром кар- 
дани падару модар ва шахсони калонсолро муайян кунед ва   
рўйхати нав тартиб дињед. 

Намуна: 1. Њаргиз падару модарро наранљонед.
	              2..........

3. «ТУ» ВА «ШУМО»

Дар забони тољикї њангоми суњбат ё мурољиат љони-
шинњои «ту» ва «шумо» нисбат ба якдигар баробар истифода 
карда мешаванд. Њар дуи онњо баробарњуќуќанд.

Саволе ба миён меояд, ки риоя карда истифода бурдани 
љонишинњои «ту» ва «шумо» дуруст аст ё не?

Ба фикри мо, риоя намудани љонишинњои мазкурро одоб 
талаб мекунад. Ин нишонаи одоб аст.

Аз рўйи одоби тољикон, аксарияти мардум дар ваќти бо 
волидайн, бародару хоњари калон, мењмон, калонсолон, шах-
сони ношинос, роњбар, омўзгор мурољиат намудан њатман 
«шумо» мегўянд.

Фаќат шахсони њамсинну сол, аз хурдї дар як љо калон-
шуда ихтиёр доранд, ки «ту» ё «шумо» гуфта ба њамдигар му-
рољиат намоянд. Калонсолон њам нисбат ба хурдсолон «ту» 
гуфта мурољиат менамоянд.

«Шумо» гуфта мурољиат намудан маънои  хушомад ё  
тарс надошта, балки њурмату эњтироми якдигарро ифода ме-
намояд.

Каломи ширин, ахлоќи њамида, муносибати боодобона 
ба монанди насими сањарї табъи шахсро њушу асабро ором 
менамояд.

Агар ба шахсе, ки њамеша «шумо» гуфта мурољиат наму-
даанд, якбора бо калимаи «ту» рўй оранд, табъи вай якбора 

хира мешавад. Ин гуна рафторро чун тањќир ќабул мекунад. 
Њол он ки мурољиаткунанда, мумкин аст, аз рўйи одат, на-
фањмида, ѓайри ихтиёр «ту» гуфта бошад. Дар ин њолатњо 
хафа шудан лозим нест, чунки дар баъзе лањљањои мо «ту» 
гуфта мурољиат намудан низ маъмул гардидааст. Дар ваќти 
суњбат гоњ бо калимаи «ту», гоњ «шумо» мурољиат намудан 
аз рўйи одоб нест.

Аммо њамеша кўшиш кардан лозим аст, ки бо калимаи 
«шумо» мурољиат намоем. Дар оила ба риоя намудани тар-
тиби мурољиат, калонсолонро  «шумо» гуфтан вазифаи 
ахлоќист.

                                                                                        «Маданияти шахс» 
     

1. Аз рўйи одоб мурољиат ба дигарон чї гуна бояд бо-
шад?

2. Ваќти мурољиат калимаи «шумо» чиро мефањмонад?
3. Калимаи «ту» њангоми мурољиат чї таъсир мерасонад?
4. Дар мањаллае, ки шумо зиндагї мекунед, њангоми му-

рољиат аз кадом љонишинњо истифода мебаранд?
5. Шумо њангоми мурољиат ба калонсолон кадом љони-

шинњоро ба забон меоред?
6. Баъд  аз хондани  матн андешаи шумо дар ин бора 

таѓйир ёфт ё не? Баён кунед.

     Машќи 269. Ба љойи нуќтањо калимањои мувофиќро гузошта
 нависед.

Шахсоне, ки «ту» гуфта мурољиат мекунем: њамсолон, ...
Шахсоне, ки «шумо» гуфта мурољиат мекунем: падар, ...

     Машќи 270. Озмуни хушнависї. Бандњои чоруму панљуми 
матнро хушнависї кунед.

      Машќи 271. Дарси имрўзаро бо ањли хонавода муњокима ку-
нед. Њамроњи онњо мавридњои истифодаи «ту» ва «шумо»-ро 
муайян кунед ва рўйхати нав тартиб дињед.

Намуна:
1. Њамаи хурдсолон ба калонсолон «шумо» гуфта му-

рољиат мекунанд.
2. ......

                      4. ОДОБИ МЕЊМОНДОРЇ

       Машќи 272. Љумлањоро хонед ва нависед. Мазмуни љумлањои 
њар ќаторро муќоиса кунед. Хулосаатонро гўед.

1. Бе њељ такаллуф даромада ома-
данд.

1. Бепарвоёна даромада омаданд.

2. Мењмонон наќшањои барои мо 
хавфноктар кашидан гирифтанд.	

2. Мењмонон наќшањои барои мо 
пурхатар кашидан гирифтанд.

3. Дандон ба дандон монда оќиба-
ти кори ин мењмонњои азхудрафта-
ро мунтазир будам.	

3. Тоќат карда оќибати кори ин 
мењмонњои азхудрафтаро интизор 
будам.

4. Духтарчаам ошуфтањолона пур-
сид.

4. Духтарчаам парешонхотир пур-
сид.

 
ХОНА ДАР ХОНА

I
Онњо ќариб як моњест, ки сокини хонаи моянд. Рости гап, 

бе њељ такаллуф* даромада омаданду дигар ихтиёри рафтан 
накарданд.

Њардуяшон њам базеб, хушандом, дўстрў. Лекин як хис- 
лати аљиб доранд: њамин ки нишастанд, хоњ ба диламон 
ѓунљаду хоњ не, бо њамдигар байтбарак мекунанд. Ман 
њарчанд забони онњоро нафањмам њам, ба овози форам ва 
дилрабояшон бодиќќат гўш мекунам. Њис кардан мумкин 
аст, ки аз хониши онњо оњанги зиндагї, њаётдўстї, оромию 
осоиш ба гўш мерасад. Дертар мењмонон наќшањои барои 
мо хавфноктар* кашидан гирифтанд.

II
Ба фикри онњо, мо минбаъд, агар ба љое рафтанї ша-

вем, дару тирезаро кушода монем, будааст. Охир, худатон 
тасаввур кунед, ки мо чї тавр дару тирезаи хонаро кушода, 
рафта метавонем? Не, ин кори ношуданї!

Лекин яке аз мењмонон ѓазаби маро дида ба сўйи тире-
за ишора кард. Ман фањмидам: ў гуфтан мехоњад, ки «Дар-
ро ќулф кунед њам, аќаллан даричаи тирезаро кушода мо-
нед-дия!»

Хайр, агар дарро монда, аз дарича медаромадагї мењ-
мон бошад, ба инаш розї шудан мумкин. Даричаи тирезаро 
кушода мондам. Њамин тавр, дарича дари онњо шуда монд.

Мо рафта-рафта ба ин кори мењмонон њам одат карда 
мондем. Ягон соат наомада монанд, духтарчаам мепурсид:

– Дада, онњо ба куљо рафтанд?
Як рўз мењмонон байни худ ким-чї хел ањду паймон кар-

данд, ки дар як кунљи хонаи мо хона созанд. Аљабо! Ин чї 
гуфтагї гап-а? Наход мењмон њамин хел шавад!

III
Њарчанд асабњоям таранг шуда бошанд њам, дандон ба 

дандон монда* оќибати кори ин мењмонњои азхудрафтаро 
мунтазир будам. Рўзи дигар онњо ба нохост ба кор сар кар-
данд. Яке лой меовард, дигаре об. Хонасозї сар шуд. Аз як 
тараф ѓазабам ояд, аз тарафи дигар ба мењнатдўстии онњо 
ќоил мешудам. Охир, яке лойро эњтиёткорона ба кунљи хона 
мегузошт ва дигаре об оварда, онро андова мекард, сайќал 
медод. Дар тамоми муддати хонасозї, ки он ќариб як моњ 
давом кард, ман надидам, ки ба рўйи ќолин як гард хоку лой 
афтида бошад.

Мењмонон пас аз буд шудани хона ба мо њарфе назада 
дар он зиндагї кардан гирифтанд.

Пас аз чанде мењмонони мо – фароштурукњо, бо оилаи 
худ кўчида рафтанд. Духтарчаам ошуфтањолона* пурсид:

– Дада, онњо аз мо ранљиданд?
– Не, наранљиданд. Ќоидаашон – њамин. Ба мамлакатњои 

гарм мераванд. Хонаи онњо њамчун нишонаи дўстї дар хо-
наи мо боќї хоњад монд.

Бигзор, хонаи онњо њељ гоњ вайрон нашавад! 
                                                                                  Ибодулло Файзуллоев

такаллуф – бепарвоёна
мунтазир – интизор
сайќалдињї – суфта кардан
дандон ба дандон мондан – тоќат кардан 
фароштурук – парасту, достак
ошуфтањолона – бо њаяљон, парешонхотирона

1. Мазмуни њикояро муфассал ва мухтасар наќл кунед.
2. Дар бораи одоби мењмондорї мулоњизаатонро баён 

кунед.
3. Дар наќши падару духтарча бозї кунед. Ба оњанги гуф-

тори онњо риоя намоед.
4. Њаракати фароштурукњоро бо имову ишора нишон 

дињед.
5. Дар бораи фароштурук ягон суруд сароед. 
6. Расми фароштурукро тасвир кунед.
7. Дар бораи фароштурук маълумот дињед.

      Машќи 273. Имлои дунафарї. 
Сокини хонаи мо, хислати аљиб, овози форам, оњанги 

зиндагї, тирезаи хона, даричаи тиреза, нишонаи дўстї.
 
    Машќи 274. «Дандон ба дандон монда, оќибати кори ин мењ-

монњои азхудрафтаро мунтазир будам», – мегўяд соњибхона. 
Боз дар кадом мавридњо «дандон ба дандон монда мунтазир 

          шудам» мегўянд?
 Нависед. 

       Машќи 275. Аввал љумлањои сутуни якумро хонед. Гўед, ки 
чї фањмидед?

Љумлањои сутуни дуюмро хонед. Акнун чї фањмидед? 
Љумлањои сутуни якум ва дуюмро муќоиса кунед.
Љумлањои сутуни дуюмро нависед.

Моњрў омадани мењмонон дастар-
хон орост.	

Моњрў то омадани мењмонон 
дастархон орост. 

Рустам донишгоњ тањсил меку-
над.	

Рустам дар донишгоњ тањсил меку-
над.

Моњ шинї, моњ шавї, дег шинї, 
сиёњ шавї.

Бо моњ шинї, моњ шавї, бо дег 
шинї, сиёњ шавї.

Кўча шахси ношинос мегузашт. Аз кўча шахси ношинос мегузашт.
Бобоям ман гул туњфа карданд. Бобоям ба ман гул туњфа карданд.

	
Калимањои ба, бо, то, аз, дар-ро пешоянд меноманд. Пешояндњо 

барои алоќаманд кардани калимаю иборањои љумла заруранд. Агар                     
пешояндњо намебошанд, мо ба гуфтори њамдигар сарфањм намерафтем. 
Пешояндњо аз калимањои дигар људо навишта мешаванд.

      Машќи 276. Аз рўйи намуна ба саволњо љавоб нависед.
Одамон дар куљо тањсил мекунанд?
Одамон дар мактаб, литсей, гимназия, коллељ, омўзиш-

гоњ, донишкада  донишгоњ тањсил мекунанд.
Шумо бо кї хўрок мехўред?...................................
Роњ то куљо мебарад?..................................................
Шумо аз чї хурсанд мешавед? 
Гулро ба кї туњфа мекунанд?......................................

       Машќи 277. Дарси имрўзаро бо ањли хонавода муњокима ку-
нед. Якљоя рўйхати одоби ба мењмонї рафтанро фикр карда 
нависед. 

Намуна: 
1. Бе таклиф ба мењмонї нарав.
2. .....................................................

       Саволнома (Љавобњоро дар дафтар нависед.)

1. Дар кадом ќатор калимањо дуруст навишта шудаанд? 
 А. дўстрў, зиндагї, њаётдўстї, хавфноктар 
Б. дустру, зиндаги, њаётдусти, хафноктар
В. дўстрў, зиндаги, њаётдўсти, хафвноктар
Г. дустрў, зиндагї, њаётдустї, хафноктар

2. Дар кадом ќатор симоњои асосии матн оварда шудаанд? 
А. духтару фароштурукњо
Б. фароштурукњо 
В. падару духтар
Г. падару фароштурукњо

3. Воќеаи асосї дар куљо рўй дода буд? 
А. Дар лонаи фароштурукњо
Б. Дар хонаи муаллифи њикоя
В. Дар сањро
Г. Дар мењмонхона

4. Њикоя аз номи кї наќл шудааст? 
А. Аз номи фароштурукњо 
Б. Аз номи духтар 
В. Аз номи муаллиф
Г. Аз номи њамаашон

5. «Дандон ба дандон мондан» чї маъно дорад? 
А. хотирпарешон шудан
Б. асабї шудан 
В. ѓамгин шудан
Г. тоќат кардан

6. Шарњи калимањои сутуни якумро аз сутуни дуюм муай-
ян кунед. (Ба раќамњо њарфи мувофиќ гузоред.)  

1. такаллуф 	 А. пурхатар 
2. хавфнок	 Б. интизор
3. мунтазир 	 В. таклиф, даъват 
 
7. Фикри асосии матн дар кадом љумла ифода ёфтааст? 

А. Хонаи онњо њамчун нишонаи дўстї дар хонаи мо боќї 
хоњад монд.

Б. Ба мамлакатњои гарм мераванд.
В. Мењмонон ба мо њарфе назада зиндагї кардан гириф-

танд.
Г. Бе њељ таклиф даромада омаданд.

5. ЊАР КАСЕРО БАЊРИ КОРЕ СОХТААНД…
 
       Машќи 278. Бозии «Бинго». Љадвали  4х4-ро тасвир карда, 

дар он номи 16 касбро интихобан нависед.

Омўзгор, навозанда, бастакор, ошпаз, бофанда, барз-
гар,  мутриб, варзишгар, дуредгар, милиса, нонво, оњангар, 
тарљумон, муњандис, нозири андоз, ронанда, њавонавард,  
сохтмончї, барќчї, дўзанда, рассом, андовагар, духтур, 
агроном, дењќон, рўзноманигор, навобардор, муњофиз, њам-
шираи шафќат, ќаннод, кайњоннавард, меъмор, китобдор, 
посбон. 

      Машќи 279. Монанди намунаи зер дар бораи панљ касбу кори 
гуногун маълумот дињед. 

Номи касб Чї кор мекунад? Барои чї даркор аст?
Намуна:

Омўзгор Хонандагонро таълим 
дода, тарбия мекунад.

Мо донову тавоно шуда, касб 
меомўзем.

Муњандис Тарњи биноро мека-
шад.

Мо дар биноњои зебою барња-
во зиндагї мекунем.

Адвокат

Дўзанда

Милиса

Духтур

Андовагар
		

     Машќи 280. Мањсулоти зеринро аз рўйи намунаи љадвал
 гурўњбандї кунед: 

Манту, анор, помидор, кулчаќанд, сабзавоти тару тоза, 
санбўса, сихкабоб, хурмо, кулча, карам, нок, нон, карам- 
шўрбо, гандум, шафтолу, картошка, афлесун, шалѓам, оши 
палав, ширбиринљ. 

Боѓбон Нонво Ќаннод Дењќон Ошпаз
анор кулча   кулчаќанд    помидор манту

     Машќи 281. Мањсулоти зеринро аз рўйи намунаи љадвал гу-
рўњбандї кунед: 

Табаќи сафолин, зардўзї, љуробак, гўшвор, коса, ќолин, 
дар, дастмона, кўза, тиреза, бозубанд, болишт, тоќї, чўб-
корї, сабад, гулдўзї, дарвоза.

Заргар    Кулол    Кандакор    Кашидадўзї   Бофанда

     Машќи 282. а) Дар мавзўи «Касби дўстдоштаи ман» аз рўйи 
наќша њикоя нависед. 

б) Њикояњои худро бо њамсинфон иваз карда, ѓалатњоро 
ислоњ кунед. 

в) Њикояи худро хонед. 
Наќша:
Номи касби дўстдоштаатон чист?

Чї кор мекунед?
Барои мардум чї манфиат меоред?

      Машќи 283. Дарси имрўзаро бо ањли хонавода муњокима ку-
нед.  Дар бораи касби дўстдоштаи худ ба онњо њикоя кунед.
 Монанди њикояи навиштаи худ (машќи 282) дар бораи касби 

         падар, модар ё дигар аъзои хонавода њикояи хурд (5-6 љумла)
          нависед. 

 6. ЊУНАРЊОИ МАРДУМЇ
 
      Матнро хонед ва ба саволњо љавоб гўед. 

Њунари љуроббофии бонувони* Бадахшон аз замонњои 
хеле ќадим оѓоз ёфта, то имрўз расидааст. Љуроб моли санъ-
ати мардуми  Бадахшон  буда, аз  бофанда њунари баландро 
талаб мекунад. Љуробро њанўз дар ќарнњои* VII-VIII ба мењ-
монони  олимаќом* чун туњфа таќдим менамуданд. Љуробро 
чун туњфа аз Бадахшон ба мулкњои Чин, Покистон, Афѓони-
стон мебурданд. 

Љуробњои бофтаи бонувони њунарманди Бадахшон дар 
осорхонањои Русия, Олмон, 
Инглистон, Украина ва Бела-
рус ба намоиш  гузошта шуда-
аст. Њунари нињоят баланди бо-
фандагии бонувони бадахшонї 
њунармандон, олимони соњаи 
фарњангу њунар, этнографњоро* 
дар њайрат мегузорад. Љуробњо 
дар шаклњои гуногун бофта ме-
шаванд, онњоро то зону ва аз 
зону боло низ мебофанд.

Ин навъи њунар њоло њам хоси бонувони Бадахшон аст. 
Љуробњоро асосан аз пашми гўсфанд, бузњои ангорї ва 

уштур тайёр мекунанд. Барои бофтани љуробњо танњо мўи-
наи дар фасли бањор тарошидаро истифода мебаранд, чунки 
сифати он баланд аст. 

Сараввал мўйинаро бо химчаи бед кўфта мулоим наму-
да, барои ресидан тайёр менамоянд. Баъди омода намудани 
мўйина бо дастгоњи ресандагї – «чархи дастї» ё бо чархи 
одии дастии «чалак» мересанд. Баъди тайёр шудани ресидаи 
мўйина риштањоро бо рангњои табиї ранг мекунанд. Барои 
ранг кардани риштањои љуробњо аз рангњои табиї ба таври 
фаровон истифода мебаранд. Рангњоро аз рустанињо, гули 
рустанињо ва решаи дарахтон тайёр мекунанд. Њунарман-
дон ранги гулобиро аз рустании рўян, ранги зардро аз гули 
хуч, ранги сурхро аз решаи гули хуч, ранги зарди тираро аз 
жоѓари зардолу ё дарахти чормаѓз, ранги сиёњро аз пўстлохи 
чормаѓз тайёр мекунанд.

Дар байни љуробњо наќшу нигорњои гуногун дида меша-
ванд, ки ба номашон хеле мувофиќанд. Масалан, аловгул, 
пари товус, синаи боз, чархгардонак, пайи гурба, пайи гург, 
пайи гунљишк, пайи мурѓ, нохуни паланг, чашмак, ганду-
мак, чапу рост, далќангул (кўзагул) ва ѓайрањо.  

бонувон – занон
ќарн – аср, садсола 
олимаќом – баландпоя
этнографњо – олимоне, ки урфу одат ва маданияти халќњоро меомў-

зад, мардумшинос. 
рўян – гиёње, ки баргњои нўгтез ва гулњои зарди майда дорад. Аз ре-

шаи он моддаи сурхранге њосил мешавад, ки дар рангрезї ба кор мера-
вад.

1. Њунари љуроббофї дар Бадахшон аз кай оѓоз ёфтааст? 
3. Љуробњоро асосан аз мўйинаи чињо тайёр мекунанд?
5. Љуробњо чї гуна наќшу нигор доранд?



185

    Машќи 284. Имлои дунафарї. Бадахшон, Чин, Покистон, 
Афѓонистон, Ќирѓизистон, Ўзбекистон, Русия, Олмон, Инг- 
листон, Украина ва Беларус. 

      Машќи 285. Сархати охири матнро нависед. Диќќат дињед, ки 
аломати вергул пас аз чињо гузошта шудааст?

      Машќи 286. Ба љойњои холї номњои мувофиќро  ёфта, нависед.
____ ва ____ дўсти љонї мебошанд.
____, ____ ва ____ ба китобхона мераванд.
____, ____, ____ ва ____ хубии одамро нишон медињанд.

       Машќи 287. Машќи тартиб додани дастур
1. Пашми бузро метарошанд.
2. Мўйинаро бо химчаи бед мулоим мекунанд.
3. Мўйинаро мересанд ва ришта њосил мекунанд.
4. Риштањоро ранг мекунанд.
5. Бо риштањо љуроб мебофанд.

     Машќи 288. Дарси имрўзаро бо ањли хонавода муњокима ку-
нед. Доир ба тарзи тайёр кардани ягон чиз дастур тартиб 
дињед: 

Намуна: 
Тартиби пухтани кулчаќанд: 1. ...... 2. ......
Тартиби сохтани лонаи парандагон: 1. ...... 2. .......

7. ЁДИ ВАТАН

1. Шумо асбоби мусиќии найро медонед?
2. Шакли он чї гуна аст?
3. Онро чї тарз менавозанд?
4. Вай чї хел садо мебарорад?

       Машќи 289. Матнро хонед ва бо љавобњои худ муќоиса намоед.
Най рустаниест, ки танааш борик асту дарунаш – холї. 

Най љо-љо њалќабанд дорад ва дар соњили дарёю љойњои 
сернам мерўяд. Боз най маънои дигар њам дорад: асбоби 
мусиќии нафасиест, ки аз чўби дарунсўрох сохта мешавад. 
Шумо донистан мехоњед, ки найи рустанї бо найи асбоби 
мусиќї чї алоќамандї дорад? Бисёр хуб!

Мо имрўз матнеро мехонем, ки ба ин савол љавоб мегўяд. 

       Матнро хонед ва мазмунашро наќл кунед.

Дар соњили нонамоёни дарё найи ќавї ва баланде рўйид. 
Най ба хушї ва оромї зиндагї мекард ва дар миёни дўстонаш 
бо вазидани насими нарм мераќсид.

Рўзе найро аз бехаш буриданд. Њангоме ки аз байни  дўс- 
тонаш људо мешуд, дарди сахте найро фаро гирифт.

Пас аз муддате най худро дар коргоњи санъатгаре ёфт. 
Марди санъатгар бо њилае дохили найро то пурра холї шудан 
тоза кард. Он гоњ ба сўрох кардани як тарафи най пардохт. 

Мард дар болои най муддати зиёде кор кард, пора-пора аз 
он мебурид ва онро шаклу сайќал медод.

Нињоят, марди санъатгар корашро тамом кард. Найи ду-
рушти канори дарё ба як найи борик ва дурахшанда табдил ёфт.

Вай найро ба лаби худ нињод ва ба навохтан сар кард. 
Солњои зиёде гузаштанд. Мусиќии най машњур ва маври-

ди писанди њамагон шуд. Аммо ў њаргиз натавонист, ки соњи-
ли дарё – ватани худро фаромўш кунад. Он, њар бор ки навох-
та мешуд, орзу мекард, ки бо дўстони азизаш дар соњили дарё 
бошад. 

                     (Мазмун аз «Маснавии маънавї»-и Љалолиддини Балхї)

1. Най аввал дар куљо мезист?
2. Бо вай чї кор карданд?
3. Мусиќии вай машњури олам гашт, онро миллионњо 



187

одамон гўш карда њаловат мебурданд. Барои чї най, бо 
вуљуди машњур шуданаш гўшаи соњили дарёро ёд мекунад? 

4. Барои чї най нола мекунад?
5. Фикри асосии матн аз чї иборат аст?

       Машќи 290. Калимањоро аз рўйи маъно гурўњбандї кунед.
Дара, най, баланд,   тоза кард, рўйид, ў, мераќсид, дўстон, 

табдил ёфт, санъатгар, борик, ќавї, мусиќї,    орзу мекард, 
дурушт, навохт, нарм, буриданд. 

Исм Љонишинњои шахсї Феъл Сифат 

		   	
Калима аз овозњо иборат аст. Калимањо аз љињати маъно ва вазифаи 

дар нутќ доштаашон ба ду гурўњ људо мешаванд: мустаќилмаъно ва ёри-
дињанда.

Калимањои мустаќилмаъно: ќалам, нон, мо, шумо, рафтан, сафед, 
сурх ва ѓайра. Ин калимањо ном, аломат ва амалу њаракатро ифода ме-
кунанд.

Калимањои ёридињанда: аз, бо, то, дар, ва, ки ва ѓайра. Инњо кали-
мањое мебошанд, ки барои алоќаманд кардани калимањои љумла хизмат 
мекунанд.

 Калимањои ба, аз, дар, то пешоянд ва калимањои ва, ки пайвандак 
мебошанд.

      Машќи 291. Бо таркибњои «ба мењмонї», «дар мењмонї», «аз 
мењмонї», «то мењмонї» љумлањо созед ва мазмуни љумлањо-
ро муќоиса кунед.

       Машќи 292. Имлои дунафарї. Сархати якуми матни «Ёди 
Ватан»-ро ба њамнишасти худ хонед ва нависед. Дафтарњоро
иваз карда, санљед. Ѓалатњои љойдоштаро ислоњ кунед.



188

       Саволнома (Љавобњоро дар дафтар нависед.)

1. Ба љойњои холї аломати китобати мувофиќ гузошта на-
висед.
а) Рўзе найро аз бехаш _____.
б) Мусиќии ____ машњур шуд. 

2. Дар кадом ќатор танњо калимањои мустаќилмаъно 
оварда шудаанд? 

А. ќалам, модар, сафед, шумо, љањид, гуфт 
Б. то, ќалам, модар, ба, сафед, ва, гуфт 
В. ќалам, дар, сафед, ва, љањид, гуфт, ба 
Г. ќалам, дар, сафед, аз, љањид, ки 

3. Дар кадом ќатор танњо калимањои ёридињанда оварда 
шудааст?

А. бо, ќалам, ки, омад, норинљї
Б. бо, ки, аз, ва, то 
В. китоб, бунафш, рафт, вай 
Г. бо, кабуд, аз, китоб, то, ў 

4. Кай дарди сахте найро фаро гирифт? 
А. Њар бор ки най сўрох мешуд.
Б. Ваќте ки аз бехаш онро буриданд.
В. Њангоме ки аз байни дўстонаш људо мешуд.
Г. Њар бор ки навохта мешуд. 

5. Фикри асосии матн дар кадом љумла ифода ёфтааст? 
А. Њар бор ки навохта мешуд, орзу мекард, ки бо дўсто-

ни азизаш дар соњили дарё бошад. 
Б. Њар бор ки най сўрох мешуд, аз зарби теѓи усто нола 

мекард.
В. Мусиќии най машњур ва мавриди писанди њамагон 

шуд. 

8. МО ВА ОИНАИ НИЛГУН

       Матнро хонед ва ба саволњои зери он љавоб гўед.

МО ВА ОИНАИ НИЛГУН

Њамаи мо дар хонаамон телевизор (оинаи нилгун) ва 
мављгир (антенна) дорем. Њар рўз мо телевизор тамошо 
мекунем, радио гўш мекунем. Албатта, бо маќсади муайян 
тамошо мекунем. Масалан, њаловат мебарем, аз хабарњои 
кишвари худ ва берун аз он огањї пайдо мекунем, чизеро  
меомўзем.

Барномањои телевизионї се хел мешаванд: маърифатї, 
фарњангию фароѓатї ва иттилоотї.

Барномањои маърифатї дар бораи олами атроф, илму 
техника, њодисањои табиї ва тарзи муоширати одамон маъ-
лумот медињанд. Барномањои фарњангию фароѓатї филмњои 
њунарї, тасвирї, консертњо, намоишномањои бачагона ва 
озмунњои гуногунро дар бар мегиранд. Барномањои иттило-
отї дар бораи воќеаю рўйдодњои гуногуни Тољикистон ва 
олам хабар медињанд. 

Чун дигар корњо тамошои телевизор њам ќоидањо дорад. 
Ќоидањои зеринро дар хотир гиред ва риоя намоед. 

•	 Барномањои телевизиониро њатман, њамроњи хонавода 
тамошо кунед. Чизњои нафањмидаатонро аз онњо пурсед.

•	 Телевизорро дар ваќти муайян тамошо кунед.
•	 Асосан барномањои телевизиони «Бањористон»-ро та-

мошо кунед. Шабакањои дигар барои калонсолонанд. Бар-
номањои шабакањои дигарро бо маслињати хонавода тамо-
шо кунед. 

•	 Аз телевизор ду-се метр дуртар шинед. 
•	 Чашмонро калон кушода дуру дароз нигоњ кунед, гоњ-

гоњ мижа њам занед.
•	 Ба як нуќта нигоњ карда наистед. 
•	 Њангоми таблиѓот (реклама) чашмон бояд истироњат 

кунанд. 
•	 Баробари хондану навиштан ва хўрдан тамошо карда-

ни телевизор фоида надорад. Бењтараш як корро кунед. 
Дар хотир доред! Аз экрани телевизор нурњои зарарнок 

пањн мешаванд. Бисёр тамошо кардани он чашмони шуморо 
хира мекунад. 

Ин аљиб аст! Ихтироъкори шотландї Љон Лољи Берд соли 1926 
системаи телевизионии нахустинро намоиш дод. Он аз ќуттии куњ-
на, сихњои љуроббофї, ќуттии тунука ва фонуси велосипед сохта 
шуда буд.

 
 1. Кадом шабакањои телевизионии Тољикистонро медонед?
2. Тамошои барномањои телевизонї чї ањамият дорад?
3. Барномањои телевизионї чанд хел мешаванд? Ка-

домњо?
4. Ќоидањои тамошои телевизорро номбар карда  мета-

вонед?
5. Дуру дароз тамошо кардани телевизор чї зарар дорад?
6. Аввалин телевизор аз чї сохта шуда буд?

1. Тарзи гуфтори наттоќон (барандагон)-и барномањои 
Муассисаи давлатии телевизиони кўдакону наврасони «Бањо-
ристон»-ро намоиш дињед. 

2. Тарзи саройидани сурудњои бачагонаи барномањои    
«Бањористон»-ро намоиш дињед. 

3. Мазмуни филмњои тасвирии тамошокардаатонро наќл 
кунед.

      Машќи 293. Имлои «Худамро месанљам!» 
Телевизор, телевизионї, барномањои маърифатї, фа-

роѓатї, хабарї, филмњои њунарї, филмњои тасвирї.

     Машќи 294. Фоида ва зарари тамошои телевизионро дар ду 
ќатор нависед.

Намуна: 
Фоида. Мо бо хабарњои љањон шинос мешавем. …..
Зарар. Дуру дароз тамошо кардани телевизор чашмро 

хира мекунад. ….

      Машќи 295. Дар бораи барномањои телевизионї маълумот
дода, аз рўйи намунаи зер љадвалро пур кунед.

Номи барнома Дар он сухан дар бо-
раи чї меравад?	

Кадом навъи барнома 
аст?

Бозињои варзиши 
«О-фа-рин!»	

Кўдакон аз рўйи бози- 
њои гуногуни вар-
зишї мусобиќа меку-
нанд.	

 Барномаи фарњангию-
фароѓатї

		

      Машќи 296. Дар бораи барномаи дўстдоштаатон аз рўйи наќ-
ша њикояи хурд нависед.

1. Номи барнома
2. Дар он сухан дар бораи чї меравад?
3. Барои чї он ба ман писанд аст?
4. Аз он чињоро омўхтам?

       Машќи 297. Бо ањли хонавода дар бораи дарси имрўза суњбат 
кунед. Њамроњи онњо «Ќоидањои тамошо»-ро тартиб дињед.

Намуна: 1. Ман телевизорро пас аз иљрои вазифаи хона-
гї тамошо мекунам.

2. …….

      Саволнома (Љавобњоро дар дафтар нависед.)

1. Дар кадом ќатор калимањо дуруст навишта шудаанд? 
А. Телевизор, телевизионї, њунарї, тасвирї.
Б. Телвизор, телвизионї, њунарї, тасвирї
В. Тевелизор, телевизионї, њунари, тасвири
Г. Телевизр, телвизонї, њунарї, тасвирї

2. Шарњи иборањои сутуни якумро аз сутуни дуюм муайян 
кунед. (Раќам ва њарфњоро мувофиќ гузоред.)
1. Барномањои 
маърифатї

А. Филмњои њунарї, тасвирї, консертњо на-
моишномањои бачагона ва озмунњои гуно-
гун, ба мисли «Парвин», «О-фа-рин!».

2. Барномањои 
фарњангию фа-
роѓатї

 Б. Дар бораи воќеаю рўйдодњои гуногуни 
Тољикистон ва олам хабар медињанд.

3. Барномањои 
хабарї

 В. Дар бораи олами атроф,  илму техника, 
њодисањои табиї ва тарзи муоширати ода-
мон маълумот медињанд.

 
9. КИТОБХОНА 

     Матнро хонед ва дар бораи Китобхонаи миллии Тољикистон 
маълумот дињед. 

КИТОБХОНАИ МИЛЛИИ ТОЉИКИСТОН
Китобхонаи миллии Тољикистон 20-уми марти соли 2012 

дар шањри Душанбе таъсис дода шудааст.
Китобхона 40 толори хониш, 22 махзан*, маљлисгоњњо ва 

чопхона дорад. Дар онњо беш аз 10 миллион нусха китоб ва 

дигар маводди хаттї нигањдорї мешаванд. Бинои нав 167 метр 
дарозї ва 52 метр баландї  дошта, аз чор ќисм иборат аст.

Хонандагон метавонанд, аз рўйи хоњиш ва касб аз то-
лорњои китобхона  истифода намоянд.

Дар толори намоиши китоб китобњои гуногун ба намоиш 
гузошта мешаванд. Дар толори матбуоти даврї рўзномаву 
маљаллањо нигоњ   дошта мешаванд. 

Дар Китобхонаи миллї марказњои фарњангии якчанд 
кишварњои дунё таъсис ёфтааст. Онњо китобу нашрияњои худ-
ро барои хондан пешкаш намуда, чорабинињои гуногун ме-
гузаронанд. Марказњои фарњангии Амрико, Маркази итти-
лоотии Олмон, Бахши фарњангии Эрон, Маркази фарњангии 
Чин, Маркази фарњангии Корея китоб ва рўзномаву маљал-
лањоро бо забонњои инглисї, олмонї, форсї, чинї, кореягї 
барои истифода пешнињод мекунад. Ин марказњо дар бораи 
кишвари худ мањфилњо ташкил менамоянд. 

                                             махзан – хазина

Машќи 298. Имлои дунафарї. Сархати охири матнро бонав-
бат  ба њамнишаст гўед ва нависед. Дафтарњои худро бо њамди-
гар иваз карда, ѓалатњои љойдоштаро муайян ва онњоро ислоњ 
намоед.

        Машќи 299. Китоби дарсї ва бадеиро муќоиса карда, монан-
дї ва фарќи онњоро дар диаграммаи Венн нишон дињед. 

 Машќи 300. Рўзнома ва маљалларо муќоиса карда, монандї 
 ва фарќи онњоро дар диаграммаи Венн нишон дињед. 

      Машќи 301. Монанди намунаи зер шарњи калимањоро нависед. 

                  Калима                      Шарњ

Китобхонаи миллї Китобхонаи миллии Тољикис-      
тон калонтарин китобхонаи Тољи-
кистон буда, дар шањри Душанбе 
љойгир аст. Он чанд миллион нус-
ха китоб ва толору шуъбањои зиёд 
дорад.

Китоби дарсї
Китобњои бадеї

Рўзнома	

Маљалла	

     Машќи 302. Бо таркибњои «ба китобхона», «дар китобхона», 
«аз китобхона», «то китобхона» љумлањо созед ва мазмуни 
онњоро муќоиса кунед.

      Машќи 303. Рўйхати китобњои хондаатонро мувофиќи тарти-
би алифбо нависед.

Намуна:
Азизи Азиз «Агар дўстат туро нафањмад...» – Душанбе, 

2012.

10. ТЕАТР 
 
      Машќи 304. Матнњоро муќоиса кунед. 

Падару модар гапњои чан-
дин бор гуфтаашонро бори ди-
гар такрор карданд:

– Писарам, аз кўдакњо њам 
эњтиёт шав! Баъзеи онњо аз гурба 
њам бадтаранд!  Агар бачае хам 
шуда,  санг ё кулўхеро аз замин 
гирифтанї шуд, фавран парвоз 
кун, шунидї, писарам?

– Вале агар санг дар  баѓал 
ё кисаашон бошад-чї? – бо 
кунљкобї пурсид Хурдї.

– Оњ ин бачаи якрав! – гуфт 
модараш ѓамгинона. – Аввал 
гапи маро то охир гўш кун! Ана, 
бубин, хоњарњоят, акањоят чї 
хел ќобилу гапдароянд.  

– Њамаи онњо тарсончаканд! 
– гуфт Хурдича маѓрурона. –Аз 
гурба метарсанд. Аз бачањои 
хурдсол, ки њанўз биниашонро 
пок карда наметавонанд, метар-
санд.

Падару модар: Писарам, аз 
кўдакњо њам эњтиёт шав! Баъзеи 
онњо аз гурба њам бадтаранд!  
Агар бачае хам шуда, санг ё 
кулўхеро аз замин гирифтанї 
шуд, фавран парвоз кун, шуни-
дї, писарам?

Хурдї (бо кунљкобї): Вале 
агар санг дар баѓал ё кисаашон 
бошад-чї? 

Модар (ѓамгинона): Оњ ин 
бачаи якрав!  Аввал гапи маро 
то охир гўш кун! Ана, бубин, 
хоњарњоят, акањоят чї хел ќоби-
лу гапдароянд.  

Хурдї (маѓрурона): Њамаи 
онњо тарсончаканд! Аз гурба 
метарсанд. Аз бачањои хурдсол, 
ки њанўз биниашонро пок карда 
наметавонанд, метарсанд.

	
      Матнро хонед ва дар бораи театр маълумот дињед.

БИЁ, БА ТЕАТР МЕРАВЕМ

Рўзи шанбе буд. Падар ба фарзандон гуфт:
– Фарзандонам, тайёр шавед, пагоњ ба театр меравем. 

Њусноро гуфт: 
Театр чист?
Падар љавоб дод:
– Театр ду маъно дорад: 1. санъати намоиш додани аса-

ри драмавї* дар сањна, 2. биное, ки дар он асари драмавї 
ба намоиш гузошта мешавад. Театр биноест, ки дар он на-
моишномањо (спектакл, консерт, вохўрињо) баргузор меша-
ванд. Намоишнома њамеша дар сањна мегузарад, то ки тамо-
шобинон онро бањузур тамошо карда тавонанд. Дар сањна 
њунармандон (актёрон) наќш бозї мекунанд. 

Дар театр њунармандон дар наќшњои гуногун бозї меку-
нанд. Онњо њам дар наќши одамон ва њам дар наќши њайвонњо 
бозї мекунанд. Њунармандон ба воситаи забон, њиссиёт ва 
имову ишора наќшофарї мекунанд. Њиссиёт ва табъи њунар-
мандон вобаста ба наќш метавонад, гуногун бошад: хурсан-
дї, ѓаму андуњ, аз гиря то шўхињои пурѓулѓула ва ќањру ѓазаб. 

Ба љуз њунармандон дар театр кормандони дигаре њастанд, 
ки барои омода шудани намоишнома (спектакл) сањм мегузо-
ранд. Онњо коргардон, пардозгар, равшанидињанда, ороиш-
гар, рассом мебошанд. 

Театри давлатии лўхтаки шањри Душанбе

Коргардон ба њунармандон тарзи гузоштани намоиш-
нома, пасту баланд кардани овоз ва имову ишора карданро 
нишон медињад. Ороишгар сањнаро оро медињад. Пардозгар 
барои њунармандон мувофиќи наќш сарулибос интихоб меку-
над, ниќоб месозад ва сару рўйи онњоро рангу бор мекунад. 

Театр њамчун санъат аз замонњои ќадим ба вуљуд омада-
аст. Он аз љашну маросимњои мардумї сарчашма мегирад. 
Дар аввал дар ин намоишномањо њама иштирок менамуданд. 
Бо мурури замон* барои ин кор аз байни одамон шахсони бо-
истеъдодро интихоб мекардагї шуданд. Оњиста-оњиста театр 
воситаи пайдо гаштани касбњои нав гашт. Касбу корњои нав 
пайдо шуданд: њунарманд, коргардон, пардозгар ва ѓайрањо.

Тамошои театр монанди дигар љойњои љамъиятї одобу 
рафтори муайянро талаб мекунад. Дар театр сари ваќт ба на-
моишнома омадан, дар ваќти намоишнома бо овози баланд 
сухан накардан, толори театро ифлос накардан, наранљон-
дан, дар љойи муайян нишастан ќоидањои   асосии  театр ме-
бошанд.

асари драмавї – асари бадеї, ки барои дар сањнаи театр гузоштан 
навишта мешавад 

бо мурури замон – бо гузаштани ваќт
сањна – љойи намоиш ва бозї дар театр

1. Театр чї маъно дорад?
2. Њунармандон дар куљо њунарнамойї мекунанд?
3. Њунармандон ба воситаи чї наќш меофаранд?
4. Ба њунармандон наќшбозиро кї ёд медињад?
5. Кї онњоро оро медињад?
6. Дар театр кадом ќоидањо бояд риоя шаванд?

1. Дар бораи театр маълумот дињед. 
2. Дар наќши шахси ѓамгин бозї кунед. Ба табъи ѓамги-

нона сухан гўед. 
3. Дар наќши шахси шоду хурсанд бозї кунед. Ба табъи 

шод сухан гўед, имову ишора кунед.

4. Дар  бораи намоишномаи тамошокардаатон њикоя ку-
нед.

5. Њаракати ягон њунармандро нишон дињед. 

     Машќи 305. Матнро бори дигар хонда, љадвали зеринро пур 
кунед. (Љумлањоро дар дафтар нависед.)

Муаллифи сенария 	

чї кор мекунад?	

Њунарманд
Пардозгар ниќоб месозад ва сару 

рўйи њунармандонро 
рангубор мекунад.

Ороишгар	

Тамошобин

Рассом

	  Машќи 306. Имлои «Худамро месанљам!»
Театр, сањна, спектакл, њунарманд, тамошобин.

       Машќи 307. Дар сканворд калимањои ифодакунандаи театрро 
муайян карда, дар дафтар нависед. 

В Д П Б П Г К Б А Њ
Ч А А Р А Й Љ Б I У
Ѓ В Р А С С О М П Н
Н Ж Д Е М Д Н Е Ё А
А М О Р О И Ш Г А Р
Е Г З З Ѓ В А Б О М
К Р Г Б Л Я Ќ А В А
С Т А М О Ш О Б И Н

К О Р Г А Р Д О Н Д
	  Машќи 308. Бо таркибњои «ба театр», «дар театр», «аз те-

атр», «то театр» љумлањо созед ва мазмуни онњоро муќоиса
кунед.

11. БИЁ, БА ОСОРХОНА БИРАВЕМ! 
 
      Машќи 309. Ба саволњо шифоњї љавоб дињед.

Оё ба Осорхонаи миллї (вилоятї, шањрї, ноњиявї, мак-
табї) рафтаед? Кай? Њамроњи кї? Дар он љо чињоро дидед?  
Ба шумо бештар чї маъќул шуд? Барои чї? 

      Матнро хонед ва дар бораи осорхона маълумот дињед.

ОСОРХОНА
Одамон дар хонаашон бозича, либос, расм, китоб ва дигар 

ашёе доранд, ки дўст медоранд. Ин ашё барои одамон аљиб, 
шавќовар ва зебо буда, онњоро солњои зиёд нигоњ медоранд. 
Баъзе одамон гирд овардани ашёи гуногунро дўст медоранд. 
Масалан, баъзењо ба љамъ кардани 
тангањои ќадима шавќу њавас до-
шта бошанд, баъзењо гирд овардани 
расм ё зарфу ќолинњои ќадимиро дўст 
медоранд. Онњо ашёи дўстдоштаи 
худро ба мењмонон нишон медињанд. 
Дар бораи онњо бо шавќу њавас суњбат мекунанд. Ин одати 
одамон аз замонњои пеш анъана шуда омадааст.  Одамон  аз  
замонњои  ќадим ашёи гирдовардаи худро нигоњ дошта, ба 
одамон нишон медоданд. Оњиста-оњиста, барои он ки ашёи 
гирдовардаи онњоро одамони бисёртар бубинад, биноњои 
калони махсус сохта, барои тамошо мегузоштанд. Њамин 
тавр, аввалин осорхонањо пайдо шуданд.

Осорхона љоест, ки дар он ёдгорињои таърихї, санъат, да-
стовардњои илму техника нигањдорї ва омўх-
та мешаванд. Онњоро барои тамошо низ ме-
гузоранд. Ба таври дигар, осорхона љоест, ки 
дар он чизњои ќадимї ва аљибу зебо: кўзањои 
ќадимї ва зарњалин, расм, устухони фил, ли-
бос, пойафзол, яроќу аслиња ва намунањои 
асбобњои техникї нигоњ дошта мешаванд.

Ёдгорињои таърихї гуфта ашёеро мегўянд, ки таъри-
хи садсолаю њазорсола доранд. Ёдгорињои санъат асарњои 
барљастаи њунарњои кулолї, кандакорї, заргарї, наќќошї, 
рассомї ва ѓайраро дар бар мегиранд.  Дастовардњои илму 
техника намунањои аввалини техникаи кишоварзию коргари-
ро фаро мегирад. 

Осорхона барои чї даркор аст? Нигорањои осорхона дар 
бораи тарзи њаёту рўзгордорї ва њунарњои зебои аљдоди мо 
наќл мекунанд. Одамон ба осорхона рафта, донишњои худро 
афзун мегардонанд. Бисёр ашёеро мебинанд, ки дар њаёти 
њаррўза дида намешаванд. Одамон бо чашми худ мебинанд, 
ки аљдодони мо чї гуна зиндагї мекардаанд, чї хел либос ме-
пўшидаанд, аз кадом асбобњои рўзгор ва яроќу аслиња исти-
фода мебурдаанд.

Дар Тољикистон осорхонањо бисёранд. Машњуртарини 
онњо Осорхонаи миллии Тољикистон мебошад, ки дар шањри 
Душанбе љойгир аст. Он аз чањор бино  ёфт, беш аз 20 толо-
ри намоиш дорад. Ќабати аввали осорхона «Табитшиносї» 
ном дорад, ки дар он намунањои геологї, сарватњои зериза-
минї, олами набототу њайвоноти Тољикистон нигањдорї ме-

шаванд. Ќабати дувуми осорхона осору бозёфтњо, нигорањо 
ва наќшу нигорањои замони ќадимро дар бар мегирад. Ќа-
бати сеюми осорхона ба давраи Сомониён ва ќабати чорум 
осори асри 20, яъне даврони шўравї ва замони истиќлоли 
Тољикистонро фаро гирифтааст. Њамчунин дар ќабати чањо-
руми осорхона толори махсусе њаст, ки туњфањои дар муд-
дати 20 соли охир ба Президенти Тољикистон таќдимшуда 
нигањдорї мешаванд. 

Даромадгоњ ва сањни бинои Осорхонаи миллии Тољи-
кистон бо муљассамањои Куруши Кабир, Исмоили Сомонї, 
Абўалї ибни Сино ва дигар чењрањои таърихиву фарњангии 
миллати тољик оро ёфтааст.

Тамошои осорхона тартибу ќоида дорад. Дар осорхона 
бо овози баланд гап задан мумкин нест. Роњбалади осорхо-
наро бояд бодиќќат гўш кунед, то ки дар бораи нигорањо 
маълумоти бештар пайдо кунед. Ба нигорањои осорхона 
даст нарасонед.

1. Одамон дар хонаашон чињоро нигоњ медоранд? Барои 
чї?

2. Аввалин осорхонањо чї тарз пайдо шуданд?
3. Осорхонањо барои чї даркоранд?
4. Калонтарин осорхонаи Тољикистон чї ном дорад?
5. Дар ошёнаи якум чї љойгир аст? Дар ошёнањои ди-

гар-чї?
6. Сањн ва даромадгоњи осорхонаи миллї бо чињо оро ёф-

тааст?

     Машќи 310. Нигорањои зеринро аз рўйи намуна гурўњбандї 
кунед:

Табаќи сафолин, зардўзї, кўзапора, дастгоњи ресмонбо-
фї, гўшвораи ќадимаи тиллої, аввалин трактор, силоњњои 
ќадимаи шикорї, чўбкорї, сабад.

Ёдгорињои таърихї Ёдгорињои санъат Дастовардњои илму 
техника

кўзапора

      Машќи 311. Матнро бори дигар хонда, љадвали зеринро пур 
кунед. (Љумлањоро дар дафтар нависед.)

Калима Шарњ

Осорхона Осорхона љой ё биноест, ки дар 
он ёдгорињои таърихї, санъат ва   
дастовардњои илму техника нигоњ 
дошта мешаванд. Онњоро олимон 
меомўзанд. Ёдгорињоро ба маърази  
тамошо мегузоранд.

Ёдгорињои таърихї	

Ёдгорињои санъат	

Дастовардњои илму техника	

       Машќи 312. Ба тарзи навишти калимањои ашё, ёдгорї, ёфтан,   
Сомониён, ошёна диќќат дињед. Боз кадом калимањо бо њарфи
"ё" навишта мешаванд. Нависед.

      Машќи 313. Бо таркибњои ба осорхона, дар осорхона, аз осор-
хона, то осорхона љумлањо созед ва мазмуни онњоро муќоиса 
кунед.

     Машќи 314. Дарси имрўзаро бо ањли хонавода муњокима ку-
нед. Аз онњо дар бораи ёдгорињои оилавї пурсон шавед. Ања-

 мияти нигоњ доштани онњоро пурсед ва њикояи хурд нави-
         сед. (Дар њар оила аз падару модар, бобокалону модаркалон 
           ягон ёдгорї нигоњ медоранд ва он таърихи муайян дорад. Ма-
         салан, чойники ќирмизии аз бобокалон мерос монда, расмњои 
          чандин дањсола пеш,  муњрањои сурхи модаркалон). 

Намуна. Дар хонаи мо як чойники ќирмизии калон њаст, 
ки дар болои љевон истодааст. Ин чойник аз бобоям ба мо-
дарам мерос мондааст... 

12. ЗОДРЎЗ

      1. Ба саволњо шифоњї љавоб дињед. 
2. Зодрўз чї маъно дорад?
3. Зодрўзро кай ёдоварї мекунанд?
4. Шумо кай таваллуд шудаед? 
5. Зодрўзро чї гуна ёдоварї мекунед? 
6. Ба ифтихори зодрўз чї гуна дастурхон пањн мекунанд?
7. Ба њамдигар чињо туњфа мекунанд? 

РЎЗИ ТАВАЛЛУДИ БИБЇ
(МУХТАСАР)

Рўзи таваллуди бибиямон буд. Ману Барзу аз пагоњї боз 
даву тоз ва маслињат дорем, ки ба он кас чї туњфа кунем. 
Чизе, ки ман мехоњам, ба Барзу маъќул намешаваду чизе, ки 
Барзу мехоњад, ба ман.

Барзу мегўяд, ки ба бибиямон дастпўшаки љомашўйї ва 
собуну вазелин харида дињем.

Ман мегўям, ки як 
куртавор чит харем. 
Чити арзонакак, вале 
зебо, гулњои  аљоиб  
дошта бошад. Ман ме-
донам, ки вай ба би-
биямон бисёр маъќул 
мешавад. Ба ин фикри 
ман Барзу розї нашуд. 
«Пуламон намерасад,» 
– мегўяд ў.

Барои бибиямон, ба ќавли Барзу, бо пуле туњфа харем, 
ки аз мењнати худамон бошад…

– Фарќаш чї, ин њам пули худамон-ку,– мегўям ба ў.
– Фарќаш калон, – мегўяд Барзу. – Як ќисми ин пулњо-

ро худи бибиямон ба мо додагї-ку. Чї хел мешудааст, ки аз 



204

пули худашон чиз харида, ба худашон туњфа мекунем?
Гапи Барзу њам рост барин. Вале чї кор кунем?
– Хайр, ту чї фикр мекунї? Чї илољ? Мо-ку кор намеку-

нем. Мактабхон њам нестем ки, бањои чору панљ гирифта, 
гўем: «Ин барои  Шумо – туњфа, бибиљон!»

Вай китф дар њам кашида, мегўяд:
– Хайр, Шањноз, ту аз ман ќариб ду сол калон, баъди як 

сол мактабхон мешавї, ягон фикр кун. Бибиям мегўянд, ки 
аќли духтар аз бачањо тезтар мерасад.

– Охир, ту ба таклифи ман розї нестї-ку? – мегўям ман. 
– Ба њар њол пули дар пулдон будагї – пули худамон. Ња-
монро гирем ва, чунон ки калонсолон мегўянд, љон халосу 
вассалом….

– Не! – гуфт Барзу. – Ёфтам.
– Чиро ёфтї?
– Илољи пул кор карданро!
– Чї хел?
– Гўш кун, Шањноз. Дар хона шишањои холї бисёранд. 

Бурда мефурўшем.
– Майлаш, – гуфтам ман, – фикри аљиб.
Ману Барзу шишањои холиро ба сумкаи калон андохта, 

ба дукони амаки шишахар бурдем. Вай пулашро ба мо дод…
Мо боз бањсу мунозира кардем, ки чї харем. Баъд як 

собуни    дастурўйшўйї, як шишача атр ва як ќуттї вазелин 
гирифтем.

Сипас ба даруни он як акси гул мондем. 
Мо шоду хурсандона ба хона омадем. Бибиям болои 

кати айвон нишаста, љуроб метанид. Туњфаро мо оњиста ба 
як љойи дилхоњ пинњон карда мондем.

Бегоњї ба хонаи мо мењмонон омаданд. Њама бибиямон-
ро  табрик мекарданд. Ба бибиямон туњфаи бисёр оварданд. 
Мо њам туњфаи худро бурда додем. Бибиамон хурсанд шуда, 
моро бўсиданд….

                                                                                  Акобир Шарифї

1. Ин њикоя аз номи шахси чандум баён мешавад?
2. Сухан дар бораи зодрўзи кї меравад?
3. Наберањо ба бибї чї харидан мехоњанд?
4. Онњо чанд сомонї доранд?
5. Шањнозу Барзу шишањоро чї кор карданд?
6. Ба пули шишањо чї хариданд? 
7. Агар шумо мебудед, чї кор мекардед?

1. Хонед ва муайян кунед, ки Шањноз ва Барзу чандсолаанд.
Барзу гуфт:
– Хайр, Шањноз, ту ќариб аз ман ду сол калон, баъди як 

сол мактабхон мешавї, ягон фикр кун.
2. Дунафарї дар наќши Шањноз ва Барзу бозї кунед. 

    Машќи 315. Бозї: «Орзуи аз њама дарозтарин». Шарти бозї: 
орзуњо, туњфањоеро, ки мехоњед, дар зодрўзатон бигиред, нависед. 

      
Машќи 316. Бо таркибњои ба зодрўз, дар зодрўз, аз зодрўз, 
то зодрўз љумлањо созед ва мазмуни онњоро муќоиса кунед.

Намуна: То зодрўзи ман 22 рўз монд.
 
      Машќи 317. Ба муносибати зодрўзи падару модар, хоњару ба-

родар ё дўсти худ табрикнома нависед. 
Намуна: 

Падарљони мењрубон!
Шуморо бо зодрўзатон табрик гуфта, хоњони онам, ки 

њамеша сињњату саломат бошед. 
 
     Машќи 318. Дар мавзўи «Агар ман як сандуќ пул ёбам, 

онро ба чї сарф мекунам?» њикояи хурд нависед. Њикояро ин 
тавр оѓоз кунед:

Агар ман як сандуќ пул ёбам, як ќисмашро барои ......(да-
вом дињед). 

БОБИ 8. 

ЌАДАМИ НЕКИ БАЊОР

       Шеърро ифоданок хонед.

БАЊОРОН ШУД! 
Њаво гарму
Замин нарму
Гулу себарга раќсон шуд.
Бањорон шуд!
Бањорон шуд!
Табиат боз хандон шуд!
Зи нав њар сўй 
Оби љўй
Шитобон шуд, шитобон шуд.
Ба васли гул
Кунун булбул
Зи хушнудї ѓазалхон шуд,
Бањорон шуд!
Бањорон шуд!
Сањоб аз осмон 
Гање ѓуррон,
Гање гирён
Гурезон шуд, гурезон шуд,
Куљое рафт, пинњон шуд.
Зи нав шамси љањоноро
Дурахшон шуд,
Дурахшон шуд, 
Чї хуш, фасли бањорон шуд!
Чї хуш, фасли бањорон шуд!
                                  Н. Назирї

сањоб – абр
шамс – офтоб

 1. Чаро дар сарлавњаи шеър аломати хитоб омадааст?
2. Дар шеър кадом нишонањои бањор номбар шудаанд?
3. Чаро шоир «Гулу себарга раќсон шуд», «Табиат боз 

хандон шуд» гуфтааст?
4. Оё гулу себарга раќс мекунанд?
5. Табиат хандон мешавад?
6. Шоир чиро дар назар дорад?

      Машќи 319. Имлои дунафарї. Панљ мисраи аввали шеърро 
бонавбат ба њамдигар хонед ва нависед. Ѓалатњои љойдоштаро   
фањмонда ислоњ кунед. 

       Машќи 320. Нишонањои бањорро аз шеър ёфта, нависед.
Намуна: 

Дар бањорон њаво гарм ва замин нарм мешавад. Гулу се-
баргањо мерўянд. 

Њисоб кунед, ки чанд љумла навиштед? Хусусиятњои љум-
ларо номбар кунед.

Мисол, 
1) Љумла аз калима ва иборањои алоќаманд ташкил меёбад.
2) Аввали љумла бо њарфи калон навишта мешавад.

    Машќи 321. Шифоњї дар бораи фасли бањор њикоя тартиб 
дињед. Ќаблан меъёрњои њикояи шифоњиро муњокима кунед. 
Њикояњои худро гўед ва бо њамсинфон муњокима кунед. 

       Машќи 322. Шеъри «Бањорон шуд!»-ро аз ёд кунед. Њангоми 
ќироат кардан ба оњанги мувофиќ риоя кунед.

2.ЧЇ МАНЗАРАИ ЗЕБО! 

      Матнро ифоданок хонед. 
Сабзањои худрўйи лаби љўйчањо ва рўйи рошњо* зами-

ни пурнами сиёњтоби бањориро тамоман пўшонда буданд. 
Сањро дар ин ваќт њаќиќатан дилрабо ва фарањафзо буд. 
Сабзањо гўё бахмали сабзпате буданд, ки бар рўйи сањро 
ба пешвози Наврўзи дилафрўз густурда* шуда буданд. Ња-
вои форами бањорї бо бўйи хуши сабзањои навхези атромез 
ба кас рўњи тоза ва шодмонии беандоза медод. Кас мехост, 
ки дањонашро калон кушода он насими диловези анбаро-
мезро*, то метавонад, фурў кашад. Парчањои абрњои паро-
кандаи сафеду сурху зарду бунафштоб, ки дар њаво њаракат 
мекарданд, ба осмони кабуд зинати рангоранг медоданд ва 
сояњои   худро бар замини сабзи якранг афканда, гўё барта-
рии њаворо аз замин намоишкорона эълон менамуданд. Ху-
лоса замину осмон дар љўши рангангезї буд ва табиат сар-
гарм аз навхезї.

Дар рўйи киштзорњои тарабафзо такутози бачагони па-
рандабоз тамошои дигар дошт: баъзе бачагон саъба, баъ-
зењо зоѓча ва баъзе дигар сочњоро дар даст дошта, бо бозии 
худ дар љўшу хурўш буданд. Ин парандагон дастомўз шуда 

буданд, ки бо ишорат ва имои соњибони худ фармонбардо-
рона њаракат менамуданд.

                                                                                                     С. Айнї
рош – канорањои кишт, марза
густурда – пањнкарда 
тарабафзо – шодиовар
насими диловези анбаромез – шаббодаи дилкаши хушбў
табиат саргарм аз навхезї буд – њар лањза сабзањо мерўйиданд ва 

замин сабзтар мешуд
љўшу хурўш – ба ављи аъло, ба нуќтаи баланд расидани коре

 1. Чаро дар сарлавњаи матн аломати хитоб гузошта шу-
дааст? 

2. Сабзањои худрўй чиро пўшонда буданд?
3. Сањро чї хел буд? 
4. Сабзаву майсањо ба чї монанд шудаанд?
5. Њавои форами бањорї чї хел бўй дорад?
6. Њавои форами бањорї ба кас чї мебахшад?
7. Барои чї нависанда мегўяд, ки одам мехоњад, дањо-

нашро кушода ин насими диловезро фурў кашад?
8. Чї гуна абрњо дар осмон њаракат мекарданд?
9. Абрњо осмонро чї гуна оро медоданд?
10. Бачањо дар киштзорњо чї кор мекарданд?
11. Кадом фасли сол тасвир ёфтааст?

       Машќи 323. «Бозї дар љўшу хурўш буд.» – омадааст дар матн.   
Боз чї дар љўшу хурўш мешавад? Нависед.

Намуна:
Кор дар љўшу хурўш буд.

      Машќи 324. Љумлањоро хонед ва нависед. Монандї ва фарќи 
онњоро гўед.

Абрњои сафеду сурху зарду бунафштоб дар фазо њаракат 
мекарданд.

Абрњои сафед, сурх, зард ва бунафштоб дар фазо њаракат 
мекарданд.

    Машќи 325. Монанди љумлањои машќи боло ду љумла тартиб 
дињед.

 Машќи 326. Калимањои сабзањо, љўйчањо, рошњо, парчањо, 
абрњо, сояњо, киштзорњо, бачагон, сочњо, парандагон-ро 
дар шумораи танњо нависед. 

       Машќи 327. Имлои эљодї. 
Калимаю иборањо барои истифода: сабзањои худрўйи 

лаби љўйчањо, замини пурнам, манзараи дилрабо ва фарањаф-
зо, њавои форами бањорї, бўйи хуши сабзањо, хурсандї, абрњо, 
осмони кабуд, бачагон, бозї. 

 
     Машќи 328. Хонед ва нависед. Гўед, ки нависанда барои           

тасвири манзараи бањор аз кадом сифатњо истифода карда  
аст. Агар ин сифатњоро истифода намекард, оё тасвири ў фањ-

          мо мешуд?
Ќад-ќади љуйборњо ва лаб-лаби киштзорњо гулњои 

хушрангу дилрабо мерўиданд. Дар љарињо ва сањроњо ло-
лањои гуногунранги роѓї мерўиданду мешукуфтанд. Вале 
онњо хурду заиф буданд. Барои ин њам мо онњоро фаќат та-
мошо карда, ба чиданашон љуръат намекардем.

                                                                                     Мирсаид Миршакар

     Машќи 329. Дар мавзўи «Чаро ман бањорро дўст медорам?» 
њикояи хурд нависед. Њикояро ин тавр оѓоз кунед:

Њамаи фаслњои сол зебоянд, аммо ман бештар фасли 
бањорро дўст медорам.

3. ДЎСТРЎЯКОНИ МОДАР 

      Матнро хонед ва мазмунашро аз номи шахси сеюми танњо 
наќл кунед.

Он рўз ману Шукуфа хеле хурсанд будем. Рўзи офтобии 
бањор буд. Пагоњии иди Наврўз. Ман ба теппаи аз њама ба-
ландтари пушти хонаамон баромада, бо тамоми овозам:

– Шу-ку-фа! Шу-ку-фа! – гўён фарёд мекардам.
Аммо Шукуфа, гўё фарёди маро намешунида бошад, ба 

кори худ андармон буд. Ў алаф мечид. Модарам мегуфтанд, 
ки барои санбўсаи алафин пухтан њафт хел алаф даркор. Ту-
рушаку ќоќу, сарисоќу љаѓљаѓ ва себарга дар ин љо бењисоб 
буд. Пудинаи боѓиро бошад, аз ќад-ќади љўйбор пайдо кар-
дем. Баъди чанде Шукуфа аз алафчинї сар бардошта:

– Чї ин ќадар бењуда фарёду даводав дорї? Бењтараш по-
ёнтар фуромада, ба ман ёрї дењ, – гуфта  кор фармуд. 

Ноилољ поён фуромадам. Шукуфа гулдастаро дида аз 
гуфтааш пушаймон шуд магар ки, аз пешониам бўсид.

– Лолаљон, хоњаракам, ту чї хел боаќлї, – гуфта таъри-
фам намуд. Мо алафњоро ба халтаи латтагин андохтем. 

– Њозир меравему то омадани модарам њама корњоро са-
ранљом мекунем. Ту хонањоро рўбучин мекунї, ман зуволаи 
санбўсаро мегирам. 

Мо дар ихтиёри худ беш аз се соат ваќт доштем. Шуку-
фаи чаќќонак дар ин муддат ќариб тамоми корњоро ба љо 
овард. Зирбаки ошро тайёр кард, санбўсаи алафин пухт. 
Дастархон орост. Ман, албатта, дар иљрои ин корњо ба вай 
мадад расондам. Занги дарвоза моро аз омадани касе хабар 
кард.

Хоњарам  Лола:
– Модарљонам омаданд, модарљонам! – гуфта тозон сўйи 

дарвоза давид.
Аммо дар пушти дарвоза падарам меистоданд. Рости гап, 

аз сафари хидматї омаданашонро имрўз интизор набудем. 
Мо аз омадани он кас шод шуда, ќарсак задем. Падарам њам 
моро ёд карда будаанд. Њамаамонро ба оѓўш кашида, аз  пе-
шонињоямон  бўсиданд. Падарам дар даст коѓазпечи зебое 
доштанд. Маълум, ки туњфаи идонаест барои модарам.

Падарам хонањои рўфта, хўрокњои бо њавас пухтаи Шу-
куфаро дида хурсанд шуданд ва ба њамаамон офарин гуф-
танд.

Он бегоњ модарам аз  кор омада, хушњол гардиданд.
Баъд мо њама гирди миз нишаста, ошу санбўсањои бома-

заро нўши љон намудем. Ман њам ќандинаи пухтаамро рўйи 
дастархон гузоштам. Бахтиёр лолањои аз кўњ чидаашро ба 
модарам дароз карда, бо зодрўзашон ва иди Наврўз, ки ба 
як рўз рост омада буд, табрик намуд. Ман дидам, ки ин дам 
модарам гулњои дасти додаракамро дида гул-гул шукуф-
танд. Дар чењраашон  аломати ифтихору фарањмандї пади-
дор гардид. 

1. Хоњарон чї ном доштанд? Бародарашон-чї?
2. Онњо ба куљо ва барои чї рафтанд?
3. Онњо аз алафњои чидаашон чї пухтанд?
4. Фарзандон падарро чї тарз пешвоз гирифтанд?
5. Падару модар аз чї хурсанд буданд?
6. Оё фарзандон аз кори кардаи худ розї њастанд?
7. Падару модар-чї?
8. Шумо њам ба корњои хона ёрї мерасонед? Чї тарз?
9. Ба фикри шумо, хушбахтии падару модар дар чист? 
10. Нависанда бо навиштани ин њикоя ба мо чиро таъкид 

мекунад?

      Машќи 330. Имлои « Худамро месанљам!»
Турушаку ќоќу, халтаи латтагин

      Машќи 331. Номи симоњои матнро нависед.
Симои якум: Шукуфа
Симои дуюм: …………..
Симои сеюм: …………..
Симои чорум: …………..
Симои панљум: …………

      Машќи 332. Хислатњои симоњои матнро шарњ дињед. Ба љойи
 нуќтањо калимањои ифодакунандаи хислатро нависед. 

Намуна: Лола – ёрирасон, ….
Шукуфа – …….
Модар – ….
Падар – …….
Бахтиёр – ……..

      Машќи 333. Ба саволњо шифоњї љавоб гўед. 
1. Агар  касе амру фармон дињад, бо кадом оњанг сухан 

мегўяд?
2. Агар аз омўзгор, падару модар ё њамсинфон чизеро 

пурсиданї шавед, бо кадом оњанг сухан мекунед? 
3. Агар њодисаи дар кўча дида ё шунидаро баён карданї 

шавед, бо кадом оњанг сухан мекунед?

     Машќи 334. Матнро ифоданок хонед. Ба оњанги талаффузи
 љумлањо риоя кунед.

Бањор, боз омадї?
Биё!
Марњабо!
Биё, акнун ман душмани ту наям. 
Бањор, маро бубахш!
Магар ёдат намеояд? Замоне буд, ки ману ту љангї шудем ....

Дар хона, мактаб ва кўча шумо бо њамдигар дар њар боб суњбат ме-
кунед. Чизеро мепурсед ё амру фармон медињед. Аз омадани шахсони 
наздик ва тамошои чизњои њайратовар ба њаяљон сухан мекунед. 

Љумлањо аз рўйи оњанги гуфтор чор хел мешаванд:
Љумлањои њикоягї (хабарї) – Абр осмонро фурў гирифт.
Љумлањои саволї – Чаро баргњо зард мешаванд?
Љумлањои хитобї – Зинда бод сулњ дар рўйи љањон!
Љумлањои амрї – Синфро тоза нигоњ доред. 
Дар охири љумлањои њикоягї аломати нуќта(.), љумлањои саволї 

аломати савол (?), љумлањои хитобї аломати хитоб (!) гузошта мешавад. 

     
Машќи 335. Аз матни «Дўстрўякони модар» ба хелњои љум-
ла мисол оварда, ба оњанги  онњо риоя намуда хонед. 

       Машќи 336. Аз рўзнома ва маљаллаю китобњои бадеї ба 
хелњои љумла мисол оварда нависед. 

Бо оњанги мувофиќ хондани онњоро машќ кунед.

     Саволнома (Љавобњоро дар дафтар нависед.)
1. Ба љойњои холї аломати китобати мувофиќ гузоред.
а) Рўзи офтобии бањор буд_ 
б) – Чї ин ќадар бењуда фарёду даводав дорї__ 
в) – Модарљонам омад, Модарљонам_ 

2. Дар кадом ќатор иборањо дуруст навишта шудаанд? 
А. рўзи офтобї, сўйи дарвоза, рўбучини хона, љашни  

Наврўз 
Б. рузи офтоби, суйи дарвоза, рубучини хона, љашни   

Навруз
В. рўзи офтоби, сўйи дарвоза, рубўчини хона, љашни   

Наврўз 
Г. рузи офтобї, сўйи дарвоза, рўбучини хона, љашни   

Навруз

3. Дар кадом ќатор симоњои асосии матн оварда шудаанд? 
А. Бахтиёр, Лола ва Шукуфа
Б. Падару модар 
В. Лола ва падару модар
Г. Лола ва Шукуфа 

4. Воќеаи асосї дар куљо рўй дода буд? 
А. Дар теппаи пушти хона
Б. Дар њавлии Лола
В. Дар сањро
Г. Дар сари дастархон

5. Њикоя аз номи кї наќл шудааст? 
А. Аз номи Лола 

Б. Аз номи Шукуфа
В. Аз номи падару модар
Г. Аз номи Бахтиёр

6. Дар матн сухан дар бораи кадом ид меравад?
А. Рўзи модарон
Б. Иди бањор 
В. Наврўз
Г. Зодрўз

7. Калимаи «фарањмандї» чї маъно дорад? 
А. хотирпарешонї
Б. бадќањрї 
В. хурсандї
Г. ѓамгинї

8. Пайдарњамии дурусти мазмуни матнро муайян кунед 
(дар сутуни якум раќамњои мувофиќ гузоред).

Турушаку ќоќу ва пудинаи кўњї чиданд. 

Падару модарро пешвоз гирифтанд.

Лола ва Шукуфа барои чидани алаф рафтанд.

Падару модар хушњол шуданд.

Дастархон оростанд, ошу санбўса пухтанд.
 

9. Фикри асосии матн дар кадом љумла ифода ёфтааст? 
А. Њамаи фарзандон бояд аз дашту теппа алафчинї ку-

нанд. 
Б. Њамаи фарзандон бояд њамин тарз рафтор кунанд. 
В. Фарзандон бояд падару модарро эњтиром кунанд. 
Г. Фарзандон бояд ба падару модар хўрок пазанд.

4. МОДАР

       Матнро хонед ва ба саволњои зери он љавоб ёбед.
Шабе модаре аз фарзанди худ об хост. Чун кўзаи об биё-      

вард, модар ба хоб рафта буд. Фарзанд то бомдод кўза дар 
даст рост истод. Бомдод оби кўза дар дасти ў аз сармо ях 
карда буд.                                                                                                 

                                                                                                   
1. Дар матн сухан дар бораи кињо меравад? 
2. Модар аз фарзандаш чї хоњиш кард? 
3. Ин воќеа кай рух дод? 
4. Фарзанд дар чї об овард? 
5. Ваќте фарзанд об овард, модар чї њол дошт? 
6. Фарзанд хоби модарро дида чї кор кард? 
7. Фарзанд то кай рост истод?
8. Ба оби кўза чї њодиса рух дод?
9. Чаро модар аз оби овардаи фарзанд нанўшид? 
10. Кадом фасли сол буд?
11. Агар ба љойи фарзанд шумо мебудед, чї кор мекардед? 
12. Фикри асосии матн аз чї иборат аст?

      Машќи 337. Матни «Модар»-ро аввал хомўшона хонда, ба 
хониши ифоданок тайёр шавед. Меъёрњои хониши ифоданок- 
ро ба хотир оред. 

Ба нураш гарчи ин хуршеди ховар*
Фаро гирад љањонеро саросар,
Намегардад валекин он баробар
Ба ин пурќувватї бо мењри модар.
Фаќат модар ба њар гармову сармо
Њамеша бар сари гањвораи мо
Накарда мижа тањ биншаста шабњо
Калон кард ў чу љон бигрифта дар бар.
Вуљудаш чун ба фарзанд аст пайванд,
Варо хонад ба худ љону љигарбанд.

Агар хоре халад бар пойи фарзанд,
Дили модар шавад мањзун* муќаррар.
Барои фикру ёди пурумедаш, 
Барои њурмати мўйи сафедаш,
Ба љон њам хизмату њурмат кунедаш,
Набошад то ки чашмаш њељ гањ тар. 
                                     Аминљон Шукўњї

хуршеди ховар – офтоби оламоро (шарќ)
мањзун – ѓамгин

1. Ба мењри модар чї баробар шуда наметавонад?
2. Дар шеър кадом зањматњои модар номбар шудаанд?
3. Барои њурмати модар чї бояд кард?

      Машќи 338. Матнњои ба модар бахшидаро муќоиса карда, дар 
диаграммаи Венн нишон дињед. 

       Машќи 339. Бахшида ба «Рўзи модар» њамсинфон, хоњарон 
ва модару бибии худро аввал шифоњї, баъд хаттї табрик кунед. 

Намуна:
Модарљони азизу ѓамхорам!
Шуморо ба муносибати Рўзи модар – 8-уми  март табрик 

менамоям. Бароятон саломатї мехоњам. 
Бо эњтиром, писаратон – Бежан.

     Машќи 340. Бахшида ба баргузории чорабинии идона эълон                      
нависед. 

5. ЊОДИСАЊОИ ФАСЛИ БАЊОР

       Машќи 341. Љумлањоро хонед ва нависед. Маънои калимањои 
ишорашударо шарњ дињед. 

Дар доманаи кўњ кабки хушхиром лона дошт.
Девору сутунњои чойхона мунаќќаш аст.
Хуршед ба рўйи гулу сабзањо партавфишонї мекард.

      
       Шеърро ифоданок хонед.

ТИРУКАМОН
Дирўз  баъди борон тирукамон баромад,
Байроќи навбањорон партавфишон баромад.
Аз ќатрањои борон дар офтоби тобон
Рухсора тар намуда абрўкамон баромад.
Бо рангњои дилкаш, бо чењраи мунаќќаш
Њусни замин дамида фавворрасон баромад.
Аз кўњ то ба кўње, аз дашт то ба даште
Товуси хушхироми Њиндустон баромад.
Мурѓи ќафасшикаста аз банди зулм раста,
Чун рамзи дўстии халќи љањон баромад.
Кардам гумон, ки аз дил савти њазор манзил
Чун мављњои соњил дар як замон баромад.
                                                        М. Турсунзода

Хондед? Бисёр хуб. Дар шеър сухан дар бораи чї мера-
вад? Он дар кадом мисраъњо ифода ёфтааст?

       Машќи 342. Хонед ва мазмуни онро бо мисраъњои сеюму чо-
руми шеъри «Тирукамон» муќоиса намоед. Сабаби барома-
дани рангинкамонро гўед.

Фаридуну Мењрафзо дар назди тиреза нишаста борида-
ни борони найсонро тамошо мекарданд. Талу теппањои гул-
зор гўё зери борон истода оббозї мекарданд. Ногоњ шамоли 

нимсарде вазид ва як ќисми абрњоро парешон кард. Як та-
рафи осмон соф шуд ва офтоби дурахшон нурафшонї кард. 
Дар тарафи дигар борон мебориду меборид. Дар њамин айём 
Мењрафзо дар уфуќ, байни ду теппа рангинкамонро дид. Вай 
ба ваљд омада, фарёд кард:

–Тирукамон баромад! Тирукамон!

Падар аз фарёди духтар ба ташвиш афтода, назди онњо 
омад. Ў фарзандонро машѓули тамошои тирукамон дида, 
ба онњо њамроњ шуд. Он тараф манзараи афсонавї намудор 
буд. Ба теппаю даштњои гулпўш, дарахтони ѓарќи гул ран-
гинкамон зебоии хосса зам мекард. Фаридун аз падар пур-
сид: 

–Чаро тирукамон мебарояд?
Падар ба осмони нимсофу нимабр ишора карда гуфт: 
– Нурњои офтоб аз паси абрњо ба сўйи замин њаракат на-

муда, дар роњ ба ќатрањои борон бархўрда, мешикананд ва 
рангњо пайдо мешавад. 

      Машќи 343. а) Љумлањоро хонед ва нависед. Мазмуни онро бо 
мисраъњои панљуму шашуми шеъри «Тирукамон» муќоиса кунед.

Тирукамон монанди камон аст. Дар он рангњои сурх, 
норинљї, зард, сабз, кабуд, нофармон (нилобї), бунафш бо 

тартиб аз боло ба поён љой гирифтаанд.
      б) Агар шумо рассом мебудед, тирукамонро чї тарз тасвир 
      мекардед? Аз кадом рангњо истифода мекардед? Расми тиру-
      камонро тасвир кунед.

      Машќи 344. Матнро хонед, нависед ва бо мисраъњои њафтум 
ва њаштуми шеъри «Тирукамон»   муќоиса кунед. Шоир тиру-
камонро ба чї монанд кардааст? Дар бораи товус чї медонед?   

          Дар бораи Њиндустон-чї?
Товус парандаи зебо-

тарини рўйи замин аст. 
Парњои рангоранги товус 
дили касро мафтун мена-
моянд. Аз замонњои ќадим 
товусро барои зебу зинати 
боѓу бўстонњо истифода ме-
карданд. Макони зисти вай 
аслан Њиндустон аст. Хиро-
мидани товус хеле зебо буда, 
ба шоирон илњом мебахшад. 

 
      Машќи 345. Шеъри «Тирукамон»-ро аз ёд кунед ва бо оњанг 

сароед.
Барои сурудан чиро бояд ба эътибор гирем?
•	 Кадом калима ё ибора нофањмост?
•	 Тамдиди онро чї гуна бояд иљро кард?
•	 Ба хотир оред!

6. ЉАШНИ НАВРЎЗ

      Машќи 346. Мафњумњои зеринро бо як калима чї тарз ифода   
кардан мумкин аст?

Суманак, гўштингирї, раќсу бозї, сурудан, гулгардонї, 
њафтсин, њафтшин, бузкашї.

       Матнро хонед ва дар бораи Наврўз маълумот дињед.

НАВРЎЗ – ИДИ БАЊОР
Бањор фасли дилафрўзи сол аст. Онро бетоќатона инти-

зор мешаванд. Ин фаслро фасли зиндашавии табиат, арўси 
сол меноманд. Дар њаќиќат њам, фасли зебову дилрабост 
фасли бањор! Кўњу дара, сањрову  боѓот сабзу хуррам аст. 
Бўйи хуши сабзаи навхез ва гиёњњои гуногуни худрўй ба 
тани одам рўњи тоза мебахшад. 

Кўњсори сарсафед ба истиќболи иди бањор домани худро 
бо сабзаю гул пўшонда, хурсандї мекунанд. Дашту сањро ба 
сар чодари рангин мегирад. Обшорон таронаи наврўзї ме-
хонанд. Насими форам ба њар кўй мужда мебарад.

Наврўз шуду љумла љањон гашт муаттар,
Аз бўйи хуши лолаву райњону санавбар.
Наврўз яке аз љашнњои ќадими мардуми тољик аст. Онро 

њар сол ба муносибати расидани бањор ва ибтидои кишту 
кор 21-уми март љашн мегиранд. 

Навои карнаю сурнай халќро ба ид даъват мекунад. Хур-
сандии мардум њадду канор надорад. Дорбозону масхара-
бозону мутрибон њунари худро намоиш медињанд. Њама аз 
омадани бањор хурсанд, либосњои зебову ороста дар тан, ба 
њамдигар хушнудиву хушбахтї орзу мекунанд. 

чодар – парда
мужда – хабари хуш, навид

1. Бањор чї гуна фасл аст?
2. Наврўзро барои чї љашн мегиранд? 
3. Ба муносибати ин ид одамон чї кор мекунанд? 

        Машќи 347. Аз рўйи  матн  саволњо  тартиб  дињед ва бо њам- 
синфон саволу љавоб кунед.

 
     Машќи 348. Дар љумлањои зерин ба љойи исмњо љонишинњои 

шахсии мувофиќро гузошта, ба дафтаратон нависед.
1. Халќи мењнаткаш дар сурудњои худ Наврўзро чун оѓо-

зи корњои дењќонї васф менамояд.
2. Занон суманак мепазанд.
3. Љавонон гўштин мегиранд.
4. Марди дењќон љуфт мекунад.

      Машќи 349. Имлои эљодї.
Фасли дилафрўз, арўси сол, иди бањор, чодари рангин. 

      Машќи 350. Бозии «Орзуњо».
Хонандагон дар доира љамъ мешаванд. Њар як хонанда 

дар дасти худ гул дорад. Хонандае гул дар даст мегўяд: «Биг- 
зор ин сол соли равшану бобарор бошад. Ман Шукронаро 
бо иди Наврўз табрик гуфта, барояш хониши хубу аъло орзу 
мекунам». Сипас гулро ба њампањлуяш медињад. Рафиќаш 
амали ўро такрор менамояд.

        Машќи 351. Аз рўйи намуна орзуњои наврўзии худро нависед.
«Орзу дорам, ки ... . Ба ман дар Иди Наврўз …. туњфа 

намоянд.»
Намуна:
«Орзу дорам, ки падару модарам саломат бошанд. Бисёр 

орзу мекардам, ки падарам ба ман имсол компютер туњфа 
намоянд. …»

        Машќи 352. Аз модар, падар ва ё хоњару бародари худ орзуњои
 наврўзиашонро бипурсед ва онњоро нависед. Аз намунаи 

боло истифода баред. 
  

ЊАФТ СИН ВА ЊАФТ ШИН

 Бежан аз Манижа дар бораи чї гуна оростани дастархо-
ни наврўзї пурсон шуд:

Манижа љавоб дод:
– Дар хонадони мо рўйи дастархони наврўзї хўрокњои 

хуштаъми гуногун мегузоранд. Хўрданї ва чизњое, ки бо 
њарфи «син» сар мешаванд: суманак, сабза, сипанд, санљид, 
себ, сир, сирко – њатман рўйи дастархон бошанд. Боз хўр-
данї ва чизњое, ки бо њарфи «шин» сар мешаванд: шамъ, ши-
ринї, шир, шакар, шона, хўшаи шамшод болои дастархон  
гузошта мешаванд. Ин анъана «њафт син» ва «њафт шин» 
ном дорад. 



224

     Шеърро ифоданок хонед.

ХОНИ НАВРЎЗЇ
Дар гирди хони* Наврўз хешу табору ёрон,
Дуранд ё ки наздик, бояст љамъ оянд.
Бошад ки сер бинанд соли дароз њамроњ,
Бо њамдигар бисозанд, бо њамдигар бипоянд.

Дар рўйи хони Наврўз бояд ки боз бошад
Њам шохаи гули тар, њам неши сабзи гандум.
Бошад ки бахти одам бошад чу гул шукуфон,
Бошад ки сер бошад аз нон тамоми мардум.

Дар рўйи хони Наврўз рамзи бањори дунё,
Ё њафт син бибояд ё њафт навдаи он.
То боѓи њафт иќлим рўйи хазон набинад,
То боѓи умр бошад то љовидон гулафшон.
                                                      Лоиќ Шералї

1. Дар гирди дастархони наврўзї кињо бояд љамъ шаванд?
2. Барои чї онњо бояд дар гирди хони наврўзї љамъ ша-

ванд? 
3. Чаро шоир мегўяд, ки дар рўйи хони Наврўз бояд њам 

шохаи гули тар ва њам суманак бошад?
4. Чизњоеро, ки бо њарфи «син» сар мешаванд, номбар ку-

нед.
5. Оё шумо дар хонаатон дастархони наврўзї пањн меку-

нед?
6. Дар рўйи он чињо мегузоред?
7. Дар рўйи дастархон шохаи гули тар ва сабзаи гандум – 

суманак мегузоред?
8. Оё њафт син мегузоред?

      Машќи 353. Хонед ва маънидод кунед. Гўед, ки ин маънї дар 
кадом банди шеъри «Хони наврўзї» ифода ёфтааст. 

«Њар ки рўзи Наврўз љашнгирї кунад ва ба хуррамї пай-
вандад, то Наврўзи дигар умр дар шодию хуррамї гузаронад.»

                                                                                                   Умари Хайём

     Машќи 354. Имлои дунафарї. Гуфтањои Умари Хайёмро бо
навбат ба њамдигар гўед ва нависед.

• Дафтари худро бо шарикатон иваз намоед.
•	 Бисанљед.
•	 Ѓалатњоро ислоњ кунед.

     Машќи 355. Бозии «Киштї». Бачањо, тасаввур кунед, ки мо 
имрўз дастархони наврўзї меороем. Ба мо чї лозим аст? Номи 
мањсулоту ашёеро, ки барои дастархони наврўзї заруранд, 

          нависед.
Намуна: сабзї, суманак, ….

     Машќи 356. Хонед ва муњокима кунед
Рўзе Бежан аз Манижа пурсид:
– Дар љашни Наврўз модарону хоњарон ба чї кор машѓул 

мешаванд?

Манижа љавоб дод:
– Модарону хоњарон дар Наврўз таомњои болаззат тайёр 

мекунанд ва њатман суманак мепазанд.
– Маросими пухтани суманак чї гуна аст?
– Барои ин пешакї гандумро шуста, ба табаќњои калон 

мегузоранд, баъд ба болояш об мерезанд. Ваќте ки гандум 
сабзид, фурсати пухтани суманак мерасад. Онро як шабу рўз 
мепазанд.

Занону духтарон љамъ мешаванд, суруд мехонанд, ме-
раќсанд ва бо навбат суманакро дар дегњои калон кафгир 
мезананд. Њар касе ки кафгир дар даст суманакро мегардо-
над, ният мекунад. Мегўянд, ки њар нияти нек љомаи амал 
мепўшад. Бежан пурсид:

– Чї ният мекарда бошанд?
– Агар таронаи халќиро бихонї, ба ин саволи худ љавоб 

хоњї ёфт.
СУМАНАК

Суманак дар љўш, мо кафча* занем,
Дигарон дар хоб, мо дафча* занем.

Суманак назри бањор аст,
Милаи* шабзиндадор* аст.
Ин хушї соле як бор аст,
Соли дигар ё насиб.

Суманак дар љўш, мо кафча занем,
Дигарон дар хоб, мо дафча занем.

Орзу имшаб хурўшад*,
Суманак дар худ биљўшад,
Дилхушї љома бипўшад,
Соли дигар ё насиб.

Суманак дар љўш, мо кафча* занем,
Дигарон дар хоб, мо дафча* занем.

Ин-гули фасли бањорон,
Дилхушї дорад њазорон*,
Хоса бар шабзиндадорон,
Соли дигар ё насиб.

Суманак дар љўш, мо кафча* занем,
Дигарон дар хоб, мо дафча* занем. 

кафча – белча, кафгирча, кафгир
дафча – дойра
мила – сурмачўб, чўби ќаламчашакли нўгборик, ки бо он ба чашм 

сурма мемоланд
шабзиндадорон – он ки шаб бедор бошад
њазорон – булбулон
хурўшад – бонг задан

1. Чиро суманак мегўянд?
2. Дар бораи маросими «Суманакпазї» чї медонед?

 
       Машќи 357. Суруди «Суманак»-ро аз ёд кунед ва бо њамсин-

фон сароед.

      Машќи 358. Монанди намуна дастархони наврўзиро тасвир 
намоед.
Намуна: 

Имрўз ањли хонаводаи мо бисёр хурсанданд. Ба шаро-
фати Наврўзи дилафрўз дастархони идона оростанд. Дар 
мобайни дастархон гулдони пур аз сиёњгўшу бойчечак ва як 
табаќ суманак меистод. Аз тарафи рости он сабзї, сипанд, 
санљид, себ, сир ва сирко дастархонро зеб медоданд. Аз та-
рафи чапи он шамъ, ширинї, шир, шароб, шакар, шона ва 
хўшаи шамшод гузошта шуда буд. Гирдогирди дастархонро 
табаќчањои кулчаќанду шоколад, себу нок ва ананасу банан 
њусни тоза мебахшиданд. Пистаю чормаѓз ва мавизњои сур-

ху сиёњ љойњои боќимондаи дастархонро пур карда буданд. 
Ањли хонавода њамдигарро бо Наврўз муборакбод мегўянд. 

7. МАРОСИМИ ГУЛГАРДОНЇ

    Машќи 359. Бозии «Бинго». Дар дафтар катаки 3х3 тасвир 
карда, дар он номи 9 гулро нависед.

     Машќи 360. Хонед ва гўед, ки Манижаю Бежан дар бораи чї 
суњбат мекунанд. 

Бежан аз Манижа дар бораи аввалин нишонањои бањор 
пурсид:

Манижа љавоб дод:
– Баъди зимистон дар талу теппањо гули аввалини бањор 

– бойчечак аз таги барф сар берун мекунад. Чї айёми хуше 
барои кўдакон! Онњо гул мечинанд, баъд ба њавлињои мар-
дум бурда, њадя мекунанд. Соњибони хона гулро гирифта, ба 
бачањо ширинињо медињанд ва шеър замзама мекунанд.

      Матнро ифоданок хонед.

Гул овардам ба мењмонї,                     
Ки орад гул фаровонї,
Марезон баргњояшро,
Ту ќадри гул агар донї.
Гул овардам ман аз сањро,                  
Гули наврустаи зебо, 
Бубин рўйи варо, бў кун,
Намонї дар пушаймонї.
Саропо атрбор аст он,
Паёме аз бањор аст он.
Гузашт айёми дай,
Омад дами гарму гулафшонї.

Дилоро рўйи гул бошад,
Ѓанимат бўйи гул бошад.
Ѓанимат мисли гул охир
Ману ту низ, медонї.
Манам имрўз гулгардон,
Ба њар дар гул кунам мењмон.
Чу умеди самар дорї,
Бикун гулро нигањбонї.
Ба истиќболи гул фардо
Зиёфат мекунам барпо.
Ба рўйи дашти махмалпўш
Шавад базму ѓазалхонї.

                              Ашўр Сафар

дай – зимистон, мавсими сармо (аз 22 декабр то 21 январ)
ѓанимат – њар чиз ва фурсати ба кас мусоид, ки дар он дам дастрас 

буда, вале зуд аз даст рафтанаш мумкин аст.

     Машќи 361. Бозии «Гулбазм». Хонандагон дар доира меистанд. 
Хонандае дар даст гул гирифта, назди нафари якуми дар доира
истода шеър мехонад ва гул туњфа мекунад. Вай гулро ба ша-

        рикаш дода, шеър мегўяд. Њамин тавр хонандагон гулбазм ё 
          гулгардонї мекунанд.

      Машќи 362. Озмуни «Љумлаи дарозтарин». Ба љойњои холї  
номи гулњоро нависед. 

Гулњои ____, ____, ____ ва ____ шукуфтанд.
Гулњои ____,____, ____, ____ ва ____ шукуфтанд.
Гулњои ____, ____, ____, ____, ____ ва ____ шукуфтанд.
Гулњои ____, ____, ____, ____, ____, ____ ва ____ шукуф-

танд.
Гулњои ____, ____, ____, ____, ____, ____, ____ ва ____ шу-

куфтанд.



230

      Машќи 363. Аз шеъри «Гулгардонї» калимањое, ки бо њарф-
њои сиёњтар чоп шудаанд, нависед.

Агар калима бо «и» тамом шаваду дар охири сатри шеър ояд, бо «ї» 
навишта мешавад:

    Гул овардам ба мењмонї,
Ки орад гул фаровонї.

     Машќи 364. Ба љойњои холї «и» ё «ї» гузошта нависед
Чу гулзор_ шукуфонї, љавон_,
Бањор_ умри инсонї, љавон_.
Даме оњанги хомўшї надор_,
Ту чун дарё хурўшонї, љавон_....
                                          Алї Бобољон

      Машќи 365. Бозии «Киштї». Бачањо, фасли бањор аст ва мо 
бояд барои гулчинї равем. Мо бо худ танњо чизњоеро меги-
рем, ки дар фасли бањор барои гулчинї заруранд. Номњои

          ашёеро, ки барои сафар заруранд, нависед.

Намуна: чатр ё либоси боронї, ..., …

     Машќи 366. Шифоњї. Дар бораи маросими «Гулгардонї»-и 
мањаллаи худ њикоя тартиб дињед.

ЉАШНИ НАВРЎЗИ ТОЉИКИСТОН
Манижа аз Бежан дар бораи чї гуна љашн гирифтани 

Наврўз дар минтаќањои Тољикистон пурсид:
Манижа љавоб дод:
– Баъди зимистон дар талу теппањо гули аввалини бањор 

– наргис (бойчечак) аз таги барф сар берун мекунад. Чї ай-
ёми хуше барои кўдакон! Онњо гул мечинанд, баъд ба њав-
лињои мардум бурда, њадя мекунанд. Соњибони хона гулро 

гирифта, ба бачањо ширинињо медињанд ва шеър замзама 
мекунанд.

Дар љануби кишварамон – дар Кўлоб, рўзњои наврўзї аз 
суманак кулчањои чанголї* мепазанд. Гандум, нахўд, донаи 
каду ва кунљидро бирён мекунанд. "Агар дастархони нав-
рўзї пур аз гандум бошад, сол пурбаракат мешавад,"– ме-
гўянд. Боз як одати дигар. Баъзан бањор хушк меояд, замин 
бе об мемонад, имкони кишти гандум ва сабзавот намеша-
вад. Он гоњ рўзи Наврўз хўсае месозанд ва онро месўзонанд. 
Мегўянд, баъд аз сўхтани хўса њатман борон меборад. Ин 
маросим «Ашагулон» ном дорад.

Дар Бадахшон тайёрї ба Наврўз чанд муддат пеш сар 
мешавад. Мардум хонањоро тоза ва ороста мекунанд. Баъд 
тоќињоро ордолуд карда, ба девори хонањо мезананд. Пайи 
орд ба офтоб ва гулњои зебо монанд мешавад. Мегўянд, ки 
ин намуд гулкорї ба хонадон некї, бењбудї ва баракат ме-
орад.

Хонаи бадахшонињо одатан панљ сутун дорад. Дар шиф-
ти хона – равзана*. Дар арафаи* Наврўз дар шоњсутун – су-
туни асосии хона аз шохчањои арча чароѓи калон сохта ме-
овезанд. Дар сутунњои дигар ва чор кунљи хона чароѓњои 
хурдтар мегузоранд. Ин чароѓњо ѓайр аз равшанї бўйи хуш 
медињанд.

Бачањо аз равзанаи бом халтача (кўлвор) дароз карда 
чиз металабанд. Ба соњиби хона «Шогун бањор муборак! 
Бољак (чормаѓз) биёр, кар-кар бикун! Равѓан биёр, шар-шар 
бикун!» мегўянд. Инчунин шеъру суруд мехонанд. Соњибхо-
нањо «Барои шумо муборак!» – гуфта љавоб медињанд ва њар 
чизеро, ки кўдакон  талаб кардаанд, ба халтачањо меандо-
занд. Рўзи  Наврўз бояд хоњиши касе рад карда нашавад.

Ин маросимро дар Бадахшон «Куло ѓуз-ѓуз» меноманд.
Дар ќадим хуљандиён наврўзро аз дигарон барваќттар – 

аввали моњи март, пешвоз мегирифтанд. Рўзњои Наврўз ља-
вонон ва наврасон бо бозињои гуногун машѓул мешаванд. 
Бодбаракњо месозанд. Бодбараки кадоме аз дигарон ран-
гинтар ва калонтар бошад, баланд парвоз кунад, њамон ѓо-
либ дониста мешавад. Арѓамчинбозї мекунанд. Дар ин бозї 
њамоне ѓолиб мебарояд, ки арѓамчинро ба тарафи худ каши-
да тавонад.

Дар маркази шањру вилоятњо кўдакон њамроњи падару 
модарон ба хиёбону гулгаштњо баромада, дар мањфилу чо-
рабинињои идона иштирок менамоянд.

чанголї – як навъ хўроке, ки аз фатиру маска тайёр мешавад, фатир-
маска

равзана – тиреза

1. Хелњои наќлро ба хотир оред.
2. Мазмуни матнро занљирвор, мухтасар ва интихобан 

наќл кунед.
 
      Машќи 367. Дар бораи љашнгирии Наврўз дар мањаллаи худ 

шифоњї њикоя тартиб дињед. 

     Машќи 368. Дар мавзўи «Наврўзи Тољикистон» њикояи хурд 
нависед.

БОБИ 9. БУЗУРГИИ ИНСОН

1. СУРУДИ ОДАМ

      Машќи 369. Шеърро ифоданок хонед ва бо ёрии омўзгор маъ-
нидод кунед. Ба фикри шумо, абр, бод, мањтоб, офтоб, осмон   
ба инсон барои чї заруранд?

Абру боду мању хуршеду фалак дар коранд, 
То ту ноне ба каф ориву ба ѓафлат бихўрї.
Њама аз бањри ту саргаштаву фармонбардор,
Шарти инсоф набошад, ки ту фармон набарї.
                                                     Саъдии Шерозї

      Машќи 370. Неруњои табиат барои инсон барои чї заруранд. 
Калимањоро бо шарњашон дар љадвали зер мувофиќ гузоред 
ва нависед.

Намуна: 1-Б, 

1. Абр А. Дар торикї рањнамост, кайњоннавардон ба он љо 
парвоз мекунанд, мувофиќи он таќвим сохта шудааст.

2. Бод	 Б. Барои сероб шудани дарёњо, барои хурраму сарсабз 
шудани боѓњо, дашту сањроњо зарур аст.

3. Моњ В. Мављгир (антенна)-њо бо ёрии он кор мекунанд, ба 
воситаи он ќутбнамо самтро нишон медињад, аз њавои 
гарми тоќатфарсо наљот медињад.

4. Офтоб Г. Барои парвози тайёрањо, киштињои кайњонї, барои 
наззора кардани ситорањо хизмат мекунад.

5. Осмон	 Ѓ. Гармї мебахшад, барои пухта расидани мевањо дар-
кор аст, њама љоро равшан мекунад, аз оѓози рўзи нав 
хабар медињад.

       Матнро аз рўйи наќшњо хонед.

Бањри кабуд беором мехурўшид. Мављњои пурталотуми 
сафед сари худро ба њамдигар бархўронда шалаппос меза-
данд. Танаи бањрро бурида, кўњи си-
ёњу найзашакле ба даруни он дароз 
мешуд. Вай сари сафедашро худ- бо-
варона ба осмон кашида буд.

Дар болои њамаи инњо офтоби 
оламтоб нурпошї мекард. Ногоњ 
бањр аз ќаъри худ бонг баровард:

– Ман – Об, аз њама заруртарам! 
Агар ман намешудам, зиндагї њам 
намешуд. Ин манам, ки ба абр му-
баддал мегардам ва заминро обёрї 
мекунам, зеботар месозам, њаёт ме-
бахшам.

Бањр аз худ мамнун гашт, фахр кард ва мављњои худро 
хеле хурд сохт, оромтар шуд.

Ин ваќт аз дањони кўњ садое, ки сари кўњњоро ба ларза 
овард, бо дуди оташбор баромада, осмонро сиёњ намуд.

– Аз ман – Хок, бойтар касе њаст магар? Не, нест! Ќа-
бат-ќабати ман бо зару сим пур аст, сангњои гаронбањо кўњ-
кўњ шуда хобидаанд. Љондорон дар рўйи ман мегарданд, 
хўрокворї  меёбанд, ба худ бошишгоњњо месозанд, ба воси-
таи ман њаёт доранд. 
Ман метавонам, бо як 
ѓурриши худ њамаро 
ба ларза орам.

Кўњ ором гашт, 
дуди ѓафси худро бо-
рик сохт, вазнин-ваз-
нин нафас гирифта 
хомўш шуд. 

Банохост аз тарафи ѓарб уллоси шуме бархост ва бо шид-
дат вазид. Бањр аз вай ноором гашт.

– У-у-у-у! Њой, Хок! Эй Об! Ин ман – Бодам, ки ту – Обро 
ба талотум меорам, аз ту гирдбод ба вуљуд меорам. Бигўед, 
дар ваќти тафси њаво, ки нафаскашї мушкил мегардад, рус- 
танињо дар зери найзањои сўзони Офтоб сар хам мекунанд, 
парандањо сурудхониро як сўй гузошта, дар лонањояшон 
пинњон мегарданд, аз насими навозишгар чї чиз бењтар аст?

Бод уллосе кашиду ором гардид.
– Ња-ња-ња! – хандид Офтоб. – Шумо маро аз ёд баровар-

дед? Охир шумо-ку 
аз ман вуљуд доред! 
Бигў, Об! Агар ман 
намебудам, магар ту 
ин тарз тобида мета-
вонистї? Агар ман 
намебудам, ба кўњи 
яхбаста мубаддал ме-
гаштї.

Бањр бо эњтиром хомўш монд.
– Хок! Ту бо он фахр кардї, ки љондорон дар рўйи ту 

мегарданд.
Бигў, агар ман намебудам, онњо дар торикии якумрї ма-

гар ба вуљуд омада метавонистанд?
Хок бо эњтиром сукут кард.
– Эй Бод! Бигў, магар ман нестам, ки ба њар тараф туро 

медавонам. Бидонед! Њељ кадоми шумо бо ман баробар 
шуда наметавонед. Ин ман – Офтобам, ки боѓњои дилкушо, 
водињои дилнишин, дарёњо, кўњњои яхин – њамаро офари-
дам! Ман – Офтоб, шоњи шумоям! Ња –ња – ња!

Офтоб хандаашро бас карду мисли пештара дурахшидан 
гирифт.

Об, Хок, Бод – њама эњтироми Офтобро ба љо оварда, 
хомўш буданд.

          1.	 Дар њикоя сухан дар бораи чињо меравад?
2.	 Онњо дар бораи чї бањс мекарданд?
3.	 Об худро таъриф карда чї гуфт?

          4.	 Хоку, боду, офтоб-чї? 
          5.	 Кадоме аз онњо зўр баромад? Барои чї?

      Машќи 371. Ба љойи нуќтањо калимањои мувофиќро фикр 
карда нависед.

Об – чашма, кўл, ....
Бойгарињои хок – тилло, нуќра, нафт, ...

      Машќи 372. Номи симоњои матнро бо тартиби дар матн омада 
нависед.

Симои якум – ........
Симои дуюм – ........
Симои сеюм – ........
Симои чорум – ........

     Машќи 373. Аз сутуни якуми номи симоњо ва аз сутуни дуюм 
суханони онњоро бодиќќат хонед. Номи симо ва суханони 
онњоро мувофиќ гузоред.

Намуна: 1-В, 

1. Об А. – Аз ман бойтар касе њаст магар? Не, нест! Ќабат-ќабати ман 
бо зару сим пур аст, сангњои гаронбањо кўњ-кўњ шуда хобидаанд. 
Љондорон дар рўйи ман мегарданд, хўрокворї меёбанд, ба худ бо-
шишгоњњо месозанд, ба воситаи ман њаёт доранд. Ман метавонам, 
бо як ѓурриши худ њамаро ба ларза орам.

2. Хок Б. – Ин манам, ки ту – Обро ба талотум меорам, аз ту гирдбод ба 
вуљуд меорам. Бигўед, дар ваќти тафси њаво, ки нафаскашї муш-
кил мегардад, рустанињо дар зери найзањои сўзони Офтоб сар хам 
мекунанд, парандањо сурудхониро як сўй гузошта, дар лонањояшон 
пинњон мегарданд, аз насими навозишгар чї чиз бењтар аст?

3. Офтоб В. – Ман аз њама заруртарам! Агар ман намешудам, зиндагї њам 
намешуд. Ин манам, ки ба абр мубаддал мегардам ва заминро 
обёрї мекунам, зеботар месозам, њаёт мебахшам.

4. Бод Г. – Шумо маро аз ёд баровардед? Охир шумо-ку аз ман вуљуд до-
ред! Бигў, Об! Агар ман намебудам, магар ту ин тарз тобида мета-
вонистї? Агар ман намебудам, ба кўњи яхбаста мубаддал мегаштї.

– Хок! Ту бо он фахр кардї, ки љондорон дар рўйи ту мегар-
данд.

Бигў, агар ман намебудам, онњо дар торикии якумрї магар ба 
вуљуд омада метавонистанд?

– Эй Бод! Бигў, магар ман нестам, ки ба њар тараф туро меда-
вонам. Бидонед! Њељ кадоми шумо бо ман баробар шуда намета-
вонед. Ин манам, ки боѓњои дилкушо, водињои дилнишин, дарёњо, 
кўњњои яхин – њамаро офаридам! 

	
       Машќи 374. Монанди намунањои зер дар њар ќатор ду љумла 

тартиб дода нависед.

Об – 1. Об ташнагиро мешиканад. 2.Бо об дасту рўямон-
ро мешўем. 3. .........

Хок – 1. Аз хок њосил мерўёнанд. 2. Аз ќаъри хок тилло 
истењсол мекунанд. 3. .......

Бод – 1. Бод рустанињоро гардолуд мекунад. 2. Неругоњи 
барќи бодї ќувваи барќ истењсол мекунад. 3. .........

Офтоб – 1. Офтоб ба мо гармї медињад. 2. Офтоб ба мо 
равшанї мебахшад. 3. ......... 

     Машќи 375. Ба хелњои љумла аз рўйи оњанги гуфтор аз матн
мисол оварда нависед. Онњоро бо оњанги мувофиќ хонед.

Намуна:
– Аз ман – Хок, бойтар касе њаст магар? Не, нест!

      Машќи 376. Мазмуни матни «Низоъ бадбахтї меораду дўстї 
     – хушбахтї»-ро ба хотир оред. Дар бораи зарари об ва офтоб 
      љумла тартиб дода нависед.

2. СУРУДИ ОДАМ
(ДАВОМАШ)

       Матнро аз рўйи наќшњо хонед.
Ногоњ аз байни дарахтони водї одаме баромад. Вай араќи 

љабинашро пок карду ба офтоб рў овард:
– Эй Офтоб!
Ба боди нонамоён нидо кард:
– Эй Бод!
Пас ба ќуллаи кўњ чашм афканд:
– Ту њам – Хок!
Баъд ќадаме сўйи бањр нињод:
– Њой, Об!
Њама њайрон шуда ба вай менигаристанд.
Одам суханашро давом дод:
– Њамаатон гўш кунед! Ман – Одам, бањси шуморо шуни-

да омадам, то њаќиќатро исбот намоям.
– Њой Об! Ту дуруст гуфтї, ки чизи зарурї њастї. Бале, 

њаёт ва кори ман бе ту номумкин аст. Ту барои киштзору 
боѓњои ман лозим њастї.

– Хок! Ту њам дуруст гуфтї, ки боигарињо дорї, бар дўши 
худ маро бардоштаї.

– Бод! Ту њам рост гуфтї, ки барои зиндагии ман ба кор 
меравї, бо насими љонбахшат маро навозиш мекунї. Ин њам 
дуруст аст.

– Эй Офтоби љањонтоб! Ту њам рост гуфтї, боиси зиндагии 
њама гаштаї.

Бањр бо хурсандї шалаппос мезад. Боди хушнудгашта 
оњиста њуштак мекашид. Офтоб хушваќтона медурахшид.

– Бале, – боз гуфт Одам, – њамаи ин рост аст. Вале шумо 
бояд аз ин огоњ шавед, ки ман аз њамаи шумоён пурзўртарам.

– Чї? – бонг зад Офтоб.
– Чї тавр? – уллос кашид Бод.
– Ња? – садо дод кўњ.

– Чї гуфтї ? – шалаппос зад бањр.
Вале одам табассум карду гуфт:
– Ман инро њозир исбот мекунам. Эй Об! Бигў, ин ту нес-

тї, ки ман куљо хоњам, ба њамон тараф љорї мешавї, маљбур 
гардида равшанї медињї, дастгоњњои маро ба кор медарорї?

– Дуруст, – пичиррос зад бањр.
Одам ба Хок рўй овард:
– Хок! Ин манам, ки баданатро бурида, бойигарињоро 

боло мебарорам, аз ту њосил мегирам. Дуруст мегўям?
– Бале, дуруст мегўйї, – гуфт кўњ.
Одам ба боди нонамоён гуфт:
– Њой Бод!
– У-у-у-у!.. – уллос кашид Бод.
– Ман – Одам, дили туро бурида, бо мурѓи оњанинбол ме-

гузарам! Ман ба воситаи ту ба одаме, ки аз ман бисёр дур аст, 
гап мезанам. Ту хизматгори манї!

Бод ором шуд.
Одам ба Офтоб назар андохт.
– Эй Офтоб! Хабар дорї, ки ман дар љойњои барфпўшида 

гул мепарварам? Бигў, магар ман нурњои туро маљбур накар-
даам, ки обњои бисёреро гарм кунанд.

Одам ќадами дигаре тарафи бањр монд.
– Ман – Одам, бо дўстии бародарони худ маѓлубнашаван-

даам! Пас, ман – Одами озод, аз њамаи шумо пурзўртарам!
– Рост! – розї шуд Офтоб .
– Оре! – гуфт Бод.
– Бале, ин дуруст аст! – хитоб кард Хок.
– Њаќиќат аст ин, њаќиќат! – мављзанон тасдиќ кард Об.

                                                                        Пўлод Толис

1. Одам ба Об чї гуфт?
2. Ба Хоку, Боду, Офтоб-чї?
3. Оё неруњои табиат бузурганд? Бузургии онњо дар чист?

4. Ба фикри шумо, дар ин ќисми матн кї зўр баромад? 
Барои чї?

5. Бузургии одам дар чист?

     Машќи 377. Суханони одамро аз сутуни якум хонед. Ин су-
ханњо нисбат ба кадом неруњои табиат гуфта шудааст? Муай-
ян кунед. 

Намуна: 1-Г, 

1. – Ман дили туро бурида, бо мурѓи оњанинбол мегуза-
рам! Ман ба воситаи ту ба одаме, ки аз ман бисёр дур аст, 
гап мезанам. Ту хизматгори манї!	

А. Об

2. – Бигў, ин ту нестї, ки ман куљо хоњам, ба њамон тараф 
љорї мешавї, маљбур гардида, равшанї медињї, дастгоњњои 
маро ба кор медарорї.	

Б. Хок

3. – Ин манам, ки баданатро бурида, бойигарињоро боло 
мебарорам, аз ту њосил мегирам.

В. Офтоб

4. – Хабар дорї, ки ман дар љойњои барфпўшида гул ме-
парварам? Бигў, магар ман нурњои туро маљбур накардаам, 
ки обњои бисёреро гарм кунанд.

Г. Бод

	
     Машќи 378. Аз рўйи намуна дар бораи фоида ва зарари об, 

хок, бод ва офтоб љумла тартиб дода нависед.
Фоидаи об – Бо об ифлосињоро тоза мекунем. ..... 
Зарари об – Борони бисёр сел шуда заминњоро шуста ме-

барад. .....
Фоидаи хок – Њосил медињад. .....
Зарари хок – Лаѓжида ярчро ба вуљуд меорад. .......
Фоидаи бод – Бўйи гулњоро ба машом меорад. .........
Зарари бод – Боди сахт хонањоро вайрон мекунад. ..... 
Фоидаи офтоб – Гармї мебахшад. ..... 
Зарари офтоб – Офтоби сўзон гулу гиёњњоро пажмурда 

мегардонад. ..... 

      Машќи 379. Барои пешгирии зарари об, бод, хок ва офтоб чї 
кор мекунед? Шифоњї њикоя кунед. 
Машќи 380. Ба хелњои љумла аз матн мисол овареду онњоро 
нависед. 

Намуна:
– Эй Офтоб! 
Хабар дорї, ки ман дар љойњои барфпўшида гул мепар-

варам? 
Одам ќадами дигаре тарафи бањр монд.

      Машќи 381.Љумлањоро хонед ва нависед. Ба исму феълњо са-
вол гузоред.

Об мешорад. Бод мевазад. Офтоб медурахшад. Хок њо-
сил медињад. 

Намуна:
Чї? – об
Чї кор мекунад? – мешорад.

Исм ва љонишинњои шахсї дар љумла ба вазифаи мубтадо меоянд.
Феълњо дар љумла ба вазифаи хабар меоянд.
Исму љонишинњои шахсї = мубтадо
Феъл = хабар
Аломати шартии мубтадо як хати рост _____
Аломати шартии хабар ду хати рост аст.            

      Машќи 382. Љумлањоро хонед ва нависед. 
Омина ба мактаб рафт. Вай дар синфи чорум тањсил ме-

кунад.
Бачањо барои парандагон лона сохтанд. Онњо табиатро 

муњофизат мекунанд.
Дилором ба дарс меравї? Ту имрўз навбатдорї.

    Саволнома (Љавобњоро дар дафтар нависед.)

1. Дар љумлаи «Эй Об! Бигў, ин ту нестї, ки дастгоњњои 
маро ба кор медарорї?» «дастгоњњои маро» – гуфта одам чиро 
дар назар дорад? 

А. Автомобилро
Б. Неругоњи барќи обиро
В. Киштии кайњониро
Г. Дучархаро

2. Фикри асосии матн дар кадом љумла ифода ёфтааст? 
А. Об, бод, хок, офтоб барои одам офарида шудаанд. 
Б. Об, бод, хок, офтобро эњтиёт кунед. 
В. Об, бод, хок, офтоб аз одам бузургтаранд
Г. Об, бод, хок, офтоб бузурганд, аммо одам аз њамаи 

онњо бузургтар аст.

3. ОДАМОН ЧЇ ТАВР КОРИ ХУДРО ОСОН МЕКУНАНД?
 

   Матнро хонед ва дар бораи асбобњои техникии рўзгор маълу-
мот дињед. 

АСБОБЊОИ ТЕХНИКИИ РЎЗГОР

Олимон барои бењтар кардани зиндагии одамон техни-
кањои «боаќл ё доно»-ро ихтироъ кардаанд. Магар техника 
њам «доно» мешавад? Бале, техника њам доно мешавад. Тех-

никаеро, ки бо воситаи смс-паёмак ба соњибхона дар бораи 
кори худ хабар мерасонад, техникаи «доно» мегўянд. 

Чї тавр асбобњои техникии рўзгорро «доно» мекунанд? 
Ба асбобњои техникии рўзгор асбоби махсуси сенсорї насб* 
мекунанд. Сенсорњо монанди аъзои њисси одам буда, ба воси-
таи рамзњои махсус кор мекунанд ва онњо бо смартфон* идо-
ра мешаванд. 

Асбобњои техникии донои рўзгор ба мо дар кори хона ёрї 
мерасонанд. Мо ин асбобњоро дар њама љо истифода мебарем. 
Барои ин танњо зер кардани як тугмача басанда аст. 

Сањарї њангоми ба кор рафтан модари шумо ба даруни 
тафдон гўшт, картошка ё дигар мањсулотро тоза карда, меан-
дозад. Пеш аз ба хона омадан ба воситаи смартфон ба он фар-
мон медињад. Чун ба хона меояд, хўрок аллакай омода аст.  

Яхдонњои насли нав имкон доранд, ки хунукиро ба та-
моми камерањои яхдон баробар таќсим намуда, мањсулотро 
тару тоза нигоњ доранд. Мањсулоти гуногун шароити гуно-
гуни нигањдорї доранд. Дар ин гуна яхдонњо бе яхкунонї ба 
њар як ќисм хунукї баробар таќсим карда мешавад. Яхдонњои 
«доно» мањсулотро дар њарорати муайян нигоњ дошта, дар 
бораи вайрон шудани ягон мањсулот  ё тамом шудани муњла-
ти истеъмоли он хабар медињанд. Масалан, агар тухм вайрон 
шуда бошад ё муњлати истеъмоли дору гузашта бошад, зуд ба 
смартфони шумо ба воситаи смс – паёмак хабар мерасонад.

Мошинњои љомашўйии «доно» либосњоро шуста, хушк 
карда, дар бораи анљоми кор ба воситаи рамзњои махсус ха-
бар медињанд. Мошинањои љомашўйии «доно» љараёни шус- 
тушўйро бењтар мекунанд ва аслан каммасрафанд. Буѓи мах-
сусе, ки он истихрољ* мекунад, бо об омехта шуда, њал шудани 
хокаи љомашўйиро метезонад ва ба дохили риштањои матоъ 
ворид шуда, онро эњтиёт мекунад ва ифлосињоро мебарорад. 

Чангкашаки худкори беноќил* аз паси соњибхона аз як 
њуљра ба њуљраи дигар њаракат карда, чангу ѓуборро љаббида 
мегирад. 

Бо ин навъи чангкашак дар муддати кўтоњ хонањоро рўбу- 
чин кардан хеле осон аст.

Тафдонњои «доно» дар муддати кўтоњ барои одамон та-
омњои лазиз тайёр мекунанд. 

Чунонки медонем, мањсулоти ѓизої аз витаминњо бой аст. 
Њангоми дар дег пухтани хўрок ќисме аз ин витаминњо нобуд 
мешаванд. Аммо тафдонњои «доно» тарзе сохта шудаанд, ки 
витаминњои мањсулотро бештар нигоњ медоранд. Тафдонњои 
доно инчунин дар бораи пухта шудани хўрок ба смартфони 
соњибхона паёмак мефиристанд. Тафдонњои навин то 30% ис-
теъмоли ќувваи барќро кам мекунанд.

насб – шинондан
смартфон – телефони њамроњ (мобилї), ки вазифаи компютерро низ 

иљро мекунад.
беноќил – бесим

1. Чиро техникаи «доно» мегўянд?
2. Барои чї онњоро «доно» мегўянд?
3. Техникаро чї тавр «доно» мекунанд?
4. Дар матн дар бораи кадом асбобњои «доно»-и рўзгор 

сухан меравад?
5. Дар бораи онњо маълумот дода метавонед?
6. Оё њамаи телефонњоро смартфон гуфтан мумкин аст? 

Чаро?
7. Асбобњои техникии «доно»-и рўзгорро чї тавр дар 

хона, кўча, љойи кор истифода мебаранд?
8. Фикри асосии матн аз чї иборат аст?

        
Машќи 383. Љумлањоро хонед ва нависед. Ба зери мубта-
доњо як ва ба зери хабарњо ду хати рост кашед.

Олимон техникањои гуногунро ихтироъ кардаанд. 
Яхдонњо мањсулотро тару тоза нигоњ медоранд. 
Мошинњои љомашўйї либосњоро мешўянд ва хушк меку-

нанд. 

Чангкашакњои худкор чангу ѓуборро љаббида мегиранд. 
Тафдонњои доно барои одамон таомњои лазизу хуштаъм 

тайёр мекунанд. 
 
        Машќи 384. Мубтадо ва хабарњои машќи болоро дар шумораи 

танњо нависед.

       Машќи 385. Мубтадою хабарњоро дар љуфти љумлањо муќои-
са кунед ва фарќи онњоро гўед.

1. Олим техникањои гуногунро ихтироъ кардааст. Оли-
мон техникањои гуногунро ихтироъ кардаанд. 

2. Яхдон мањсулотро тару тоза нигоњ медорад. Яхдонњо 
мањсулотро тару тоза нигоњ медоранд. 

3. Мошини љомашўйї либосњоро мешўяд ва хушк меку-
над. Мошинњои љомашўйї либосњоро мешўянд ва хушк ме-
кунанд. 

4. Чангкашаки худкор чангу ѓуборро кашида мегирад. 
Чангкашакњои худкор чангу ѓуборро љаббида мегиранд. 

5. Тафдони «доно» барои одамон таомњои лазизу 
хуштаъм тайёр мекунад. Тафдонњои «доно» барои одамон 
таомњои лазизу хуштаъм тайёр мекунанд. 

Хабар аз рўйи шахс ва шумора ба мубтадо мувофиќат мекунад. 
Агар мубтадо дар шумораи танњо ояд, хабар њам дар шумораи танњо 
меояд. Агар мубтадо дар шумораи љамъ ояд, хабар њам дар шумораи 
љамъ меояд.

      Машќи 386. Асбобњои техникї (телевизор, яхдон, тафдон, 
чангкашак, мошинаи љомашўйї)-и хаёлиро тасаввур намоед. 
 Яке аз онњоро интихоб кунед. Расми онро тасвир кунед ва дар 

           бораи он њикояи хурд нависед.

       Машќи 387. Њамроњи ањли хонавода дар бораи риояи техникаи 
бехатарї њангоми истифодаи асбобњои барќии рўзгор суњбат 
намоед. Рўйхати ќоидањои техникаи бехатариро тартиб дињед.

Намуна: 
1. Ман бе иљозати падару модар асбобњои техникии рўз-

горро ба кор намедарорам.
2. .........

4. ДАСТОВАРДЊОИ ИЛМУ ТЕХНИКА. 
АЗ «ГИЛЕМИ ПАРРОН» ТО ФАТЊИ КОИНОТ 

     Матнро хонед ва ба саволњои зери он љавоб гўед.

Одамон парвози парандагонро мушоњи-
да карда завќ мебурданд. Орзу мекарданд, 
ки мисли онњо парвоз кунанд. Дар бораи 
парвози одамон њар гуна афсонаю ривоятњо 
мебофтанд. Афсонаи «Гилеми паррон» ё ри-
вояти «Дедал ва Икар» аз љумлаи онњост.

Оњиста-оњиста одамон хондану на-
виштан ва сохтани њар гуна чизњоро ёд ги-
рифтанд. Мурѓи оњанин–њавопаймо њам 
месохтагї шуданд. Барои он њавопаймо ме-
гўянд, ки он на дар замин, балки дар њаво роњ мепаймояд. Ња-
вопайморо одам идора мекунад. 

Аввалин њавопайморо 17-уми декабри соли 1903 дар Амри-
ко бародарон Райт сохтаанд, ки «Флаер-1» ном дошт. 

Флаер-1 бори аввал дар баландии ќариб се метр 37 метр ма-
софаро дар 12 сония тай кард. Худи њамон рўз ин њавопаймо 
ба масофаи 260 метр парвоз кардааст. Он њамагї 4 маротиба 
парвоз кардааст.

Флаер-1 асосан аз чўб сохта шуда буд. Он танњо дар сурати 
вазидани бод ва танњо аз рўйи релсњои мувофиќ парвоз мекард. 
Дарозии ќанотњояш 12 метр ва вазнаш 283 килограммро таш-
кил медод. 

Њавопаймоњо нињоят гуногун мешаванд ва кори одамонро 
осон мекунанд. Шањру мамлакатњои гуногунро мепайванданд. 
Аз ин сў ба он сўйи замин дар соатњои башумор парвоз меку-
нанд.

Њавопаймои аз њама калонтарини мусофирбар «Аэрбас А 
380» аст. Ин њавопаймо аз ду ошёна иборат буда, баландиаш 24 
метр аст. Дарозии он 73 метр ва дарозии ќанотњояш 80 метрро 
ташкил медињад. Ин њавопаймо якбора метавонад 555 нафар 
мусофирро аз як макон ба макони дигар бибарад. Он 22 чарх 
дорад.

Њавопаймои мазкур каммасраф буда,  масофаи то 15 000 км-
ро бемамониат тай мекунад.

Њавопаймои аз њама калонтарини боркаш Ан-225 «Мрия» 
мебошад Пањноии он шашуним метр буда, дарозии ќанотњо-
яш ќариб ба 89 метр баробар аст. Баландии он баробари би-
нои панљошёна – 18 метр аст. Дарозии ин њавопаймо 43 метрро 
ташкил дода, то 250 тонна борро бурда метавонад. Њавопай-
мои Ан-225 32 чарх дорад.

Киштињои кайњонї
Фатњи коинот диќќати олимони соњаи гуногунро кайњо боз 

ба худ љалб карда буд.  Бори аввал, пеш аз он ки одам ба кай-
њон сафар кунад, бо киштии «Союз» сагеро бо лаќаби «Лайка» 
фиристоданд. Баъди ин таљрибаи бомуваффаќият одамон ба 
кайњон роњ кушоданд. Соли 1961 кайњоннавард Юрий Гагарин 
аввалин бор ба кайњон парвоз кард. Соли 1969 астронавтњо бо 
фалакпаймои «Апполон» ба моњ фуруд омаданд. Олимон то 
њанўз Моњро омўхта истодаанд.

Дар дили шумо низ њаваси њавонаварду кайњоннавард 
шудан пайдо шуд? Офарин! Барои ин бисёр хондан ва эљод 
кардан даркор аст.

1. Одамон аз чї завќ мебурданд?
2.  Одамон чиро ёд гирифтанд?
3. Чиро њавопаймо мегўянд? Киро њавонавард мегўянд?
4. Аввалин њавопаймо кай ва дар куљо сохта шуд?
5. Њавопаймои аввалин аз чї сохта шуда буд?
6. Калонтарин њавопаймои мусофирбар чї ном дорад? 

Он чї имкониятњо дорад? 
7. Калонтарин њавопаймои боркаш чї ном дорад. Он чї 

имкониятњо дорад?
8.Њавопаймо дар зиндагии мо чї зарурат дорад?
9. Аввалин бор кадом љонвар ба кайњон фиристода шуд?
10. Аввалин кайњоннаварди олам чї ном дошт?
11. Одамон кай ба Моњ фуромаданд? 
12. Фикри асосии матн аз чї иборат аст?

     Машќи 388. Њавопаймои А 380 555 љойи нишаст дорад. Дар 
синфи шумо 15 нафар хонанда тањсил мекунад. Њисоб кунед, 
ки хонандагони чанд синф дар ин њавопаймо нишаста мета-

          вонанд? 

       Машќи 389. Агар дарозии ќанотњои њавопаймо 80 метр бо-
шад, дарозии як ќаноташ ба чанд метр баробар аст?

      Машќи 390. Њавопаймои «Мрия» 250 тонна борро мебардо-
рад. Агар вазни як хонандаи синфи чорум 25 кг бошад, ин ња-
вопаймо вазни чанд нафар хонандаро бардошта метавонад?

      Машќи 391. Матнро бори дигар хонда, маълумотномањои зер-
ро пур кунед.

Навъи њавопаймо
«Аэрбас 
А 380»

Навъи њавопаймо
«Мрия  
Ан 225»

Баландї Баландї 18 метр

Дарозї Дарозї

Дарозии ќанотњо Дарозии ќанотњо

Борбардорї Борбардорї

Миќдори чархњо Миќдори чархњо
								      

       Машќи 392. «Кї зуд ва бехато?» Ќисми матнро,  ки сухан дар
 бораи њавопаймои А 380 меравад, зуд ва бехато нави-
  сед. 

      Машќи 393. Љумлањоро хонед ва нависед. Ба зери мубтадою 
хабарњо хат кашед.

Одамон парвози парандагонро мушоњида мекарданд. 
Њавопаймоњо кори одамонро осон мекунанд. Олимон барои 
сохтани њавопаймои аз њама калонтарин дањ сол сарф кар-
даанд. Кайњоннавардњо  бо фалакпаймои киштии (дасгоњи) 
кайњонии «Апполон» ба рўйи моњ фуруд омаданд. 

5. ДАСТОВАРДЊОИ ИЛМУ ТЕХНИКА 

      Матнро хонед ва дар бораи роботњо маълумот дињед. 

Роботњо – дастгоњњои автоматї (худкор) мебошанд, ки аз 
рўйи барномаи пешакї тартибдода фаъолият мекунанд. Ро-
ботњо метавонанд, мустаќилона ё ба воситаи пулт* идора кар-
да шаванд. Онњоро чї тарз идора мекунанд? Роботњо аз рўйи 
барномаи компютерие, ки дар дохили онњо љойгир карда шу-
дааст, корњои гуногунро иљро менамоянд. Роботњо ба воситаи 
датчикњо* фармон мегиранд. Датчикњо асбоби махсусанд, ки 
аз кори ќисмњои компютерии роботњо хабар медињанд. Дат-
чикњо монанди аъзои њисси одамон (шунавої, биної ва ѓай-
ра) хабар мебаранд. Роботњо метавонанд, мустаќилона ё аз 
рўйи фармонњо кор кунанд. Калимаи «робот»-ро аввалин бор 

нависандаи чех Карел Чапек дар асари «Р.У.Р.» – «Роботњои 
Унверсалии Россум» истифода кардааст.  Калимаи «робот» 
ќариб ба њамаи забонњои дунё ворид шудааст. 

Сохт ва шакли роботњо вобаста ба соњаи фаъолияташон 
гуногун мешаванд. Дар соњаи истењсолот роботњое истифода 
мешаванд, ки ба сохти бадани одам тамоман монандї надо-
ранд. Ин гуна роботњо дар корхонањои саноатї ва дар корхо-
нањое, ки барои саломатии инсон хавфноканд, кор мекунанд. 
Як робот метавонад, дар як даќиќа кори њазорон нафарро 
иљро намояд. 

Роботњоеро, ки аз рўйи сохт ба одамон шабоњат доранд, 
роботњои  андроидї мегўянд. 

Ин аљиб аст!
Аввалин роботи «сухангў», ки баъзе њаракатњо ва суханњои одамон-

ро такрор мекунад соли 1927 сохта шудааст.
Дар артишњои гуногуни љањон ќариб 15 њазор робот хизмат меку-

нанд. 
Аз 21 то 23 июни соли 2010 дар Чин олимпиадаи роботњои андро-

ид баргузор шуд. Роботњо дар навъњои гуногуни варзиш мусобиќа кар-
данд.

1. Робот чї хел дастгоњ аст?
2. Роботњо ба воситаи чї идора карда мешаванд?
3. Робот ба воситаи чї фармон мегирад?
4. Калимаи «робот» аз куљо пайдо шудааст?
5. Чї хел роботњоро роботи андроид мегўянд

      Машќи 394. Имлои дунафарї. Ду љумлаи аввали матнро бо
навбат ба њамдигар хонед ва нависед. Навиштањои њамдигар-
ро санљед. Агар ѓалатњо бошанд, фањмонда ислоњ кунед.

       Машќи 395. Љумлањои сутуни якум ва дуюмро муќоиса кунед.

Одамон ихтироъ карданд. Одамон роботро ихтироъ карданд.
Роботњо кор мекунанд. Роботњо мустаќилона ё бо воситаи пулт* 

кор мекунанд.

Одамон барои баён кардани фикри худ гоњо аз мубтадою ха-
бар истифода мебаранд. Масалан, «Роботњо кор мекунанд.» Ин 
љумлањо бисёр кўтоњанд. Одамон, агар фикри худро пурратар 
баён карданї шаванд, ба ѓайр аз мубтадою хабар боз дигар ка-
лимањоро истифода мебаранд: «Роботњо шабу рўз дар корхонањо 
кор мекунанд.» Ана њамин калимањои дигарро дар љумла аъзои 
пайрав мегўянд. Аъзои пайрав ба саволњои Киро? Чиро? Чї тарз? 
Кай? Дар куљо? Барои чї? љавоб мешаванд.	

Кињо? Чињоро? Чї кор карданд?

Одамон роботњоро ихтироъ карданд.

Чињо?    Кай? Дар куљо? Чї кор мекунанд?

Роботњо шабу рўз дар корхонањо кор мекунанд.

      Машќи 396. Монанди намунаи боло љумлањо тартиб дињед ва 
аъзои пайрави љумларо нишон дињед.

Чињо? Кай? Дар куљо? Чї кор мекунанд?

	          	               	               
       Машќи 397. Ба љойи нуќтањо калимањои мувофиќро гузошта

нависед.
Як робот метавонад, дар як даќиќа кори њазорон нафар-

ро иљро …... 
Роботњое, ки аз рўйи сохт ба одамон шабоњат доранд,  

роботњои  андроид …… Аввалин роботи «сухангў» соли 
1927 сохта …..

Роботњо дар навъњои гуногуни варзиш мусобиќа …
         

Машќи 398. Агар шумо муњандис мешудед, чї хел робот ме-     
 сохтед? Расми роботро тасвир кунед. Ба он ном гузоред ва њи-
 коячаи хурд нависед. Дар њикоячаи худ ќайд намоед, ки он чї

          корњоро иљро карда метавонад.

       Саволнома (Љавобњоро дар дафтар нависед.)

1. Дар љумлаи додашуда сараъзоњо (мубтадою хабар)-ро 
муайян кунед.

Мевањо дар фасли тирамоњ мепазанд.
А. мевањо, мепазанд 
Б. тирамоњ, мепазанд
В. мевањо, дар тирамоњ
Г. мевањо, тирамоњ

2. Љумлаи зеринро бо кадом аъзоњои пайрав пурра кардан 
мумкин аст? 

Салим … …….. … рафт.
А. дар бозор олучафурўшї
Б. аз бародар китоб
В. гулњои сурху сафедранг 
Г. ба кўњ барои њезум

3. Чиро робот мегўянд? 
А. смартфонро
Б. дастгоњи автоматї (худкор)-ро
В. компютерро
Г. техникаро

4. Роботњо бо воситаи чї идора карда мешаванд? 
А. бо даст
Б. бо пой
В. бо пулт
Г. бо аќл
5. Роботњоеро, ки аз рўйи сохт ба одамон шабоњат доранд, 

чї мегўянд? 
А. компютер
Б. техника 
В. андроид
Г. смартфон

6. МУЪЉИЗАИ НАХУСТИНИ ОЛАМ

 Бежан гуфт: 
– Ман дирўз аз оинаи нилгун барномаи «Сайри олам»-ро 

тамошо кардам. 
– Ба ман њам ин барнома писанд омад. Бигўй, ки ин дафъа 

чиро намоиш доданд? – пурсид Манижа.
– Дар бораи њафт муъљизаи олам наќлњои аљоиб карданд 

ва он мавзеъњоро њам намоиш доданд. Нахустин муъљиза, 
чизи њайратовари олам ањроми Мисри ќадим буд.

      Матнро хонед ва дар бораи ањроми Миср маълумот дињед.

АЊРОМИ МИСРИ ЌАДИМ
Ањром шакли љамъи њирам аст. Њирам љисми сегўшаеро 

гўянд. Чун ќабрњои бузурги  фиръавнњо* ба  њамин  шакл  

сохта шудаанд, онњоро ањром (њирамњо) мегўянд. Дар сарза-
мини Мисри ќадим бештар аз њаштод ањроми хурду бузург 
дар соњили дарёи Нил ба ёдгор мондааст. Мисриёни ќадим 
аз тахтасангњои яклухти чањоркунља ањроме сохтаанд, ки то 
имрўз боќї монда, бо бузургию шукўњашон љањониёнро дар 
њайрат мегузоранд.

Чаро фиръавнњо ањром месохтанд?
Подшоњони Мисри ќадимро фиръавн мегуфтанд. Фиръ-

авнњои Мисри ќадим чун ба тахти давлат менишастанд, ба-
рои худ сохтани њирамеро мефармуданд, ки ќариб нисфи 
дороиву иќтидори давлат сарфи он мегардид. Бунёди ањром 
агар, аз як тараф, шукўњу њашамати фиръавнњоро дар чаш-
ми мардум нишон дињад, аз тарафи дигар, њамчун манзили 
дафни љасади фиръавнњо хидмат мекард. Дар њар кадоми ин 
њирам љасади мўмиёии фиръавн ва дороии он нигањдорї ме-
шуд.

Дар сохтани ањром кадом усулро истифода мебурданд?
Аввал аз силсилакўњњои Араб сангњои чортарошро то 

соњили дарёи Нил оварда, аз он љо тавассути ѓулааробањо то 
макони сохтмон мекашонданд ва баъдан онњоро бо душво-
рии гарон суфта мекарданд. Њунармандон дар оѓози кор 
харсангњоро дар тани шах интихоб намуда, аввал аз ягон 
гўшааш тарќише мекушоданд. Сипас ба тарќиш фонањои 
чўбин зада, дар соатњои муайян ба тани фона об мерехтанд. 
Фонањои чўбин аз љабидани об варам карда сангро мека-
фонданд. Сипас, санги кафидаро аз харсанги бузург људо 
намуда, бо олоти мисин тарошида, суфта мекарданд.

Даромадгоњи ањром чї асрор дошт?
Ањромњои муъљизавї дар нигоњи аввал кўњтеппањои 

яклухти сангинеро мемонданд, ки дари даромад надоранд. 
Вале дар яке аз рўяњои ањром дар гўшаи яке аз тахтасангњои 
рамзї барљастагии чун  вараќи  коѓаз  ноаёнеро  гузошта  
буданд, ки њангоми зер кардани он тахтасанги бузурге тоб 
хўрда,  роњи тираву торики ањром кушода мешуд. Барои 

сохта шудаанд, онњоро ањром (њирамњо) мегўянд. Дар сарза-
мини Мисри ќадим бештар аз њаштод ањроми хурду бузург 
дар соњили дарёи Нил ба ёдгор мондааст. Мисриёни ќадим 
аз тахтасангњои яклухти чањоркунља ањроме сохтаанд, ки то 
имрўз боќї монда, бо бузургию шукўњашон љањониёнро дар 
њайрат мегузоранд.

Чаро фиръавнњо ањром месохтанд?
Подшоњони Мисри ќадимро фиръавн мегуфтанд. Фиръ-

авнњои Мисри ќадим чун ба тахти давлат менишастанд, ба-
рои худ сохтани њирамеро мефармуданд, ки ќариб нисфи 
дороиву иќтидори давлат сарфи он мегардид. Бунёди ањром 
агар, аз як тараф, шукўњу њашамати фиръавнњоро дар чаш-
ми мардум нишон дињад, аз тарафи дигар, њамчун манзили 
дафни љасади фиръавнњо хидмат мекард. Дар њар кадоми ин 
њирам љасади мўмиёии фиръавн ва дороии он нигањдорї ме-
шуд.

Дар сохтани ањром кадом усулро истифода мебурданд?
Аввал аз силсилакўњњои Араб сангњои чортарошро то 

соњили дарёи Нил оварда, аз он љо тавассути ѓулааробањо то 
макони сохтмон мекашонданд ва баъдан онњоро бо душво-
рии гарон суфта мекарданд. Њунармандон дар оѓози кор 
харсангњоро дар тани шах интихоб намуда, аввал аз ягон 
гўшааш тарќише мекушоданд. Сипас ба тарќиш фонањои 
чўбин зада, дар соатњои муайян ба тани фона об мерехтанд. 
Фонањои чўбин аз љабидани об варам карда сангро мека-
фонданд. Сипас, санги кафидаро аз харсанги бузург људо 
намуда, бо олоти мисин тарошида, суфта мекарданд.

Даромадгоњи ањром чї асрор дошт?
Ањромњои муъљизавї дар нигоњи аввал кўњтеппањои 

яклухти сангинеро мемонданд, ки дари даромад надоранд. 
Вале дар яке аз рўяњои ањром дар гўшаи яке аз тахтасангњои 
рамзї барљастагии чун  вараќи  коѓаз  ноаёнеро  гузошта  
буданд, ки њангоми зер кардани он тахтасанги бузурге тоб 
хўрда,  роњи тираву торики ањром кушода мешуд. Барои 

воридшавандагон 
дар сари њар гар-
диш шамъ гузошта 
буданд. Асрори да-
ромадгоњи ањром 
сахт пўшида буд ва 
онро фиръавнњо аз 
насл ба насл нигоњ 
дошта, танњо ба 
ворисони ќонунии 
тахту тољи шоњї 
мекушоданд.

Аз миёни ањромњои сершумор танњо се њирами бузург 
– њирами Хеопс, Њафрен ва Мекерин муъљизаи нахустини 
олам эътироф шудаанд. Муњандисон шумурдаанд, ки барои 
бунёди њирами Хеопс ќариб дуюним миллион тахтасангњои 
хурду калон сарф шудааст. Барои аз як љой ба љойи дигар 
бурдани ин тахтасангњо имрўз камаш 20000 поезди боркаш 
лозим аст, ки њар кадомаш дорои сї ќатор вагон бошад. 
Харсангњо бо як мањорате болои њам чида шудаанд, ки дар 
байнашон њатто сўзан љой намегирад. 

                                                     аз «Донишномаи кўдакон ва наврасон»

фиръавн – подшоњони Мисри ќадим
муъљиза – чизи њайратовар

1. Чиро ањроми Миср мегўянд? 
2. Дар сарзамини Мисри ќадим чанд ањроми хурду бузург 

њаст?
3. Ин ањромњо дар соњили кадом дарё љойгир шудаанд? 
4. Мисриёни ќадим ањромро аз чї месохтанд? 
5. Чаро фиръавнњо ањром месохтанд?
6. Кињоро «фиръавн» мегуфтанд? 
7. Дар ањром чињо нигањдорї мешуданд? 
8. Дар сохтани ањром кадом усулро истифода мебурданд?

9. Даромадгоњњои ањром чї асрор доштанд?
10. Ањромњои бузургтарин кадомњоянд?
11. Барои аз як љой ба љойи дигар бурдани ин тахтасанг-   

њо имрўз чанд ќатораи боркаш лозим буд? 

    Машќи 399. Агар як ќатора 30 вагон дошта бошад, 20 000 ќа-
тора чанд вагон мешавад? Њисоб кунед.

      Машќи 400. Имлои «Худамро месанљам!» 
Мисри ќадим, Нил, Араб, Хеопс, Њафрен ва Мекерин

       Машќи 401. Ба љойи нуќтањо хабарњои мувофиќро гузошта 
на-

висед. 
Мисри ќадим дар соњили дарёи Нил воќеъ аст. Подшоњо-

ни Мисри ќадимро фиръавн .... Фиръавнњои Мисри ќадим 
барои худ њирам ...... Њунармандон сангњоро ........ Онњо ба 
тарќишњо фонањои чўбин ............ Фонањои чўбин аз љабби-
дани об варам карда сангро ..... . 

       Машќи 402. Бозї: «Кї зираку чаќќонтар?» Бо њамсинфони 
       худ аз коѓази сахт ќолаби ањром созед.

7. ТОЉМАЊАЛ

 Устод ба шогирдон гуфт:
– Шумо дар бораи кишвари Њиндустон чї медонед?
Манижа:
– Дар кўчањои Њиндустон филњоро дучор шудан мумкин 

аст.
Бежан:
– Њавои Њиндустонро гарму тоќатфарсо мегўянд.
– Бале, шумо дуруст гуфтед. вале боз Њиндустон бо          

ќасру биноњои зебо машњур аст. Аз њама иморати зебо дар 
ин кишвар Тољмањал аст, – гуфт устод.

       Матнро хонед ва дар бораи Тољмањал маълумот дињед.
Дар кишвари афсонавии Њиндустон ёдгорие мављуд аст, 

ки он дар шањри Агра воќеъ аст. Ин ёдгорї дар рўйи олам 
њамчун  муъљизаи  нотакрор*  шинохта шудааст. Таърихи 
бунёди он хеле аљиб аст.

Подшоњи кишвар – Шоњљањон, зављааш – Мумтозро 
бењад дўст медошт. Мумтозмањал хеле љавон аз дунё чашм 
мепўшад. Шоњљањон аз марги њамсар ѓамгину ошуфтањол ме-
шавад. Вай мехоњад, ки ба поси хотири* ў ёдгории љовидон* 
ва зебову нотакрор бунёд намояд. Барои амалї шудани ор-
зуяш Шоњљањон меъмори маъруфи Њинд Усто Исоро даъват 
менамояд. Меъмор лоињаи* маќбараи Тољмањалро мекашад. 
Сипас ба кумаки ў меъморони Истанбул, Самарќанд, Лоњур, 
сангтарошони Дењлию Ќандањор, ороишгарони Бухоро, Ди-
мишќ, Баѓдод, Шероз меоянд. Дар бунёди Тољмањал њаждањ 
сол зиёда аз 20 њазор нафар коргарон, рассомон, наќќошон, 
кандакорон зањмат кашидаанд.

Пойдеворе, ки Тољмањал дар рўйи он ќарор дорад, дар 
соњили рўди Љамна љой гирифтааст. Иморат бо мармари са-
фед рўйкаш шуда, он 74 метр баландї дорад. Дар чор кунљи 
иморат чор манораи мавзун   сохта шудааст. Девори бино 
аз регсанги сурх буда, гунбазњояш аз мармари сафед аст. 

Шабонгањ гунбази марказї муаллаќ ба назар мерасад. Рўйи 
деворњо вобаста ба њаво ва ваќт таѓйири љило мекунанд. 
Ороишоти дохилии Тољмањал нафис, дилрабо аст ва гўё та-
моми фаршу деворњои он ќолинпўшанд. Оромгоњи Мумтоз 
кандакории нињоят љолиб дорад. Он бо сангњои ќиматбањо – 
лољвард, яшм, нил ороиш ёфтааст. Маќбараи Тољмањал дур-
донаи нодири санъат буда, аз муъљизаофар* будани дастони 
инсон гувоњї* медињад.

муъљизаи нотакрор – кори њайратоваре, ки дигарон карда наметаво-
нанд 

поси хотир – эњтироми хотир 
ёдгории љовидон – нишонаи аз касе бозмонда, ки сабаби ёдоварии 

вай мешавад
муъљизаофар – шахсе, ки муъљиза меофарад
лоиња – тарњ, наќша
гувоњї  додан – шањодат додан

 1. Тољмањал дар кадом шањр љойгир аст?
2. Тољмањалро кї сохтааст?
4. Лоињаи Тољмањалро кї кашид?
5. Пойдевори Тољмањал дар соњили кадом дарё љойгир аст?
6. Баландии бинои Тољмањал чанд метр аст?
7. Тољмањал дар чанд сол сохта шудааст?
8.  Дар сохтмони Тољмањал чанд нафар кор кардаанд?

      Машќи 403. Љуфти љумлањоро хонед ва нависед. Фарќи онњо-
ро гўед.

1. Подшоњ дўст медошт. Подшоњ зављааш – Мумтозро 
бењад дўст медошт. 

2. Шоњљањон ѓамгин мешавад. Шоњљањон аз марги њам-
сараш ѓамгин мешавад. 

3. Вай бунёд кард. Вай ба поси хотири зављааш ёдгории 
љовидон бунёд кард. 

        Машќи 404. Мисли намуна фикратонро аввал мухтасар, баъд 
пурратар баён кунед. Фарќи онњоро гўед.

Намуна: Ман меравам. Ман барои варзиши бадан ба 
майдончаи варзиш меравам. 

      Машќи 405. Аз рўйи наќшањои зер љумла тартиб дињед ва 
фарќи онњоро гўед..

 ––––––––– =============.
 ––––––––– ᵕᵔᵕᵔᵕᵔᵕᵔᵕᵔᵕ =============.

      Машќи 406. Имлои дунафарї. Исмњои хоси матнро ба њамди-
гар хонед ва нависед. Дафтарњои худро иваз кунед ва санљед.   
Ѓалатњои љойдоштаро ислоњ кунед. 

       Машќи 407. Кроссвордро дар дафтар кашед ва аз боло ба поён 
пур кунед.

1. Номи зављаи шоњ                                     
2. Дар чор кунљи иморат сохта 

шудааст
3. Номи рўд
4. Шабонгањ муаллаќ ба назар 

мерасад
5. Номи санг
6. Номи подшоњ
7. Номи шањр
8. Номи санг

     Машќи 408. Ба дўсти худ дар бораи «Тољмањал» њикоя кардан-
ро машќ кунед. Њикояро ин тавр оѓоз кунед:

«Имрўз мо дар дарси забони модарї матни «Тољ-
мањал»-ро хондем. «Тољмањал»......» (давом дињед.) 

      Саволнома (Љавобњоро дар дафтар нависед.)
1. Ба љойњои холї исмњои хоси мувофиќро  гузошта нависед.
Подшоњи кишвар ___________ зављааш __________ро 

бењад дўст медошт.

2. Љумлаи зеринро бо кадом аъзоњои пайрав пурра кардан 
мумкин аст? 

Шоњљањон … …….. … бунёд намуд.
А. барои поси хотири зављааш бинои зебо
Б. аз поси хотири зављааш бинои зебо
В. то бинои калону боњашамат
Г. барои зављаи мењрубонаш бинои зебо

3. Тољмањал дар куљо љойгир аст? 
А. Миср
Б. Њиндустон 
В. Покистон
Г. Арабистон

4. Тољмањал дар олам чї хел муъљиза шинохта шудааст? 
А. муъљизаи нотакрор
Б. муъљизаи осмонї 
В. муъљизаи ёдгорї
Г. муъљизаи сохтмонї

5. Дар љумлаи «Усто Исо лоињаи маќбараи Тољмањалро 
мекашад.» калимаи «лоиња» чї маъно дорад? 

А. љадвали корї
Б. маблаѓи сарфшаванда 
В. расми ранга
Г. тарњ, наќша

6. Маќбараи Тољмањал чиро нишон медињад?  
А. муъљизаофар будани дастони инсонро
Б. барои шахси дўстдошта бунёд кардани биноро 
В. бинои боњашамат сохта тавонистанро
Г. молу сарвати зиёд доштанро

8. МОЊИГИР ВА ЉИН 

      Афсонаро хонед ва мазмунашро наќл кунед.

Буд, набуд, дар даврони пешин моњигире буд. Зан ва се 
фарзанд дошт. Моњигир он ќадар камбаѓал буд, ки намета-
вонист, ба зан ва фарзандонаш нон пайдо кунад. Ў њар рўз 
моњигирї мерафт. Моњигир фаќат се маротиба ба дарё тўр 
меандохт. 

Рўзе вай субњи барваќт ба соњили дарё рафт. Ваќте ба 
соњили дарё расид, тўри моњигирашро бо тамоми неру ба дарё 
андохт. Сипас ў тўрашро љамъ кард. Њангоме ки тўрашро ме-
кашид, он вазнинтар ва вазнинтар мешуд. Бо тааљљуби он, ки 
дар тўраш чиро пайдо хоњад кард, моњигир тўрро базўр ба 
соњил кашид. Ў бесаброна тўрро боз кард. 

Ваќте ки моњигир дар тўраш хари мурдаро дид, дилаш 
ќариб аз тапиш бозистод. Моњигир бисёр ѓамгин шуд. Ваќте 
ки моњигир дубора тўрашро ба дарё андохт, дарёфт, ки он аз 
дафъаи аввал њам вазнинтар аст. Ў хаёл мекард, ки тўраш пур 
аз моњї аст ва онро ба соњил кашид. Вай дубора ноумед шуд. 
Дар даруни тўр ѓайр аз кўза, устухон ва шишаи шикаста ди-
гар њељ чиз набуд.

Моњигир бори савум тўрашро ба дарё андохт. Ин бор ў 
кўзаи биринљии калон пайдо кард. Кўза гардани дарози бо-
рике дошт ва дањони кўза бо муњри аљибе баста шуда буд. 

Моњигир худ ба худ гуфт: «Дар даруни кўза чї бошад?» 
Ў дањони кўзаро кушод ва якпањлу кард, то бубинад, ки дар 
даруни он чист. Аммо аз он чизе берун наомад. Кўза холї буд. 

Моњигир хастаю ѓамгин шуда, мехост, ба хона баргардад. 
Бо вуљуди кўшиши бисёр карданаш ў натавонист, ки аќаллан 
якто моњї бигирад. Фарзандонаш имрўз њам гурусна хоб ме-
раванд. Њангоме ки моњигир ба сўйи хонааш равон шуд, но-
гањон чашмаш ба дуде афтод, ки аз даруни кўза хориљ мешуд. 
Дуди бештаре аз кўза мебаромаду дањони моњигир аз њайрат 

воз монд. Дуд ба рўйи замин ва дарё пањн шуд ва сипас ба-
ланд шуда осмонро тира кард. 

Ногањон дар пеши чашмони моњигири њайратзада дуд 
оњиста-оњиста шакл гирифт. Пас аз лањзае љини бадњайбат, 
ки пойњояш дар дарё ва сараш дар осмон буд, дар болои сари 
моњигир истод.

Љин сари мисли гунбаз ва дањоне чун ѓор дошт. Дандонњо-
яш мисли санг ва сўрохињои бинияш мисли карнай буданд. 
Гўшњояш чун сипар ва чашмњояш чун чароѓ медурахшиданд. 
Ваќте ки моњигир љинро дид, дасту по хўрд.

Чун моњигир љини зиштсуратро дид, сахт тарсид... 
Љин рўй ба моњигир карду гуфт:
«Эй пирамард, чї тарз мехоњї бимирї?»
Моњигир ки ин саволро чашмдор набуд, гуфт: «Ё љини 

шариф, аз куштани ман туро чї суд? Магар ман набудам, ки 
туро аз кўза озод кардам?!» Љин љавоб дод: ... Ман дар даруни 
ин кўза муддатњо зинда будам. Саранљом сабрам ба сар омад. 
Ба худ гуфтам, ки њамаи ганљњои заминро ба касе медињам, ки 
маро дар чањорсад соли оянда озод кунад. Аммо чорсад сол 
гузашт ва њељ кас маро аз банд рањої надод. Сипас ба худ гуф-
там: «Подшоњ месозам касеро, ки маро дар дусад соли оян-
да озод кунад». Вале дусад сол гузашт ва чандин соли дигар 
аз он даврон сипарї шуд. Мутаассифона, касе маро озод на-
кард. Баъд аз он ман хеле хашмгин шудам ва ќарор додам, ки 
касе маро рањої дињад, ўро мекушам. Баъд аз муддати кўтоње 
ту омадї ва маро озод кардї. Њоло бигў, ки чї гуна мехоњї, 
бимирї?» 

Чун моњигир ќиссаи љинро шунид, пойњояш бемадор шу-
данд. Моњигир бо илтиљо гуфт: «Эй љини мењрубон, ба хотири 
ин ки туро аз кўза озод кардам, маро рањо кун, то биравам». 

Аммо љин ба њарфи моњигир гўш накард ва исрор кард: 
«На, ту бояд бимирї. Бигў, чї гуна мехоњї бимирї?»

Моњигир донист, ки зорию илтиљо ба љин бефоида аст. 
Дар ин лањза фикре ба хотири моњигир расид. Ў ба худ гуфт: 

«Ин аљуба фаќат љин аст ва ман инсон њастам, ки метавонам, 
фикр кунам. Љин метавонад, ки маро сењру љоду кунад, аммо 
ман метавонам, аќламро кор фармуда бо ў маслињат кунам».

Моњигир рўй ба љин овард ва гуфт:
– Пеш аз он ки маро бикушї, бигўй, ки оё ту воќеан дар 

даруни ин кўза будї? Ин кўза барои љисми ту хеле хурд аст. 
Њатто ангушти хурдат дар он намеѓунљад. Љин ба ѓазаб омад 
ва љавоб дод:

– Албатта, ман дар ин кўза будам.
Моњигир гуфт:
– Ман ба ту бовар намекунам.
Љин аз моњигир бисёр ранљид ва бе гуфтугў ба дуди дарозе 

табдил ёфта, ба кўза даромад. Баъд аз лањзае вай аз даруни 
кўза овоз баровард:

– Моњигир, ман дар даруни кўза њастам, акнун бовар ме-
кунї? Моњигир љавобе надод ва фавран дањони кўзаро мањкам 
баст. Акнун љин пай бурд, ки моњигир ўро фиреб додааст. 

 1. Моњигир дар куљо зиндагї мекард?
2. Вай чї тавр рўз мегузаронд?
3. Маротибаи якум ба тўри моњигир чї афтод?
4. «Моњигир бисёр ѓамгин шуд» – омадааст дар афсона. 

Ба фикри шумо, вай барои чї ѓамгин шуд? 
5. Маротибаи дуюм ба тўри моњигир чї афтод?
6. Маротибаи сеюм-чї?
7. Афту андоми љин чї гуна буд?
8. Љин барои чї ќасди куштани моњигирро кард?
9. Моњигир барои муњофизати худ чї наќша кашид?
10. Оё наќшаи ў амалї шуд? Чї тарз?
11. Фикри асосии матн аз чї иборат аст?

1. Хелњои наќлро ба хотир оред. Мазмуни матнро аввал 
муфассал, баъд мухтасар наќл кунед.

2. Наќли интихобї

а) Лањзаи роњи халосиро ёфтани моњигирро баён кунед.
б) Лањзаи дар кўза мањкам кардани љинро гўед. 

     Машќи 409. Сохтори афсонаро аз рўйи тартиби зер муайян 
кунед.

1. Афсона бо кадом калимањо оѓоз шуд?
 …………
2. Симоњои афсонаро номбар кунед.
1. ……………….
2. ………………
3. Симоњои афсонаро аз рўйи хислаташон ба ду гурўњ 

људо кунед.
Ќувваи некї--……
Ќувваи бадї – ……
4. Дар афсона кадом гуфтору рафтори ѓайриодї (аз 

њаќиќат берун) мушоњида мешавад? Чор љумла нависед.
Намуна:
Љин сари мисли гунбаз ва дањоне чун ѓор дошт.
Њамаи ганљњои заминро ба касе медињам, ки маро дар 

чањорсад соли оянда озод кунад. ……………………… 
5. Афсона чї тарз ба анљом расид? 

       Машќи 410. Монанди намунаи машќи боло ягон афсонаи хон-
даатонро тањлил кунед.

       
       Машќи 411. Аз рўйи меъёрњои машќи 409 афсонаи хурд нависед. 

Афсонаро ин тарз оѓоз кунед.
Буд, набуд, як писараку як духтарак буд... 

9. ЊАЌИЌАТИ ТАЛХ

     Њикояро хонед ва мазмунашро аз номи шахси сеюми танњо 
наќл кунед

... Рўзе ману Салим ба кўњ аз барои њезум рафтем. Аз хо-
наи мо кўњ дур не, агар пиёда бебор равед, яксоата роњ. 

Сагчаамон – Алопар њам афтону хезон аз ќафоямон ме-
рафт. Сагча њанўз хурд буд, думоња ё семоња. Ману Салим 
куљое равем, чї коре кунем, Алопар њамроњ буд. Афтону хе-
зон мерафт. Агар бишинем, менишаст, тозем, метохт. Агар 
касе аз њамсояњо ё хешу табори наздик ба њавлї дарояд, як-ду 
бор аккос зада, моро хабардор мекард. Агар ягон одами бе-
гона ё ношинос дарояд, то мо аз хона баромада, «Хап шав!» 
нагўем, ором намешуд. Алопар њатто молњои моро аз моли 
бегона фарќ мекардагї шуд. Агар ягон мол тартибро вайрон 
карда ба тарафи дархона гузаштанї шавад ё ба њавлї ягон 
моли бегона дарояд, Алопар валвала сар мекард.

Мо ду пуштора њезуми хушкро баста, акнун ба роњ даро-
маданї будем ки, аз пушти ёлаи кўњ рама баромада омаду ду 
саги хирс барин бадвоњима аккосзанон ба сўйи мо тохтанд. 
Аз тарс саросемавор њар ду њам ба як дарахт баромадем. Бе-
чора Алопар дар бехи дарахт тарсону ларзон он ду балоро 
пешвоз гирифт. Мо дод зада чўпонро ба ёрї љеѓ задем. Са-
гњои рама бо фукњои ѓафсу вањмангези худ Алопарро бўй-
бўй карданду бо он шўхию бозї сар карданд. 

Аз њаракаташ маълум буд, ки Алопар чандон раѓбати 
бозї надошт ва канортар гурехтан мехост. Хайрият чўпон 
расида омаду сагњояшро  ронд. Ману Салим аз дарахт фуро-
мадем. 

– Хайрият аз дарахт дуртар набудед, – изњори малулї 
кард чўпон. Чашми чўпон ба Алопар афтоду «бањ-бањ» гуфта 
доштанї шуд, аммо сагбача нияти ўро пай бурда дур гурехт. 

– Љеѓ зан сагатро, як бинам,– хоњиш кард вай. Баъд гуфт:
– Зотї барин.
Ман Алопарро доштам. Вай дандонњояшро гиз карда, 

чўпонро наздик омадан намемонд. Аммо дањмарда чанг зада 
аз аёли Алопар  бардошт. Сагча бо ѓазаб ба чўпон дарафтод. 
Ва аз чанги ў рањо шуда, онсўтар гурехт. Баъд њимоятљўёна 
ба назди Салим рафту кинахоњона ба тарафи чўпон аккос за-
дан гирифт. 

– Сагбачаро ба мо дењ, пеши сагњои мо калон шавад, – 
гуфт чўпон ба ман хитобан бо як оњанги омирона. 

– Худамон њам калон мекунем.
– Њайф мекунї. Саг – саги рама. Миёни мардум вайрон 

мешавад. Ма, – вай як панљоњсомонаро аз кисабаѓалаш ба-
роварда, ба ман дароз кард.

– Не-е, даркор не, – гуфтам ман хиљолат кашида. Ба ман 
чунин намуд, ки панљоњ сомониро дида чашмам сиёњї зад. 
Ташвишомез ба рўйи Салим нигаристам. Вай гаранг барин 
дањанаш воз, ба чўпон бо њайрат нигарист. 

– Гир. Ту боз дигарашро меёбї. Дар дења сагбача пур аст. 
– Не, ман ба шумо дигарашро оварда медињам, – нобова-

рона сухан гуфтанамро худам њам њис кардам. Ба панљоњсо-
мона дилам кашол буд, њатто метарсидам, ки мабодо чўпон 
аз нияташ гашта, ба кисааш андозад. 

– Ана, ма, гир. Инаш барои додарат, – чўпон ин дафъа аз 
љайбаш се дањсомонаи шараќќосиро бароварда њамроњи он 
панљоњсомона ба кисаи ман андохт. Ман њам «Не» нагуфтам.

– Хез, ту дор, ман баста мегирам, – гуфт чўпон. 
Ман Алопарро доштам, чўпон чолокона бо чилбур* 

онро баст, ба фукаш њалќа гузаронд, сипас ба тапар-тапару 
ѓишинг-ѓишинги сагбача эътиборе надода, бардошта бурд. 
Сагча чунон љирингос мезаду аз мо мадад мехост, ки ман тоб 
оварда натавониста рўямро гардондам, хостам, гўшамро ба 
карї занам, аммо зории Алопар аз дур њам ба гўшам меомад. 

Дарњол бо Салим пулро таќсим кардем. Мо ба ин пулњо 
чињо гирифтанамонро њам маслињат кардем. 

– Алопарро ба чўпон доданатро падарам фањманд, туро 
мекушанд! – оќибат Салим буѓзи дилашро кушод.

– Барои чї? Чўпон гуфт-ку,  агар сагча дар рама калон 
шавад, саги њаќиќї мешавад. Мумкин Алопари мо ягон ваќт 
рамаро аз њамлаи гургон халос кунаду ном барорад. Лекин 
њушёр шав. Падарам  ин гапњоро наѓз намебинанд. Агар 
пурсанд, мегўем, ки аз пайи мо ба кўњ рафт, чўпон дошта         
гирифту «онро барои рама дињед» – гуфт, додем, мегўем. 
«Пул гирифтем,» – нагўй, љанг мекунанд. 

Салим розї шуд. Аз байн як моњ гузашт. Дили ман кам-
кам таскин меёфт. 

Аммо ногањ Салим корро расво кард. Њамон рўз ба ман 
супориш доданд, ки ба осиё як љувол љуворї бурда, орд кар-
да, биёрам. Ба Салим вазифа шуд, ки барои молњо алаф би-
ёрад. Бобоям љуволи гандумро ба хар бор карда доданду ман 
ба болои бор савор, равона шудам. Салим «Ман њам ба осиё 
меравам», – гўён хархаша сар кард. Салим аз паси хар ома-
дан гирифт. Сонї аз думи хар дошта сахт кашид. Хар истод. 
Дар дастам химчаи тар буд. Химчаро сањл ба сараш расон-
дам ё не, Салим доду вой карда мушт барин сангро гириф-
та, ѓурронд. Санг ба сарам бархўрду хун чашма барин равон 
гашт. Модарам маро аз хар фуроварданду ба хона бурданд, 
ба љароњат зуд намади сўхта зер карданд. Сонї «Хоб кун,» – 
гуфтанд.

Салим гурехта рафту бо њамин то бегоњирузї гум шуд. 
Падарам аз кор омаданду воќеаро аз модарам фањмида, ба 
боми зинхона баромада, Салимро љеѓ заданд: 

– Салим! Њой Салим! 
Фурсате нагузашта, Салим пайдо шуд. Вай аз замин чашм 

набардошта омаду дар рў ба рўйи падарам истод. 
– Ња гап зан! – падарам суханњоро аз зињи дандон баро-

варда бо ѓазаб ба вай менигаристанд. 
– Вай ... вай Алопарро ба чўпон фурўхт... пулаша гириф-

та... – ногоњ эълон кард Салим.
Нафаси ман ба дарун заду на ба рўйи падарам нигарис- 

там, на ба тарафи Салим. 
– Чўпон барои рама гуфт... – ман худро сафед карданї 

будам, аммо падарам имкон надоданд.
– Нокас! Нокас дўсташро мефурўшад?
Падарам ба рўйи ман чунон нигаристанд ки, агар як лањ-

за замин кафад, ман рост худро ба роѓи он меандохтам. Агар 
як не, дањ шаппотї зананд аз ин хел нигоњ авлотар. Ман аз он 
нигоњи падар њамин як  њаќиќатро дарк кардам, ки табањко-
риро бо њазор нияти нек пардапўш кунед њам, боз як рўз не, 
як рўз рўсиёњї меоварад. 

                                                                                             Бањром Фирўз

чилбур – банд, ресмон
табањкорї – вайронкорї, бадкорї

 1. Њикоя аз номи шахси чандум наќл карда мешавад?
2. Гўяндаи њикоя аз уњдаи кадом корњо мебаромад.?
3. Бародари ў чї ном дошт?
4. Дар синфи чандум мехонд?
5. Онњо ба куљо,  аз барои чї рафтанд?
6. Чї онњоро њамроњї мекард?
7. Алопар чї гуна хислат дошт? 
8. Бо бачањо чї њодиса рух дод?
9. Ба ёрии бачањо кї омад?
10. Чўпон аз писарбачањо чї хоњиш кард?
11. Алопар ба чўпон чї хел муносибат кард?
12. Бародарон Алопарро ба чанд сомонї фурўхтанд?
13. Бародарон чї маслињат карданд?
14. Сирри онњо чї тавр ошкор шуд?
15. Ба андешаи шумо, рафтори бародарон дуруст буд? 
16. Оё шумо чунин њодисаро мушоњида кардаед?
17. Ба љойи бародари Салим мебудед, чї кор мекардед?
18. Чаро падар чунин гуфт: «Нокас дўсташро мефурўшад?»
19. Оё сагро дўсти одам гуфтан мумкин аст? Чаро?	
20. Дар кадом ќисми матн сухан дар бораи њаќиќати талх 

меравад?
21. Њаќиќати талх кадом аст? 

1. Мазмуни матнро мухтасар наќл кунед.
2. Наќли интихобї
а) Њамон лањзаи њикояро, ки сухан дар бораи савдо кар-

дани саг меравад, баён кунед.
б) Њамон лањзаи њикояро, ки сухан дар бораи ошкор шу-

дани сирри бародарон меравад, наќл кунед.

3. Мазмуни матнро бо матни «Танбењи падар» муќоиса 
кунед ва зарари аз падар пинњон доштани сирро муњокима 
намоед.

 
       Машќи 412. Фикрњоро ба анљом расонед:

Дар афсонањо воќеањои .... тасвир мешаванд.
Дар њикояњо воќеањои .... тасвир мешаванд. 

 
      Машќи 413. Њикояи «Њаќиќати талх» ва афсонаи «Моњигир 

     ва Љин»-ро муќоиса карда, се фарќи асосии онњоро муайян
      кунед. 

Намуна: 
1. Дар афсонаи «Моњигир ва Љин» сухан дар бораи Моњи-

гир ва мављудоти хаёлї – Љин меравад. Дар њикояи «Њаќи-
кати талх» сухан дар бораи саргузашти њаётии ду бародар 
меравад.

2. Дар афсона њайвонњо ба забони одамї гап мезананд,...

10. МАШЌИ НАВИШТАНИ ЊИКОЯ

1. Бачањои азиз! Мо имрўз њикоянависиро машќ мекунем. 
2. Ќисмњои њикояро номбар кунед.
3. Дар оѓози њикоя сухан дар бораи чї меравад?
4. Дар ќисми асосии њикоя сухан дар бораи чї меравад?
5. Њикоя чї тарз анљом меёбад?

       Машќи 414. Монанди намуна њикоя нависед. 
     Намуна:

Ман рўзе аз мактаб бармегаштам ки, дар роњ сагчаеро 
дидам. 

Њаво бенињоят хунук буд. Сагча ки хеле гурусна мена-
муд, аз хунукї меларзид. Дили ман ба вай сўхт. Ман онро ба 
халтачае, ки дар љузвдонам буд, андохта, ба хонаамон овар-
дам. Модарам ин кори маро дида хурсанд шуданд. Мо дар 
як кунљи анбор барои вай љой омода кардем. Хўрок додем. 

Аз байн чанд рўз гузашт. Сагча калонаку фарбењак шуд. 
Омадани маро мунтазир мешавад. Ваќте ман аз мактаб мео-
ям, вай дум љунбонда ба сўйи ман медавад, гўё салом медода 
бошад.

11. МАРДЇ НАБУВАД ФИТОДАРО ПОЙ ЗАДАН
 
        Матнро хонед ва гўед, ки чаро Чўбак танњо монд.

ЧЎБАК
Буд, набуд, як Чўбак буд. Вай дўстони бисёр дошт, аммо 

рўзе чї шуду аз дўстонаш људо афтод ва рањгум зада ин сў 
рафт, он сў рафту роњи хонаашонро наёфта, дар канори роње 
хоб кард.

Њаво гарм буд. Чўбак чунон тасфид, ки сањл монда буд, 
сўхта хокистар шавад. Хушбахтона, шамоли сахт хесту вайро 
бардошта, ба назди тўдаи хасњо бурд. Чўбак худро ба паноњи 
тўдаи хасњо гирифт. Вале хасњо вайро бегона гирифтанд, 
«дафъ шав!» гуфта пеш карданд.

– Эй Чўбаки олуфта, – гуфтанд онњо, – ба куљо сафар до-
штї, ки дар сояи мо роњат кардан мехоњї?

Чўбак гуфт:
– Ман рањгум задам, бародарон! Агар шумо дар сояи худ 

паноњ надињед, њамин замон сўхта, хокистар мешавам!
Хасњо ба гапи вай бовар накарданд. Онњо баланд хандида 

Чўбакро масхара намуданд.
– Дурўѓро бинед-а! – гуфтанд онњо. – Мо тобистони дароз 

дар офтоб намесўзему ин чўбак сўхта хокистар мешудааст!
Чўбак боз ба зорї даромад.
– Аз шумо  чї меравад? – гуфт вай. – Шумо соњиби соя 

њастед. Агар дар сояи шумо хоб равам, ягон љойи шумо кам 
намешавад. Баръакс, шумо ба ман некї карда савоб мегиред!

Бо вуљуди ин хасњо чўбакро ба сояи худ роњ надоданд.

– Ту дар пеши мо ист, – гуфтанд онњо бо тамасхур*. – Канї 
бинем, чї хел сўхта хокистар мешавї.

Чўбак ночору ноилољ монд, дар пеши хасњо дар офтоби 
сўзон истода, муњтољи рањму шафќат шуд. Як лањза истод, ду 
лањза истод, се лањза истод. Ваќте ки офтоб ба ќиём* расид, 
каллачаи чўбак лахча барин тафсон шуду ба нохост ваѓѓи кар-
да даргирифт. Оташ дарњол ба хасњо расид. Хасњо ки хушк 
буданд, якбора оташ гирифтанд ва баробари чўбак сўхтанду 
хокистар гаштанд….

Дигар њам чї гўем?! Охир, ин чўбак чўбаки одї не, гўгирд-
чўб буд, гўгирдчўби њаќиќї….. 

                                                                                           Азизи Азиз

тамасхур – масхара кардан
офтоб ба ќиём расид – нисфирўзї

1. Чаро чўбак танњо монд? Чўбак ба назди чињо омад?
2. Аз онњо чї хоњиш кард? 
3. Онњо ба ў чї љавоб доданд?
4. Чўбак чї кор кард? Дар куљо истод?
5. Бо Чўбак чї њодиса рух дод? Бо хасњо-чї?
6. Оё ин воќеаро пешгирї кардан мумкин буд? Чї тарз?

 1. Њамон ќисми матнро, ки дар он Чўбак аз хасњо ёрї 
мепурсад, баён кунед. Ба оњанги гуфтори Чўбак диќќат 
дињед. Оё вай хурсанд буд? Барои чї?

Хасњо чї љавоб доданд? 
Агар шумо мебудед, чї љавоб медодед?

2. Дар наќши симоњои матн бозї кунед.

      Машќи 415. Дар матн сўхтори Чўбаку хасњоро ба воситаи су-
хан пешгирї кардан мумкин буд.

Дар њаёт сўхторро чї тарз пешгирї кардан мумкин аст? 
Рўйхати амалњоро тартиб дињед.

Намуна: Бо оташ бозї накунед.

Машќи 416. Њангоми сар задани сўхтор чї кор мекунед?                
Нависед
Намуна: Ба раќами 01 занг мезанам.

      Машќи 417. Калимањои зидмаъноро бо пайконак нишон дињед.
  шодї	          бадї
  оѓоз 	          ѓам 
 сабукї	          анљом
 некї	          вазнинї

     Машќи 418. Ёфтани калимањои муќобилмаъно. Мувофиќи 
намунаи зер калимањои муќобилмаъноро ёфта нависед.

Намуна: сулњ – љанг
Ханда, ѓамгин, дўстї, нав, доно, хубї, гармї, шаб, талх, 

равшанї. 

      Масъалањоро хонед. Роњи њалро нишон дињед.
1. Гурба гунљишкро дошт. Ин сањнаро Бахтёр ном бача бо 

шавќ тамошо мекард. Бахтёр панљсола буд. Вай гурбаашро 
бисёр дўст медошт. Њар ваќте ки гурба муш ё парандаеро ши-
кор мекард, Бахтёр вайро тамошо карда лаззат мебурд.

Ин дафъа њам чї гуна њаллос зада гунљишкро дошта гириф-
тани гурбаашро дида хеле хурсанд шуд. Вай дид, ки гунљишк 
бисёр хурд аст, рањмаш омад... 

(Порча аз њикояи «Гунљишки якрав»-и Акобир Шарифї)

Ба фикри шумо, Бахтёр гунљишкро халос мекунад?
2. Мурѓ бо чўљањояш дар кунљи њавлї дона мекофт. Гурбаи 

бадхашм ба сўйи онњо давид. Мурѓ гурехт. Чўљањо танњо мон-
данд. Агар дар њамин лањза шумо мебудед, чї кор мекардед?

3. Фароштурук дар саќфи хонаи шумо лона сохтааст. Фас-
ли тобистон бародари шумо мехоњад, ки саќфи хонаро таъмир 
кунад. Шумо чї тарз лонаи фароштурукро вайрон накарда 
саќфро таъмир мекунед? 

     Саволнома (Љавобњоро дар дафтар нависед.)

1. Ба љойњои холї хабарњои мувофиќро гузошта нависед.
а) Хасњо ба гапи вай бовар ______. Онњо баланд ________. 
б) Хасњо Чўбакро ба сояи худ роњ ________.

2. Мубтадо ва хабарњоро мувофиќ гузоред (Ба раќамњои 
сутуни якум њарфњои сутуни дуюмро мувофиќ гузоред.)

1. Вай	 А. савоб мегиред

2. Хасњо Б. рањгум зад

3. Шумо В. тасфид

4. Њаво Г. оташ гирифтанд

	
3. Љумлаи зеринро бо кадом аъзоњои пайрав пурра кардан 

мумкин аст? 
Онњо .... … масхара карданд.
А. барои Чўбаки бечора
Б. Чўбаки бечораро 
В. то Чўбаки бечораро
Г. аз Чўбаки бечораро

4. Дар кадом ќатор симоњои асосии матн оварда шудаанд? 
А. Чўбак
Б. Хасњо
В. Хасу хошок
Г. Чўбак ва Хасњо

5. Воќеаи асосї кай рўй дода буд? 
А. нисфирўзї 
Б. шабона
В. бегоњї
Г. сањарї

6. Чаро хасњо ба Чўбак бовар накарданд? 
А. Чўбакро мисли худ гумон карданд.
Б. Хусусияти гўгирдро намедонистанд 
В. Бисёр берањм буданд
Г. Ба Чўбак бахилї карданд

7. Калимаи «тамасхур» чї маъно дорад?
А. таъна кардан
Б. маломат кардан
В. масхара кардан
Г. писханд задан

8. Пайдарњамии дурусти мазмуни матнро муайян кунед 
(дар сутуни якум раќамњои мувофиќ гузоред).

Хасњо ба гапи вай бовар накарданд. Онњо баланд хандида 
Чўбакро масхара намуданд.

Шамол Чўбакро бардошта ба назди тўдаи Хасњо бурд.

Чўбак аз Хасњо ёрї пурсид.

Хасњо дар баробари Чўбак сўхтанду хокистар шуданд.

Чўбак рўзе аз дўстонаш људо афтод ва рањгум зад.

 
9. Фикри асосии матн дар кадом ќаторњо оварда шудааст? 
А. Чоњкан – зери чоњ.
Б. Бо моњ шинї, моњ шавї. 
В. Мардї набувад фитодаро пой задан. 
Г. Бо бадон бад бошу бо некон – наку.

12. ОРЗУЊОИ ШИРИН

        Шеърро ифоданок хонед.

БАЧАГИЯМ БЕКАСУ ТАНЊО ГУЗАШТ
 (МУХТАСАР)

Бачагиям бекасу танњо гузашт,
Бо дарав, бо хўшачинињо гузашт,
Доманаш аз хўша пур аз домани сањро гузашт.

Дар сари санге њама рўз интизор
Мешумурдам турнањоро њар бањор,
Бачагиям бо ќатори турнањо як љо гузашт.

Шаст меандохтам бар рўди маст,
То биафтад моњии тилло* ба шаст,
Бачагиям бо умеди моњии тилло гузашт.

Ханда мекардам ба сўйи шаршара,
Ханда меомад зи њар санги дара,
Бачагиям ханда бар лаб лаб-лаби дарё гузашт.

Бачагї – гулгуни* зарринёли ман,
Бачагї – гулгуни зарринболи ман –
Ёлу болаш ѓарќи гул аз роњи умри мо гузашт...
                                                         Лоиќ Шералї

шаст – асбоби моњигирї
моњии тилло – моњии афсонавие, ки гўё се хоњиши шахсро иљро ме-

кардааст
гулгун – аспи афсонавие, ки ёл ва болњои заррин дорад.

1. Шоир дар бораи кадом лањзаи њаёти худ њикоя мекунад?
2. Ба фикри шумо, шоир лањзањои хурсандии худро ифода 

кардааст ё ѓаму андуњро? Барои чї?

3. Дар болои санг нишаста чї кор мекард?
4. Шумо њам омадани турнањоро тамошо кардаед? Онњо чї 

тарз парвоз мекунанд?
5. «Ханда мекардам ба сўйи шаршара, ханда меомад зи њар 

санги дара,» – мегўяд шоир. Ба фикри шумо, чаро аз дара њам 
садои ханда меояд? Дар бораи акси садо чї медонед? Баён ку-
нед.

6. Дар бораи гулгуни зарринёл чї медонед? Шумо метаво-
нед,  расми онро тасвир кунед?

   Машќи 419. Масъалањоро хонед. Дар наќшњо бозї карда, 
роњи њалро нишон дињед.

1. Дар назди бинои мактаб як иморати нотамом буд. 
Хушбахт мехост, ки дар болои он бозї кунад. Муаллима 
таъкид мекард, ки ба он љо баромадан мумкин нест, лекин 
Хушбахт њар лањза ба он љо баромада, бозияшро давом ме-
дод. Шумо ба Хушбахт чї маслињат медињед?

2. Хуршед ќаламњои рангаашро наовардааст. Агар аз 
шумо хоњиш кунад, ба ў ќалам медињед? Чаро?

3. Лола вазифаи хонагиро аз математика иљро карда на-
тавонист. Агар вай аз шумо хоњиш кунад, дафтаратонро ба-
рои рўйбардор кардан медињед? Барои чї?

      Машќи 420. Имлои «Худамро месанљам!»
Рўди маст, моњии тилло, сўйи шаршара, лаб-лаби дарё.

     Машќи 421. Агар «моњии тилло» ба шаст афтад, аз вай чї 
хоњиш мекунед? Се хоњиши худро нависед.

     Машќи 422. Дар мавзўи «Орзуњои ман» шифоњї њикоя тартиб 
дињед.

13. ЊУЉРАИ МАХФЇ

   Машќи 423. Љумлањоро хонед ва нависед. Мазмуни љумлањои 
 њар ќаторро муќоиса кунед. Њаммаънои калимањои ишорашу-
даи сутуни якумро аз сутуни дуюм муайян кунед. 

Намуна: 
љавоњирот – симу зар

1. Аз тиллою нуќра ва љавоњи-
роти хазина асаре набуд.

1. Аз тиллою нуќра ва симу 
зари хазина нишоне набуд.

2. Онњо фаќат пўстин ва чоруќи 
куњнаи Аёзро дар он љо диданд.	

2. Онњо фаќат пўстин ва пойаф-
золи камарзиши куњнаи Аёзро дар 
он љо диданд.

3. Њаргиз аз мансаби њозираи 
худ маѓрур нашавам.

3. Њаргиз аз мансаби њозираи худ 
њавобаланд нашавам.

      Матнро хонед ва мазмунашро наќл кунед.
Подшоње буд, ки хизматгорони зиёде дошт. Яке аз онњо-

ро бо номи Аёз аз њама бештар дўст медошт. Ў ходими дўст-
доштаи шоњ буд. Рўзе шоњ Аёзро хазинадори худ интихоб 
кард, то сарваташро ў муњофизат кунад. Ваќте ки наздикони 
шоњ аз вазифаи нави Аёз огоњ шуданд, хеле нороњат гаштанд. 
Онњо байни њамдигар мегуфтанд, ки чї тавр шоњ тавонист, 
ѓуломашро ба вазифаи муњимми хазинадорї таъйин кунад.

Бо гузашти ваќт атрофиёни шоњ ба Аёз бисёртар њасад 
мебурдагї шуданд. Онњо њамчун љосус њамеша аз пайи Аёз 
буданд ва мехостанд, ки кори нодурусти Аёзро бинанду ба 
шоњ шикоят баранд. Нињоят онњо дар кори Аёз чизе ѓайри-
одї ёфтанд ва зуд ба шоњ шикоят карданд. 

Ба ў гуфтанд, ки Аёз њуљраи пинњонї дорад, ки дар он 
зару симро дар кўзае пинњон мекунад. Вай њамеша дари ин 
њуљраро мањкам нигоњ медорад ва намегузорад, ки касе во-
риди он гардад. Подшоњ њайрон шуд, ки Аёз дар он њуљра 
чиро пинњон мекарда бошад. Пас ба дарбориёни худ фармон 

дод, ки нимашаб вориди он њуљра шуда фањманд, ки Аёз дар 
он љо чиро пињон мекунад.

Дарбориён дари њуљраи Аёзро шикаста, ба хона даро-
маданд, аммо аз тиллою нуќра ва љавоњироти* хазина аса-
ре* набуд. Онњо дар он љо фаќат пўстин ва чоруќи* куњнаи 
Аёзро диданд. Ночор назди подшоњ баргаштанд ва он чиро 
диданд, ба подшоњ гуфтанд. Подшоњ аз Аёз пурсид, ки чаро 
ў ин пўстин ва чоруќи куњнаро дар њуљра нигоњ медорад.

Аёз гуфт:
– Эй подшоњ, инњо либосњои давраи ѓуломии ман буданд. 

Ман онњоро нигоњ доштам, то гузаштаамро фаромўш наку-
нам. Њаргиз аз мансаби њозираи худ маѓрур* нашавам.

Дарбориён дар назди ў сар хам карданд ва аз подшоњ узр 
пурсиданд. Шоњ гуфт:

– Бахшидани шумо кори ман нест. Шумо ба Аёз бадї 
кардед. Акнун бояд ў шуморо бубахшад ё азоб дињад.

Аёз ки одами дилсўзу мењрубон буд, онњоро бахшид.
         (Мазмун аз «Маснавии маънавї»-и Љалолиддини Балхї)

љавоњирот – симу зар
асаре – нишоне
чоруќ – пойафзоли камарзиш
маѓрур – худписанд, њавобаланд

1. Чаро подшоњ Аёзро хазинадор таъйин кард?
2. Дарбориён барои чї Аёзро дўст намедоштанд?
3. Чаро дарбориён шикоят карданд?
4. Аёз дар њуљрааш чиро пинњон карда буд?
5. Барои чї подшоњ дарбориёнро набахшид?
6. Аёз бо онњо чї тарз муносибат кард?
7. Агар шумо мебудед, чї кор мекардед?
8. Манижа мегўяд, ки Аёз одами хуб аст. Хубии Аёзро 

дар чї мебинед?
9. Фикри асосии матн аз чї иборат аст?

     Машќи 424. Пандњои Абдурањмони Љомиро хонед. Гўед, ки 
кадоми онњо ба мазмуни матни «Њуљраи махфї» мувофиќ аст?

Маѓрур машав ба мол чун бехабарон,
          Зеро ки бувад мол чу абри гузарон.
                                    *****
           Барои дўстон љонро фидо кун,
           Валекин дўст аз душман људо кун.
                                   *****
            Љомї макун андеша зи гуфтори раќибон,
            Овози сагон кам накунад ризќи гадоро. 

      Машќи 425. Дар гурўњњо мисолњои зеринро муњокима карда, 
фикри худро гўед.

1. Ваќте ба подшоњ дар бораи «њуљраи махфї» хабар 
расонданд, подшоњ фармон дод, ки дари онро шикаста, таф-
тиш кунад. Оё подшоњ рафтори дуруст кард? Чаро?

2. Агар яке аз њамсинфон дўсти шуморо ѓайбат кунад, ба 
ў бовар мекунед? Чаро? Ба ў чї мегўед?

3. Дилбар ба муносибати љашни зодрўз дугонањояшро ба 
хона даъват кард. Рањимаро низ даъват намуд. Рањима ки 
духтари бисёр маѓрур буд, розї нашуд. Ба ў чї мегўед? 

4. Як нафар њамсинфи шумо бачаи зираку доно,  аммо 
бисёр маѓрур буд. Бо ў чї хел муносибат мекунед? Чаро? 

      Машќи 426. Номи симоњои матнро нависед.
Симои якум: …………..
Симои дуюм: …………..
Симои сеюм: …………..

      Машќи 427. Хислати симоњои матнро шарњ дињед. Ба љойи
 нуќтањо калимањои ифодакунандаи хислат ва хулќу атворро   
 нависед. 

Аёз – росткор, …….
Подшоњ – ….
Атрофиён – …., ….

     Машќи 428. Имлои «Худамро месанљам!» 
Аёз, тиллою нуќра, њуљраи махфї, дарбориён. 

      Машќи 429. Аз рўйи наќшаи зер наќли хаттї нависед.
Наќша:
1. Подшоњ Аёзро хазинадор таъйин мекунад.
2. Атрофиён ба Аёз бахилї мекунанд.
3. Сирри «Њуљраи махфї» ошкор мешавад.
4. Аёз њасудхўронро мебахшад. 
5. Хулоса

     Саволнома (Љавобњоро дар дафтар нависед.)
1. Дар кадом ќатор симои асосии матн оварда шудааст? 
А. Подшоњ
Б. Дарбориён
В. Аёз
Г. Њамаи симоњои матн

2. Воќеаи асосї дар куљо рўй медињад? 
А. Дар дарбори шоњ
Б. Дар њуљраи махфї 
В. Дар хазина
Г. Дар Маркази савдо

3. Чаро дарбориён аз болои Аёз ба шоњ шикоят бурданд
А. Ба ў њасад мебурданд.
Б. Ба подшоњ эътиќод доштанд. 
В. Мехостанд љойи ўро гиранд.
Г. Аёзро дўст намедоштанд.

4. Фикри асосии матнро муайян кунед. 
А. Ба роњбарони худ хиёнат накунед. 
Б. Бо молу сарвати худ фахр накунед. 
В. Суханро санљида гўед, на аз рўйи гумон. 
Г. Њасудхўрон њаргиз ба маќсад намерасанд.

БОБИ 10. МО ВА ДУНЁ 

1. МО ВА КЎДАКОНИ ЉАЊОН 

     Машќи 430. Расмро бодиќќат тамошо кунед ва ба саволњо 
хаттї љавоб дињед.

Дар расм чанд кўдак тасвир ёфтааст? Чанд писару чанд 
духтар? Оё онњо як миллату як нажоданд? Онњо чї кор карда 
истодаанд? Онњо дар гирди чї доира истодаанд? Ба фикри 
шумо, онњо кистанд?

      Матнро хонед ва бо ёрии омўзгор маънидод кунед.
СУРУДИ УМУМИЉАЊОНИИ КЎДАКОН

Мо сафед, зарду сурху сияњ,
Њамаи мо якем, одамем.
Нури чашмони модар-падар,
Субњи умеди як оламем.

То ин ки дар рўйи олам дигар
Рањ набошад ба љанги навин,

Даст бо даст дињед, дўстон,
Давра бандем ба даври замин,

Њар яки мо барои њаёт
Дорад азму суботи бузург.
Сўйи фардо гузорад ќадам
Ба умеди њаёти бузург.

То ин ки дар рўйи олам дигар
Рањ набошад ба љанги навин,
Даст бо даст дињед, дўстон,
Давра бандем ба даври замин.

Беадад гарчи моро забон,
Беадад гарчи моро Ватан,
Мо вале бањри сулњи љањон
Якдилу яктану яксухан.

Ин замон гарчи мо наврасем, 
Љумла мешавем фардо калон.
Медињад ќисмати худ ба мо
Бо дили пур Замину замон.

То ин ки дар рўйи олам дигар
Рањ набошад ба љанги навин.
Даст бо даст дињед, дўстон,
Давра бандем ба даври замин! 
                                  Љўра Њошимї

      Машќи 431. Монанди намуна мазмуни шеърро ба наср баргар-
донед.

Намуна: Мо сиёњпўст, сафедпўст, сурх ва сияњпўст бошем 
њам, њамаи мо одамем. Нури чашмони падару модарем.

     Машќи 432. Мазмуни расм дар кадом мисраъњо ифода ёфта-
аст? Ин мисраъњоро хонед ва нависед.

       Машќи 433. Номњои духтаронаи миллату нажодњои гуногун-
ро бурро талаффуз кунед ва нависед. 

Натсуми, Чихару, Љенифер, Элизабет, Клеопатра, Лола, 
Миремб, Ратха, Индира, Вера, Надежда.

      Машќи 434. Номњои писаронаи миллату нажодњои гуногунро 
бурро талаффуз кунед ва нависед.

Хироки, Фирдавс, Киоши, Аллен, Бобби, Гугу, Анан, 
Биджей, Кумар, Иван, Сергей.

      Машќи 435. Шумо бо кўдакони миллатњои дигар дўстї пайдо 
кардан мехоњед? Ба онњо номаи дўстона нависед. Дар нома 
дар бораи хонавода ва ватани худ маълумот дода, инро аз ў 

          низ пурсон шавед.
Намуна: Салом, Чихару (Гугу)! Ман – Фирдавс, аз Тољи-

кистон.... 

2. ЊАМДИЛИЮ ЊАМЗАБОНЇ

      Машќи 436. Матнро хонед ва мушкилоти њамсафаронро осон 
кунед. 

ЯК ПУЛУ САД ЃАВЃО
Дар шањре чор нафар мардони миллатњои гуногун бо 

њам вомехўранд: форс, турк, румї ва араб. Марде ба онњо як 
дирам медињад. Онњо ба њамдигар изњори матлаб* кардан 
мехоњанд. Чун њамдигарро намефањманд, бо њам муноќиша 
мекунанд, яъне ба ѓазаб омада љанљол менамоянд. Нињоят 
марди форсизабон мегўяд: «Барои ин љанљолро бас кардан 
бењтараш ба як дирам ангур бихарем». Марди араб розї на-
мешаваду мегўяд: «Не, не, моро фиреб макун, ангур лозим 
нест, ман инаб* мехоњам». Инро шунида турк љавоб медињад: 
«Ман бошам инаб не, балки узум* мехоњам». Румї бошад 
мегўяд: «Биёед, бањс накунед, ман истофил* мехоњам».

Дар охир мардони мусофир бо њам ќањрї шуданд. Онњо 

ба мусофират баромаданду забонро намедонистанд. Агар 
дар он љо ягон шахси забондон мебуд, ба онњо мегуфт: …. 

                                                                 (Мазмун аз Љалолиддини Балхї)

изњори матлаб – маќсадро баён кардан 
инаб – ангур 
истофил – ангур 
узум – ангур

      Машќи 437. Симоњои матнро муайян кунед:
Симои якум – ….
Симои дуюм – ….
Симои савум –
Симои чорум –
Симои панљум – 

       Машќи 438. Имлои «Худамро месанљам!» Байти зеринро ав-
вал бодиќќат хонед. Сипас рўйи онро пўшида ба дафтар на-
висед. Навиштаи худро бо китоб муќоиса кунед, Агар ѓалат

          карда бошед, ислоњ намоед.

Дўстони якљињатро дур гаштан бок нест,
Об агар садпора гардад, боз бо њам ошност.
                                  Мирзо Абдулќодири Бедил

       Машќи 439. «Озмуни хушнависї»
Чу гуфтори бењуда бисёр гашт, 
Сухангўй дар анљуман хор гашт. 

                      Абулќосим Фирдавсї

То мард сухан нагуфта бошад,
Айбу њунараш нуњуфта бошад. 
                             Саъдии Шерозї

Бетамизињои мардум аз сухан пайдо шавад,
Пистаи бемаѓз агар лаб во кунад, расво шавад. 
                                     Мирзо Абдулќодири Бедил

дўстони якљињат – дўстони љонї
бок – фоида бим, тарс
анљуман – маљлис
нуњуфта – ноаён, пинњон

     Машќи 440. Хонед ва шарњ дињед. 
Агар дар љумла мубтадо ё хабар аз дуто зиёд бошад, ме-

гўянд, ки мубтадо ё хабар чида шудааст. Мисол: Фарзона 
ва Фаридун дар синфи чорум мехонанд. Дар ин љумла ду 
мубтадо њаст: Фарзона ва Фаридун. Њар ду њам ба як савол 
(Кињо?) љавоб мешаванд. Агар дар љумла ду мубтадо ояд, 
дар байни онњо пайвандаки "ва" мегузоранд. Агар дар љумла 
се мубтадо пайи њам ояд, масалан, Фарзона, Фаридун ва Ма-
нижа пас аз мубтадои якум, аломати вергул ва пас аз мубта-
дои дуюм пайвандаки «ва» мегузорем. Њар сеяшон њам ба як 
савол (Кињо?) љавоб мешаванд. 

      Машќи 441. Хонед ва нависед. Ба оњанги хониши ин љумлањо
 риоя кунед. Диќќат дињед, ки аломати вергул пас аз чињо гу-
 зошта шудааст? 

Фарзона ва Фаридун дар синфи чорум мехонанд.
Фарзона, Фаридун ва Манижа дар синфи чорум мехонанд.
Фарзона, Фаридун, Манижа ва Бежан дар синфи чорум 

мехонанд.
Фарзона, Фаридун, Манижа, Бежан ва Бунафша дар син-

фи чорум мехонанд.
Фарзона, Фаридун, Манижа, Бежан, Бунафша ва Бањодур 

дар синфи чорум мехонанд.
Фарзона, Фаридун, Манижа, Бежан, Бунафша, Бањодур 

ва Нисо дар синфи чорум мехонанд.

       Машќи 442. Љумлањоро хонед ва нависед. Ба зери аъзои чидаи 
љумла хат кашед. 

Гулдаста, Фирўз, Шоњин ва Шањло бо бањои аъло ме-
хонанд. Дарсхонаи мо калон, васеъ ва равшан аст. Ман 
ба њоњарам њикоя, афсона, ќисса наќл мекунам. Ростгўйї, 
мењнатдўстї, баодобї ва донишмандї хислатњои хубанд. 

       Машќи 443. Ба љойњои холї мубтадои мувофиќро  ёфта нависед.
Ба оњанги хониши онњо диќќат дињед.
____ ва ____ дўсти љонї мебошанд.
____, ____ ва ____ ба китобхона мераванд.
____, ____, ____ ва ____ хубии одамро нишон медињанд.

     Машќи 444. Ба љойњои холї хабарњои мувофиќро  ёфта нави-
сед. Ба оњанги хониши онњо диќќат дињед.

Ман дар мактаб ____ ва ____ .
Ман дар мактаб____, ____ ва ____ .
Ман дар мактаб ____, ____, ____ ва ____ .
Ман дар мактаб ____, ____ ____ ва ____ .

      Машќи 445. «Кї бештар?» Монанди машќњои боло љумлаи
 дарозтарин нависед. 

3. ВАРЗИШ – ЌОСИДИ СУЛЊ

      Машќи 446. Кадом навъњои варзишро медонед? Нависед.
Намуна: теннис, 

      Матнро хонед ва дар бораи олимпиада маълумот дињед.
Дар соњаи варзиш мусобиќањои гуногун баргузор мегар-

данд. Яке аз машњуртарин мусобиќањо олимпиада ном до-
рад. Калимаи «Олимпиада» аз номи кўњи Олимп воќеъ дар 
Юнони бостон* ба вуљуд омадааст. Аввалин бозињои варзиш 
мањз дар њамин кўњ баргузор шудаанд. Бозињои олимпї дар 
њар чор сол як маротиба баргузор мегарданд. Дар ин бозињо 

варзишгарон аз тамоми гўшањои дунё љамъ омада, аз рўйи  
навъњои гуногуни варзиш ќувва меозмоянд. 

Њадафи* бозињои олимпї тавассути варзиш барои сулњу 
амнияти олам сањм гузоштан аст. Бењуда намегўянд, ки вар-

зиш ќосиди сулњ аст. Дар 
замонњои пеш љанговарон 
таклиф мекарданд, ки ас-
лињаву олоти низомиро як 
сў гузошта, дар майдонњои 
варзиш ќувваозмої кунанд. 
Аз рўйи анъанањои олимпї 

дар ваќти баргузории олимпиада сулњу осоиштагї дар тамо-
ми олам бояд њукмфармо бошад.

Олимпиада дорои нишон ва парчам аст. Дар нишону пар-
чами олимпї панљ њалќаи рангаи ба њам пайваст тасвир ёф-
таанд, ки ифодагари рамзи панљ ќитъаи олам мебошанд: ран-
ги кабуд рамзи Аврупо, сиёњ – рамзи Африќо, сурх – рамзи 
Амрико, зард – рамзи Осиё ва сабз – рамзи Австралия. Ба њам 
пайваст будани њалќањо маънои сулњу дўстии байни халќу на-
жодњои ќитъањои олам аст. Њар як кумитаи олимпии миллї 
дар парчам ѓайр аз панљ њалќаи асосї боз рамзи кишвари ху-
дро дорад. Рамзи Ку-
митаи олимпии Тољи-
кистон кўњ бо панљ 
њалќаи олимпї ва 
се ранг (сурх, сафед, 
сабз) рангњои парча-
ми миллии Тољики-
стон аст. 

Бозињои олимпї 
маросим ва анъанањои 
махсус доранд. Олим-
пиада бо барафрох-
та шудани парчам ва 

фурўзон шудани машъали олимпї оѓоз мегардад. Сипас ягон 
варзишгари номдор савганд ёд мекунад. 

Мусобиќањо оѓоз мешаванд. Варзишгароне, ки се љойи ав-
валро ишѓол мекунанд, бо медалњои тилло, нуќра ва биринљї 
сарфароз мегарданд. Дар ваќти супоридани медалњо парчамњои 
миллии кишварњои ѓолибони мусобиќа барафрохта мешаванд. 
Ба ифтихори варзишгаре, ки љойи аввалро мегирад, суруди 
миллии давлаташ садо медињад.

Варзишгарони Тољикистон низ дар бозињои олимпї ишти-
рок намуда, соњиби љойњои сазовор мешаванд. Њар ќадар љаво-
нони мо бештар ба варзиш машѓул шаванд ва дар мусобиќањои 
љањонї иштирок намоянд, њамон ќадар миллату давлати мо дар 
љањон машњур мешавад.

Юнони бостон – Юнони ќадимї
њадаф – маќсад

1. Машњуртарин мусобиќањои варзиш чї ном доранд?
2. Калимаи «олимпиада» аз куљо пайдо шудааст?
3. Бозињои олимпї кай баргузор мегарданд?
4. Чаро варзишро «ќосиди сулњ» мегўянд?
5. Олимпиада чї хел рамз дорад?
6. Панљ њалќаи ранга чиро ифода мекунанд?
7. Пайваст будани онњо чї маънї дорад?
8. Кумитаи олимпии Тољикистон чї хел рамз дорад?
9. Олимпиада чї гуна оѓоз меёбад?
10. Ба ѓолибон чї месупоранд?
11. Ба ифтихори кї суруди миллии давлаташ садо ме-

дињад?
12. Оё варзишгарони тољик дар бозињои олимпї ишти-

рок кардаанд?
13. Кадом варзишгарони Тољикистонро медонед?
14. Кадом варзишгарони љањонро медонед?

     Машќи 447. Навъњои варзиш тобистона ва зимистона меша-
ванд. Номи онњоро дар ду ќатор нависед.

1. Бозињои варзиши тобистона: футбол, ...
2. Бозињои варзиши зимистона: яхмолакбозї, ...
Футбол, раќси рўйи ях, баскетбол, лижаронї, шиноварї, 

њоккей, камонварї, вазнбардорї, гурзпартої, чанатозї, би-
атлон.

   Машќи 448. Хонед ва нависед. Дар бораи варзишгарони 
машњури тољик маълумот дињед.

Халќи тољик аз замонњои ќадим ба варзиш ва обутоби ба-
дан машѓул буд. Љавонон чавгонбозї, асптозї, гурзпартої 
ва гўштингирї мекарданд. Ин анъанаи неки аљдодонамон-
ро варзишгарони мо идома медињанд. Зебуннисо Рустамо-
ва, Саидмуъмин Рањимов, Расул Боќиев, Мавзуна Чориева, 
Дилшод Назаров дар бозињои олимпї ќањрамон ва сазовори 
медалњои олимпї шудаанд.

     Машќи 449. Интихобан дар бораи ќоидањои ягон навъи бозии
 варзиш шифоњї њикоя тартиб дињед.

Имлои «Худамро месанљам!» 
Ранги кабуд рамзи Аврупо, сиёњ – рамзи Африќо, сурх – 

рамзи Амрико, зард – рамзи Осиё ва сабз – рамзи Австралия. 

     Машќи 450. Дар бораи навъи варзиши дўстдоштаи худ ши-
фоњї  њикоя кунед. 

                              
                          4. АЊАМИЯТИ ЗАБОНОМЎЗЇ

     Матнро хонед ва аз номи шахси сеюми танњо наќл кунед.

... Дар рўйи сањн љойи нишасти ман дар пањлуи Пирак рост 
омад. Ман ки њамеша дар пайи ёфтани касони байтдон будам, 
бо Пирак гапзанон карда дар омади сухан аз вай:

– Ту ягон байт медонї? – гўён пурсидам.
– Агар медонистам, чї буд? – гуфта пурсид ў дар љавоби ман.
– Агар байт аз ёд медонистї, байтбарак мекардем, – гуфтам 

ман.

– Не, ман байт-майт намедонам, – гуфт ў … ва илова карда 
аз ман пурсид:

– Магар ту байт медонї?
– Якчанд байт медонам, – гуфтам ман.
Бо ин љавоби ман дар чењраи ў як сурхии шармгинона, ки 

дар айни њол як навъ рашки бачагонаро ифода мекард, пай-
до шуд ва монанди бачагони 4-5-сола, ки бозичањои худро ба 
њамдигар «љиз-љизак»-кунон намоиш медињанд, бо як оњанги 
маѓрурона гуфт:

– Ман як чизро медонам, ки ту намедонї.
– Чї чиз будааст он? – гўён пурсидам ман бо оњанги та-

аљљубомез*. Мумкин буд, ки ў на як чиз, балки бисёр чизњоро 
донад, ки ман надонам. Аммо надонистани маро ў аз куљо ме-
донист. 

– Ман забони урусиро медонам, – гуфт бо њамон ѓурури 
аввалиаш… Ба ў гуфтам:

– Канї, бо забони русї гап зан, шунавам, ки он забон чї 
гуна мешудааст?

– Русњо соатро «час» мегўянд, – гуфт ў.
– Боз чињоро медонї? – пурсидам ман.
– Боз чанд гап медонам, ки њоло дар ёдам нест, – гуфт ў, – 

дар коѓаз навишта мондаам. Ту ягон ваќт ба њуљраи ман даро, 
хонда медињам.

Ман њамон рўз баъд аз шом ба њуљраи ў даромадам. 
Пирак маро ба рўйи њуљра гузаронида, дар рў ба рўйи 

худаш – дар кодоки сандалї шинонд ва бе њеч муќаддима аз 
тањти кўрпачае, ки бар рўйи вай нишаста буд, коѓазеро баро-
вард… 

– Хонда бин, забони русиро ёд мегирї. ..
Ман коѓазро ба пеши ў гузошта:
– Канї, худат хон, – гуфтам…
– Ледина – ях... часы – соат... хлеб – нон.
Ман аз забони ў ин калимањоро омўхта, аммо,  монанди 

он ки шеъри тољикї мехонда бошам, бурротар карда гуфтам:

– Ледина – ях... часы – соат... хлеб – нон.
Бо шунидани ин суханњо аз забони ман дар чењраи њамсуњ-

батам як шуълаи шодї нурафкан шуд.

тааљљубомез – бо њайрат

 1. Дар матн сухан дар бораи кињо меравад?
2. Онњо дар бораи чї суњбат мекарданд?
3. Пирак калимањои дар коѓаз навиштаашро дар куљо 

нигоњ медошт?
4. Дар коѓаз кадом калимањо навишта шуда буданд?
5. Барои чї Пирак хурсанд шуд?
6. Оё бо донистани чанд калима «забонро медонам» гуф-

тан дуруст аст? Барои чї?
7. Шумо кадом забонњоро медонед?
8. Забондонї чї ањамият дорад?

      Машќи 451.  Аз  фанни  забони русї матнеро ба хотир оварда,
мазмунашро наќл кунед. Фикри асосии онро муайян кунед.

     Машќи 452. Аз фанни забони англисї матнеро ба хотир 
оварда, мазмунашро гўед. Фикри асосии онро муайян 
кунед. 

      Машќи 453. Монанди намуна забони модарии миллатњоро му-
айян карда нависед.

Миллатњо: рус, немис, њинду, араб, англис …
Забони модарии русњо забони русї аст. 

     Машќи 454.Тарзи навишт ва талаффузи баъзе ному насабњо 
фарќ мекунанд.

Менависем				    Мехонем
Смирнов				    Смирноф

Тихонов				    Тихоноф
Чехов				               Чехоф
Навишту талаффузи баъзе насабњои тољикие, ки бо пас- 

вандњои -ов, -ев сохта шудаанд, фарќ мекунад.

	 Менависем				    Мехонем
	 Ањмадов				    Ањмадуф
	 Дўстов				    Дўстуф
	 Раљабов				    Раљабуф

      Машќи 455. Тарзи навишт ва талаффузи ному насабњоеро, ки 
бо пасвандњои -ов, -ев сохта шудаанд машќ кунед.

5. МАРДИ ДАРВЕШ ВА МЎРЧА 

       Матнро хонед ва мазмунашро муфассал, мухтасар ё интихобї 
наќл кунед.

Марди дарвеш* барои хариди гандум ба бозор омад. 
Дид, ки пиразане халтаи гандум мефурўшад.

– Салом, хонум*!
– Салом!
– Ќимати халтаи гандум чанд аст?
– Ду танга.
Онњо хеле савдо карданд ва дарвеш бо нархи мувофиќ 

халтаи гандумро харид ва ба сари шона партофта, ба хона 
овард.

Зану бачањояш зуд чодар густурданду гандумро рўйи 
он тунук карданд. Ногоњ аз миёни донањои гандум мўрчае 
давида баромад.

Бачањо якбора фарёд карданд.
– Мўрча! Мўрча!
Дарвеш мўрчаро бо эњтиёт рўйи каф гирифту хеле нигоњ 

кард ва оњи сард кашид.
Зани дарвеш бо тааљљуб* пурсид:
– Чаро оњ кашидед? Чї шуд?

Дарвеш мўрчаи рўйи кафашро нишон дода гуфт:
– Ин мўрчаро ман аз хонаву дараш дур кардам.
Бачањо пурсиданд:
– Чї тавр дур кардед?
Зан њам саволи бачањоро такрор кард:
– Чї тарз дур кардед?
Дарвеш андешамандона* љавоб дод:
– Ин мўрча наздикони худро дорад, хона дорад, мумкин 

бачањои хурдсол њам дошта бошад.
Зан гуфт:
– Хайр, чї?
Дарвеш пурсид:
– Чаро “Хайр, чї?” мегўйї? Ин мўрча барои дон аз хона 

баромад. Бачагонаш шояд бозгашти вайро инизоранд, 
гуруснаву ташнаанд.

Зан ѓамгин шуд:
– Хайр, чї кор мекунем?
Дарвеш бо ќатъият* гуфт:
– Ба бозор меравем, пиразани гандумфурўшро меёбем.
Зан бетоќатона пурсид:
– Баъд, чї?
Дарвеш гуфт:
– Бо пиразан ба дењаашон меравем, хирманашонро 

меёбем ва мўрчаро њамон љо сар медињем, то ба хонааш, ба 
пеши наздиконаш баргардад.

Зану бачањои дарвеш њайрон-њайрон ба ў нигоњ мекарданд 
ва намедонистанд, ки чї гўянд.

Байт:
Даруни фурўмондагон* шод кун,
Зи рўзи фурўмондагї ёд кун. 

(Аз њикояњои “Бўстон”–и Саъдии Шерозї.  
Бозгўйи Гулназар)

дарвеш – нодор, бенаво; ќашшоќ, фаќир.
хонум – унвони эњтиромї, ки ба номи занон илова карда ё ваќти 
мурољиат ба онон гуфта мешавад.
андешамандона – фикр карда
бо тааљљуб – бо њайронї
бо ќатъият –  бо устуворию матонат
фурўмондагон – бечорагон,  дармондагон

1. Марди дарвеш ба куљо  омад?
2. Вай аз бозор чї харид?
3. Гандумро бо кадом нарх харид?
4. Дар хона чї њодиса рух дод?
5. Оё марди дарвеш аз дидани мўрча хурсанд буд? Чаро?
6. Марди дарвеш чї чора андешид? 
7. Зани сайёд чї гуфт? 
8. Ба фикри шумо, оё мўрча хонаи худро меёбад?                                                                  

Чаро  ин тавр фикр мекунед? 
9. Оё рафтори марди дарвеш дуруст буд? Чаро?
10. Агар шумо мебудед, чї кор мекардед?
11. Фикри асосии матн аз чї иборат аст?

     Машќи 456.  Дар мавзўи “Ѓамхорї ба љонваракон” шифоњї 
њикоя тартиб дињед.

Њикояро ин тавр оѓоз кунед:  Рўзе ман аз роњ мегузаштам 
ки, .......

      Машќи 457. Калимањоро ба гурўњњо људо карда нависед.
Дарвеш, вай, мўрча, ман, гуфт,  гурусна, мо, пурсид, 

хурдсол, гуфт, ў , бачањо, зан.
Исм Феъл Сифат Љонишинњои шахсї

     Машќи 458. Ба љойи исмњои сутуни якум дар сутуни дуюм
 љонишинњои шахсии мувофиќро гузошта нависед.

1. Дарвеш аз бозор як халта гандум харид. .... халтаи 
гандумро ба хона овард.

2. Зану бачањояш зуд чодар густурданду гандумро рўйи 
он тунук карданд. ... дар миёни гандум мўрчаро диданд.

       Машќи 459. Ба љойи нуќтањо мубтадо ва хабарњои мувофиќро 
гузошта нависед.

1. ... дар варзишгоњ ....
2. ... дар сањро ....
3. ... дар кўча ....
4. ... дар мактаб ....
Калимањо барои истифода:
Мењрафзун, омўзгор, машќ мекард, кор мекунад, оњу, 

медавид, бозї кард, Њамида. 

       Машќи 460. Мавќеи аломати вергулу пайвандаки «ва»-ро дар
 љумлаи чидааъзо ба хотир оред. Ба љойи нуќтањо аломати
  вергул ё пайвандаки ва гузошта љумлањоро нависед.

Азиз ќоматбаланд ... гандумгун... хушкбадан... камриш 
буд. Њамеша табассум карда меистод. Ў ширинсухан... 
гармсуњбат... нармгуфтор буд. Дар суњбати одї њам њамеша 
нозукињои забони тољикиро бомањорат... бо тарзи табиї кор 
мефармуд.

Садриддин Айнї

      Саволнома (Љавобњоро дар дафтар  нависед.)

1. Љумлањоро пурра кунед (ба љойњои холї калимањои 
мувофиќ гузоред).

А. Марди дарвеш барои хариди гандум ба ______ омад.  
Б. Дарвеш мўрчаи  __________ кафашро нишон дод.

2. Дар кадом  ќатор симои асосии матн оварда шудааст? 
А. Фарзандони дарвеш
Б. Зани дарвеш  
В. Марди дарвеш



296

Г. Зани гандумфурўш

3. Марди дарвеш аз бозор чї харид?
А. гандум
Б. як халта гандум 
В. як љувол гандум
Г. як миќдор гандум

4. Марди дарвеш гандумро бо кадом нарх харид?
А.  ба ду танга
Б.  бо нархи арзон
В. бо нархи мувофиќ
Г.  ба як танга

5. Хислати марди дарвеш дар кадом ќатор дуруст оварда 
шудааст? 

А.  рањмдил
Б. боинсоф
В. хайрхоњ
Г. накукор

6.Фикри асосии матнро муайян кунед
А. Дўстонатро танњо нагузор.
Б.  Ба њама некї кун.
В. Дили бечорагонро шод кун. 
Г. Барои дўстон љонро фидо кун. 

6. НАМУНАИ АДАБИЁТИ ЉАЊОНЇ. ШАРЛ ПЕРРО 
«КУЛОЊСУРХАК»

    Матнро хонед ва гўед, ки барои чї дарахтбуррон гургро 
куштанд.

КУЛОЊСУРХАК
Буд, набуд,  дар як дења зане буд. Вай як духтараки хурдакак дошт. 

Рўзе зан ба духтарчааш як кулоњи сурх харида, дод. Духтарак он ку-
лоњро чунон наѓз дид, ки њељ ваќт аз сараш намегирифт. Бинобар ин 
номи ўро Кулоњсурхак монданд.

Як рўз модараш чанд дона санбўсаро пухту ўро љеѓ зад:
– Кулоњсурхаки ман, ин љо биё, ана ин санбўса ва ин як хурмача 

равѓанро ба хонаи бибият бару фањм, ки ањволаш чї тарз аст. Кулоњ-
сурхак даррав санбўсаю равѓанро гирифта, ба тарафи хонаи бибияш 
– ба дењаи дигар равон шуд. Дар беша банохост аз пешаш як гург 
баромад. Гург Кулоњсурхакро хўрданї шуд, лекин натавонист, чунки 
дар њамон наздикї як тўда дарахтбуррон кор карда истода буданд. 
Гург аз вай пурсид:

– Кулоњсурхак, куљо рафта истодаї?
– Ман ба назди бибиям рафта истодаам, ба бибиям санбўса ва як 

хурмача равѓан мебарам, – гуфт вай.
– Хонаи бибият аз ин љо дур? – пурсид гург.
– Бисёр дур аст, – гуфт дар љавоб Кулоњсурхак, – дар аќиби њо-ња-

мон осиёби дар пеш будагї.
– Медонї? – гуфт гург. – Ман њам ба пеши бибият меравам. Аммо 

ман аз ин роњ, ту аз онаш меравї: мебинем, ки кадомамон пештар 
мерасем. Гург ба як роњи кўтоњ даромада, бо тамоми ќувваташ давид, 
аммо Кулоњсурхак бо роњи дарозтар равон шуд. Вай рафта истода 
дар роњ аз шохњои пасти дарахти чормаѓз чормаѓз ѓундошт, аз замин 
гулњо чид, аз аќиби сўзанакњо ва шабпаракњо давид. Њанўз ба ними 
роњ нарасида буд ки, гург кайњо ба хонаи кампир расида, дари ўро 
мезад:

– Кист? –пурсид кампир.
– Ман – наберачаатон, Кулоњсурхак, ба шумо санбўса ва як хурма-

ча равѓан овардам, – гуфт гург бо овози мањин*. Кампир бемор шуда-
ву хоб карда буд. Овози гургро шунида, гумон кард, ки Кулоњсурхак 
омадааст ва гуфт:

– Аз њалќааш кашида баъд дарро тела дењ, кушода мешавад. Гург 
њамчунин кард, дар кушода шуд. Гург худашро ба болои кампир   
партофта, дар як нафас ўро хўрд. Баъд гург дари хонаро мањкам кар-
ду либоси кампирро пўшида, ба љойи хоби кампир даромада, дароз 
кашид ва омадани Кулоњсурхакро мунтазир шуд. Кулоњсурхак расида 
омад ва дарро зад: «Туќ-туќ-туќ!»

– Кист вай? – пурсид гург.
Кулоњсурхак овози ѓафси гургро шунида, аввал тарсид, аммо баъд 

«Эњтимол бибиям зуком шуда бошад,» – гуфта фикр карду љавоб дод:
– Ман омадам, наберачаатон – Кулоњсурхак, ба шумо санбўса ва 

як хурмача равѓан овардам.
Гург фарёд зад:
– Аз њалќааш кашида тела дењ, дар кушода мешавад.
Кулоњсурхак њамчунин кард, дар кушода шуд. Ваќте ки вай даро-

мад,   гург њама љояшро то болои бинияш бо кўрпа панањ кард, то ки 
духтарак ўро нашиносад, баъд гуфт:

– Санбўсаву равѓанро ба ягон љой мону худат омада, ба пањлуи 
ман хоб кун, ки дар роњ монда шудагистї! 

Кулоњсурхак ба пањлуи гург даромада, дароз кашиду гуфт:
– Бибиљон, чаро дастњои шумо ин ќадар дароз-дароз?
– Набераљон, инњо барои њамин дароз-дароз, ки туро хубтар ба 

канор бигирам.
– Бибиљон, чаро гўшњои шумо ин ќадар калон-калон?
– Набераљон, инњо барои њамин калон-калонанд, ки суханњои туро 

хубтар бишнавам.
– Бибиљон, чаро чашмони шумо ин ќадар калон-калон?
– Набераљон, инњо барои њамин калон-калон, ки туро хубтар бу-

бинам.
– Бибиљон, чаро дандонњои шумо ин ќадар дароз-дароз?
– Инњо барои њамин дароз-дарозанд, ки туро бихўрам!
Гург бо њамин гапњо худашро ба болои Кулоњсурхак андохту ўро 

хўрд.
Дар њамин ваќт аз пеши хонаи кампир дарахтбуррон мегузаш-        

танд. Онњо овози ѓулѓуларо шуниданду давида ба хона даромаданд 
ва гургро кушта шикамашро чок карданд. 

Аз даруни он Кулоњсурхак ва бибияш саломат баромаданд.
                                                        (Тарљумаи Абдусалом Дењотї )

1. Барои чї дарахтбуррон гургро куштанд?
2. Барои чї гург духтаракро хўрд?

3. Барои чї гург либоси бибияшро пўшид?
4. Барои чї гург бибиро хўрд?
5. Барои чї гург хонаи бибиро ёфт?
6. Барои чї бибї дарро кушод?
7. Барои чї гург пештар ба хонаи бибї расид?
8. Барои чї Кулоњсурхак самти хонаи бибияшро гуфт?
9. Барои чї Кулоњсурхак бо гург вохўрд?
10. Барои чї Кулоњсурхак ба роњи беша мерафт?
11. Барои чї ба хонаи бибияш равон шуд?
12. Барои чї модараш ўро фарёд кард?
13. Барои чї ўро Кулоњсурхак ном карданд? 

1. Мазмуни афсонаро муфассал ва мухтасар наќл кунед
2. Дар наќши гург ва Кулоњсурхак бозї кунед. Ба оњанги 

гуфтори гург ва Кулоњсурхак риоя намоед.
3. Кулоњсурхак аз шохњои пасти дарахти чормаѓз чор-

маѓз ѓундошт, аз замин гулњо чид, аз аќиби сўзанакњо ва 
шабпаракњо давид. Ин њаракатњои Кулоњсурхакро бо имову 
ишора нишон дињед.

4. Агар Кулоњсурхак њангоми аз љангал гузаштан суруд 
месароид, ба фикри шумо, кадом сурудро замзама мекард. 
Агар шумо мебудед, кадом сурудро замзама мекардед?

5. Наќшаи њаракати гург ва Кулоњсурхакро тасвир кунед.
6. Расми гург ва Кулоњсурхакро тасвир кунед.
7. Аз рўйи мазмуни афсона китобча созед.
8. Агар шумо мебудед, кадом ќисми афсонаро таѓйир ме-

дод? Чї тарз? 

      Машќи 461. Тартиб додани муколама. Агар дар њикояи «Ку-
лоњсурхак» ба љойи гург шер, рўбоњ ё хирс мешуд, Ку-
лоњсурхак бо онњо чї гуна муколама мекард. Нависед.

Намуна: 
Кулоњсурхак ба пањлуи шер даромада, дароз кашиду 

гуфт:

– Бибиљон, чаро гардани шумо ин ќадар мўйњои да-
роз-дароз дорад?

– Набераљон, инњо барои њамин дароз-дароз, ки ту сарат- 
ро болои он гузошта бароњат хоб равї. 

      Машќи 462. Ба љойњои холї аломати вергул ё пайвандаки "ва"               
гузошта нависед.

Ман ба шумо санбўса ___ як хурмача равѓан овардам.
Вай рафта истода дар роњ аз шохњои пасти дарахт чор-

маѓз ѓундошт_ аз замин гулњо чид__ аз аќиби сўзанакњо __ 
шабпаракњо давид.

      Машќи 463. Ќисми аввали афсонаро хонед. Онро тарзе давом 
дињед, ки гург хонаи бибиро ёфта натавонад.

Буд, набуд як духтарак буд. Номи ў Кулоњсурхак буд. 
Рўзе вай ба хабаргирии бибї рафт. Дар роњи беша аз пешаш 
як гург баромад. Гург аз ў пурсид: «Ба куљо меравї?» Ку-
лоњсурхак гуфт, ки ба хонаи бибияш меравад. Гург дар куљо 
будани хонаи бибияшро пурсид. Кулоњсурхак … 

      Саволнома (Љавобњоро дар дафтар нависед.)
1. Ба љойњои холї љонишинњои шахсии мувофиќро гузо-

шта нависед.
а) Буд, набуд як духтарак буд. Номи ___ Кулоњсурхак 

буд. 
б) – Бибиљон, чаро дастњои ____ ин ќадар дароз-дароз?
в) – Набераљон, инњо барои њамин дароз-дароз, ки _____ 

хубтар ба канор бигирам.

2. Ба љойњои холї хабарњои мувофиќро гузошта нависед.
– Кулоњсурхак, куљо рафта ________?
– Ман ба назди бибиям _______, – гуфт вай.
3. Дар кадом ќатор симоњои асосии матн оварда шудаанд? 
А. Кулоњсурхак ва модар
Б. Кулоњсурхак ва гург

В. Кулоњсурхак ва бибї
Г. Гург ва дарахтбуррон

4. Воќеаи асосї дар куљо рўй дода буд? 
А. Дар хонаи бибї
Б. Дар сањро
В. Дар беша
Г. Дар хонаи модар

5. Барои чї гург пештар ба хонаи бибї расид?
А. Гург ба як роњи кўтоњ даромада бо тамоми ќувваташ 

давид,
Б. Кулоњсурхак оњиста-оњиста роњ рафт. 
В. Гург, ки калон буд, ќадамњои калон-калон монда роњ 

рафт.
Г. Кулоњсурхак дар роњ чормаѓз ѓундошт, гул чид, аз 

аќиби сўзанакњо давид.

6. Дар љумлаи «Гург бо овози мањин гуфт» ибораи «овози 
мањин» чї маъно дорад? 

А. овози дурушт
Б. овози пасту форам 
В. овози баланду дурушт
Г. овози форам

7. Пайдарњамии дурусти мазмуни афсонаро муайян кунед 
(дар сутуни якум раќамњои мувофиќро гузоред).

Кулоњсурхак барои хабаргирии бибї рафт. 

Гург бибии Кулоњсурхакро хўрда, либосњои ўро пўшид.

Модар ба духтарчааш кулоњи сурх харид.

Дарахтбуррон Кулоњсурхак ва бибияшро озод карданд.

Кулоњсурхак бо гург вохўрд ва роњи хонаи бибияшро нишон 
дод.

8. Мазмуни асосии афсона дар кадом љумлањо ифода ёф-
тааст? 

А. Ба мактаб ё хона бо кўчањои серодам равед. 
Б. Њамеша ба хабаргирии бибї равед. 
В. Ба шахсони бегона бовар накунед. 
Г. Худро аз њайвоноти вањшї муњофизат кунед

7. НАМУНАИ АДАБИЁТИ ЉАЊОНЇ. 
«МОЊИИ ЗАРРИН» 

      Афсонаро хонед. Мазмунашро муфассал ва мухтасар наќл ку- 
нед

МОЊИИ ЗАРРИН
         (Ќиссаи мардуми Њиндустон)

Дар соњили дарёи бу-
зурге дар кулбаи куњнаву 
фарсудае пиру кампире зин-
дагї мекарданд. Онњо нињо-
ят ќашшоќона* умр ба сар 
мебурданд. Пирамард њар 
рўз барои моњигирї мерафт. 
Кампир моњї мепухт. Онњо 
њамин тавр рўз мегузарон-
данд.

Боре  пирамард  тўри 
худро аз об кашиданї шуда 
њис кард, ки тўр хеле вазнин 
аст. Бо тамоми ќувват тўрро 
кашида, ба соњил баровард. Дар тўр моњии калони заррин ме-
дурахшид. Моњии заррин ба забон омада, гуфт:

– Маро накуш, пирамард, ба хонаат набар. Маро ба дарё 
сар дењ ва њар чизеро ки хоњї, аз ман талаб намо.

– Аз ту чї талаб кунам, Моњии заррин? – гуфт пирамард. 
Ман на хона дорам на як каф биринљ, ки гуруснагиямро рафъ 

намоям, на либос, ки танамро пўшонам.
Моњї гуфт: 
– Ба хотири љамъ ба хонаат рав. Ту акнун њам хона, њам 

хўрок ва њам либос дорї.
Пирамард моњиро ба дарё сар дод ва ба манзилаш баргашт. 

Омаду хонаашро нашинохт. Ба љойи кулбаи хасин иморати зе-
бою мустањками чўбин меистод, дар дохили хона барои мењ-
монон мизњои ќатор, дар болои мизњо табаќњои пур аз биринљ 
меистоданд. Либосњои наву зебо рахт задагї буданд.

Пирамард ба кампираш гуфт: 
– Дидї, кампир, бахти мо хандид! Пештар мо њељ чиз на-

доштем. Њоло њама чиз дорем. Ба Моњии заррин, ки имрўз ба 
тўри ман афтод, ташаккур бигў!

Кампир сухани шавњарашро шунида, оњ кашида, гуфт:
– Оњ мўйсафед, мўйсафед! Мўйњоят сафед шуда бошанд 

њам, мисли кўдак аќл надорї. Ин чї хоњише буд, ки ту аз моњї 
кардї?! Зуд баргарду ба назди моњї рав. Аз ў панљ хизматгор 
ва хонае талаб кун, ки дар он шоњ зиндагї  карда  тавонад.  
Бигзор он хона аз хазинањои пур аз симу зар, дар сањни њавлї 
аспу ароба ќатору оѓилњо аз гову барзагов пур бошанд. Ва боз 
хоњиш кун, ки туро њоким эълон кунад. 

Пирамард майли рафтан надошт, вале бо кампираш бањс 
карда натавонист.

Ба лаби дарё омаду дар соњил нишаст ва моњиро фарёд кард:
– Аз об баро, Моњии заррин! Ба наздам биё, моњии сењро-

фарин!* Баъд аз лањзае оби дарё тира гашту аз ќаъри он Моњии 
заррин баромада, ба пирамард нигарист.

– Гўш кун, Моњии заррин, – гуфт мўйсафед, – ман аз ту 
молу мулки зиёд гирифтам, вале занам норозї аст, мехоњад, ки 
ту маро њоким таъйин кунї. Дигар хоњишњои кампирро гуфт.

Моњии заррин суханони пирамардро гўш карду гуфт:
– Бигзор њамин тавр шавад!
Моњї инро гуфту зери дарё рафт.
Пирамард ба хонааш баргашт. Дид, ки њама мардуми гир-

ду атроф љамъ шудаанду дар даст карнаю сурнай, гулчанбару 
туњфањо доранд. Наќора заданду карнаю сурнай навохтанд, 
пирамардро ба тахти равон шинонданд, ба китф бардошта ба 
хонааш дароварданд. Он хона не, ќаср буд.

Пиру кампир акнун хушу хурсандона умр ба сар мебур-
данд. Як моњ нагузашта, кампир боз ба пирамард часпид:

Зуд ба назди моњї раву гўй, ки, туро шоњи љањон эълон ку-
над! Раву гўй, ки, агар ин корро накунад, худам наздаш мера-
ваму љанљол мекунам.

– Ман намеравам, – гуфт пирамард. – Аллакай аз ёд баро-
вардї, ки чї хел зиндагї мекардем?

Пирамард дуру дароз бањс кард, вале пиразан ќабул накар-
да, бо исрор* мўйсафедро назди моњї фиристод. 

Пирамард омаду дар лаби дарё нишаста, нидо* баровард:
– Аз об баро, Моњии заррин! Ба наздам биё, моњии сењро-

фарин! 
Пирамард як бор, ду бор ва се бор нидо баровард, вале 

моњї аз ќаъри дарё набаромад.
Мўйсафед хеле мунтазир шуда нишаст ва баъд оњи вазнине 

кашида, ба хона баргашт. Дар љойи ќасри боњашамат боз ња-
мон кулбаи вайрона истодаасту дар дохили он кампири љанда-
пўшу ифлос.

Пирамард ба ў нигоњ карда гуфт: 
– Эњ занак, занак… Охир ба ту гуфта будам, ки «Нафси бад 

– балои љон». Хасисию баднафсї кунї, моли доштаатро низ аз 
даст медињї.

ќашшоќона – камбаѓалона
сењрофарин – муъљизаофар
нидо – садо, фарёд

1. Пиру кампир дар куљо зиндагї мекарданд??
2.  Онњо аз кадом њисоб рўз мегузаронанд?
3. Боре бо мўйсафед чї воќеа рух дод?



305

4. Ин воќеа дар куљо рух дод?
5. Мўйсафед аз моњии заррин чї талаб кард?
6.  Чаро мўйсафед аз моњии заррин хона, биринљ ва либос 

талаб кард?
7. Афсона чї тавр ба охир расид?
8. Мазмуни асосии матн кадом мавзўъро дар бар меги-

рад?

1. Мазмуни афсонаро муфассал ва мухтасар наќл кунед
2. Дар наќши Пирамард, Кампир ва Моњии заррин бозї 

кунед. Ба оњанги гуфтори онњо риоя намоед.
3. Пирамард ба лаби дарё омаду дар соњил нишаст ва 

моњиро фарёд кард. Ин њаракатњои Пирамардро бо имову 
ишора нишон дињед.

4. Агар Пирамард њангоми моњигирї сурудеро зери лаб 
месароид, ба фикри шумо кадом сурудро замзама мекард. 
Агар шумо мебудед, кадом сурудро замзама мекардед?

5. Ба фикри шумо, Моњии заррин чї гуна аст? Расми 
Моњии зарринро тасвир кунед.

6. Агар шумо нависанда мебудед, кадом ќисми афсонаро 
таѓйир медодед? Чї тарз? 

 
      Машќи 464. Агар шумо ба љойи Пирамард ва Моњии заррин 

мебудед, чї гуна саволу љавоб мекардед? Муко-
ламаи хурд (се саволу љавоб) тартиб дода нависед. 

       Машќи 465. Машќи навиштани орзуњо.
а) Агар ба љойи Пирамард мебудед, чї хоњиш мекардед? 

Се орзуи  худро нависед. 
1....................
2....................
3...................

    Машќи 466. Мавќеи аломати вергулу пайвандаки «ва»-ро дар 
љумлаи чидааъзо ба хотир оред. Ба љойњои холї аломати вергул 
ё пайвандаки «ва» гузошта, љумлањоро нависед.

Љамъомаде дар шањри Брест њељ аз ёдам намеравад. Дар 
интињои суханронињо Мањмудљон бо талаби њозирон ба шеър-
хонї даромад. 

Аз Рўдакї,  Саъдї, Ибни Сино, Њофиз, Хайём, Љалолидди-
ни Балхї ѓазалњо,  ќитъањо, рубоиёт мехонд. 

      Машќи 467. Хонед. Љумлањоеро, ки аъзои чида доранд,  нависед.
Суратњои китоб ба ман завќи беандоза мебахшиданд. Ман 

кўшиш мекардам, он њайвоноти ёбої ва мурѓони аљоибро зин-
да тасаввур кунам. Он гоњ даводави онњо, парвози онњо, љанги 
онњо ба назарам меомад. Наъраи њайвонот, хониши мурѓон, 
шав-шави љангалњо ба гўшам мерасид. Дар хаёлам манза-
рањои олами ношинос тасвир меёфтанд.

Дўстдории китоб ва орзуи китобхоншавї дар дилам сахт-
тар љой гирифт.

                                                                                         Сотим Улуѓзода

      Машќи 468. Озмуни «Љумлаи дарозтарин!» Орзуњои худро на-
висед. 

Намуна:

Ман орзу дорам, ки Моњии тилло ба ман ....., ......., ..... ва 
..... туњфа кунад.

       Саволнома (Љавобњоро дар дафтар нависед.)

1. Ба љойњои холї аломати вергул ва пайвандаки «ва»  гу-
зошта нависед. 

а) Дирўз ба хонаи мо бобо – бибї – хола – амакам омада 
буданд. 

б) Боѓбон побел мекунад – нињол мешинонад  – об медињад.
в) Дар маљлис омўзгорон –хонандагон – мењмонон ишти-

рок  доштанд. 

2. Дар љумлаи зерин ба љойи аломати вергул кадом пайван-
дакро истифода кардан мумкин аст?

Мо рўзнома, маљалла мехонем.
А. ва
Б. ки
В. ваќте ки 
Г. агар

3. Дар кадом ќатор симоњои асосии матн оварда шудаанд? 
А. Пир, Кампир, Моњии заррин
Б. Пиру кампир 
В. Моњии заррин ва Кампир
Г. Пир ва Моњии заррин

4. Чаро мўйсафед ба назди бањр рафт? 
А. барои тамошо
Б. барои об 
В. барои моњигирї 
Г. барои дамгирї

5. Барои чї Моњии заррин дигар ба назди мўйсафед набаро-
мад? (Нависед)

Моњии заррин ба назди Пирамард барои он набаромад, ки 
_______________________ ________________________________
_____________________________________________

6. Ба мазмуни њикоя кадом маќол мувофиќ аст?
А. Одамиро аќл мебояд, на зар.
Б. Бисёр талаб макун, ба кам зор шавї. 
В. Оќил ду бор фиреб намехўрад. 
Г. Љўянда ёбанда аст.

БОБИ 11. ЧАШМА ВА ДАРЁЊОИ
 ТОЉИКИСТОН

1. ЧАШМА

       Афсонаро хонед ва мазмунашро наќл кунед.
Буд, набуд як чашма 

буд. Боре вай ба саёњат, ба 
љустуљўйи водї баромад. 
Вай се шабу се рўз роњ пай-
муда, ба лаби ѓоре расид. 
Каме дам гирифт. Баъд ба 
даруни ѓор нигарист. Ќаъ-
ри ѓор бепоён буд.

– Ўњ, – гуфт, – ин ќадар 
чуќур!

Аз даруни ѓор овоз ба-
ромад.

– Кист он љо?
– Ман, – гуфт Чашма.
– Њой, Чашма. Биё, ман 

солњо туро интизор будам.
– Ту кистї? – пурсид 

Чашма.
– Ман Водиям, – гуфт 

Ѓор Чашмаро фиреб дода. 
– Омадани туро кайњо боз интизорї мекашидам.

– О, ба ман гуфта буданд, ки Водї васеъ аст ва осмони 
каб-кабуд дорад. Ту бошї дар як љойи тангу торї. Маро фи-
реб макун, аз рањам намон.

– Аљаб сода будаї. Аз баландї дар назарат ин љо тангу 
торик менамояд. Аввал фуромада, бин, чї ќадар васеъ аст, 
осмонаш каб-кабуд. Фиреб намедињам. Дар дунё аз ман дида 
касе ростќавл нест.

Њамин тавр, Ѓор Чашмаро фиреб дод. Чашма розї шуд 
ва ба поён фуромад.

Ѓор ќоњ-ќоњ хандид.
Њаво сард буд. Чашма аз хунукї меларзид. Ќариб буд, ки 

ях кунад.
– Не, ман дар ин љо намеистам, меравам. 
Чашма зўр зад, ки барояд, вале натавонист. Ѓор хандида 

гуфт:
– Аз ин љо касе то имрўз берун набаромадааст, зўри бењу-

да мазан.
– Оњ, фиребгар! – гуфт Чашма ва аз ѓаму ѓусса гиря кард. 

Се шабу се рўз гиря кард. Чашмонаш суп-сурх шуданд.
Ѓор ба ў гуфт:
– Гиря суд надорад, ба ман таслим шаву ором зиндагї 

кун.
– Не, – гуфт, –њељ гоњ таслим намешавам. Мемураму тас-

лим намешавам.
Аз байн солњои зиёде гузаштанд. Муборизаи Чашмаю 

Ѓор давом мекард. Боре замин љунбид, сахт љунбид. Ѓор 
ба зилзила тоб наовард, фурў рафт. Чашма боло баромад. 
Њамон роњи аввалаашро давом дод. Пас аз њафт шабу њафт 
рўз ба Водї расид. Дар ин љо аз беобї сабзањо хазон гашта, 
гулњо пажмурда шуда буданд. Чашма зуд ба онњо об дод. 
Сабзањо хестанд, гулњо шукуфтанд.

Ана,  њамин тавр пас аз чандин сол Чашмаю  Водї ба  
муроду маќсадашон расиданд, мо њам орзу дорем, ки шумо 
њам ба муроду маќсад бирасед.

1. Чашма дар куљо зиндагонї мекард?
2. Дар сари чорроња чї навишта шуда буд?
3. Чашма ба кадом тараф рањсипор шуд?
4. Барои чї Чашма ба суханони Ѓор бовар кард?
5. Барои чї Ѓор хандид?
6.  Ѓор њам механдад?

7. Чаро Чашма ѓорро «фиребгар» гуфт?
8. Оё ѓор фиреб карда метавонад?
9. Чашмаю Ѓор барои чї бањс мекарданд?
10. Чї тарз Чашма ва Водї бо њам вохўрданд?
11. Чаро Чашма гиря кард?
12. Магар Чашма њам мегиряд? 
13. Чаро њарфњои аввали  Чашма, Водї ва Ѓор калонанд?
14. Фикри асосии матн аз чї иборат аст?

      Афсонаро дар наќши Чашма ва Ѓор хонед. 

Машќи 469. Мисолњои афсонаи «Чашма»-ро бо хусуси-
ятњои афсона мувофиќа карда, хулосаатонро гўед.

Мувофиќа кунед.

1. Њамеша ќувваи некї бар бадї 
ѓолиб меояд.

А) Буд, набуд...

2. Афсона ин тавр оѓоз меёбад: 
....

Б) –Ман водиям, – гуфт Ѓор, 
Чашмаро фиреб дода. Баъд 
Чашма  аз  ѓаму  ѓусса  гиря кард.

3. Унсурњои табиат монанди 
одамон рафтор мекунанд.

В) Чашма – рамзи некї. 
Ѓор – рамзи бадї.

4. Ќувваи некию бадї бо њам  
мубориза мебаранд.

Г) Чашмаю Водї ба муроду  
маќсадашон расиданд.

 
      Машќи 470. Калимањои «содаї», «будаї»-ро беѓалат талаф-

фуз кунед ва бо онњо љумлањо тартиб дињед.
 

      Машќи 471. Ба саволњои сутуни якум дар сутуни дуюм љавоб               
нависед. 

Симоњои афсона кињоянд? 	

Њодиса дар куљо рух дод?	

Воќеаи афсона кай рўй дод? 	

Барои чї афсона ба шумо маъќул шуд (нашуд)? 	
 

      Машќи 472. Њамроњи омўзгор пандњои сутуни дуюмро маъни-
дод кунед. Ба гуфтору рафтори симоњои афсона аз сутуни
 дуюм панди мувофиќ интихоб карда нависед.

 Чашма		  Бародар он бувад, ки рўзи сахтї
			   Туро ёрї кунад дар тангдастї. 
					                   Носири Хусрав

Водї		  Њар ки кирдори бад раво бинад,
			   Худ зи кирдори бад љазо бинад. 
					     Амир Хусрави Дењлавї

Ѓор		  Навмед набояд шудан аз гардиши айём,
			   Њар шом, ки ояд, зи пайи он сањаре њаст.
							                        Зебуннисо

2. ОБИ ДУШАНБЕ
Оё шумо ягон бор љорї шудани дарё, кўл ё љўйборро му-

шоњида кардаед? – пурсид устод.
Манижа гуфт:
– Обро сайёњ мегўянд. Мо – чанд нафар њамсинфон аз ќа-

фои оби љўйбор рафта-рафта, охирашро наёфта, монда шуда 
баргаштем. Аммо вай саёњати бузурги худро давом дода, си-
мояшро таѓйир медињад, гоњо ба буѓи сабуки шаффоф, гоњо 
ба ќатрањои хурди об, гоњо ба ях мубаддал мегардад. Вай 
хеле боѓайрат ва доим аз паси корест.

Устод аз љавоби шогирд хурсанд шуда гуфт:
– Бале, духтарам, обро дар њар замон васф кардаанд.

      Шеърро ифоданок хонед.

ОБИ ДУШАНБЕ
Аз кўњи баланд аст равон оби Душанбе,
Тар карда лаби ташналабон оби Душанбе.
Њарчанд ки љорист ба сад асру замонњо,
Бо ёди Ватан монда љавон оби Душанбе.

То дашти калон сарсари санг аст равона,
Аз маѓзи дара «мањмил»-и танг аст равона.
Њар ќатраи худ то ба њама њалќ расонад,
Бе монеањо толиби* љанг аст равона.

Дар соњили он манзили ман љой гирифтаст,
Як боѓу чаманзор саропой гирифтаст.
Бо оби Душанбе шуда њамсояи наздик,
Љо аз љигари мамлакати бой гирифтаст.
                                                Мирзо Турсунзода

мањмил – каљова (сандуќи болокушодае, ки онро ба ду тарафи асп ё 
шутур баста, дар он нишаста ба сафар мерафтаанд)

муќимї – сокини доимї, тањљойї, мањаллї

Устод аз шогирдон дар бораи шеър пурсид:
– Бежан, ба ту кадом банди шеър маъќул шуд?
– Ба ман њамаи бандњои шеър маъќул шуданд. Мехоњам, 

банди охири онро аз ёд гўям. 
Пас умри ману оби Душанбест муќимї*,
Дар кишвари ман зиндагию зист муќимї.
Монанди мани шоири дилдодаи ин об
Дар рўйи љањон боз дигар кист муќимї?
– Бежан, ба фикрат, дар ин банди шеър шоир чиро дар 

назар доштааст?
– Ба фикри ман, дар ин љо шоир умри худро ба оби равон 

монанд кардааст. Ў гуфтааст, ки умри шоир њам доимист. 
Агар шоир шеърњои пурмазмун ва ба дили одам наздик эљод 
кунад, умри ў љовидонист, чунки шоирро дар њар давру за-
мон ба некї ёд мекунанд, – љавоб дод Бежан.

      Монанди Бежан бандњои якуму дуюми шеърро маънидод 
 кунед.

    Машќи 473. Аз рўйи мазмуни банди зерини шеър чор љумла 
нависед.

Аз кўњи баланд аст равон оби Душанбе,
Тар карда лаби ташналабон оби Душанбе.
Њарчанд ки љорист ба сад асру замонњо,
Бо ёди Ватан монда љавон оби Душанбе.

Намуна:
1. Дарёи Душанбе аз кўњи баланд равон аст.

     Машќи 474. Озмуни босуръатнависї. Яке аз бандњои шеъри 
«Оби Душанбе»-ро босуръат, зебо ва беѓалат нависед.

•	 Дафтари худро бо шарикатон иваз кунед.
•	 Бисанљед.
•	 Ѓалатњоро ислоњ кунед.

      Машќи 475. Дар бораи тоза нигоњ доштан ва истифодаи сарфа-
коронаи об фикри худро шифоњї баён кунед.

      Машќи 476. Дар бораи чашма (дарё, кўл, канал, фаввора)-њои 
мањаллаи худ њикояи хурд нависед. Дар њикоя муносибати 
худро ифода кунед. 

3. ОБ – МУЪЉИЗАИ ЊАЁТ

     Матнро хонед. Дар бораи обњои Тољикистон маълумот дињед.

Об дар ќатори нури офтоб, њаво ва хок асоси зиндагонист. 
Мардум бењуда онро сарвати худодод, обу ободонї намегўяд 
ва обро муъљизаи табиат њисоб мекунанд. Аз чор се њиссаи 
сатњи кураи Заминро табаќоти об ташкил медињад.

Об хусусияте дорад ки, агар ифлос шавад, худаш худашро 
тоза мекунад. Агар ифлосии об аз меъёр гузарад, дигар об 



314

худашро поку тоза карда наметавонад. Тољикистони мо бо 
захирањои обаш дар љањон љойи њаштумро ишѓол мекунад. 
Тољикистон дарёњои зиёде дорад. Дарёњо асосан ба њавзаи 
дарёњои Аму, Сир, Зарафшон ва Панљ мансубанд. Дар Тољи-
кистон ќариб 1300 кўл њаст. Аксарияти онњо дар Помир ва 
кўњистони Зарафшону Њисор воќеъ гардидаанд.

Дар Тољикистон чашмањои оби зулол хеле бисёранд. 
Чашмањои Чилучорчашмаи Шањритўс, Сарчашмаи Кўлоб, 
Њафтчашмаи Файзобод, Хучи болои Њисор, Чашмаи Ния-
ти Панљакент, Чашмаи Лангари моњиёни Исфара, Чашмаи 
Чинори Ашт, Чашмањои Чоруќдарон, Учбоѓ, Ќозибибї (дар 
кўњи Муѓул), Њавзи моњиёни Истаравшан, Сарчашмаи Рўшон 
ва ѓайра бо оби ширини нўшиданиашон ном баровардаанд.

Обњои минералї ва гарму љўшонро бо маќсади муолиља, 
њамчун нўшокї, барои гарм кардани биноњои истиќомати-
ву гармхонањо ва истихрољи маъдан истифода бурдан мум-
кин аст. Чашмањои маъдании Хољаобигарм, Гармчашма, 
Шоњамбарї, Њавотоѓ, Хољасангхок (Анзоб) дар  Тољикистон 
ва берун аз он шуњрат пайдо кардаанд.

Дар Тољикистон чашмасор бисёр аст. Мо бояд ин чаш-
мањоро нигоњубин кунем, дар атрофи онњо дарахту буттањо 
шинонида, тоза нигоњ дорем. 

Мо дар њама љо бо ифтихор Тољикистонро сарчашмаи 
обњои Осиёи Марказї мегўем. Ва имрўз мебояд мутобиќи ња-
мин ифтихор аз он самаранок ва оќилона истифода барем. 
Захирањои об ва тозагии онро њифз кунем, ба ќадри дарё, 
кўлу чашмањои худ бирасем. 

                                                                                           Рауф Баротов

1. Чанд њиссаи заминро об ташкил мекунад?
2. Тољикистон аз љињати захирањои об дар љањон љойи 

чандумро ишѓол мекунад?
3. Обњои минералї ва гарму љўшонро бо кадом маќсад 

истифода мебаранд?

     Машќи 477. Матнро хонед. Номи чашмањои оби зулоли Тољи-               
кистонро нависед. 

Машќи 478. Матнро хонед. Номи дарё ва кўлњои Тољикис-     
тонро  нависед. 

     Машќи 479. Матнро хонед. Номи чашмањои маъдании Тољи-
кистонро нависед. 

      Машќи 480. Имлои дунафарї 
Дарёи сероб ва тезљараёни Вахш дар Пули Сангин аз 

тангно мегузарад. Мегўянд, ки дар ваќташ саворон асп да-
вонда, аз он парида   мегузаштанд. Роњи Душанбе –Кўлоб аз 
њамин љо мегузашт ва худи ман борњо аз болои пул гузашта, 
дар поён – дар байни сангњои хоро хурўшида, љўшида равон 
шудани Вахшро дидаам. Њоло он пул ва он дарёи хурўшон 
нест. 

Дасти зањмат Вахши вањширо маљбур кард, ки роњи ху-
дашро дигар кунад ва аз даруни наќб гузашта равад. 

                                                                                             Љалол Икромї.

      Машќи 481. Матнро хонед ва ба љойњои холї аломати вергул               
гузошта нависед. Сабаби аломати вергул гузоштанро шарњ 
дињед.

Ид. Бањор онро бо гилеми сабз _ сабзањои навхез_ хур-
шеди тобон _ муѓчањои њосилдењи дарахтон пешвоз гирифт. 

Фаќат дар миёнљойи баъзе кўчањо кўлмакњо, ки љон ба 
рамаќашон омадааст, бо тобиши хуршеди бањорон мубори-
за мебурданд, аз гарданфурорї саркашї мекарданд. 

Боди форам _ моњтоб дењаро зинда, мардумро бедор кар-
да буданд.                               

                                                                                           Њаким Карим
      Машќи 482. Яке аз мавзўъњоро интихоб намуда, дар бораи он 

ба тарзи шифоњї њикоя тартиб дињед.

Мавзўъњо:
•	 Об манбаи њаёт аст!
•	 Барои чї обро бояд сарфакорона истифода барем?
•	 Барои чї обро бояд тоза нигоњ дорем?
•	 Агар бинам, ки обро ифлос мекунанд... 
•	 Ман оби чашма, љўйборро чї тавр эњтиёт мекунам?
•	 Чаро оби ифлосро манбаи беморињои сироятї мегўянд?

 
      Машќи 483. Њикояњоеро, ки шифоњї тартиб додаед, нависед. 

      Машќи 484. Дар бораи дарси имрўза бо ањли хонавода суњбат 
кунед. Бо онњо маслињат намуда, рўйхати амалњоро барои
тоза нигоњ доштани об тартиб дињед. 

Намуна:
1. Њаргиз ба об порутўдањоро напартоед.
2. ........ 

4. ОБ АЗ КУЉО МЕОЯД?
 

– Манижа, намедонї, об аз куљо меояд? – пурсид Бежан.
– Об аз ќубур меояд, – љавоб дод Манижа.
– Ба ќубур об аз куљо меояд? –боз пурсид Бежан.
– Намедонам, – гуфт Манижа, – шояд аз ягон љўйбор ояд. 

Агар аз шумо пурсанд, чї мегўед? Дарсњои табиатшино-
сиро ба хотир оварда, гўед, ки об аз куљо меояд.

 Ќисмњои њикояро дар гурўњњо хонед ва мазмунашро наќл 
кунед.

I
Имрўз аз сањар њаво хеле гарм буд. Дар њавои гарм аз 

њама машѓулияти форамтар чист? Албатта, оббозї! Самад 
монанди њаррўза ба њавлии Асад омад. Аммо дар љўй об на-

буд. Бинобар ин онњо дар болои реги нами љўй нишаста, ба 
бозї машѓул шуданд. Дар болои рег кўчањои нав, каналу љўй-
борњои нав месохтанд. 

Аз байн ќариб як соат гузашт. Ногоњ шилдир-шилдири 
об ба гўш расид. Асаду Самад њар ду беихтиёр ба аќиб нигоњ 
карданд.

– Об омад! Об омад! – хурсандона фарёд карданд онњо ва 
зуд куртањои худро кашида дарун-даруни об давидан гириф-
танд.

Рўзи дигар ба љўй об наомад. Офтоб ба ќиём омада, њаво 
гарм шуд. Асаду Самад ташна монда, ба айвон даромаданд, 
чашмонашон ба нињолчаи себ афтод, ки баргњояш пажмурда-
намо метофт.

– Ба он нињол об дињем-чї? – ба ангушт ишора кард Са-
мад, – бечора дар зери офтоби сўзон хуб ташна мондагист.

Асад зуд сатилчаеро ёфта, об овард ва њар ду ба назди 
нињол рафтанд.

– Дањони нињол дар куљояш? – пурсид Асад.
– Дањони нињол дар пояш, – љавоб дод Самад.
– Аз ин мебарояд, ки дањони ту њам дар поят будааст, – бо 

тамасхур гуфт Асад.
– Хайр, дањони нињол дар куљо?
– Дањон њама ваќт дар сар мешавад. Дањони одам, гурба, 

саг, мурѓ дар куљо? Дар сарашон. Њамаи онњо сарашонро хам 
карда об мехўранд.

– Хайр, нињол чї хел карда об мехўрад? 
Асад андаке хаёл карду љавоб дод:
– Нињол аз борон об мехўрад. Вай дањонашро кушода ба 

осмон нигоњ карда меистад. Њоло борон ки нест, бечора таш-
на мондааст. 

– Биё, набошад, сарашро хам карда об медињем.
II

Онњо дукаса нињолро хам карданї шуданд. Аммо вай хеле 
боќувват буд ва хам шудан намехост.

– Ист, – гуфт Асад, – ман њисобашро ёфтам, – ва зуд ба 
танаи нињол дудаста часпида баромадан гирифт.

Њар ќадаре ки ў болотар мебаромад, нињол ба њамон ан-
доза ба замин хам мешуд. Оќибат сари нињол омада, ба за-
мин расид.

– Дањонашро ёфтї? – пурсид Асад нињолро бо вазни худ 
дошта истода.

– Дањонаш нест-ку… фаќат шоху барг.
Дар њамин ваќт модари Асад давида омада, фарёд кард:
– Ин чї њунари нав-а? Акнун нињолшиканї баромад-чї?
Асад зуд нињолро сар дода, ду-се ќадам аќиб рафт. Нињол 

рост шуд. 
– Мо нињолро шикастанї не, об доданї, – узрхоњона шарњ 

дод Самад.
– Дањони нињолро ба об наздик карданї будем, – илова 

кард Асад.
Аз ин љавоб дар рўйи модари Асад табассум давид.
– Дањони нињол дар сараш не, балки пояш, дар решааш, 

– гуфт ў.
Агар об доданї бошед, ба бехаш об резед. Дигар нињолро 

хам накунед. – Модар аз паси кори худ рафт.
Бачањо ба зери нињол об рехта, ба хўроки нисфирўзї раф-

танд.

III
Дар њавои гарм, ваќте ки одам шўрбои гарм мехўрад, 

њаво аз будаш гармтар менамояд. Бинобар ин пас аз хўрдани 
шўрбо Самад гуфт:

– Агар об меомад, як оббозї мекардем.
– Биё, об кушода мебиёему оббозї мекунем.
– Аз куљо?
– Аз њавлии Тоњирбобо.
Ваќте ки Асаду Самад ба њавлии Тоњирбобо даромаданд, 

вай дар болои суфаи таги ток чой хўрда менишаст. Ў бачањо-
ро дида зуд аз маќсади онњо пай бурд:

– Ња, барои обкушої омадед?
– Ња, барои обкушої.
– Имрўз об наомад. 
– Об аз куљо меояд? – њайрон шуда пурсид Асад. Ў гумон 

мекард, ки сари об њавлии Тоњирбобо аст.
– Об аз њавлии Бурњони бињї меояд.
– Лаб-лаби љўй рафтан гиред, меёбед, – љавоб дод Тоњир-

бобо.
Бачањо дарун-даруни љў рафтан гирифтанд ва ба њавлие 

расиданд, ки аз рўйи гуфти Тоњирбобо ин њавлии Бурњони 
бињї буд.

Бурњони бињї! Шояд њавлии ин одам бињизор бошад ё ба 
бињипарварї ном баровардааст ки, ба охири номи ў калимаи 
«бињї»-ро њамроњ карда буданд.

Ба њавлии Бурњони бињї аз обмўрии поёни боѓ дарома-
дан мумкин буд. Асад бачаи харобак ва ќамиш барин борику 
дароз буд. Самад бошад, баръакс тарбуз барин лўб-лўндаи 
фарбењ. Ваќте ки Самад аз обмўрї гузаштанї шуд, масъала 
ранги дигар гирифт. Ў дар обмўрї дармонд. Асад ёрї доданї 
шуда дасти Самадро дошта кашола кардан гирифт. Аммо 
Самад чун пўки* ба дањони шиша задашуда нољунбон шуда 
монд. Акнун вай на ба берун баромада метавонисту на ба боѓ 
даромада.

IV

Обмўрї гўё ўро аз чор тараф бо тамоми ќувва фишор ме-
дод. Самад ба гиря даромад.

Соњиби боѓ – Бурњони бињї, бохабар шуда, давида омад. 
Вай аввал Асадро дида, ба дўѓу пўписа сар кард.

– Њо, шайтони дупо, ба анљирдуздї омадї? Ту писари кї? 
– Не, амак, мо барои обкушої омадем. Самад дармонд. 
– Ана! – Асад рости гапро гуфта, Самадро нишон дод. 
Бурњони бињї ба ањволи Самад ќоњ-ќоњ зада хандиду сонї 

рафта, як чўби обмўриро андаке бардошта, Самадро кашола 
карда гирифт.

Бурњони бињї Асаду Самадро бо анљир зиёфат карду 
гуфт, ки анор пазад, ба анорхўрї биёянд.

– Амак, – далер шуда ба сари маќсад омад Асад, – дар 
њавлии шумо об нест-ку? Об аз куљо меояд?

– Об аз таги Шоњтут меояд. Аљаб не, дар он љо ба пахта-
зор баста бошанд.

Бачањо ваќте ки аз њавлии Бурњони бињї берун мебаро-
маданд, ба хотири Самад расид, ки ин одамро Бурњони бињї 
мегўянд. Аммо онњо дар боѓи ў бињиро надиданд. Бинобар 
он беихтиёр пурсиданд:

– Амак, бињї кай мепазад?
Якбора Бурњони бињї ќариб девона шуд. Ў бо анљирњои 

дар дасташ буда ба сару рўйи бачањо зада, бо њаќорату даш-
ном ба тарафи онњо давид. Бачањо гурехта халос шуданд.

Бурњонамак аз хурдї бињиро бад медид. Њар касе бињї 
хўрад, баданаш вижжос зада мерафт. Аммо дар њавлиашон 
ду бех бињї буд, ки падараш шинонда буд. Рафиќонаш дар 
суњбату љамъомадњо даркору нодаркор бињиро ном меги-
рифтанд. Ваќте ки бињї мепухт, бачањо ё одамони аз он сир 
бехабарро ба назди Бурњон мефиристониданд, ки бињї пур-
санд. Кор ба љое расид, ки Бурњон ду бех бињии худро реша-
кан карда партофт ва бо њамин лаќаби «Бињї» ба ў часпида 
монд.

V

Бачањо лаб-лаби љў ба тарафи Шоњтут рањсипор шуданд. 
Таги Шоњтут љойи хеле аљоиб будааст. Аз зери шоњтути ка-
лони сершоху барг се љўй ба се тараф мерафт. Дар як тараф 
њавзи пуроб ва дуртар аз он мазорчае буд, ки дар болои он 
шохи гўсфанди ёбоиро монда буданд. Лаб-лаби љўй се пай-
рања буд.

Дар љўй об набуд. Мазаи шоњтут ва анор ќариб як хел аст. 
Кадоме аз онњоро одам бинад, дањонаш об мекушояд. Асаду 
Самад шоњтутњои рехтаро чида хўрдан гирифтанд. 

Барои чї ба таги Шоњтут омадани худро бачањо фа-
ромўш карда буданд. Аммо каландчаро ёфта, об ба хотири 
Асад омад.

– Дар ин љо њам об нест-ку.
– Агар лаб-лаби љўй рафтан гирем, ба сари об мерасем, – 

гуфт Самад.
– Хайр, пагоњ ба обкушої меравем ё бо њамин тамом? – 

пурсид Асад.
– Албатта меравем. Аммо ба њељ кас гап назан. Набошад, 

намемонанд.
Бачањо пинњонї забон як карданд.
Он љоеро, ки љўйи калон ба ду таќсим мешавад, душох 

меноманд. Аз рўйи шуниди Асаду Самад, об аз њамин душох 
меомад, аммо, ваќте ки бачањо ба ин љо омаданд, об набуд.

Бачањо дарун-даруни љўй боло рафтан гирифтанд. Онњо 
ба сўйи канал мерафтанд.

                                                                                     Аминљон Шукўњї
пўк – сарпўши шиша
обмўрї – љойи гузариши об дар зери девор

 1. Симоњои асосии матн кињоянд?
2. Онњо чї тарз ба нињол об доданї шуданд?
3. Тарзи дуруст об додани нињолро кї нишон дод?
4. Дар љустуљўйи об онњо ба њавлии кї рафтанд?
5. Тоњирбобо ба онњо чї маслињат дод?
6. Кадоме аз онњо дар обмўрї дармонд?
7. Ўро кї халос кард?
8. Чаро Бурњони бињї мегуфтанд?
9. Асаду Самад ба куљоњо рафтанд?
10. Оё Асаду Самад аз куљо омадани обро фањмиданд?
11. Шумо медонед, ки об аз куљо меояд? 

      Машќи 485. Имлои дунафарї. Сархати аввали ќисми панљуми
 матни «Об аз куљо меояд?»-ро ёбед ва имло нависед. Хонандаи
 А баён мекунад, хонандаи Б менависад ва баръакс.

     Машќи 486. «Кї зуд ва бехато менависад?». Ду сархати охири 
матнро нависед. 

       Машќи 487. Аз калимањои об, инсон, фоида, табиат истифода 
карда як њикоячаи хурдакак (4-5 љумла) нависед. 

 Машќи 488. Ба љойи калимањои ишорашуда калимањои њам-
маъноро нависед.	 

1. Ќалби модарро наранљонед. 2. Љўраи Зулфиќор соат-
соз аст. 3. Дар осмон ахтарон медурахшанд. 4. Одам бояд 
табиатро эњтиёт кунад. 

                                 КАЛИДИ «САВОЛНОМА»

Раќа-
ми боб

Номи дарсњо Љавобњо

Боби 1. Бўйи Ватан 1–В; 2–Г; 3–А; 4–В.

Мушт ва ангушт 1а як, дањ б) ангушт, мушт; 2–А; 3 - ти-
рамоњи зарнисор, дўсти љонї, давраи ба-
чагї, кишти тирамоњї, офтоби оламоро; 
4–Г; 5–В; 6–Б.

Низоъ бадбахтї меораду 
дўстї муъљиза меофарад

1– ман, об, гармї; 2–А; 3–В; 4–В; 5–Г.

Боби 2. Як рўзи тирамоњ	 1 а) бобо; б) «Опел»; 2–А; 3–Г;4–Б; 5–Б; 
6–Г; 7–В.

Боби 3. Дўстон оинаи якдига-
ранд

1–Б; 2–В; 3–Г; 4–А; 5–Б 6–Г, 7–Б

Миралї ва Мирвалї 1 а) њамсин; б) њамсоя; 2–Б; 3–В; 4–Г; 5–А; 
6–Б; 7–1 А, В, Д; 2–Б, Г, Ѓ; 8–А

Агар дўстат нафањмад... 1–В; 2–Г; 3–Б; 4–Г; 5–2, 3, 5, 1, 4; 6–1Б, 2В, 
3А; 7–Б

Боби 4 Забонгумкарда 1 а)-забони модарї б) забони модарии; 
2–В; 3–Б

Сухан дониста гўй! 1-њалќа-њалќа, камоншакл, шуъла; 2–1В, 
2А, 3Б; 4Ѓ, 5Г; 3–Б; 

Њикояти нобино 1а) -месабзад; б)- месабзанд; 2–1БГ, 2АВ; 
3–В; 4–А; 5–А; 6–Г; 7– 2, 4, 1, 3; 8–А

Аъзои бењтарин ва бад-
тарин

1–А; 2–В; 3–Б; 4–В; 5–Б

Боби 5 Нусратулло Махсум 1а) -шавї, б) зебо; 2–Б, 3–В; 4–В; 5–Г

Малика Собирова 1- чаќќон; 2–Б; 3–1Б, 2А, 3Г, 4В; 4–Б

Абўабдуллоњ Рўдакї 1 а) -ин, -ї; б) -ин; 2–А; 3–Г; 4–В; 5–Б; 6–А; 
7–1Г, 2А, 3Ѓ; 4Б, 5В

Зебуннисо Рустамова 1 а) варзиш, б) Тољикистон; 2–Г; 3–В; 4–Б; 
5–Г; 6–1В, 2Г, 3Б, 4А; 7–Б,В

Боби 6. Чаро барф сафед аст?	 1- бухор, яхпораи, вазнин; 2–Б; 3–А; 4–В
Боби 7. Одоби мењмондорї	 1–А; 2–Г; 3–Б; 4–В; 5–Г; 6–1В, 2А, 3Б; 7–А

Ёди Ватан 1 а) буриданд; б) най; 2–А; 3–Б; 4–В; 5–А

Мо ва оинаи нилгун 1–А; 2–1В, 2А, 3Б
Боби 8 Дўстрўякони модар	 1- (.), (?), (!); 2– А; 3–Г; 4–Б; 5–А; 6–В; 7–В; 

8–2, 4, 1, 5, 3; 9–Б

Боби 9. Суруди одам	 1–Б; 2–4, 3, 2, 1; 3–Г

Роботњо 1–А; 2–Г; 3–Б; 4–В; 5–В

Тољмањал 1- Шоњљањон, Мумтозмањал; 2–А; 3–Б; 
4–А; 5–Г; 6–А

Мардї набувад фитода-
ро пой задан

1 а) накарданд, хандиданд; б) надоданд;
2–1Б, 2Г, 3А, 4В; 3–Б; 4–Г; 5–А; 6–Б; 7–В; 
8–4, 2, 3, 5, 1; 9–В

Њуљљати махфї 1–В; 2–Б; 3–А; 4–Б
Боби 10. Марди дарвеш ва мўрча 1а- бозор; 1б-рўйи; 2-В; 3-Б; 4-В; 5-А; 6-В 

Кулоњсурхак	 1а) -ў; б)-шумо; в)-туро; 2- истодаї, рафта 
истодаам; 3-Б; 4–А; 5–А,Г; 6–Б; 7–2,4, 1, 5, 
3; 8–А, В

Моњии заррин 2–А; 3–А; 4–В; 6–Б

